
greiningar.	   Því	   vildi	   ég	   öðlast	   skilning	   á	   upplifun	   þeirra	   af	   innleiðingunni	   í	  
þeim	   tilgangi	   að	   efla	   þekkingu	   á	   sviðinu	   sem	  gagnast	   gæti	   við	   að	   ryðja	   úr	  

5	  

Ágrip	  

Skóli	   án	   aðgreiningar	   er	   menntastefna	   þar	   sem	   lögð	   er	   áhersla	   á	   réttindi	  
allra	   til	   náms	   í	   skóla	   sem	   byggist	   á	   lýðræðislegri	   hugsun	   og	   félagslegu	  
réttlæti.	   Þar	   er	   unnið	  markvisst	   að	   því	   að	   hrinda	   úr	   vegi	   hindrunum	   sem	  
kunna	  að	  stuðla	  að	  hvers	  kyns	  mismunun,	  sama	  af	  hvaða	  meiði	  þær	  kunna	  
að	  vera.	  	  

Markmið	   rannsóknarinnar	   var	   að	   öðlast	   skilning	   á	   upplifun	   leikskóla-‐
stjóra	  á	  Austurlandi	  á	  innleiðingu	  menntastefnunnar	  skóla	  án	  aðgreiningar,	  í	  
þeim	  tilgangi	  að	  efla	  þekkingu	  á	  sviðinu	  þar	  sem	  niðurstöðurnar	  geta	  orðið	  
mikilvægt	   innlegg	   í	  umræðu	  um	  menntastefnuna	   skóla	  án	  aðgreiningar	  og	  
gert	  okkur	  færari	  um	  að	  vinna	  eftir	  henni.	  Rannsóknin	  byggist	  á	  eigindlegum	  
rannsóknaraðferðum	   þar	   sem	   gagna	   var	   aflað	   með	   viðtölum	   við	   tíu	  
leikskólastjóra	  á	  Austurlandi.	  

Helstu	   niðurstöður	   rannsóknarinnar	   sýna	   að	   leikskólastjórar	   á	  
Austurlandi	  eru	  jákvæðir	   í	  garð	  stefnunnar	  skóla	  án	  aðgreiningar.	  Þeir	  telja	  
sig	   leggja	   sitt	   af	   mörkum	   til	   að	   stefnan	   nái	   fram	   að	   ganga	   sem	   faglegir	  
leiðtogar	   í	   leikskólum.	   Þeir	   hafa	   upplifað	   miklar	   breytingar	   á	   starfsemi	  
leikskóla	   undanfarin	   ár	   og	   telja	   að	   þeim	   hafi	   fylgt	   auknar	   kröfur,	   meðal	  
annars	  til	  vinnu	  eftir	  stefnunni	  um	  skóla	  án	  aðgreiningar.	  Leikskólastjórarnir	  
upplifa	   jákvætt	   viðhorf	   leikskólakennara	   til	   stefnunnar,	   en	   niðurstöður	  
rannsóknarinnar	   benda	   til	   þess	   að	   leikskólakennararnir	   séu	   fáir	   og	   því	  
mikilvægt	  að	  fjölga	  þeim.	  Auk	  þess	  þarf	  að	  tryggja	  að	  leikskólastarfsfólk	  hafi	  
tækifæri	   til	   símenntunar	   og	   að	   leikskólastjórar	   hafi	   möguleika	   á	   að	   efla	  
starfsfólk	   sitt	   í	   starfi.	   Niðurstöður	   rannsóknarinnar	   gefa	   til	   kynna	   að	  
stoðþjónustu	  og	  ráðgjöf	  til	  leikskóla	  á	  Austurlandi	  þurfi	  að	  bæta.	  	  

Niðurstöður	   rannsóknarinnar	   benda	   til	   þess	   að	   starfshættir	   sem	  
einkenna	   læknisfræðileg	   sjónarhorn	   hafi	   töluverð	   áhrif	   á	   leikskólastarf	   á	  
Austurlandi,	  þar	  sem	  litið	  er	  á	  fötlun	  sem	  persónulegan	  harmleik	  þeirra	  sem	  
þurfi	   á	   lækningu	   og	   umönnun	   að	   halda.	   Engu	   að	   síður	   einkennast	   viðhorf	  
leikskólastjóra	   meira	   af	   félagslegum	   nálgunum	   sem	   beina	   athyglinni	   að	  
félagslegum	   þáttum	   og	   umhverfi	   sem	   takmarka	   þátttöku	   fólks	   með	  
skerðingu	   í	   samfélaginu.	   Einnig	   gefa	   niðurstöðurnar	   til	   kynna	   að	   viðhorf	   í	  
samfélaginu	   til	   leikskólastarfs	   einkennist	   af	   þeirri	   hugsun	   að	   leikskólinn	   sé	  
fyrst	  og	  fremst	  þjónusta	  við	  foreldra	  en	  ekki	  skóli.	  Þetta	  gefur	  vísbendingar	  
um	  skort	  á	  sameiginlegri	  sýn	  þeirra	  sem	  að	  leikskólunum	  standa	  og	  kallar	  á	  
að	   þeir	   aðilar	   móti	   sér	   skýra	   stefnu	   þar	   sem	   áherslur	   þurfa	   að	   vera	   á	  

leikskólann	  sem	  menntastofnun	  sem	  vinnur	  eftir	  menntastefnunni	  skóla	  án	  
aðgreiningar.	  Til	  að	  geta	  unnið	  að	  því	  markmiði	  þarf	  að	  skapa	  aðstæður	  sem	  
efla	   leikskóla	   til	   að	   starfa	   í	   anda	   faglegs	   námssamfélags	   og	   skóla	   án	   að-‐
greiningar.	  	  

Abstract	  

„The	  result	  could	  be	  very	  good	  if	  ...“	  
Preschool	  principals	  in	  East	  Iceland	  and	  inclusive	  education	  

Inclusive	   education	   is	   an	   educational	   approach,	   emphasizing	   everyone’s	  
right	  to	  school	  education,	  based	  on	  democratic	  thinking	  and	  social	  equality.	  
This	   approach	   aims	   to	   systematically	   overcome	   any	   obstacles	   that	   could	  
allow	  for	  any	  kind	  of	  discrimination,	  of	  whatever	  nature	  they	  may	  be.	  	  

The	  aim	  of	  the	  study	  was	  to	  gain	  an	  understanding	  of	  how	  principals	  of	  
kindergartens	   in	   East	   Iceland	   experienced	   the	   implementation	   of	   the	  
inclusive	  education	  approach,	  in	  order	  to	  support	  a	  better	  understanding	  of	  
this	  area,	  as	  the	  findings	  may	  offer	  a	  valuable	  contribution	  to	  the	  discussion	  
of	   inclusive	   education	   and	   enable	   us	   to	   follow	   the	   approach	   in	   a	   more	  
informed	  way.	  The	  study	   is	  based	  on	  qualitative	  research	  methods,	  where	  
data	   was	   collected	   from	   ten	   principals	   of	   kindergartens	   in	   East	   Iceland	  
through	  interviews.	  

The	  main	  findings	  of	  the	  study	  show	  that	  principals	  of	  the	  kindergartens	  
in	  this	  study	  share	  a	  positive	  view	  towards	  inclusive	  education.	  They	  believe	  
that	  as	  professional	  leaders	  they	  contribute	  to	  the	  success	  of	  the	  approach	  
in	  kindergartens.	  They	  have	  experienced	  great	  changes	  in	  the	  kindergarten	  
environment	  in	  the	  past	  few	  years,	  and	  they	  feel	  that	  these	  changes	  come	  
with	  increased	  demands,	  including	  demands	  regarding	  inclusive	  education.	  
The	  principals	  feel	  that	  the	  kindergarten	  teachers	  share	  a	  positive	  attitude	  
towards	   the	  approach,	  but	   the	   findings	  of	   the	  study	  suggest	   that	   they	  are	  
too	   few,	   and	   that	   it	   is	   vital	   that	   they	   grow	   in	   number.	   In	   addition,	   it	   is	  
essential	   to	   ensure	   that	   teachers	   in	   kindergartens	  have	   an	  opportunity	   to	  
pursue	  lifelong	  learning,	  and	  that	  principals	  of	  kindergartens	  have	  a	  chance	  
to	   support	   their	   employees.	   The	   findings	   of	   the	   study	   suggest	   that	  
kindergartens	   in	  East	   Iceland	  are	   in	  need	  of	   improved	  support	  service	  and	  
counselling.	  	  

The	  study’s	  findings	  imply	  that	  views	  from	  a	  medical	  point	  of	  view	  have	  
a	  significant	  impact	  on	  the	  kindergarten	  environment	  studied	  although	  the	  
principals’	  views	  resonate	  more	  with	  the	  social	  approach.	  Furthermore,	  the	  
findings	   suggest	   that	   the	   prevalent	   attitude	   in	   the	   community	   is	   that	   the	  
kindergarten’s	   primary	   role	   is	   to	   be	   of	   service	   to	   parents,	   rather	   than	  
function	  as	  an	  educational	  institution.	  This	  implies	  a	  lack	  of	  common	  vision	  

among	   those	   involved	   in	   the	   operation	   and	   environment	   of	   the	  
kindergartens,	  and	  displays	  a	  need	  for	  a	  clear	  strategic	  policy	  with	  emphasis	  
on	   the	   kindergarten	  as	   an	  educational	   institution	  operating	   in	   accordance	  
with	   inclusive	   education.	   In	   order	   to	   work	   towards	   that	   goal,	   conditions	  
need	  to	  be	  created	  where	  the	  kindergartens	  may	  be	  reinforced	  so	  that	  they	  
can	   operate	   as	   professional	   learning	   communities	   and	   according	   to	   the	  
approach	  of	  inclusive	  education.	  	  

1 Inngangur	  

Undanfarin	   ár	   hefur	   íslenskt	  menntakerfi	   verið	   að	   laga	   sig	   að	   breytingum	  
sem	   hafa	   orðið	   í	   kjölfar	   nýrra	   laga,	   reglugerða	   og	   aðalnámskrár	   og	   hefur	  
starfsumhverfi	   skóla	   breyst	   í	   takt	   við	   það.	   Starfsumhverfi	  mitt	   er	   þar	   ekki	  
undanskilið	  og	  hef	  ég	  tekið	  þátt	  í	  því	  að	  móta	  stefnu	  í	  takt	  við	  nýjar	  áherslur.	  	  

Grunnmenntun	   mín	   er	   B.Ed.	   í	   leikskólafræðum	   en	   ég	   starfa	   sem	  
aðstoðarleikskólastjóri	   og	   samhliða	   því	   starfi	   hef	   ég	   ýmist	   verið	   deildar-‐
stjóri	  eða	  umsjónarmaður	  með	  sérkennslu.	  Menntun	  og	  reynsla	  mín	  í	  bland	  
við	  áhuga	  minn	  og	  trú	  á	  að	  hægt	  sé	  að	  uppfylla	  þarfir	  nemenda	  hvernig	  sem	  
þeir	   eru	   og	   hvaðan	   sem	   þeir	   koma	   varð	   til	   þess	   að	   ég	   ákvað	   að	   fara	   í	  
framhaldsnám	  í	  sérkennslufræðum.	  Ég	  vildi	  bæði	  efla	  mig	   í	   starfi	  og	   leggja	  
mitt	  af	  mörkum	  til	  að	  gera	  leikskólann	  betur	  í	  stakk	  búinn	  til	  að	  taka	  á	  móti	  
þeim	   börnum	   sem	   þangað	   sækja	   og	   veita	   þeim	   menntun	   í	   takt	   við	   þá	  
menntastefnu	   sem	   leikskólanum	   er	  ætlað	   að	   starfa	   eftir	   og	   fram	   kemur	   í	  
Aðalnámskrá	  leikskóla	  (2011).	  	  

Þegar	  ég	  fór	  að	  velta	  fyrir	  mér	  rannsóknarefni	  fyrir	  lokaverkefni	  til	  M.Ed.-‐
prófs	   komu	   hindranir	   við	   innleiðingu	   stefnu	   um	   skóla	   án	   aðgreiningar	   oft	  
upp	   í	   huga	  mér,	   hverjar	   þær	   væru	   og	   hvað	   væri	   hægt	   að	   gera	   til	   að	   hafa	  
áhrif	   á	   þær.	   Fljótlega	   fór	   ég	   að	   velta	   fyrir	   mér	   hlutverki	   leikskólastjóra,	  
viðhorfum	   þeirra	   til	   skóla	   án	   aðgreiningar	   og	   fagmennsku	   þeirra	   sem	  
leiðtoga.	  Eftir	  því	  sem	  framhaldsnámi	  mínu	  hefur	  miðað	  áfram	  hefur	  áhugi	  
minn	  á	  þessu	  rannsóknarefni	  smám	  saman	  verið	  að	  aukast.	  Því	  ákvað	  ég	  að	  
beina	   sjónum	  mínum	   í	   þessari	   rannsókn	   að	   leikskólastjórum,	   upplifun	   og	  
viðhorfum	  þeirra,	  starfsháttum	  og	  fagmennsku	  í	  skóla	  án	  aðgreiningar.	  

Ég	  bý	  og	   starfa	  á	  Austurlandi	  og	  var	   rannsóknin	  unnin	  á	  því	   landsvæði.	  
Austurland	  er	  svæðið	  frá	  Bakkafirði	  að	  Skaftafelli;	   reyndar	  er	  misjafnt	  hvar	  
þessi	   lína	   er	   dregin	   en	   ég	   valdi	   að	   gera	   rannsókn	   mína	   í	   tengslum	   við	  
svæðadeild	   Félags	   leikskólastjóra	   sem	   er	   sjöunda	   deildin	   í	   svæðaskiptingu	  
eftir	   landshlutum.	   Það	   er	   svæðið	   frá	   Vopnafirði	   til	   Hornafjarðar,	   þar	   sem	  
búa	   um	  12.000	  manns	   í	   níu	   sveitarfélögum.	  Á	   svæðinu	   eru	   starfræktir	   tíu	  
leikskólar	  auk	  þess	  sem	  fimm	  smærri	   leikskólar	  eru	   í	  samrekstri	  við	  grunn-‐
skóla	  á	  svæðinu.	  

Með	  því	  að	  skoða	  þennan	  afmarkaða	  þátt	  vonaðist	  ég	  til	  að	  geta	  styrkt	  
leikskólastigið	   í	   vinnu	   við	   innleiðingu	   menntastefnunnar	   skóla	   án	   að-‐
greiningar.	   Ég	   taldi	   rannsóknina	   geta	   orðið	   gagnlega	   fyrir	   rekstraraðila	  

leikskóla	   og	   þá	   sem	   kunna	   að	   hafa	   áhuga	   á	   málefninu	   auk	   þess	   sem	   ég	  
vonaðist	  til	  að	  geta	  eflt	  leikskólastjóra	  í	  starfi.	  	  

Markmið	   rannsóknarinnar	   var	   að	   öðlast	   skilning	   á	   upplifun	   leikskóla-‐
stjóra	  á	  Austurlandi	  af	   innleiðingu	  þessarar	  menntastefnu.	  Efnið	  hefur	   lítið	  
verið	  rannsakað	  á	  sviði	  menntavísinda	  á	   Íslandi	  og	  taldi	  ég	  því	  niðurstöður	  
slíkrar	  rannsóknar	  geta	  orðið	  mikilvægt	  innlegg	  í	  umræðu	  um	  menntamál	  og	  
þá	   sérstaklega	   málefni	   leikskóla	   og	   skóla	   án	   aðgreiningar.	   Stuðst	   var	   við	  
eigindlega	   aðferðafræði	   og	   rannsóknarspurningin	   sem	   leitað	   var	   svara	   við	  
er:	   Hver	   er	   upplifun	   leikskólastjóra	   á	   Austurlandi	   af	   innleiðingu	   skóla	   án	  
aðgreiningar?	  

2 Fræðilegur	  bakgrunnur	  rannsóknarinnar	  

Í	   þessum	   kafla	   fer	   ég	   yfir	   þann	   fræðilega	   bakgrunn	   sem	   horft	   var	   til	   í	  
rannsókninni.	  Fyrst	  greini	  ég	  stuttlega	  frá	  sögu	  leikskóla	  á	  Íslandi	  og	  fer	  yfir	  
þær	  breytingar	  sem	  orðið	  hafa	  á	  undanförnum	  árum	  í	  starfsumhverfi	  þeirra.	  
Ég	   skilgreini	  menntastefnuna	  skóla	  án	  aðgreiningar,	   fjalla	  um	   fagmennsku,	  
faglegt	  námssamfélag	  og	  hvernig	  störf	  leikskólastjóra	  í	  skóla	  án	  aðgreiningar	  
tengjast	  þeim	  þáttum.	  

2.1 Leikskólar	  á	  Íslandi	  

Sögu	  leikskóla	  á	  Íslandi	  má	  rekja	  til	  stofnunar	  Sumargjafar	  1924,	  hreyfingar	  
reykvískra	   kvenna	   sem	   höfðu	   það	   að	   markmiði	   að	   stuðla	   að	   andlegri	   og	  
líkamlegri	  velferð	  barna	   í	  Reykjavík.	  Sama	  ár	  og	   félagið	  var	  stofnað	  opnaði	  
það	  dagheimili	  í	  þeim	  tilgangi	  að	  vinna	  að	  markmiði	  félagsins.	  Dagheimilum	  
félagsins	   fjölgaði	   síðan	  eftir	   því	   sem	  árin	   liðu	  og	   voru	  þau	  orðin	  35	   talsins	  
árið	  1978	  þegar	  Reykjavíkurborg	  tók	  við	  rekstri	  þeirra	  (Sumargjöf,	  2014).	  

Erfitt	  reyndist	  að	  afla	  gagna	  um	  upphaf	  leikskóla	  á	  Austurlandi	  en	  þó	  má	  
finna	   upplýsingar	   á	   heimasíðum	   leikskólanna.	   Þar	   kemur	   fram	   að	   leik-‐
skólastarf	   á	   Austurlandi	   á	   sér	   rætur	   í	   sumarskólum	   og	   gæsluvöllum	   á	  
árunum	  á	  milli	  1960	  og	  1970.	  Dagheimili	  kom	  fyrst	  til	  sögunnar	  á	  Seyðisfirði	  
1974	  og	  var	  það	  rekið	  af	  bæjarsjóði	  og	  kvenfélaginu	  á	  staðnum,	  því	  næst	  á	  
Vopnafirði	   1975	   og	   síðan	   á	   Hornafirði	   og	   Egilsstöðum	   1979	   (Brekkubær,	  
e.d.;	  Dalborg,	  e.d.;	  Kæribær,	  e.d.;	  Lyngholt,	  e.d.;	  Lönguhólar,	  e.d.;	  Sólvellir,	  
e.d.;	  Sólvellir,	  e.d.;	  Tjarnarskógur,	  e.d.).	  

Árið	   1994	   var	   leikskólinn	   gerður	   að	   fyrsta	   skólastiginu	   á	   Íslandi	   með	  
lögum	  um	  leikskóla	  nr.	  78/1994	  og	  var	  nýjum	  lögum	  fylgt	  eftir	  með	  útgáfu	  
Aðalnámskrár	   leikskóla	  árið	  1999.	  Aftur	  urðu	  breytingar	  með	  nýjum	  lögum	  
nr.	   90/2008	   og	   Aðalnámskrá	   (2011).	   Aðalnámskrám	   leik-‐,	   grunn-‐	   og	  
framhaldsskóla	   er	   ætlað	   að	   tryggja	   góðar	   námsaðstæður	   í	   samræmi	   við	  
ríkjandi	  lög	  og	  menntastefnu	  á	  Íslandi	  (Aðalnámskrá	  leikskóla,	  2011).	  Því	  er	  
aðalnámskrá	   það	   stefnumótandi	   gagn	   sem	   skólum	   ber	   að	   framfylgja	   og	  
mótar	   skólastefnu	   hvers	   skóla.	   Leikskólar	   á	   Íslandi	   hafa	   langflestir	   verið	  
reknir	  af	   sveitarfélögum	  en	  nokkrir	  hafa	  verið	   í	  einkarekstri	  með	  stuðningi	  
sveitarfélaganna	   sem	   þeir	   starfa	   í	   (Anna	   Kristín	   Sigurðardóttir,	   Hafdís	  
Guðjónsdóttir	  og	  Jóhanna	  Karlsdóttir,	  2014).	  

Frá	   því	   að	   leikskólinn	   varð	   að	   fyrsta	   skólastiginu	   hafa	   orðið	   miklar	  
breytingar	  á	  starfsumhverfi	  leikskóla	  landsins	  og	  enn	  frekari	  breytingar	  urðu	  
í	   kjölfar	   nýrra	   laga	   um	   leikskóla	   nr.	   90/2008	   og	   nýrrar	   Aðalnámskrár	   leik-‐
skóla	   (2011).	   Þar	   er	   lögð	   áhersla	   á	   að	   leikskólum	   beri	   að	   starfa	   eftir	  
hugmyndafræði	   um	   skóla	   án	   aðgreiningar	   og	   að	   leikskólinn	   sé	   ætlaður	  
öllum	  börnum.	   Í	   lögum	  nr.	   90/2008	   er	   kveðið	   á	   um	   að	   leikskólastjórar	   og	  
leikskólakennarar	   skuli	   hafa	   menntun	   leikskólakennara	   sem	   nánar	   er	  
útlistað	  í	   lögum	  um	  menntun	  og	  ráðningu	  kennara	  nr.	  87/2008.	  Þar	  kemur	  
meðal	   annars	   fram	   að	   í	   leikskóla	   eigi	   að	   lágmarki	   að	   vera	   2/3	   hlutar	   leik-‐
skólakennarar	  í	  starfi	  með	  börnunum.	  

Á	  þessum	  tíma	  hafa	  einnig	  orðið	  breytingar	  á	   leikskólakennaramenntun	  
en	   hún	   hófst	   með	   stofnun	   Fósturskóla	   Sumargjafar	   1946.	   Ríkið	   tók	   við	  
rekstrinum	   1973	   og	   árið	   1998	   færðist	   Fósturskólinn	   inn	   í	   Kennaraháskóla	  
Íslands	   en	   þá	   hafði	   Háskólinn	   á	   Akureyri	   tekið	   við	   nemendum	   í	   leikskóla-‐
kennaradeild	   frá	   því	   1996.	   Fyrstu	   leikskólakennararnir	   með	   B.Ed.-‐gráðu	  
útskrifuðust	  vorið	  1998.	  Við	  endurskipulagningu	  alls	  kennaranáms	  2008	  var	  
ákveðið	  að	   leikskólakennaranám	  eins	  og	  annað	  kennaranám	   í	   landinu	  yrði	  
gert	  að	  fimm	  ára	  meistaranámi	  (Andrés	  Ingi	  Jónsson	  og	  Oddný	  Helgadóttir,	  
2010).	  

2.2 Sérfræðiþjónusta	  í	  leikskólum	  	  

Í	  lögum	  um	  málefni	  fatlaðs	  fólks	  nr.	  59/1992	  með	  áorðnum	  breytingum	  er	  í	  
fyrsta	  skipti	  kveðið	  á	  um	  að	  fötluð	  börn	  eigi	  rétt	  á	  að	  sveitarfélag	  veiti	  þeim	  
leikskóladvöl	   í	   almennum	   leikskóla	   með	   nauðsynlegri	   stuðningsþjónustu.	  
Það	  sem	  breyttist	  með	  tilkomu	  þessara	  lagabreytinga	  var	  að	  áður	  var	  talað	  
um	   rétt	   fatlaðra	   barna	   til	   leikskóladvalar	   í	   almennum	   leikskóla	   eða	   í	  
sérdeild.	   Þessi	   breyting	   tók	   af	   allan	   vafa	   um	   að	   fötluð	   börn	   ættu	   rétt	   til	  
leikskóladvalar	  í	  almennum	  leikskólum.	  

Nýjum	   lögum	  um	   leikskóla	   nr.	   90/2008	   fylgdi	   reglugerð	   sem	   fjallar	   um	  
sérfræðiþjónustu	   sveitarfélaga	   við	   leik-‐	   og	   grunnskóla	   (Reglugerð	   um	   sér-‐
fræðiþjónustu	  sveitarfélaga	  við	  leik-‐	  og	  grunnskóla	  og	  nemendaverndarráð	  í	  
grunnskólum	   nr.	   584/2010).	   Sérfræðiþjónustunni	   er	   samkvæmt	   reglu-‐
gerðinni	   ætlað	   annars	   vegar	   að	   vera	   stuðningur	   við	   nemendur	   leik-‐	   og	  
grunnskóla	  og	   foreldra	  þeirra	  og	  hins	  vegar	   stuðningur	  við	   skóla	  og	  starfs-‐
menn	  skóla.	  Markmið	  þjónustunnar	  samkvæmt	  2.	  gr.	  er	  að	  kennslufræðileg,	  
sálfræðileg,	   þroskafræðileg	   og	   félagsfræðileg	   þekking	   nýtist	   sem	   best	   í	  
skólastarfi.	  Þjónustan	  á	  að	  efla	  skóla	  og	  starfsmenn	  til	  að	  leysa	  af	  hendi	  þau	  
verkefni	   sem	   þeim	   eru	   falin	   hverju	   sinni	   (Reglugerð	   um	   sérfræðiþjónustu	  

sveitarfélaga	  við	  leik-‐	  og	  grunnskóla	  og	  nemendaverndarráð	  í	  grunnskólum	  
nr.	  584/2010).	  

Megináhersluþættir	   sérfræðiþjónustunnar	   samkvæmt	   3.	   gr.	   Reglu-‐
gerðarinnar	   eru	   eftirfarandi:	   forvarnir	   sem	   er	   ætlað	   að	   stuðla	   að	   velferð	  
nemenda,	   að	   nemendur	   sem	   kunna	   að	   eiga	   í	   félagslegum,	   sálrænum	   eða	  
líkamlegum	  vanda	   fái	   viðeigandi	   stuðning	   í	   anda	   skóla	  án	  aðgreiningar,	   að	  
styðja	   við	   skóla	   og	   starfsmenn	   hans	   á	   fjölbreyttan	   hátt	   og	   að	   sér-‐
fræðiþjónusta	  skuli	  óháð	  starfsstéttum	  mótast	  af	  heildarsýn	  á	  aðstæður	  og	  
hagsmuni	  nemenda.	  Þetta	  þýðir	  að	  starfsmenn	  skóla	  þurfa	  að	  vera	  færir	  um	  
að	  uppfylla	  þarfir	  einstaklinga	  á	  fjölbreyttan	  hátt	  óháð	  greiningarviðmiðum	  
utanaðkomandi	   sérfræðinga.	   Í	   9.	   gr.	   reglugerðarinnar	   segir	   jafnframt	   að	  
stuðningur	  við	  starfsfólk	  feli	  í	  sér	  ráðgjöf	  vegna	  starfshátta	  skóla,	  nýbreytni-‐	  
og	  þróunarstarfa	  og	  starfsumhverfis,	  ráðgjöf	  vegna	  kennslu	  og	  umönnunar	  
nemenda	  og	  vegna	  náms	  nemenda	  með	  sérþarfir.	  Einnig	  er	   lögð	  áhersla	  á	  
það	  í	  2.	  gr.	  að	  símenntun	  leikskólakennara	  eigi	  að	  miða	  að	  því	  að	  efla	  þá	  til	  
að	   leysa	   verkefni	   innan	   skóla	   samkvæmt	   reglugerð	   þessari	   (Reglugerð	   um	  
sérfræðiþjónustu	   sveitarfélaga	   við	   leik-‐	   og	   grunnskóla	   og	   nemenda-‐
verndarráð	  í	  grunnskólum	  nr.	  584/2010).	  

Með	   þessari	   reglugerð	   er	   lagður	   grundvöllur	   að	   þeim	   stuðningi	   sem	  
starfsmenn	  leikskóla	  þurfa	  á	  að	  halda	  til	  að	  leysa	  verkefni	  innan	  skólans	  sem	  
stuðla	  að	  breytingum	  sem	  lög	  um	  leikskóla	  (2008)	  og	  Aðalnámskrá	  leikskóla	  
(2011)	   fela	   í	   sér.	  Þau	  verkefni	   sem	  um	  ræðir	   snúa	  meðal	  annars	  að	  því	  að	  
stuðla	  að	  jafnrétti	  og	  virkri	  þátttöku	  barna	  í	  samfélaginu.	  Í	  Aðalnámskrá	  leik-‐
skóla	  (2011)	  kemur	  fram	  að	  leikskólanum	  ber	  að	  skapa	  börnum	  tækifæri	  til	  
að	  upplifa	  lýðræðisleg	  vinnubrögð	  og	  samskipti.	  Á	  þann	  hátt	  fá	  þau	  skilning	  
á	  því	  hvað	  lýðræði	  felur	  í	  sér,	  læra	  lýðræðisleg	  gildi	  og	  vinnubrögð	  og	  þróa	  
með	   sér	   borgaravitund.	   Leikskólanum	  ber	   að	   sjá	   til	   þess	   að	   hvert	   barn	   sé	  
virt	   að	   verðleikum,	   leikskólakennarinn	   ber	   ábyrgð	   á	   að	   móta	   umhverfi	  
leikskólans	  þannig	  að	  hvert	  barn	   fái	  notið	   sín.	  Þetta	   tekur	  bæði	   til	   inntaks	  
kennslu,	  námsaðferða	  og	  námsumhverfis	  (Aðalnámskrá	  leikskóla,	  2011).	  	  

Skóli	  án	  aðgreiningar	  er	  ríkjandi	  menntastefna	  sem	  birtist	  í	  Aðalnámskrá	  
leikskóla	   (2011).	   Ríkjandi	   menntastefna	   er	   sú	   hugmyndafræði	   eða	   stefna	  
sem	  birtist	  í	  samfélagi	  á	  hverjum	  tíma	  og	  er	  talin	  vera	  hið	  augljósa	  eða	  það	  
sem	  heilbrigð	  skynsemi	  segir	  fólki	  að	  sé	  rétt.	  Í	  þeirri	  menntastefnu	  sem	  ríkir	  
í	   dag	   felst	   því	   ákveðin	   viðurkenning	   á	   því	   að	   skóli	   án	   aðgreiningar	   sé	   það	  
sem	  skynsemin	  segir	  okkur	  að	  sé	  rétt	  (Ólafur	  Páll	  Jónsson,	  2011),	  sem	  er	  að	  
tryggja	   öllum	   börnum	   lýðræðislega	   þátttöku	   í	   skólastarfi	   með	   viðeigandi	  
stuðningi	  eftir	  þörfum	  hvers	  og	  eins.	   Til	   að	  átta	   sig	  betur	  á	  því	  hvað	  þessi	  

stefna	  felur	  í	  sér	  er	  mikilvægt	  að	  kynna	  sér	  uppruna	  hennar	  og	  skilgreiningar	  
þær	  sem	  íslensk	  menntastefna	  byggir	  stefnu	  sína	  á.	  	  

2.3 Skóli	  án	  aðgreiningar	  

Ýmsar	   skilgreiningar	  eru	   til	   á	   skóla	   án	  aðgreiningar	   (e.	   inclusive	   school)	   og	  
því	   er	  mikilvægt	   að	   gera	   grein	   fyrir	   við	  hvaða	   skilgreiningu	   verður	   stuðst	   í	  
þessu	   verki.	   Alison	   Ekins	   (2013)	   bendir	   á	   að	   mikil	   hætta	   sé	   á	   ólíkum	  
túlkunum	  og	  skilningi	  á	   stefnunni	  um	  skóla	  án	  aðgreiningar.	  Ástæður	  þess	  
má	   rekja	   til	   ólíkra	   skilgreininga	   og	   viðhorfa	   í	   samfélaginu	   til	   fötlunar	   eða	  
sérþarfa,	   til	   ólíkra	   menningarheima	   sem	   líta	   á	   mismunandi	   hátt	   bæði	   á	  
menntun	   og	   sérþarfir	   og	   einnig	   getur	   mismunandi	   stétt	   manna	   haft	   hér	  
áhrif.	   Þannig	   getur	   skilgreiningin	   verið	   þröng	   á	   einum	   tilteknum	   stað	   á	  
meðan	   hún	   er	   mun	   víðari	   á	   öðrum	   stað.	   Skilgreiningar	   geta	   einnig	   verið	  
ólíkar	  innan	  sama	  lands	  þó	  að	  um	  sömu	  opinberu	  stefnuna	  sé	  að	  ræða,	  því	  
aðstæður,	   saga	   og	   menning	   hvers	   landshluta	   hefur	   áhrif	   á	   túlkun	   og	  
skilgreiningar	  stefnunnar	  (Ainscow,	  2005).	  	  

Hugtakið	   skóli	   án	   aðgreiningar	   felur	   í	   sér	   skóla	   sem	   byggist	   á	  
hugmyndum	   um	   nám	   fyrir	   alla	   (e.	   inclusive	   education).	   Þetta	   er	   mennta-‐
stefna	   sem	   gerir	   ráð	   fyrir	   að	   almenna	   skólakerfið	   sjái	   til	   þess	   að	   allir	  
nemendur	  eigi	  möguleika	  á	  að	  fá	  öllum	  sínum	  náms-‐	  og	  félagslegu	  þörfum	  
fullnægt	   og	   eigi	   kost	   á	   að	   stunda	   það	   nám	   í	   sínum	   heimaskóla	   (Hafdís	  
Guðjónsdóttir	   og	   Jóhanna	   Karlsdóttir,	   2009).	   Skóli	   án	   aðgreiningar	   er	   skil-‐
greindur	   í	   reglugerð	  um	  nemendur	  með	   sérþarfir	   sem	  skóli	   í	   nærumhverfi	  
eða	   heimabyggð	   nemenda	   þar	   sem	   náms-‐	   og	   félagslegar	   þarfir	   hans	   eru	  
uppfylltar	   í	   almennu	   skólastarfi	   með	   manngildi,	   lýðræði	   og	   félagslegt	  
réttlæti	  að	  leiðarljósi	  (Reglugerð	  um	  nemendur	  með	  sérþarfir	   í	  grunnskóla,	  
nr.	   585/2010).	  Þessi	   reglugerð	  byggist	  meðal	   annars	  á	   lögum	  um	   leikskóla	  
nr.	   90/2008.	   Aðalnámskrá	   leikskóla	   (2011)	   gerir	   það	   einnig	   en	   henni	   er	  
ætlað	  að	  vera	  leiðarvísir	  fyrir	  leikskólastarf.	  

Samkvæmt	  hugmyndafræði	  stefnunnar	  eiga	  allir	  skólar	  að	  taka	  við	  öllum	  
börnum,	   veita	   þeim	   góða	   menntun	   við	   hæfi	   og	   búa	   þau	   undir	   að	   verða	  
þegnar	   í	   lýðræðisþjóðfélagi.	   Skóli	   án	   aðgreiningar	   leggur	   áherslu	   á	   að	   allir	  
nemendur	   séu	   virkir	   þátttakendur	   í	   skólasamfélaginu	   þar	   sem	   fjölbreyti-‐
leikanum	  er	  fagnað,	  þar	  sem	  boðið	  er	  upp	  á	  fjölbreyttar	  kennsluaðferðir	  og	  
viðeigandi	  stuðning	  fyrir	  öll	  börn	  (Ferguson	  o.fl.,	  2012).	  

Ólafur	   Páll	   Jónsson	   (2011)	   segir	   um	   félagslegt	   réttlæti	   að	   það	   sé	  
andstæða	   félagslegrar	  mismununar	  sem	  snýr	  að	  því	  hverjir	  hafi	  aðgang	  að	  
menntun	  við	  hæfi	  og	  hverjir	  ekki.	  Hún	  birtist	  ýmist	  þannig	  í	  skólakerfinu	  að	  
skólinn	   sé	   ekki	   opinn	   fyrir	   tiltekinn	   hóp	   nemenda	   eða	   að	  menntunin	   sem	  

þar	   er	   boðið	   upp	   á	   sé	   ekki	   við	   hæfi	   ákveðinna	   einstaklinga	   eða	   hópa.	  
Félagslegt	  réttlæti,	  þegar	  litið	  er	  til	  menntunar,	  felur	  því	  í	  sér	  að	  skólakerfið	  
sé	   bæði	   opið	   öllum	   sem	   tilheyra	   samfélaginu	   og	   að	   innan	   þess	   fái	   allir	  
tækifæri	  við	  hæfi.	  	  

2.3.1 Uppruni	  stefnunnar	  

Skóli	  án	  aðgreiningar	  sem	  menntastefna	  á	  rætur	  að	  rekja	  til	  baráttu	  fatlaðs	  
fólks	   fyrir	   réttindum	   til	   þátttöku	   í	   samfélaginu,	   þar	   með	   talið	   rétti	   allra	  
barna	   til	   að	   njóta	   almennrar	   menntunar	   í	   almennum	   skólum	   (Sapon-‐
Shevins,	  2007).	  Sú	  barátta	  snýst	  um	  að	  hafa	  áhrif	  á	  hefðbundna	  sýn	  á	  fötlun	  
sem	   runnin	   er	   undan	   rifjum	   læknisfræðinnar,	   sýn	   sem	   lítur	   á	   fötlun	   sem	  
persónulegan	   harmleik	   og	   að	   fatlað	   fólk	   séu	   hjálparlaus	   fórnarlömb	   sem	  
þurfi	   á	   umönnun,	   kennslu	   og	   lækningu	   að	   halda.	   Þetta	   sjónarhorn	   hafði	  
verið	   ráðandi	   í	   samfélaginu	   mestan	   hluta	   20.	   aldar	   og	   haft	   víðtæk	   áhrif,	  
meðal	   annars	   í	   menntakerfinu	   sem	   enn	   eimir	   eftir	   af	   (Rannveig	  
Traustadóttir,	  2003;	  Barnes	  og	  Marcer,	  2005).	  	  

Í	   kjölfar	   baráttunnar	   fyrir	   réttindum	   fatlaðra	   urðu	   til	   önnur	   sjónarhorn	  
með	  félagslegri	  nálgun.	  Þau	  geta	  verið	  skilgreind	  á	  misjafnan	  hátt	  eftir	  því	  í	  
hvaða	   löndum	  eða	  menningarheimum	  þau	  eru	  upprunnin,	  en	  beina	  þó	  öll	  
athyglinni	   að	   félagslegum	   þáttum	   og	   umhverfinu,	   að	   fötlun	   sé	   afleiðing	  
félagslegra	  hindrana	  sem	  koma	  í	  veg	  fyrir	  eða	  takmarka	  þátttöku	  fólks	  með	  
skerðingu	  í	  samfélaginu.	  Helsta	  gagnrýni	  á	  félagslegu	  sjónarhornin	  er	  sú	  að	  
þau	  geri	  of	  lítið	  úr	  fötluninni	  sjálfri	  með	  ofuráherslu	  á	  félagslegar	  hindranir	  
og	   einnig	   að	   þau	   sniðgangi	   ákveðnar	   tegundir	   skerðinga	   (Rannveig	  
Traustadóttir,	  2006).	  	  

Þrátt	   fyrir	  þessa	  gagnrýni	  og	  átök	  eru	   félagslegu	   sjónarhornin	  að	  verða	  
ofan	  á	  enda	  hefur	  gagnrýninni	  verið	   svarað	  með	  því	  að	  þótt	  áherslan	  sé	  á	  
félagslegar	   hindranir	   feli	   það	   ekki	   í	   sér	   afneitun	   á	   læknisfræðilegum	  
inngripum,	   endurhæfingu	   eða	   stuðningi	   í	   námi.	  Meðal	   annars	   hefur	   verið	  
bent	   á	   að	   félagslegum	   sjónarhornum	   er	   ætlað	   að	   vekja	   athygli	   á	   því	   að	  
samfélagið	   sé	   hannað	   fyrir	   ófatlað	   fólk	   og	   því	   sé	   ekki	   við	   því	   að	   búast	   að	  
fatlaðir	  nái	  þar	  árangri.	  Félagslegt	  líkan	  sé	  tæki	  til	  að	  skoða	  samfélagið	  með	  
það	  í	  huga	  að	  ryðja	  úr	  vegi	  hindrunum	  og	  breyta	  venjum	  og	  stefnum	  í	  átt	  að	  
réttlátara	  samfélagi	  án	  aðgreiningar	  (Barnes	  og	  Marcer,	  2005).	  	  

Skóli	  án	  aðgreiningar	  fellur	  vel	  að	  sýn	  félagslegra	  líkana	  þar	  sem	  honum	  
er	  ætlað	  að	  stuðla	  að	  réttlátara	  skólasamfélagi	  án	  aðgreiningar.	  Samkvæmt	  
Salamanca-‐yfirlýsingunni	   (1994)	   á	   menntun	   og	   skólaganga	   að	   snúast	   um	  
hvert	  einasta	  barn	  með	  það	  lokamarkmið	  að	  bæta	  samfélagið.	  

Menningarmálastofnun	   Sameinuðu	   þjóðanna,	   UNESCO	   (2009–2014),	  
skilgreinir	  skóla	  án	  aðgreiningar	  sem	  menntastefnu	  þar	  sem	  lögð	  er	  áhersla	  
á	   réttindi	   allra	   til	   náms	   í	   skóla	   sem	   byggist	   á	   lýðræðislegri	   hugsun	   og	  
félagslegu	  réttlæti.	  Þar	  er	  unnið	  markvisst	  að	  því	  að	  ryðja	  úr	  vegi	  hindrunum	  
sem	   kunna	   að	   stuðla	   að	   hvers	   kyns	  mismunun,	   sama	   af	   hvaða	  meiði	   þær	  
kunna	  að	  vera.	  	  

2.3.2 Alþjóðasáttmálar	  og	  íslensk	  menntastefna	  	  

Á	  Íslandi	  hefur	  verið	  litið	  á	  menntun	  sem	  almenn	  mannréttindi	  og	  í	  stjórnar-‐
skrá	   lýðveldisins	   Íslands	   (1944)	   í	   kafla	   um	   mannréttindi	   í	   2.	   mgr.	   76.	   gr.	  
segir:	   „Öllum	   skal	   tryggður	   í	   lögum	   réttur	   til	   almennrar	   menntunar	   og	  
fræðslu	  við	  sitt	  hæfi“	  (Stjórnarskrá	  lýðveldisins	  Íslands	  nr.	  33/1944).	  	  

Menntastefna	   sú	   sem	   Íslendingar	   hafa	   markað	   sér	   og	   kemur	   fram	   í	  
lögum	  og	   reglugerðum	  tekur	  meðal	  annars	  mið	  af	  alþjóðlegum	  sáttmálum	  
sem	   Íslendingar	   eru	   aðilar	   að.	   Hér	   má	   nefna	   Barnasáttmála	   Sameinuðu	  
þjóðanna	  (1992)	  sem	  var	  lögfestur	  2013	  og	  er	  því	  hluti	  af	  íslenskri	  löggjöf	  og	  
Salamanca-‐yfirlýsinguna	   (1994)	   sem	   tekur	   til	   nemenda	   með	   sérþarfir.	  
Þessar	   alþjóðlegu	   samþykktir	   fela	   í	   sér	   yfirlýsingu	   um	   að	   Íslendingar	   starfi	  
eftir	   hugmyndafræði	   um	   skóla	   án	   aðgreiningar.	   Í	   Salamanca-‐yfirlýsingunni	  
(1994)	  segir	  að	  menntun	  sé	  frumréttur	  hvers	  barns	  sem	  beri	  að	  virða	  og	  að	  
tryggja	   beri	   öllum	   börnum	   aðgang	   að	   almennum	   skólum	   þar	   sem	   þörfum	  
þeirra	   sé	  mætt.	   Þannig	   beri	  menntakerfinu	   að	   taka	  mið	   af	   ólíkum	  þörfum	  
nemenda	  sinna.	  

Í	  Aðalnámskrá	  leikskóla	  (2011)	  kemur	  fram	  að	  Aðalnámskrá	  leik-‐,	  grunn-‐	  
og	   framhaldsskóla	   sé	   það	   stefnumótandi	   gagn	   sem	   ætlað	   er	   að	   tryggja	  
góðar	  námsaðstæður	   í	  samræmi	  við	  gildandi	   lög	  og	  menntastefnu.	  Þar	  má	  
finna	  áherslur	  á	  skóla	  án	  aðgreiningar	  og	  jafnrétti	  á	  öllum	  skólastigum.	  Jafn-‐
rétti	   er	   regnhlífarhugtak	   sem	   tekur	   til	   þeirra	   þátta	   sem	   valdið	   geta	  
mismunun	   eða	   stuðlað	   að	   forréttindum	  og	   skóla	   ber	   að	   hafa	   í	   huga	   í	   öllu	  
sínu	  starfi.	  Þetta	  eru	  þættir	  eins	  og	  kyn,	  búseta,	  litarháttur,	  þjóðerni,	  tungu-‐
mál,	  ætterni,	   trúarbrögð	  og	  fötlun.	  Einnig	  kemur	  fram	  í	  námskránni	  að	   líta	  
beri	  á	  fötlun	  út	  frá	  félagslegum	  skilningi	  sem	  gerir	  ráð	  fyrir	  að	  skerðing	  geti	  
ekki	  síður	  legið	  í	  umhverfinu	  en	  hjá	  einstaklingnum	  sjálfum.	  

Til	   að	   fylgja	   þessari	   menntastefnu	   eftir	   þurfa	   skólar	   að	   vinna	   að	  
skipulagsbreytingum	  sem	  fela	  í	  sér	  skólaþróun	  í	  átt	  að	  hugmyndafræði	  skóla	  
án	  aðgreiningar.	  Þetta	  er	  ferli	  sem	  breytir	  skóla	  í	  skóla	  fyrir	  alla	  og	  felur	  í	  sér	  
lýðræðislega	  þátttöku	  allra	  nemenda	  sinna	  (Ferguson,	  2006;	  Ferguson	  o.fl.,	  
2012;	  Slee,	  2011).	  	  

2.3.3 Innleiðing	  stefnunnar	  

Breytingar	  sem	  fylgja	  innleiðingu	  skóla	  án	  aðgreiningar	  eru	  flóknari	  en	  þær	  
sýnast	  í	  fyrstu	  og	  því	  er	  mikilvægt	  að	  þeim	  sé	  gefinn	  tími	  og	  að	  vandað	  sé	  til	  
verka.	  Til	  að	  markmiðum	  stefnunnar	  verði	  náð	  þarf	  hugmyndafræði	  hennar	  
ekki	   bara	   að	   ná	   til	   kennara,	   nemenda	   og	   foreldra.	   Hún	   þarf	   að	   ná	   til	  
samfélagsins	   alls	   og	   því	   krefst	   hún	   ígrundunar	   og	   samvinnu	   allra	   þessara	  
aðila	   (Hafdís	   Guðjónsdóttir,	   2003;	   Kaplan	   og	   Lewis,	   2013;	   Slee,	   2011).	  
Martha	  Nussbaum	  (2006)	  telur	  að	  þessar	  breytingar	  þurfi	  að	  byggjast	  á	  að	  
hætta	  að	  hugsa	  um	  „normalbarn“	  og	   líta	   fremur	  svo	  á	  að	   í	   raun	  sé	  ekkert	  
slíkt	  barn	  til.	  Börn	  hafa	  mismunandi	  hæfileika	  sem	  einkennast	  bæði	  af	  veik-‐	  
og	  styrkleikum	  sem	  krefjast	  athygli	  svo	  þeir	  megi	  þroskast	  og	  dafna.	  	  

Corbett	   (2001)	   gerði	   tilviksrannsókn	   þar	   sem	   hún	   skoðaði	   skóla	   sem	  
hafði	  það	  orð	  á	  sér	  að	  hafa	  tekist	  vel	  til	  við	  innleiðingu	  skóla	  án	  aðgreiningar	  
og	  vildi	  greina	  hvað	  það	  væri	  sem	  stuðlaði	  að	  góðum	  árangri.	  Hún	  komst	  að	  
því	   að	   til	   að	   ná	   árangri	   hefðu	   ákveðnir	   þættir	   tengdir	   menningu	   skólans	  
áhrif.	  Þetta	  voru	  þættir	  eins	  og	  fjölbreyttir	  kennsluhættir	  og	  sameiginleg	  sýn	  
þeirra	  sem	  að	  skólanum	  standa,	  svo	  sem	  kennara,	   foreldra	  og	  stjórnvalda.	  
Þar	   réð	   einnig	   miklu	   ákafur	   áhugi	   leiðtoga	   skólans	   auk	   hæfileikaríkra	   og	  
reyndra	  kennara	  sem	  lögðu	  sitt	  af	  mörkum	  til	  að	  leita	  lausna	  sem	  leiddu	  til	  
árangurs.	   Niðurstöður	   Corbett	   koma	   heim	   og	   saman	   við	   niðurstöður	  
Hafdísar	  Guðjónsdóttur	   (2003)	  en	  hún	   telur	  að	   til	   að	  skipuleggja	  nám	  fyrir	  
alla	   nemendur	   þurfi	   allir	   sem	  að	   því	   koma	   að	   vera	   opnir	   fyrir	  margbreyti-‐
leikanum	   og	   kennarar	   þurfi	   að	   nýta	   sér	   fjölbreytta	   kennsluhætti	   þar	   sem	  
hæfileikum,	  áhuga	  og	  reynslu	  nemenda	  er	  gert	  hátt	  undir	  höfði.	  Samstaða,	  
sameiginleg	  sýn	  og	  samvinna	  eru	  að	  mati	  Hafdísar	  mikilvægir	  þættir	   innan	  
skólasamfélagsins	   og	   stuðningur	   stjórnenda	   við	   þessa	   þætti	   er	   því	  
nauðsynlegur.	  	  

Kristján	   Kristjánsson	   (2009)	   reynir	   að	   leita	   skýringa	   á	   því	   hvers	   vegna	  
samfélagið	  og	  skólar	  hafi	  gengið	  eins	  langt	  og	  raun	  ber	  vitni	  í	  að	  sjúkdóms-‐
væðast	  og	  litast	  af	  læknisfræðilegum	  hugmyndum	  um	  fötlun.	  Hann	  telur	  að	  
svara	  sé	  að	  leita	  djúpt	  í	  vestrænu	  menningarlegu	  hugarfari	  um	  okkur	  sjálf	  og	  
það	  þurfi	  átak	  til	  að	  koma	  okkur	  út	  úr	  þessu	  aftur.	  Það	  sé	  í	  raun	  ekki	  hægt	  
að	  draga	  neinn	   til	   ábyrgðar	   en	  það	  þýði	   samt	  ekki	   að	   við	   getum	  ekki	   gert	  
einhvern	   ábyrgan	   fyrir	   því	   að	   breyta	   þessu.	   Hann	   telur	   að	   besta	   leiðin	   til	  
þess	   að	   snúa	   þessari	   þróun	   við	   sé	   í	   gegnum	   kennarana	   og	   að	   þeir	   fari	   að	  
vinna	  gegn	  sjúkdómsvæðingu	   í	  menntakerfinu.	  Slee	   (2011)	   telur	  að	  endur-‐
skipuleggja	  þurfi	  allt	  menntakerfið	  út	  frá	  nýjum	  viðmiðum	  þar	  sem	  horfið	  er	  
frá	  fyrri	  hefðum	  og	  hugmyndum	  um	  sérkennslu,	  og	  þess	  í	  stað	  litið	  svo	  á	  að	  
fjölbreytileikinn	   sé	   hið	   eina	   rétta.	   Eiga	   þurfi	   sér	   stað	   hugarfarsbreytingar	  

sem	  nái	  til	  samfélagsins	  alls	  og	  þær	  byrji	  hjá	  kennurum	  í	  skólunum.	  Á	  meðan	  
bakgrunnur	  kennara	  er	  enn	  byggður	  á	  læknisfræðilegum	  nálgunum	  viðhalda	  
þeir	  ómeðvitað	  aðgreiningu	  og	  mismunun	  í	  skólum.	  	  

Skóli	   án	   aðgreiningar	   fjallar	   ekki	   um	   hvernig	   við	   komum	   börnum	  með	  
sérþarfir	  fyrir	  inni	  í	  almennum	  skólum	  heldur	  um	  öll	  börn	  og	  hvað	  almennur	  
skóli	   stendur	   fyrir	   (Allan,	  2006;	  Ferguson,	  2006;	  Ólafur	  Páll	   Jónsson,	  2011;	  
Sapon-‐Shevins,	  2007).	  Slee	   (2011)	   tekur	  undir	  þetta	  en	  hann	  telur	  að	  skóli	  
án	   aðgreiningar	   sé	  menntastefna	   sem	   felur	   í	   sér	   samfélagslega	   þróun	   þar	  
sem	  skólar	  eru	  í	  fararbroddi	  og	  það	  séu	  kennarar	  sem	  veita	  henni	  forystu.	  	  

Innleiðing	  menntastefnunnar	  skóla	  án	  aðgreiningar	  hvílir	  ekki	  eingöngu	  á	  
herðum	   kennara	   en	   þeir	   eru	   engu	   að	   síður	   þar	   í	   fararbroddi.	   Því	   krefst	  
innleiðingin	   mikils	   af	   þeim,	   huga	   þarf	   að	   menntun	   þeirra,	   þekkingu	   og	  
hæfni.	   Þekking	   á	   þáttum	   innan	   skóla	   sem	   styðja	   við	   störf	   þeirra	   í	   anda	  
hugmyndafræðinnar	  er	  skólum	  mikilvæg.	  	  

2.3.4 Kennarar	  í	  skóla	  án	  aðgreiningar	  

Ábyrgð	   starfsfólks	   skóla	  er	  mikil	  þegar	  kemur	  að	  því	  að	  móta	   skýra	   stefnu	  
þar	   sem	   hugmyndafræðin	   stangast	   ekki	   á	   við	   starfshætti.	   Hefur	   þessi	  
stefnumótun	   haft	   í	   för	   með	   sér	   breytingar	   sem	   kallað	   hafa	   á	   endur-‐
skipulagningu	   skóla.	   Kennarar	   hafa	   það	   hlutverk	   að	   stýra	   þessum	  
breytingum.	   Earl	   og	   Hargreaves	   (2001)	   telja	   mikilvægt	   að	   kennarar	   séu	  
hafðir	   í	   huga	   við	   stefnumörkun	   og	   skólaþróun	   því	   að	   án	   þeirra	   verði	   lítill	  
árangur;	  það	  eru	  þeir	  sem	  leiða	  þróunina.	  Til	  að	  ná	  árangri	  þurfi	  því	  að	  huga	  
vel	  að	  þekkingu	  þeirra	  og	  endurmenntun.	  Þessa	  áherslu	  má	  einnig	  finna	  hjá	  
Kaplan	   og	   Lewis	   (2013)	   og	   Slee	   (2011)	   en	   þau	   telja	   að	   við	   innleiðingu	  
stefnunnar	   um	   skóla	   án	   aðgreiningar	   sé	   menntun	   og	   fræðsla	   kennara	  
mikilvægur	   þáttur.	   Þau	   telja	   einnig	   að	   nauðsynlegt	   sé	   að	   nýta	   mennta-‐
rannsóknir	   til	   að	   varpa	   ljósi	   á	   framkvæmd,	   viðhorf	   og	   nálganir	   kennara	  
gagnvart	  skóla	  án	  aðgreiningar.	  Breytingar	  sem	  þessar	  taka	  tíma	  og	  krefjast	  
þolinmæði	  og	  ekki	  er	  hægt	  að	  ætlast	  til	  þess	  að	  þetta	  gerist	  á	  einni	  nóttu.	  	  

Hafdís	   Guðjónsdóttir	   (2003)	   gerði	   eigindlega	   rannsókn	   með	  
grunnskólakennurum	   sem	   kenna	   blönduðum	   nemendahópum	   þar	   sem	  
markmiðið	  var	  meðal	  annars	  að	  skilja	  og	  læra	  af	  reynslu	  þeirra.	  Niðurstöður	  
rannsóknarinnar	   gefa	   til	   kynna	   þrjá	  meginþætti	   sem	   nám	   án	   aðgreiningar	  
byggist	   á.	   Þeir	   eru:	   siðferðilegur	   skilningur	   á	   margbreytileikanum	   og	   að-‐
greiningu,	   virðing	   fyrir	  margbreytileikanum	  og	   hæfileikaríkir	   kennarar	   sem	  
hafa	  þekkingu	  til	  að	  skipuleggja	  nám	  og	  kennslu	  fyrir	   fjölbreytta	  nemenda-‐
hópa.	  Þessar	  niðurstöður	   renna	  því	   stoðum	  undir	  mikilvægi	  menntunar	  og	  
fræðslu	  kennara	   í	   skólum	  án	  aðgreiningar	   til	  þess	  að	  þeir	   séu	   færir	  um	  að	  

sinna	  þessum	  hlutverkum	  sínum.	  Auk	  þess	  kom	  fram	  í	  niðurstöðunum	  mikil-‐
vægi	  þess	  að	  skapa	  vettvang	  og	  svigrúm	  fyrir	  samvinnu,	  ígrundun	  í	  starfi	  og	  
fagmennsku.	  	  

Menntun	   og	   fræðsla	   kennara	   í	   skóla	   án	   aðgreiningar	   er	   ekki	   síst	  
nauðsynleg	   vegna	  þeirra	   áhrifa	   sem	   læknisfræðileg	   sjónarhorn	  hafa	  haft	   á	  
menntakerfið	   í	   gegnum	   tíðina.	   Þessi	   áhrif	   hafa	   leitt	   til	   þess	   að	   við	   inn-‐
leiðingu	   stefnunnar	  hefur	  verið	   reynt	  að	   laga	  hana	  að	  hugmyndafræði	  um	  
sérkennslu	   byggðri	   á	   læknisfræðilegum	   sjónarhornum	   sem	   eru	   ríkjandi	   í	  
skólum	   (Slee,	   2011).	   Hermína	   Gunnþórsdóttir	   (2010)	   gerði	   eigindlega	  
rannsókn	   sem	   fjallar	   um	   kennarann	   í	   skóla	   án	   aðgreiningar	   í	   tilteknum	  
íslenskum	  og	   hollenskum	   grunnskólum.	   Þar	   kemur	   fram	   í	   niðurstöðum	  að	  
vissulega	  eru	  skólar	  farnir	  að	  taka	  á	  móti	  ólíkum	  nemendum	  og	  vilji	  er	  fyrir	  
hendi	   til	   að	   koma	   til	   móts	   við	   ólíkar	   þarfir	   þeirra.	   Þó	   má	   finna	   ákveðna	  
mótsögn	  hjá	  skólunum	  því	  að	  greina	  má	  þau	  viðhorf	  til	  nemenda	  að	  til	  sé	  sá	  
nemandi	   sem	   telst	   vera	   „venjulegur“,	   eða	   sá	   sem	   á	   ekki	   í	   vanda	  með	   að	  
fylgja	   námsmarkmiðum	   eftir.	   Þetta	   þýðir	   einnig	   að	   til	   sé	   sá	   nemandi	   sem	  
fellur	  ekki	  undir	  þessa	  skilgreiningu,	  sé	  því	  frávik	  sem	  á	  við	  vanda	  að	  stríða	  
og	  er	  því	  álitinn	  sérstakur.	  Þetta	  gefur	  vísbendingar	  um	  að	  inni	  í	  skólum	  ríki	  
nútímaleg	   læknisfræðileg	   sjónarmið	   þar	   sem	   skilgreiningarviðmið	   ráða	  
ferðinni	  þrátt	  fyrir	  að	  öll	  stefnumótandi	  gögn	  geri	  ráð	  fyrir	  að	  unnið	  sé	  eftir	  
stefnunni	  um	  skóla	  án	  aðgreiningar.	  Sú	  stefna	  byggist	  á	  félagslegum	  sjónar-‐
hornum	  sem	  fela	   í	  sér	  að	  borin	  sé	  virðing	  fyrir	  ólíkum	  einstaklingum	  og	  að	  
margbreytileikinn	   sé	   hefðbundið	   viðmið	   fremur	   en	   skilgreiningarviðmið.	  
Hermína	   telur	   þessar	   áherslur	   vera	   drifkraft	   hugmynda	   um	   skóla	   án	  
aðgreiningar.	   Slee	   (2011)	   tekur	   í	   sama	  streng	  en	  hann	   telur	  að	   skólar	   sem	  
starfa	   eftir	   hugmyndafræði	   um	   skóla	   án	   aðgreiningar	   þurfi	   að	   byggjast	   á	  
hugmyndum	  um	  að	  fjölbreytileikinn	  sé	  hið	  rétta	  viðmið	  þar	  sem	  greiningar	  
eru	   ekki	   í	   forgrunni	   heldur	   lausnir	   til	   handa	   hverjum	   og	   einum	   nemanda	  
byggðar	  á	  styrkleikum	  hans.	  	  

Til	   þess	   að	  mæta	   fjölbreyttum	  nemendahópi	  þurfa	   skólar	   að	  þróa	  með	  
sér	   sveigjanlegt	   og	   skapandi	   námssamfélag	   sem	   miðar	   að	   menntun	   fyrir	  
alla,	  þar	  sem	  kennarar	  beina	  kröftum	  sínum	  í	  að	  skipuleggja	  nám	  og	  kennslu	  
sem	  hentar	  þörfum	  allra	  nemenda	  sinna	  í	  stað	  þess	  að	  leitast	  við	  að	  greina	  
takmarkanir	   og	   laga	   markmið	   sérkennslu	   að	   þeim.	  Markmiðið	   er	   að	   gera	  
öllum	   nemendum	   kleift	   að	   taka	   virkan	   þátt	   í	   samfélaginu	   svo	   að	   fólk	   í	  
kringum	   þá	   láti	   sig	   nógu	   mikið	   um	   þá	   varða	   til	   þess	   að	   mæta	   þeim	   sem	  
fullgildum	  meðlimum	   samfélagsins.	   Nemendur	   munu	   þurfa	   að	   fara	   ólíkar	  
leiðir	  að	  þessu	  markmiði	  en	  nám	  þarf	  að	  snúast	  um	  hvernig	  þeir	  geta	  nýtt	  
sér	  það	  til	  þátttöku	  í	  samfélaginu	  (Ferguson	  o.fl.,	  2012).	  

Viðhorf	  og	  væntingar	  kennara	  í	  skóla	  án	  aðgreiningar	  til	  nemenda	  sinna	  
skipta	  máli.	   Nieto	   (2010)	   telur	   jákvætt	   viðhorf	   og	   væntingar	   til	   námsgetu	  
barns	  skipta	  sköpum	  um	  hvernig	  því	  vegnar	  í	  námi.	  Skólasamfélag	  sem	  horfi	  
á	   styrkleika	   nemenda	   sinna	   í	   stað	   þess	   að	   einblína	   á	   veikleika	   þeirra	   geti	  
þannig	   haft	   mikil	   áhrif	   á	   framvindu	   náms	   og	   líðan	   nemenda.	   Kristján	  
Kristjánsson	   (2009)	   telur	  mikilvægt	   að	   kennarar	   láti	   niðurstöður	   greininga	  
ekki	  trufla	  sig	   í	  því	  að	  nota	  þekkingu	  sína	  til	  þess	  að	  styðja	  við	  nemendur	   í	  
gegnum	  sterkar	  hliðar	  þeirra.	  Sapon-‐Shevin	  (2007)	  tekur	  undir	  þetta	  en	  hún	  
telur	  mikilvægt	  að	  huga	  að	  þeirri	   reynslu	   sem	  nemendur	  öðlast	   í	  mennta-‐
kerfinu;	   hún	   hefur	  mikil	   áhrif	   á	   sjálfsmynd	   nemenda	   og	   hugmyndir	   þeirra	  
um	   umheiminn	   og	   áhrif	   á	  mótun	   samfélagsins.	   Hún	   telur	   kennsluaðferðir	  
sem	  fela	  í	  sér	  samvinnunám	  sem	  leitast	  við	  að	  sigrast	  á	  hindrunum	  og	  draga	  
úr	  útilokun	  vera	  vel	  til	  þess	  fallnar	  að	  skila	  árangri	  í	  skóla	  án	  aðgreiningar.	  	  

Í	  Aðalnámskrá	  leikskóla	  (2011)	  koma	  þessar	  áherslur	  um	  kennslu	  og	  nám	  
í	   skóla	  án	  aðgreiningar	   fram.	  Þar	  segir	  að	  almenn	  menntun	  miði	  að	  því	  að	  
auka	   hæfni	   einstaklings	   til	   að	   lifa	   og	   starfa	   í	   flóknu	   samfélagi.	   Hún	   sé	   því	  
bæði	   einstaklingsmiðuð	   og	   samfélagsleg;	   menntun	   byggist	   á	   fjölbreyttu	  
námi	   á	   sviði	  menningar	  okkar	  og	  umhverfis.	   Í	   námskránni	   er	   einnig	   fjallað	  
um	  hlutverk	   leikskólakennara	   í	  menntun	   leikskólabarna	  en	  það	  er	  að	   leiða	  
og	  móta	  uppeldis-‐	  og	  menntastarf,	  að	  miðla	  þekkingu	  og	  vera	  vakandi	  fyrir	  
nýjungum.	   Leikskólakennarar	   eru	   leiðandi	   samverkamenn	   barna,	   foreldra	  
og	  annars	   starfsfólks	   leikskólans,	  þeim	  ber	  að	   sjá	   til	  þess	  að	  hvert	  barn	   sé	  
virt	  að	  verðleikum	  og	  að	  skipuleggja	  námsumhverfið	  á	  þann	  veg	  að	  börn	  fái	  
notið	  bernsku	  sinnar.	  

Þegar	   litið	  er	   til	   náms	  og	  kennslu	   í	   leikskóla	  er	   leikurinn	  bæði	   leiðin	  og	  
markmiðið	   í	  sjálfu	  sér;	   litið	  er	  á	   leikinn	  sem	  aðalnáms-‐	  og	  þroskaleið	  barns	  
(Aðalnámskrá	   leikskóla,	  2011).	  Leikur	  er	   lífstjáning	  þess	  og	   í	  honum	  má	  sjá	  
endurspeglun	  reynsluheims	  barnsins,	  þeirrar	  menningar	  og	  þess	  samfélags	  
sem	  barn	  býr	  í.	  Barn	  á	  auðvelt	  með	  að	  læra	  í	  gegnum	  leik	  og	  leikurinn	  segir	  
okkur	   mikið	   um	   framvindu	   náms	   og	   þroska	   þess,	   hvernig	   það	   lærir	   og	  
þroskast	   í	   gegnum	   samskipti	   við	   aðra	   við	   ólíkar	   aðstæður.	   Í	   leik	   er	   það	  
ímyndunaraflið	   og	   gleðin	   sem	   ræður	   ferðinni	   (Lillemyr,	   2009).	   Leik-‐
skólakennarar	  gegna	  veigamiklu	  hlutverki	   í	   leik	  barna	  en	  þeim	  er	  ætlað	  að	  
skapa	  fjölbreyttar	  námsaðstæður	  og	  rými	  fyrir	  leik	  þar	  sem	  áhugi	  og	  reynsla	  
barna	   er	   í	   forgrunni,	   sem	   stuðlar	   að	   því	   að	   skapa	   nýja	   reynslu.	   Leik-‐
skólakennarinn	   fylgist	   vel	   með	   leik	   barna	   og	   nýtir	   sér	   markvisst	   það	   sem	  
börnin	  eru	  að	  fást	  við	  hverju	  sinni	  og	  honum	  ber	  einnig	  að	  sjá	  til	  þess	  að	  öll	  
börn	  fái	  tækifæri	  til	  þátttöku	  í	  leik	  (Aðalnámskrá	  leikskóla,	  2011).	  	  

Niðurstöður	  starfendaþróunarverkefnis	  sem	  fjallaði	  um	  sérkennslu	  í	  leik-‐
skóla	   í	  nýju	   ljósi	  benda	   til	  þess	  að	  hægt	   sé	  að	  koma	   til	  móts	  við	  náms-‐	  og	  
félagslegar	  þarfir	  barna	  í	  gegnum	  leik	  í	  daglegu	  starfi	  inni	  á	  deild.	  Hægt	  er	  að	  
ná	  markmiðum	  sérkennslu	  barns	   í	  gegnum	  leik	   í	  hópi	  annarra	  barna.	  Horft	  
var	   til	   þess	   hvernig	   hægt	   væri	   að	   gera	   viðfangsefni	   sérkennslunnar	   að	  
eðlilegum	  þætti	  í	  daglegu	  starfi	  leikskólans,	  hvernig	  nýta	  mætti	  leikinn	  sem	  
kennsluform	   og	   hvernig	   hægt	   væri	   að	   breyta	   þeim	   aðferðum	   og	   vinnu-‐
brögðum	  sem	  viðgengist	  hafa	  í	  leikskólanum	  svo	  hægt	  væri	  að	  segja	  að	  leik-‐
skólinn	  og	   starf	   hans	  endurspegluðu	  hugmyndir	   þær	   sem	  einkenna	   stefnu	  
um	  skóla	  án	  aðgreiningar	  (Sigrún	  Arna	  Elvarsdóttir,	  2012).	  

Til	   að	   fylgja	   þessari	   menntastefnu	   eftir	   þurfa	   leikskólar	   að	   vinna	   að	  
skipulagsbreytingum	  sem	   fela	   í	   sér	   skólaþróun	   sem	   færir	   leikskóla	   í	   átt	   að	  
hugmyndafræði	   skóla	  án	  aðgreiningar.	  Þetta	   ferli	   breytir	   skóla	   í	   skóla	   fyrir	  
alla	   sem	   gerir	   ráð	   fyrir	   lýðræðislegri	   þátttöku	   allra	   nemenda	   sinna.	  
Námskráin	  verður	  að	  hafa	  merkingarbæra	  þýðingu,	  stuðningur	  þarf	  að	  vera	  
til	  staðar	  eftir	  þörfum	  hvers	  og	  eins,	  og	  fjölbreytnin	  talin	  eðlileg	  (Ferguson,	  
2006;	  Ferguson	  o.fl.,	  2012;	  Slee,	  2011).	  Þessar	  breytingar	  krefjast	  mikils	  af	  
kennurum,	  huga	  þarf	  að	  menntun	  þeirra	  og	  þeim	  þáttum	   innan	  skóla	  sem	  
styðja	  við	  hugmyndafræðina.	  Til	  að	  leiða	  þessa	  vinnu	  þarf	  menntakerfið	  og	  
þar	  með	  talið	  leikskólastigið	  öfluga	  leiðtoga	  til	  að	  stýra	  samfélaginu	  í	  átt	  til	  
samfélags	  án	  aðgreiningar.	  	  

2.4 Leikskólastjóri	  í	  skóla	  án	  aðgreiningar	  

Helsta	  markmið	  leikskóla	  samkvæmt	  Aðalnámskrá	  leikskóla	  (2011)	  er	  að	  sjá	  
um	   uppeldi	   og	   kennslu	   leikskólabarna	   og	   að	   veita	   þeim	   umönnun	   og	  
menntun	  í	  samræmi	  við	  þarfir	  þeirra	  svo	  að	  þau	  fái	  notið	  bernsku	  sinnar.	   Í	  
námskránni	  er	  ekki	  sérstaklega	  talað	  um	  skóla	  án	  aðgreiningar	  umfram	  það	  
sem	  kemur	  fram	  í	  almennum	  hluta	  hennar	  en	  þar	  segir	  að	  í	  öllu	  skólastarfi	  
skuli	   lögð	  áhersla	  á	  skóla	  án	  aðgreiningar.	  Aftur	  á	  móti	  kemur	  skýrt	   fram	   í	  
námskránni	  að	  leikskólar	  eru	  ætlaðir	  öllum	  börnum	  og	  þar	  ber	  að	  virða	  rétt	  
þeirra	   óháð	   kynferði,	   bakgrunni,	   aðstæðum	   eða	   getu.	   Leikskólanum	   er	  
ætlað	  að	  koma	  til	  móts	  við	  þarfir	  allra	  barna	  á	  einstaklingsbundinn	  hátt	  og	  
sjá	  til	  þess	  að	  þau	  fái	  tækifæri	  til	  að	  njóta	  styrkleika	  sinna.	  Í	  leikskólum	  skal	  
ríkja	   andi	   lýðræðis	   og	   jafnréttis,	   þar	   sem	   borin	   er	   virðing	   fyrir	  
margbreytileika	  mannlífsins.	  Þetta	  eru	  megineinkenni	  skóla	  án	  aðgreiningar	  
(Ferguson,	  2006;	  Ferguson	  o.fl.,	  2012;	  Slee,	  2011).	  

Leikskólinn	   starfar	   á	   grundvelli	   laga	   nr.	   90/2008	   þar	   sem	   segir	   að	  
leikskólastjóri	   skuli	   hafa	   menntun	   leikskólakennara	   og	   þar	   kemur	   einnig	  
fram	   að	   hann	   ber	   bæði	   rekstrarlega	   og	   faglega	   ábyrgð	   á	   starfsemi	  

leikskólans.	  Leikskólastjóri	  ber	  ábyrgð	  á	  að	  unnið	  sé	  eftir	  Aðalnámskrá	  leik-‐
skóla,	  lögum	  og	  reglugerðum	  og	  auk	  þess	  ber	  hann	  ábyrgð	  á	  gerð	  skólanám-‐
skrár.	  Leikskólastjóra	  er	  ætlað	  að	  sjá	   til	  þess	  að	  starfsmenn	   fái	   tækifæri	   til	  
að	  bæta	  þekkingu	  sína	  og	  þróa	  sig	   í	   starfi,	  að	  kynna	  sér	  nýjungar	  og	  koma	  
þeim	   á	   framfæri	   við	   starfsmenn.	   Honum	   er	   einnig	   ætlað	   að	   tryggja	  
lýðræðisleg	  vinnubrögð	  í	  samstarfi	  ólíkra	  hópa	  með	  hag	  barna	  að	  markmiði.	  
Fyrst	  og	   fremst	  er	  meginverkefni	   leikskólastjóra	  að	  vera	   faglegur	   leiðtogi	   í	  
leikskólastarfi	  (Aðalnámskrá	  leikskóla,	  2011;	  Kennarasamband	  Íslands,	  e.d.-‐
b).	  

Samkvæmt	   því	   sem	   hér	   hefur	   verið	   dregið	   fram	   er	   nokkuð	   ljóst	   að	  
ábyrgð	   leikskólastjóra	   er	  mikil	   þegar	   kemur	   að	   því	   að	   framfylgja	  mennta-‐
stefnu	  sem	  felur	  í	  sér	  hugmyndafræði	  um	  skóla	  án	  aðgreiningar.	  Hann	  þarf	  
að	  sjá	  til	  þess	  að	  leikskólinn	  sé	  í	  stöðugri	  þróun,	  í	  leit	  að	  lausnum	  sem	  koma	  
til	  móts	   við	   þarfir	   allra	   barna	   á	   hverjum	   tíma	   fyrir	   sig	   í	   anda	   jafnréttis	   og	  
lýðræðis.	  Leikskólastjóranum	  er	  ætlað	  það	  vandasama	  verk	  að	  vera	  faglegur	  
leiðtogi	  í	  þeirri	  vinnu	  og	  því	  getur	  verið	  gagnlegt	  að	  skoða	  hvað	  það	  þýðir	  að	  
vera	   faglegur	   leiðtogi	   og	   einnig	   hvaða	   stjórnunarhættir	   styðja	   við	   hug-‐
myndafræði	  um	  skóla	  án	  aðgreiningar.	  	  

2.5 Fagmennska	  og	  faglegur	  leiðtogi	  	  

Eins	   og	   fram	   hefur	   komið	   hafa	   markmið	   menntunar	   tekið	   breytingum	   í	  
kjölfar	  endurskoðunar	  menntastefnu	  og	  innleiðingar	  skóla	  án	  aðgreiningar.	  
Hafa	  þessar	  breytingar	  smám	  saman	  verið	  að	  skipa	  sér	  sess	  í	  stefnumótandi	  
gögnum	   sem	   skólum	  ber	   að	   vinna	   eftir.	   Í	   kjölfarið	   hafa	   orðið	   breytingar	   á	  
störfum	   kennara	   sem	   gera	   kröfur	   um	   endurskilgreiningu	   á	   fagmennsku	  
þeirra,	   þeir	   þurfa	   að	   vera	   færir	   um	   að	   veita	   öllum	   börnum	   menntun	   í	  
samræmi	   við	   ríkjandi	   menntastefnu	   (Aðalnámskrá	   leikskóla,	   2011;	   Rúnar	  
Sigþórsson,	  2013).	  	  

Fagmaður	   er	   sá	   sem	   er	   hæfur	   til	   að	   sinna	   verkefnum	   á	   þýðingarmiklu	  
sviði	  byggðu	  á	  fræðilegri	  sérþekkingu	  og	  er	  því	  einnig	  hæfur	  til	  að	  fylgja	  eftir	  
breytingum	  (Guðmundur	  Heiðar	  Frímannsson,	  Rósa	  Eggertsdóttir	  og	  Rúnar	  
Sigþórsson,	   2013).	   Fræðileg	   sérfræðiþekking	   eða	   fagmennska	   sem	   styður	  
skóla	  án	  aðgreiningar	  snýr	  að	  því	  að	  kennari	  nýti	  þekkingu	  sína	   til	  að	  velja	  
fjölbreytta	  kennsluhætti	  til	  að	  ná	  til	  nemenda	  með	  nýja	  færni	  og	  þekkingu.	  
Hann	   er	   opinn	   fyrir	   fjölbreytileikanum	   og	   nýtir	   sér	   hæfileika	   og	   áhuga	  
nemenda	   sinna	   við	   val	   á	   kennsluháttum	   (Hafdís	   Guðjónsdóttir,	   2003).	  
Trausti	   Þorsteinsson	   (2003)	   telur	   kennara	   í	   skóla	   án	  aðgreiningar	  þurfa	   að	  
hafa	   tækifæri	   til	   að	   njóta	   sín	   sem	   fagmenn	   og	   nýta	   sér	   sérfræðiþekkingu	  
sína	   til	   að	  uppfylla	  þarfir	  nemenda	   sinna	   sem	  best.	   Fagmennska	  kennara	   í	  

skóla	   án	   aðgreiningar	   er	   kennurum	   ekki	   síst	   mikilvæg	   vegna	   þess	   að	   hún	  
felur	   í	   sér	   ígrundun	   um	   eigið	   starf	   og	   starfshætti	   skóla.	   Þar	   eru	   mennta-‐
rannsóknir	  mikilvægar	  því	  þær	   færa	   kennurum	   tækifæri	   til	   að	  hafa	  áhrif	   á	  
eigið	   starf	   og	   skapa	   þekkingu	   sem	   gagnast	   við	   að	   mæta	   ólíkum	   þörfum	  
hvers	   og	   eins,	   í	   samspili	   við	   aðrar	   breytingar	   samfélagsins	   (Hafdís	  
Guðjónsdóttir,	  2004).	  

Niðurstöður	   rannsóknar	   á	   reynslu	   og	   fagmennsku	   leikskólakennara	  
leiddu	   í	   ljós	  að	   leikskólakennararnir	  telja	  að	  til	  að	  þeir	  geti	  sinnt	  starfi	  sínu	  
vel	  og	  af	  fagmennsku	  þurfi	  þeir	  að	  búa	  yfir	  þekkingu	  á	  mjög	  mörgum	  sviðum	  
(Hanna	  Rós	  Jónasdóttir,	  2013).	  Það	  er	  leikskólakennurum	  mikilvægt	  að	  hafa	  
þá	  sérfræðiþekkingu	  sem	  þeir	  þurfa	  að	  búa	  yfir	   til	  að	   innleiða	  breytingar	  á	  
menntastefnu	   líkt	   og	   felast	   í	   skóla	   án	   aðgreiningar.	   Leikskólastjórum	   er	  
ætlað	   það	   hlutverk	   að	   vera	   faglegir	   leiðtogar	   í	   því	   verkefni	   (Aðalnámskrá	  
leikskóla,	  2011;	  Kennarasamband	  Íslands,	  e.d.-‐b).	  	  

Leiðtogi	   er	   samkvæmt	   skilgreiningu	   Rodd	   (2006)	   sá	   sem	   hefur	   með	  
atferli	   sínu	  áhrif	   á	   fólk	   í	  þeim	   tilgangi	  að	  vinna	  að	   sameiginlegu	  markmiði.	  
Hann	   hvetur	   samstarfsmenn	   til	   að	   breyta	   um	   stefnu	   og	   byggja	   upp	   nýja	  
þekkingu.	   Niðurstöður	   rannsóknar	   þar	   sem	   skoðaðir	   voru	   þættir	   í	   starfs-‐
umhverfi	  leikskóla	  sem	  styðja	  starfsþróun	  og	  hvaða	  tækifæri	  starfsfólk	  hefur	  
til	   að	   þróa	   og	   viðhalda	   verkefnum	   benda	   til	   að	   leikskólastjórar	   gegni	  
lykilhlutverki	  þegar	  kemur	  að	  skólaþróun.	  Þar	  skipta	  þættir	  eins	  og	  viðhorf	  
leikskólastjórans,	   áhugi,	   vilji,	   jákvæðni,	   sveigjanleiki	   og	   stuðningur	   miklu	  
máli.	   Auk	   þess	   benda	   niðurstöðurnar	   til	   þess	   að	   fræðsla	   sé	   mikilvægur	  
þáttur	   til	   að	   byggja	   upp	   hæfni	   til	   að	   takast	   á	   við	   krefjandi	   verkefni	   (Elsa	  
Pálsdóttir,	  2010).	  Þessar	  niðurstöður	  koma	  einnig	  vel	  heim	  og	  saman	  við	  þá	  
þætti	   sem	   taldir	   eru	   styðja	   við	   innleiðingu	   skóla	   án	   aðgreiningar	   sem	   eru	  
samstaða,	   sameiginleg	   sýn	   og	   samvinna.	   Stuðningur	   stjórnenda	   við	  
fjölbreytta	  kennsluhætti,	  hæfileikaríka	  kennara	  og	  áhugasama	  leiðtoga	  sem	  
leggja	   sitt	   af	   mörkum	   til	   að	   leita	   lausna	   sem	   leiða	   til	   árangurs	   er	  
nauðsynlegur	  (Corbett,	  2001;	  Hafdís	  Guðjónsdóttir,	  2003).	  	  

Hér	  hefur	  verið	  fjallað	  um	  fagmennsku	  og	  faglega	  leiðtoga	  sem	  leikskóla-‐
stjórum	  er	  ætlað	  að	  vera.	  Til	  að	  tryggja	  faglegt	  starf	  ættu	  leikskólastjórar	  að	  
stuðla	  að	  því	  að	  skapa	  aðstæður	  sem	  einkenna	  faglegt	  lærdómssamfélag.	  

2.6 Faglegt	  lærdómssamfélag	  

Lærdómssamfélag	  er	  eitt	  af	  þeim	  hugtökum	  sem	  koma	  fram	  í	  Aðalnámskrá	  
leikskóla	  (2011)	  og	  leikskóla	  er	  ætlað	  að	  vera.	  Hugtakið	  er	  tengt	  við	  leiðir	  til	  
að	  styrkja	  umbótastarf	  í	  skólum	  þar	  sem	  áhersla	  er	  á	  að	  nemendur	  fái	  bestu	  
mögulegu	   menntun	   sem	   völ	   er	   á	   hverju	   sinni.	   Lærdómssamfélag	   er	  

samfélag	   eða	   skóli	   þar	   sem	   hver	   lærir	   með	   og	   af	   öðrum	   með	   það	   að	  
markmiði	  að	  ná	  betri	  árangri	   í	  takt	  við	  áherslur	  og	  kröfur	  hvers	  tíma	  (Anna	  
Kristín	   Sigurðardóttir,	   2013;	   Fullan,	   Cuttress	   og	   Kilcher,	   2005;	   Stoll	   o.fl.,	  
2006).	  	  

Í	   rannsókn	   sem	   Stoll	   o.fl.	   (2006)	   gerðu	   og	   tók	   til	   námssamfélaga	   í	  
Bretlandi	   var	   hægt	   að	   greina	   þætti	   sem	   einkenna	   anda	   faglegs	   lærdóms-‐
samfélags.	  Þessi	  einkenni	  eru	  miklar	  væntingar	  til	  námsárangurs	  nemenda,	  
sameiginleg	   sýn,	   góð	   samvinna	   og	   traust.	   Allt	   umhverfi,	   siðir	   og	   venjur	  
styðja	   við	   samvinnu	   og	   samvirkt	   nám.	   Starfsandi	   og	   stjórnun	   stuðla	   með	  
þeim	  hætti	  að	  starfsánægju	  og	  styðja	  samstarf	  og	  sameiginlega	  ákvarðana-‐
töku.	  

Forysta	   í	   leikskólum	  snýst	  um	  að	  skapa	  aðstæður	  fyrir	  faglegt	   lærdóms-‐
samfélag	  þar	  sem	  ríkir	  sameiginleg	  sýn	  og	  samvinna.	  Slík	  forysta	  um	  faglegt	  
lærdómssamfélag	   kemur	   vel	   heim	   og	   saman	   við	   þær	   aðstæður	   sem	   Ekins	  
(2013)	  og	  Edmunds	  og	  Macmillan	  (2010)	  telja	  að	  þurfi	  að	  vera	  til	  staðar	  við	  
þróun	  skóla	  án	  aðgreiningar.	  Þau	  telja	  að	  stjórnandi	  í	  skóla	  án	  aðgreiningar	  
þurfi	  að	  vera	  öflugur	   faglegur	   leiðtogi	  sem	   innleiði	  vinnubrögð	   í	  anda	  hug-‐
myndafræðinnar.	   Slíkur	   leiðtogi	   verður	   að	   sjá	   til	   þess	   að	  hugmyndafræðin	  
nái	  til	  allra	  í	  skólanum,	  bæði	  í	  hugsun	  og	  verki.	  Síðast	  en	  ekki	  síst	  þarf	  hann	  
að	  beita	  stjórnunarstíl	   sem	  gerir	   ráð	  fyrir	  að	  þekking	  og	  hæfileikar	  allra	   fái	  
notið	  sín	  og	  þeim	  sé	  deilt	  með	  öllum	  í	  starfsmannahópnum.	  Þetta	  þýðir	  að	  
allir	   vinna	   saman	   í	   einum	   hópi	   frekar	   en	   að	   ábyrgðin	   sé	   á	   einni	   hendi.	  
Sameiginleg	   sýn	   er	   eitt	   af	   einkennum	   faglegs	   lærdómssamfélags	   og	  
Sergiovanni	  (2009)	  telur	  hana	  skipta	  máli	   fyrir	   forystu	   í	  skólum.	  Hann	  telur	  
samvinnu	  allra	   í	  skólanum	  mikilvæga	  þegar	  kemur	  að	  því	  að	  vega	  og	  meta	  
hvað	   skólinn	   stendur	   fyrir.	   Afrakstur	   teymisfunda	   starfsmanna	   er	   sam-‐
eiginleg	  stefna	  og	  markmið	  sem	  allir	  eru	  sér	  meðvitandi	  um.	  	  

Hér	   hefur	   verið	   komið	   inn	   á	   mikilvægi	   þess	   að	   skólastjórnandi	   skapi	  
aðstæður	  sem	  einkenna	  stjórnunarstíl	  dreifðrar	  forystu,	  sem	  er	  einn	  af	  þeim	  
stjórnunarstílum	  sem	  taldir	  eru	  falla	  vel	  að	  hugmyndum	  manna	  um	  faglegt	  
námssamfélag.	  Þannig	  telja	  Stoll	  og	  Louis	  (2007)	  markmið	  dreifðrar	  forystu	  
vera	  að	  byggja	  upp	  faglegt	  námssamfélag	  með	  framfarir	  í	  menntun	  og	  nám	  
nemenda	  að	  leiðarljósi.	  	  

2.7 Dreifð	  forysta	  

Dreifð	  forysta	  felur	  í	  sér	  samvinnu	  í	  anda	  liðsheildar.	  Rodd	  (2006)	  skilgreinir	  
liðsheild	   sem	   hóp	   fólks	   sem	   vinnur	   í	   sameiningu	   að	   settu	   markmiði	   á	  
skilvirkan	  máta.	   Hún	   telur	   hlutverk	   stjórnandans	   vera	   að	   byggja	   upp	   liðs-‐
heildina.	   Það	   gerir	   hann	   með	   því	   að	   sjá	   til	   þess	   að	   öllum	   finnist	   sínar	  

skoðanir	  og	  hugmyndir	  skipta	  máli.	  Þannig	  bera	  allir	  sameiginlega	  ábyrgð	  á	  
starfinu	   og	   starfsandinn	   einkennist	   af	   hlýju,	   umhyggju,	   virðingu	   og	  
stuðningi.	   Starfið	   er	   í	   stöðugri	   þróun	   og	   sameiginlegt	   mat	   liggur	   að	   baki	  
ákvörðunum.	  Dreifð	  forysta	  er	  talin	  árangursrík	  við	  stjórnun	  leikskóla	  (Rodd,	  
2006).	   Hún	   snýst	   um	   að	   nýta	  mannauðinn	  með	   því	   að	   finna	   út	   hvar	   sér-‐
fræðiþekking	   hvers	   og	   eins	   liggur	   og	   nýta	   sér	   hana	   í	   þágu	   heildarinnar	  
(Fullan,	  Cuttress	  og	  Kilcher,	  2005).	  

Niðurstöður	   eigindlegrar	   rannsóknar	   sem	   hafði	   það	   að	   markmiði	   að	  
skoða	   þátt	   leikskólastjóra	   í	   þróun	   faglegs	   lærdómssamfélags	   í	   leikskólum	  
benda	   til	   að	   dreifð	   forysta	   stuðli	   að	   uppbyggingu	   faglegs	   námssamfélags	  
(Rannveig	   Jónsdóttir,	   2012).	   Þessar	   niðurstöður	   falla	   vel	   að	   niðurstöðum	  
rannsóknar	  Elsu	  Pálsdóttur	  (2010)	  sem	  gefa	  til	  kynna	  að	  skólasamfélag	  þurfi	  
að	  byggjast	  á	  dreifðri	   forystu,	   ígrundun,	  umræðum	  og	   samvinnu.	   Í	   annarri	  
rannsókn	   sem	   styður	   þær	   hugmyndir	   að	   dreifð	   forysta	   sé	   árangursrík	   í	  
leikskólastarfi	  var	  starfsumhverfi	   leikskólastjóra	  í	  dreifbýli	  skoðað	  og	  hvaða	  
þættir	  hefðu	  áhrif	  á	  þá	  sem	  faglega	  leiðtoga.	  Þar	  kemur	  fram	  í	  niðurstöðum	  
að	  þátttakendur	   í	   rannsókninni	   telja	  dreifða	   forystu	  vera	  einn	  þeirra	  þátta	  
sem	  styðja	  þá	  í	  starfi	  (Sigríður	  Björk	  Gylfadóttir,	  2011).	  

Þrjú	   meginstef	   einkenna	   forystu	   í	   leikskólum	   þar	   sem	   ríkir	  
hugmyndafræði	  dreifðrar	  forystu.	  Þessi	  þrjú	  stef	  eða	  hugtök	  eru	  kjarkur	  og	  
þor	  til	  að	  koma	  með	  nýjar	  hugmyndir,	  skuldbinding	  við	  sameiginlega	  sýn	  og	  
samvinna.	   Þessi	   hugtök	   koma	   saman	   í	   skólabrag	   sem	   einkennist	   af	  
stuðningi,	   trausti	   og	   samstöðu	   starfsmanna	   á	   milli,	   með	   nemendum,	  
foreldrum	  og	  samfélaginu	  (Thornton,	  2006).	  	  

2.8 Forysta	  í	  skóla	  án	  aðgreiningar	  

Skóli	   án	   aðgreiningar	   sem	  menntastefna	   reynir	   á	   leikskólastjóra	   sem	   fag-‐
legan	   leiðtoga.	   Ottesen	   (2013a)	   telur	   hlutverk	   leiðtoga	   í	   skóla	   án	   að-‐
greiningar	   vera	   að	   stuðla	   að	   réttlátara	   samfélagi	   og	   það	   kallar	   á	  
skilgreiningu	   á	   tilgangi	  menntunar,	   spurningar	   um	  hver	   græðir	   á	  menntun	  
og	   hver	   ekki	   og	   um	   völd	   í	   uppbyggingu	   menntakerfa.	   Ekins	   (2013)	   tekur	  
undir	   þetta	   og	   telur	   að	   til	   þess	   að	   hugmyndafræðin	   nái	   fram	  að	   ganga	   sé	  
nauðsynlegt	   að	   brjóta	   upp	  menningarlega	   formgerð	   skóla	   og	   byggja	   hana	  
upp	  aftur.	  Hún	  þurfi	  að	  hafa	  dýpri	  merkingu	  og	  fela	  í	  sér	  ný	  gildi	  og	  viðhorf.	  
Breyta	  þurfi	  hugsunarhættinum	  úr	  því	  að	  segja	  „getum	  við?“	  yfir	  í	  „hvernig	  
getum	  við?“	  Skýr	  sýn	  þurfi	  að	  vera	  til	  staðar	  og	  vel	  skilgreint	  hvað	  er	  átt	  við	  
með	   þörfum	   einstaklinga	   og	   þessi	   umræða	   þurfi	   að	   fara	   fram	   í	   starfs-‐
mannahópnum.	  

Í	  starfsmannahópnum	  þarf	  að	  vera	  öflugt	  samstarf	  og	  samtal	  að	  eiga	  sér	  
stað	  til	  að	  vel	  takist	  til	  innleiðingu	  skóla	  án	  aðgreiningar.	  Þá	  eru	  sameiginleg	  
sýn	  og	   skýr	  markmið	  ekki	   síður	  nauðsynleg	   til	   að	   tryggja	   að	   samstarfið	  og	  
samtalið	  skili	  tilætluðum	  árangri.	  Í	  rannsókn	  sem	  Anna	  Kristín	  Sigurðardóttir	  
(2008)	   gerði	   og	   var	   hluti	   af	   doktorsverkefni	   hennar	   þar	   sem	   hún	   skoðaði	  
umræður	  á	  samstarfsfundum	  kennara	  kom	  fram	  í	  niðurstöðum	  að	  fundirnir	  
voru	   ekki	   nýttir	   til	   kennslufræðilegrar	   umræðu	   eða	   umræðu	   um	   nám.	  
Tíminn	   fór	   þess	   í	   stað	   í	   að	   miðla	   verkefnum	   og	   hafa	   samráð	   um	   yfirferð	  
kennslubóka.	  Anna	  Kristín	  telur	  því	  þörf	  á	  að	  veita	  meira	  svigrúm	  fyrir	  aukið	  
samstarf	  þar	  sem	  kennarar	  deila	  ábyrgð.	  Fagfundir	  sem	  eru	  að	  litlum	  hluta	  í	  
tengslum	  við	   starfið	   eru	   ekki	   líklegir	   til	   að	   skila	   árangri.	  Umræðan	  þarf	   að	  
snúast	  um	  kennslufræðileg	  málefni	  með	  nám	  nemenda	   í	   forgrunni	  en	  ekki	  
kennslubækur	   og	   námsefni.	   Þótt	   samstarf	   sé	   mikilvægt	   skilar	   það	   mis-‐
miklum	  árangri	  og	  þannig	  getur	  sterkt	  samstarf	  um	  ranga	  hluti	  skilað	  minni	  
árangri	  en	  veikt	  samstarf	  um	  réttu	  hlutina.	  	  

Hugmyndir	  um	   faglegt	   lærdómssamfélag	  og	  dreifða	   forystu	   falla	   vel	   að	  
þeim	  aðstæðum	  sem	  taldar	  eru	  styðja	  við	  stjórnun	   í	   skóla	  án	  aðgreiningar	  
(Edmunds	  og	  Macmillan,	  2010;	  Ekins,	  2013).	  Dreifð	  forysta	  er	  stjórnunarstíll	  
sem	  stuðlar	  að	  því	  að	  skapa	  skólabrag	  sem	  einkennist	  af	  faglegu	   lærdóms-‐
samfélagi.	  Meginstef	  sem	  einkenna	  dreifða	  forystu	  eru	  kjarkur	  og	  þor	  til	  að	  
koma	  með	  nýjar	  hugmyndir,	  skuldbinding	  við	  sameiginlega	  sýn	  og	  samvinna	  
(Thornton,	  2006).	  Þessir	  þættir	   koma	  saman	   í	   skólabrag	   sem	  einkennist	  af	  
faglegu	   námssamfélagi	   þar	   sem	   umhverfi	   og	   siðir	   styðja	   við	   samvinnu	   og	  
samvirkt	  nám	  og	  stjórnun	  og	  starfsandi	  stuðla	  að	  samstarfi	  og	  sameiginlegri	  
ákvarðanatöku	  (Stoll	  o.fl.,	  2006).	  	  

Eins	   og	   áður	   hefur	   verið	   komið	   inn	   á	   eru	   ákveðnir	   þættir	   í	   menningu,	  
starfsháttum	   og	   stjórnun	   skóla	   sem	   styðja	   menntastefnu	   skóla	   án	   að-‐
greiningar.	   Það	   eru	   þættir	   eins	   og	   sameiginleg	   sýn,	   góð	   samvinna	   og	  
fjölbreyttir	   kennsluhættir	   sem	   byggjast	   á	   styrkleikum	   nemenda	   (Corbett,	  
2001;	  Hafdís	  Guðjónsdóttir,	  2003;	  Stoll	  o.fl.,	  2006).	  Edmunds	  og	  Macmillan	  
(2010)	  telja	  hlutverk	  skólastjórnenda	  í	  skóla	  án	  aðgreiningar	  grundvallast	  á	  
fjórum	  meginþáttum:	  að	  móta	  stefnu	  skólans	  í	  anda	  skóla	  án	  aðgreiningar,	  
að	  sjá	  til	  þess	  að	  koma	  þekkingu	  inn	  í	  skólann	  svo	  að	  allir	  sem	  þar	  starfa	  viti	  
um	  hvað	  stefnan	  snýst	  og	  hvað	  ekki,	  að	  skipuleggja	  skólann	  upp	  á	  nýtt	  með	  
stefnuna	   í	   huga	  og	   að	   veita	   kennurum	  sem	  eru	  að	  þróa	  með	   sér	   kennslu-‐
hætti	   í	   anda	   skóla	   án	   aðgreiningar	   stuðning.	   Þess	   vegna	   færi	   vel	   á	   því	   að	  
leikskólastjórar	   tileinkuðu	   sér	   stjórnunarstíl	   dreifðrar	   forystu	   til	   þess	   að	  
skapa	  góðar	  aðstæður	  fyrir	  faglegt	  lærdómssamfélag.	  	  

Þegar	  litið	  er	  til	  skóla	  án	  aðgreiningar	  og	  þess	  kenningarlega	  grunns	  sem	  
hugmyndafræðin	  byggist	  á	  er	  vert	  að	  skoða	  hvað	  Ottesen	  (2013b)	  segir	  um	  
forystu.	   Hún	   talar	   annars	   vegar	   um	   umbreytingarforystu	   (e.	   transform-‐
ational	   leadership)	   og	   hins	   vegar	   um	   ummyndandi	   forystu	   (e.	   transform-‐
ative	  leadership),	  sem	  byggjast	  á	  líkum	  kenningum,	  grunngildum	  og	  þáttum	  
eins	   og	   réttlæti	   og	   sanngirni.	   Umbreytingarforysta	   í	   skólum	   fjallar	   um	  
hvernig	   skólar	   geta	   komið	   til	   móts	   við	   alla	   nemendur	   í	   núverandi	   kerfi.	  
Markmið	   hennar	   eru	   skipulagsbreytingar	   og	   skilvirkni.	   Hún	   tekur	   mið	   af	  
fræðum	  um	  skólaþróun	  og	  kennsluhefðum.	  Ummyndandi	  forysta	  er	  aftur	  á	  
móti	   aðgerðasinnuð	   nálgun	   sem	   reynir	   að	   miða	   að	   frelsi	   og	   lausnum.	  
Markmið	   ummyndandi	   forystu	   eru	   víðari	   en	   umbreytingarforystu	   og	   þau	  
byggjast	   á	   grunni	   einstaklinga,	   félagasamtaka	   og	   samfélags.	   Ummyndandi	  
forysta	  byggist	  á	  gagnrýnum	  kenningum	  (e.	  critical	  theory),	  kenningum	  um	  
menningu	   (e.	   theories	   of	   culture),	   félagslega	   endurgerð	   (e.	   social	  
reproduction)	   og	   forystu	   um	   félagslegt	   réttlæti	   (e.	   social	   justice).	  
Ummyndandi	   forysta	   hefur	   félagslegri	   nálganir	   en	   umbreytingarforysta	   og	  
er	   því	   líklegri	   til	   að	   draga	   úr	   læknisfræðilegum	   áhrifum	   í	   menntakerfum,	  
finna	  nýjar	  nálganir	  og	  brjóta	  upp	  hefðir.	  

Í	  ljósi	  þessa	  mætti	  spyrja	  sig	  að	  því	  hvort	  ummyndandi	  forysta	  væri	  ekki	  
sú	  forysta	  sem	  leikskólastjórar	  sem	  vinna	  í	  anda	  skóla	  án	  aðgreiningar	  ættu	  
að	  líta	  til.	  Ástæðan	  er	  sú	  að	  hún	  fellur	  vel	  að	  kjarna	  skilgreiningar	  UNESCO	  
(2009–2014)	  um	  skóla	  án	  aðgreiningar	  sem	  leggur	  áherslu	  á	  réttindi	  allra	  til	  
náms,	   lýðræðislega	   hugsun	   og	   félagslegt	   réttlæti,	   auk	   þess	   að	   vinna	  
markvisst	  gegn	  mismunun.	  Markmið	  ummyndandi	  forystu	  er	  að	  brjóta	  upp	  
menningarlegar	   hefðir	   sem	   bent	   hefur	   verið	   á	   að	   þurfi	   til	   þess	   að	  
menntastefnan	  nái	  fram	  að	  ganga	  (Ekins,	  2013;	  Kristján	  Kristjánsson,	  2009;	  
Slee,	  2011).	  Umbreytingarforysta	  gengur	  út	  á	  að	  vinna	  með	  sérþarfir	  barna	  í	  
núverandi	  menntakerfi	  sem	  skóli	  án	  aðgreiningar	  snýst	  ekki	  um	  heldur	  um	  
öll	   börn	   og	   hvað	   almennur	   skóli	   stendur	   fyrir	   í	   samfélaginu	   (Allan,	   2006;	  
Ferguson,	   2006;	  Ólafur	   Páll	   Jónsson,	   2011;	   Sapon-‐Shevins,	   2007).	   Skóli	   án	  
aðgreiningar	  snertir	  allt	  samfélagið	  því	  menntastefnan	  felur	  í	  sér	  þróun	  sem	  
hefur	  það	  að	  markmiði	  að	  bæta	  allt	  samfélagið	  (Slee,	  2011).	  

2.9 Samantekt	  	  

Í	   fræðilegum	   bakgrunni	   rannsóknarinnar	   gerði	   ég	   stutta	   grein	   fyrir	   þróun	  
leikskóla	  á	  Íslandi	  og	  því	  lagaumhverfi	  sem	  hann	  býr	  við.	  Ég	  gerði	  grein	  fyrir	  
íslenskri	  menntastefnu	  og	  hvernig	  hún	  tengist	  skóla	  án	  aðgreiningar	  sem	  er	  
menntastefna	   sem	   gerir	   ráð	   fyrir	   að	   allir	   nemendur	   fái	   náms-‐	   og	  
félagslegum	   þörfum	   sínum	   fullnægt	   í	   sínum	   heimaskóla	   (Hafdís	  

Guðjónsdóttir	  og	   Jóhanna	  Karlsdóttir,	  2009;	  Reglugerð	  um	  nemendur	  með	  
sérþarfir	  í	  grunnskóla	  nr.	  585/2010).	  Hlutverk	  kennara	  og	  stjórnenda	  í	  skóla	  
án	  aðgreiningar	  voru	  umfjöllunarefni	  auk	  þess	  sem	  ég	  greindi	  frá	  forystu	  og	  
stjórnunarstíl	  sem	  styðja	  við	  skóla	  án	  aðgreiningar.	  Þennan	  fræðilega	  grunn	  
nýti	   ég	   mér	   í	   umfjöllun	   um	   niðurstöður	   rannsóknarinnar.	   Þær	   skoða	   ég	   í	  
ljósi	   þeirrar	   þekkingar	   sem	   hér	   hefur	   verið	   dregin	   fram	   í	   þeim	   tilgangi	   að	  
svara	   rannsóknarspurningunni:	   Hver	   er	   upplifun	   leikskólastjóra	   á	   Austur-‐
landi	  af	  innleiðingu	  skóla	  án	  aðgreiningar?	  	  

3 Rannsóknin	  

Í	   þessum	  kafla	   geri	   ég	   grein	   fyrir	  markmiðum	  og	   tilgangi	   rannsóknarinnar,	  
fjalla	  um	  aðferðafræði,	  rannsóknarsnið	  og	  aðferð,	  auk	  þess	  sem	  ég	  greini	  frá	  
vali	   á	   þátttakendum,	   hvernig	   gagna	   var	   aflað	   og	   hvernig	   greiningu	   var	  
háttað.	  Að	  lokum	  er	  fjallað	  um	  siðferðileg	  atriði	  sem	  tengjast	  rannsókninni	  
og	  um	  réttmæti	  og	  áreiðanleika	  hennar.	  	  

3.1 Markmið	  og	  tilgangur	  rannsóknarinnar	  	  

Markmið	  rannsóknarinnar	  var	  að	  öðlast	  skilning	  á	  upplifun	  leikskólastjóra	  á	  
Austurlandi	   af	   innleiðingu	   menntastefnunnar	   skóla	   án	   aðgreiningar.	  
Tilgangurinn	   var	   að	   efla	   þekkingu	   á	   sviðinu	   þar	   sem	   niðurstöðurnar	   geta	  
orðið	   mikilvægt	   innlegg	   í	   umræðu	   um	   menntastefnuna	   skóla	   án	   að-‐
greiningar.	   Þær	   geta	   gefið	   vísbendingar	   um	   hvernig	   ferlinu	  miðar	   á	   þessu	  
skólastigi	   á	   þessu	   landsvæði	   og	   hvernig	   hægt	   er	   að	   efla	   leikskólana	   enn	  
frekar	  sem	  skóla	  án	  aðgreiningar.	  Rannsóknin	  er	  því	  gagnleg	  fyrir	  leikskóla-‐
samfélagið,	   leikskólastjórnendur,	   rekstraraðila	   leikskóla	   og	   þá	   sem	   áhuga	  
hafa	   á	   þessu	  málefni.	   Einnig	   vonast	   ég	   til	   þess	   að	   þátttakan	   geti	   eflt	   við-‐
mælendur	  í	  starfi	  sem	  faglega	  leiðtoga	  í	  skóla	  án	  aðgreiningar.	  Rannsóknar-‐
spurningin	   sem	   leitað	   var	   svara	   við	   er:	  Hver	   er	   upplifun	   leikskólastjóra	   á	  
Austurlandi	  af	  innleiðingu	  skóla	  án	  aðgreiningar?	  

3.2 Aðferðafræði	  	  

Í	  rannsókninni	  studdist	  ég	  við	  eigindlegar	  rannsóknaraðferðir	  sem	  gera	  ráð	  
fyrir	   að	   hver	   og	   einn	   eigi	   sinn	   veruleika	   sem	   hann	   byggir	   á	   eigin	   skynjun	  
(Silverman,	   2013).	   Með	   því	   að	   skyggnast	   inn	   í	   veruleika	   leikskólastjóra	   á	  
Austurlandi	   vonaðist	   ég	   til	   að	   getað	   dýpkað	   skilning	   minn	   á	   viðhorfum,	  
reynslu	  og	  upplifun	  þeirra	  af	  skóla	  án	  aðgreiningar.	  Áhersla	  mín	  var	  á	  að	  lýsa	  
og	  túlka	  veruleika	   leikskólastjóranna	  eins	  og	  hann	  birtist	  þeim.	  Viðtöl	  voru	  
það	   rannsóknarsnið	   sem	  hentuðu	   rannsókninni	   vel	   þar	   sem	  þau	   gáfu	  mér	  
tækifæri	  til	  að	  skilja,	  túlka	  og	  draga	  ályktun	  af	  munnlegri	  frásögn	  leikskóla-‐
stjóranna.	  Ég	  vildi	  öðlast	  skilning	  á	  mannlegri	  reynslu	  í	  náttúrulegu	  umhverfi	  
þar	  sem	  aðstæðum	  var	  ekki	  hagrætt	  eða	  stjórnað.	  	  

Kenningarlegan	  grunn	  rannsóknarinnar	  sótti	  ég	  til	  félagslegrar	  hugsmíða-‐
hyggju,	   sem	   þýðir	   að	   gengið	   er	   út	   frá	   því	   að	   túlkun	   sé	   félagslega	   sköpuð	  
afurð	   og	   orð	   og	   athafnir	   geti	   haft	  mismunandi	  merkingu	   eftir	   aðstæðum.	  

Þetta	   felur	   í	   sér	   að	   rannsakandi	   þarf	   að	   setja	   sig	   í	   spor	   þeirra	   sem	  
rannsóknin	  beinist	  að.	  Það	  gerir	  hann	   til	  þess	  að	   sjá	  hvernig	  upplifun	  þess	  
sem	  rannsóknin	  snýr	  að	  verður	  til	  í	  félagslega	  sköpuðum	  veruleika,	  hugsmíði	  
(Silverman,	  2013).	  	  

Eigindleg	   rannsóknaraðferð	   er	   leið	   til	   að	   auka	   skilning	   rannsakanda	   á	  
þekkingu	  og	   aðstæðum	  þátttakenda	   (Silverman,	   2013)	   og	   fellur	   því	   vel	   að	  
markmiði	   rannsóknarinnar	   sem	   var	   að	   reyna	   að	   skilja	   upplifun	   leikskóla-‐
stjóra	   af	   innleiðingu	  menntastefnunnar	   skóla	   án	   aðgreiningar.	   Þar	   sem	   ég	  
aflaði	  gagna	  sem	  innihéldu	  túlkun	  og	  skilning	  þátttakenda	  á	  sínu	  eigin	  lífi	  við	  
ákveðnar	   aðstæður	   þurfti	   ég	   að	   lesa	   í	   gögnin	   í	   þeim	   tilgangi	   að	   túlka	   og	  
reyna	   að	   skilja	   upplifun	   leikskólastjóranna.	   Við	   þá	   vinnu	   var	  mikilvægt	   að	  
gera	  sér	  grein	  fyrir	  hvernig	  túlkunar-‐	  og	  fyrirbærafræði	  tengjast	  aðferðinni.	  	  

Páll	  Skúlason	  (1981)	  segir	  um	  túlkun	  (e.	  hermeneutics)	  að	  hún	  sé	  tilraun	  
rannsakandans	  til	  að	  lýsa	  því	  hvernig	  fólk	  tjáir,	  upplifir	  og	  mótar	  tilveru	  sína.	  
Fyrirbærafræði	   (e.	   phenomenology)	   byggist	   á	   kenningum	   um	   táknbundin	  
samskipti	  í	  félagslegri	  merkingu	  tilverunnar,	  að	  fólk	  gefi	  aðstæðum,	  hlutum	  
og	  sjálfu	  sér	  merkingu	   í	  gegnum	  túlkunarferli	   (Bogdan	  og	  Biklen,	  1998).	  Til	  
að	   geta	   greint	   merkingu	   og	   samhengi	   í	   frásögn	   þarf	   túlkandinn	   að	   hafa	  
ákveðinn	  skilning	  á	  efninu	  svo	  hann	  geti	  túlkað	  merkingu	  þess	  og	  komið	  því	  
á	  framfæri	  við	  aðra.	  Hann	  þarf	  fyrst	  að	  skilja	  einstaka	  hluta	  veruleikans	  til	  að	  
geta	  skilið	  heildarmyndina	  (Páll	  Skúlason,	  1981).	  Hér	  reynir	  á	  að	  geta	  sett	  sig	  
í	  spor	  annarra	  til	  að	  skilja	  og	  túlka	  sjónarhorn	  viðmælenda.	  Því	  kom	  sér	  vel	  
fyrir	  mig	  að	  vera	  hluti	  af	  veruleikanum	  sem	  ég	  var	  að	  rannsaka	  og	  reyna	  að	  
skilja.	  Sem	  aðstoðarleikskólastjóri	  á	  Austurlandi	  átti	  ég	  auðvelt	  með	  að	  setja	  
mig	  í	  spor	  viðmælenda	  minna.	  

3.3 Gagnaöflun	  

Eins	  og	  áður	  hefur	  komið	   fram	  er	  eigindlegum	  rannsóknaraðferðum	  ætlað	  
að	   skilja	   veruleikann	   með	   augum	   þátttakenda,	   í	   þeim	   tilgangi	   að	   auka	  
þekkingu	   á	   upplifun	   þeirra	   og	   reynslu.	   Til	   þess	   aflar	   rannsakandi	   gagna	   á	  
vettvangi	   í	   eigindlegu	   umhverfi	   þátttakenda,	   gagna	   sem	   ætlað	   er	   það	  
hlutverk	   að	   gefa	   rannsakandanum	   innsýn	   í	   þann	   veruleika	   sem	   hann	   vill	  
öðlast	  þekkingu	  á.	  Gögnin	  geta	  verið	  af	  ýmsum	  toga	  eins	  og	  vettvangsnótur,	  
myndir,	   dagbækur	   og	   einnig	   í	   formi	   orða	   sem	   aflað	   er	   með	   viðtölum	  
(Bogdan	  og	  Bilken,	  1998).	  Við	  gagnaöflun	  nýtti	  ég	  mér	  aðferð	  opinna	  viðtala	  
(e.	   in-‐depth	   interviewing)	   en	   í	   þeim	   er	   umræðuefni	   fyrirfram	   ákveðið	   en	  
innihaldið	  óráðið.	  Í	  opnum	  viðtölum	  er	  farið	  djúpt	  í	  umræðuefnið	  sem	  getur	  
varpað	   ljósi	   á	   tilfinningar,	   hugmyndir,	   atferli,	   vonir	   og	   væntingar	   við-‐

mælanda	   eða	   hvað	   sem	   hann	   telur	  mikilvægt	   að	   koma	   á	   framfæri	   (Helga	  
Jónsdóttir,	  2003;	  Lichtman,	  2013).	  	  

3.3.1 Þátttakendur	  

Þátttakendur	   viðtalanna	   valdi	   ég	  með	  markvissu	   úrtaki	   sem	   þýðir	   að	   þeir	  
voru	  valdir	  með	  tilliti	  til	  ákveðinnar	  reynslu	  eða	  þekkingar	  sem	  þeir	  búa	  yfir	  
og	  sem	  kemur	  til	  með	  að	  þjóna	  rannsókninni	  sem	  best	  (Silverman,	  2013).	  Í	  
þessari	  rannsókn	  var	  það	  sameiginleg	  reynsla	  og	  upplifun	  leikskólastjóra	  af	  
innleiðingu	   skóla	   án	   aðgreiningar	   á	   Austurlandi	   sem	   réð	   vali	   á	   úrtaki.	   Ég	  
ákvað	  að	  greina	  ekki	  sérstaklega	  frá	  viðmælendum	  mínum	  umfram	  það	  sem	  
hér	   kemur	   fram	   og	   í	   niðurstöðunum	   til	   að	   tryggja	   að	   ekki	   mætti	   rekja	  
upplýsingarnar	  til	  þeirra.	  	  

Við	  undirbúning	  viðtalanna	  hafði	  ég	  samband	  við	  tíu	  leikskólastjóra	  sem	  
starfa	   á	   Austurlandi	  með	   tölvupósti	   og	   í	   síma	   og	   kannaði	   hvort	   þeir	   væru	  
tilbúnir	  að	  taka	  þátt	   í	  rannsókninni.	  Þeir	   leikskólar	  sem	  starfa	  til	  viðbótar	  á	  
Austurlandi	  eru	  fámennir	  og	   í	  samrekstri	  við	  grunnskóla	  og	  af	  þeim	  sökum	  
hafði	  ég	  ekki	  samband	  við	  skólastjórnendur	  þeirra.	  Leikskólastjórarnir	  tóku	  
vel	   í	   erindi	  mitt	   og	   voru	   allir	   tilbúnir	   að	   taka	  þátt	   í	   rannsókninni.	   Ég	   sendi	  
þeim	  því	  næst	  þátttökubréf	  (sjá	  viðauka	  A)	   í	  tölvupósti	  sem	  innihélt	  nánari	  
upplýsingar	  um	  rannsóknina.	  	  

3.3.2 Viðtölin	  

Áður	  en	  viðtölin	  fóru	  fram	  þurfti	  að	  finna	  heppilegan	  tíma	  og	  stað	  fyrir	  þau,	  
það	  var	  gert	  með	  tölvupóstsamskiptum	  og	  í	  gegnum	  síma.	  Varð	  niðurstaðan	  
sú	  að	  viðtölin	  voru	  öll	  tekin	  á	  skrifstofum	  leikskólastjóranna	  nema	  eitt	  sem	  
fór	   fram	   heima	   hjá	   viðkomandi	   leikskólastjóra.	   Tók	   ég	   viðtölin	   upp	   á	  
stafrænt	   upptökutæki	   og	   að	   þeim	   loknum	   skráði	   ég	   þau	   í	   tölvu,	   orð	   fyrir	  
orð.	  Það	  gerði	  ég	  til	  að	  tryggja	  nákvæmni	  þegar	  kom	  að	  greiningu	  gagnanna.	  

Þegar	   farið	   er	   í	   viðtöl	   sem	   þessi	   hefur	   rannsakandi	   sett	   sér	   ákveðin	  
markmið	   en	   viðmælandi	   notar	   sín	   eigin	   orð	   til	   að	   viðra	   skoðanir	   sínar	   og	  
viðhorf.	  Rannsakandi	  spyr	  opinna	  spurninga	  og	  þarf	  að	  vera	  sér	  meðvitandi	  
um	   að	   nýta	   sér	   það	   sem	   fram	   kemur	   hjá	   viðmælanda	   til	   þess	   að	   spyrja	  
meira	   og	   fá	   ítarlegri	   upplýsingar	   (Lichtman,	   2013;	   Sigurlína	   Davíðsdóttir,	  
2003).	  

Opin	   viðtöl	   hentuðu	   ætlun	   minni	   vel	   sem	   var	   að	   ná	   til	   persónulegrar	  
upplifunar	   eða	   reynslu	   þátttakenda.	   Viðtölin	   þróuðust	   í	   gagnvirkum	   sam-‐
skiptum	  milli	   mín	   og	   þátttakenda	   en	   ég	   hafði	   sett	   mér	   ákveðið	   markmið	  
sem	   var	   að	   fanga	   upplifun	   leikskólastjóranna	   af	   innleiðingu	   skóla	   án	   að-‐
greiningar.	  Til	  að	  sjá	   til	  þess	  að	  markmiðið	  næðist	  notaði	  ég	  viðtalsramma	  

(sjá	  viðauka	  B)	  sem	  var	  ætlað	  að	  tryggja	  að	  ég	  fengi	  svör	  við	  því	  sem	  leitað	  
var	  eftir	  (Silverman,	  2013).	  Á	  meðan	  á	  viðtölunum	  stóð	  þurfti	  ég	  sjaldan	  að	  
spyrja	  allra	  spurninganna	  sem	  voru	  í	  viðtalsrammanum	  því	  að	  þau	  komu	  oft	  
fram	   í	   frásögnum	   leikskólastjóranna.	   Ég	   merkti	   því	   við	   í	   rammann	   og	  
stundum	   dró	   ég	   saman	   það	   sem	   sagt	   var	   til	   að	   vera	   viss	   um	   að	   ég	   hefði	  
sama	  skilning	  og	  viðmælandinn	  á	  frásögninni.	  

Mikil	   áskorun	   fólst	   í	   því	   að	   sýna	   viðmælendum	   mínum	   áhuga	   og	  
hvatningu	  en	  um	  leið	  að	  leyfa	  þeim	  að	  segja	  sína	  sögu	  án	  truflunar.	  Ég	  þurfti	  
að	  sýna	  þögnum	  sem	  komu	  upp	  í	  viðtölunum	  þolinmæði	  og	  hafa	  í	  huga	  að	  
þagnir	   í	   viðtölum	  eru	  vísbending	  um	  að	  viðmælandi	   sé	  að	  hugsa	  um	  hvað	  
hann	  ætlar	  að	  segja	  og	  því	  mikilvægt	  að	  grípa	  ekki	  fram	  í	  þær.	  Til	  að	  hjálpa	  
mér	  við	  það	  nýtti	  ég	  mér	  aðferð	  virkrar	  hlustunar,	  sem	  felur	  í	  sér	  að	  leggja	  
sig	   fram	   um	   að	   hlusta	   eftir	   og	   reyna	   að	   skilja	   það	   sem	   sagt	   er,	   ekki	   bara	  
orðin	  heldur	  það	  sem	  liggur	  þar	  að	  baki	  (Nanna	  Kristín	  Christiansen,	  2011).	  

Viðtalsramminn	   hafði	   að	   geyma	   upphitunarspurningar	   (e.	   grand	   tour	  
questions)	  sem	  ætlað	  var	  að	  koma	  viðtalinu	  af	  stað,	  efla	  traust	  og	  vellíðan.	  
Þetta	  voru	  almennar	  spurningar	  um	  viðmælandann,	  líf	  hans	  og	  störf.	  Einnig	  
var	  í	  viðtalsrammanum	  lokunarspurning	  (e.	  closing	  question)	  sem	  ætlað	  var	  
að	  gefa	  viðmælanda	  tækifæri	   í	   lok	  viðtalsins	   til	  að	  bæta	  einhverju	  við	  sem	  
ekki	  hafði	  komið	  fram	  (Lichtman,	  2013).	  

Upphitunarspurningarnar	   í	   viðtalsrammanum	   komu	   að	   góðum	   notum	  
því	   að	   ég	   fann	   hvað	   þær	   hjálpuðu	   bæði	  mér	   og	   viðmælendum	  mínum	   af	  
stað	  auk	  þess	  sem	  þær	  gáfu	  okkur	  tíma	  til	  að	  byggja	  upp	  traust	  og	  vellíðan	  
áður	   en	   sjálft	   viðtalið	   hófst	   og	   sköpuðu	   gott	   andrúmsloft.	   Það	   sama	   má	  
segja	  um	  lokunarspurninguna	  en	  hún	  kom	  rannsókninni	  vel	  því	  að	  í	  flestum	  
tilvikum	  vildu	  leikskólastjórarnir	  bæta	  einhverju	  við	  það	  sem	  sagt	  hafði	  verið	  
og	   þær	   upplýsingar	   sem	   þá	   komu	   fram	   voru	   ekki	   síst	  mikilvægar	   í	   leit	   að	  
svörum	  við	  rannsóknarspurningunni.	  Annað	  atriði	  tel	  ég	  að	  hafi	  haft	  áhrif	  á	  
hvernig	  viðtölin	  gengu	  fyrir	  sig	  en	  það	  var	  að	  ég	  þekki	  til	  flestra	  viðmælenda	  
minna	  sem	  hefur	  að	  öllum	  líkindum	  haft	  áhrif	  á	  hvernig	  mér	  tókst	  að	  mynda	  
það	   traust	   sem	  þarf	   að	   vera	   til	   staðar	   í	   viðtölum	   sem	  þessum.	  Ég	   fann	  að	  
leikskólastjórarnir	  treystu	  mér	  fyrir	  sögu	  sinni	  og	  reynslu.	  Ég	  þurfti	  aðeins	  að	  
hafa	  samband	  við	  tvo	  leikskólastjóra	  eftir	  á	  til	  að	  fá	  nánari	  upplýsingar,	  aðal-‐
lega	   vegna	   þess	   að	   nýjar	   spurningar	   komu	   upp	   í	   kjölfar	   fyrstu	   viðtalanna.	  
Þegar	   upp	   var	   staðið	   var	   ég	   með	   upptökur	   af	   viðtölum	   í	   samtals	   ellefu	  
klukkustundir	  og	  tuttugu	  mínútur	  og	  þá	  hófst	  vinna	  við	  afritun	  og	  greiningu	  
gagnanna.	  

3.4 Gagnagreining	  

Mikilvægt	  er	  við	  greiningu	  gagna	  að	  hafa	  kenningarlegan	  grunn	  rannsóknar-‐
innar	   í	  huga.	  Kenningarlegur	  grunnur	   rannsóknarinnar	  var	   sóttur	   til	   félags-‐
legrar	  hugsmíðahyggju	  (Silverman,	  2013)	  og	  þurfti	  ég	  því	  að	  setja	  mig	  í	  spor	  
leikskólastjóranna	   til	   að	  átta	  mig	  á	   aðstæðum	  þeirra	   sem	  var	  mér	  auðvelt	  
þar	  sem	  ég	  þekki	  stöðu	  minnar	  vegna	  ágætlega	  til	  aðstæðna	  þeirra.	  

Við	  greiningu	  gagna	  studdist	  ég	  við	  þemagreiningu	  en	  hún	  felur	  í	  sér	  að	  
finna	  það	  sem	  vekur	  athygli	  rannsakandans	  í	  gögnunum,	  flokka	  og	  setja	  upp	  
í	  ákveðin	  efnisatriði	  eða	  þemu	  (Braun,	  V.	  og	  Clarke,	  V.,	  2006).	  Þegar	  ég	  hafði	  
skráð	  viðtölin	  upp	   í	   tölvuskjal	  prentaði	   ég	  þau	  út	   á	  pappír	  og	   skoðaði	  þau	  
með	  rannsóknarspurninguna	   í	  huga.	   Í	   fyrstu	  skrifaði	  ég	   inn	  á	  spássíur	  með	  
blýanti	  og	  þannig	  dró	  ég	  fram	  það	  sem	  mér	  þótti	  athyglisverðast.	  Þá	  var	  ég	  
bæði	  að	  horfa	  eftir	  þemum	  sem	  tengjast	  fræðilegum	  bakgrunni	  rannsóknar-‐
innar	  en	  einnig	  því	  óvænta	  sem	  í	  gögnunum	  kynni	  að	  leynast.	  Það	  sem	  fyrst	  
vakti	  athygli	  mína	  var	  aðkoma	  leikskólastjóranna	  að	  starfinu,	  þ.e.	  að	  fæstir	  
þeirra	  sóttust	  eftir	  starfinu	  heldur	  voru	  beðnir	  að	  taka	  það	  að	  sér.	  Einnig	  tók	  
ég	  fljótt	  eftir	  þörf	  fyrir	  fjölgun	  leikskólakennara	  og	  tækifærum	  til	  fræðslu	  og	  
símenntunar.	  

Í	   fyrstu	   voru	   þemun	   nokkuð	   mörg	   eða	   sextán	   talsins	   og	   því	   var	  
nauðsynlegt	  að	  fækka	  þeim	  (sjá	  mynd	  1).	  Það	  gerði	  ég	  með	  því	  að	  sameina	  
þau	  eftir	  því	  sem	  þau	  áttu	  saman	  eins	  og	  að	  sameina	  bakgrunn,	  menntun,	  
símenntun,	   fræðslu,	   ráðgjöf	   og	  menntun	   leikskólakennara	   í	   þema	   sem	   ég	  
kalla	  bakgrunn	  og	  menntun.	  	  

	  
	  
	  
	  
	  

Mynd	  1.	  Þema	  flokkun	  

Þannig	   fækkaði	  ég	  þemunum	  niður	   í	   fimm	  meginþemu	  sem	  ég	   flokkaði	  
eftir	   litum	  og	  fór	  með	  litatúss	  yfir	  skjölin	  til	  að	  aðgreina	  þau	  þar	  sem	  hvert	  
þema	  fékk	  sinn	  lit.	  Þemun	  voru:	  bakgrunnur	  og	  menntun,	  viðhorf,	  ábyrgð	  og	  
stjórnun,	  samfélagslegt	  hlutverk	  og	  efling	  leikskóla.	  	  

Því	  næst	  raðaði	  ég	  gögnunum	  upp	  að	  nýju	   í	   tölvuskjali,	  að	  þessu	  sinni	   í	  
töflu	   þar	   sem	   þemun	   voru	   í	   láréttum	   dálkum	   sem	   gengu	   þvert	   á	   lóðrétta	  
dálka	  sem	   innihéldu	  hver	   fyrir	   sig	  það	  sem	  viðmælendur	  sögðu	   í	   tengslum	  

við	  hvert	  þema	  (sjá	  töflu	  1).	  Að	  auki	  var	  dálkur	  þar	  sem	  ég	  setti	  inn	  það	  sem	  
ég	  átti	  ekki	  von	  á	  en	  vakti	  samt	  athygli	  mína	  til	  að	  halda	  því	  til	  haga	  og	  annar	  
dálkur	   þar	   sem	   ég	   dró	   saman	   það	   sem	   leikskólastjórarnir	   höfðu	   að	   segja	  
viðkomandi	  hverju	  þema	  fyrir	  sig.	  

Tafla	  1	  Þemagreining	  

	  
	  
	  
	  
	  
	  

Við	   þemagreiningu	   er	   farið	   fram	   og	   aftur	   í	   gögnunum,	   þau	   skoðuð	   og	  
flokkuð	  eftir	   því	   sem	  þau	   vekja	   áhuga	   rannsakandans.	  Gögnin	  eiga	  þannig	  
að	  raðast	  upp	  í	  mynstur	  sem	  á	  endanum	  mynda	  ákveðna	  þræði	  eða	  þemu	  
sem	   ætlað	   er	   að	   svara	   rannsóknarspurningunni	   (Braun,	   V.	   og	   Clarke,	   V.,	  
2006).	   Að	   lokum	   prentaði	   ég	   gögnin	   eða	   töflurnar	   út	   á	   pappír	   og	   las	   yfir	  
hvert	  þema	  fyrir	  sig.	  Þegar	  ég	  hafði	  fullvissað	  mig	  um	  að	  ég	  væri	  komin	  með	  
niðurstöðu	   sem	   svarað	   gæti	   rannsóknarspurningunni	   dró	   ég	   saman	  niður-‐
stöður	  sem	  ég	  geri	  betur	  grein	  fyrir	  í	  fjórða	  kafla.	  

3.5 Siðferðileg	  atriði	  er	  snúa	  að	  rannsókninni	  

Mikilvægt	   er	   að	   rannsókn	   sem	   þessi	   uppfylli	   siðferðilegar	   ekki	   síður	   en	  
aðferðafræðilegar	   kröfur	   og	   tryggja	   þarf	   að	   hún	   brjóti	   ekki	   á	   rétti	   neins.	  
Með	   því	   að	   vera	   sér	   meðvitandi	   um	   siðferðilegar	   reglur/venjur	   getur	  
rannsakandi	   tryggt	   vandaðri	   rannsókn	   (Silverman,	   2013).	   Við	   undirbúning	  
rannsóknarinnar	   kynnti	   ég	   mér	   siðferðilegar	   reglur	   sem	   lög	   um	   persónu-‐
vernd	  og	  meðferð	  persónuupplýsinga	  (nr.	  77/2000)	  segja	  til	  um	  að	  gildi	  um	  
vinnslu	   og	   framsetningu	   gagna,	   auk	   þess	   sem	   rannsóknin	   var	   tilkynnt	   til	  
Persónuverndar.	  

Til	  að	  uppfylla	  siðferðilegar	  kröfur	  rannsóknarinnar	  lagði	  ég	  áherslu	  á	  að	  
viðmælendur	  mínir	  fengju	  góðar	  upplýsingar	  um	  rannsóknina.	  Til	  að	  tryggja	  
það	   sendi	   ég	   þeim	   þátttökubréf	   (sjá	   viðauka	   A)	   sem	   hafði	   að	   geyma	  
upplýsingar	   um	   rannsóknina.	   Þegar	   að	   viðtölunum	   kom	   kannaði	   ég	   hvort	  
viðmælendur	  mínir	  hefðu	  fengið	  bréfið	  og	  lesið	  það,	  einnig	  gaf	  ég	  þeim	  kost	  
á	   að	   spyrja	   ef	   eitthvað	   væri	   óljóst.	   Áður	   en	   viðtölin	   hófust	   fékk	   ég	   við-‐
mælendum	  mínum	  til	  undirritunar	  upplýst	  samþykki	  (sjá	  viðauka	  C)	  sem	  er	  

samningur	  milli	   aðila	   sem	  felur	   í	   sér	   samþykki	   fyrir	  þátttöku	   (Kvale,	  1996).	  
Þar	   kom	   meðal	   annars	   fram	   að	   viðmælandi	   gæti	   dregið	   sig	   út	   úr	  
rannsókninni	   á	   meðan	   á	   henni	   stæði.	   Þetta	   áréttaði	   ég	   við	   viðmælendur	  
mína	  en	  í	  rannsókn	  sem	  þessari	  er	  grundvallaratriði	  að	  virða	  einstaklinginn	  
og	  sjálfræði	  hans	  (Sigurður	  Kristinsson,	  2003).	  

Mikilvægt	  er	  að	  gæta	  fulls	  trúnaðar	  við	  rannsóknina	  og	  að	  tryggja	  að	  ekki	  
sé	   hægt	   að	   rekja	   upplýsingar	   til	   viðmælenda	   (Kvale,	   1996).	   Þess	   vegna	  
breytti	  ég	  öllum	  nöfnum	  þátttakenda	  og	  ákvað	  að	  fjalla	  ekki	  sérstaklega	  um	  
leikskólana	  eða	  sveitarfélögin	  sem	  viðmælendur	  mínir	  starfa	  hjá.	  Á	  nokkrum	  
stöðum	  í	  niðurstöðukaflanum	  ákvað	  ég	  einnig	  að	  greina	  ekki	  frá	  dulnefnum	  
af	  sömu	  ástæðu.	  Trúnaður	  þarf	  einnig	  að	  ná	  til	  gagna	  og	  vinnslu	  þeirra,	  því	  
þarf	  að	  gæta	  þess	  að	  afritun	  og	   túlkun	  sé	  vel	  unnin	  og	  af	  virðingu.	  Það	  er	  
siðferðisleg	   skylda	   rannsakandans	   að	   fara	   heiðarlega	   með	   gögnin	   (Kvale,	  
1996).	  Til	  að	  tryggja	  heiðarlega	  meðferð	  gagnanna	  gætti	  ég	  þess	  sérstaklega	  
að	  hafa	  orðrétt	  eftir	  þátttakendum	  og	  að	  passa	  upp	  á	  að	  taka	  það	  sem	  sagt	  
var	  ekki	  úr	  samhengi	  við	  umræðuna.	  Rannsakandi	  þarf	  að	  huga	  vel	  að	  stöðu	  
sinni	  gagnvart	  rannsókninni,	  gera	  sér	  grein	  fyrir	  eigin	  siðferðisvitund	  og	  hafa	  
hana	  ávallt	  til	  viðmiðunar	  (Kvale,	  1996).	  

Viðtalsrannsókn	  líkt	  og	  ég	  framkvæmdi	  og	  felur	  í	  sér	  mannleg	  samskipti	  
skapar	   sterk	   tengsl	   á	   milli	   siðferðis	   og	   réttmætis.	   Því	   er	   mikilvægt	   að	  
rannsakandinn	  sé	  trúr	  þátttakendum,	  sé	  heiðarlegur	  og	  víki	  ekki	  frá	  upphaf-‐
legum	  aðferðafræðilegum	  forsendum	  (Helga	  Jónsdóttir,	  2003).	  

3.6 Réttmæti	  og	  áreiðanleiki	  

Réttmæti	   rannsóknar	   tengist	   vali	   á	   aðferðum	  sem	  beitt	   var	   í	   rannsókninni	  
og	  hvort	  þær	  þjónuðu	  þeim	   tilgangi	  að	   rannsaka	   í	   raun	  það	   sem	  þeim	  var	  
ætlað.	   Hugtakið	   hefur	   beina	   skírskotun	   til	   nákvæmni,	   styrks	   og	   sannleika.	  
Það	   sem	  einkennir	   áreiðanlegar	   frásagnir	   í	   rannsóknum	   sem	  þessari	   er	   að	  
þær	   eru	   traustar,	   vel	   uppbyggðar,	   sannfærandi	   og	   sterkar.	   Áreiðanleikinn	  
hefur	  því	  áhrif	  á	  réttmæti	   rannsóknarinnar;	  hann	  eykst	  eftir	  því	  sem	  betur	  
tekst	   til	   við	   að	   setja	   fram	   niðurstöður	   á	   trúverðugan	   hátt	   (Kvale	   og	  
Brinkmann,	  2009;	  Maxwell,	  1992).	  

Til	   að	   auka	   áreiðanleika	   og	   réttmæti	   rannsóknarinnar	   sendi	   ég	  
viðmælendum	  mínum	  niðurstöðukaflann	   til	   aflestrar	  og	   gaf	  þeim	   tækifæri	  
til	   að	   koma	  með	  athugasemdir.	   Þetta	   gerði	   ég	   til	   að	   tryggja	   að	   farið	  hefði	  
verið	  rétt	  með	  frásagnir	  viðmælenda	  og	  enginn	  ágreiningur	  væri	  um	  túlkun	  
þeirra.	  Í	  kjölfarið	  barst	  ein	  smávægileg	  athugasemd	  sem	  tekin	  var	  til	  greina.	  

Reynsla,	   þekking	  og	   viðhorf	   rannsakandans	   geta	  haft	   áhrif	   á	   réttmætið	  
því	  að	   rannsakandinn	  er	  matstækið.	  Rannsakandanum	  er	  því	  mikilvægt	  að	  

gera	  sér	  grein	  fyrir	  stöðu	  sinni,	  spyrja	  sig	  spurninga	  og	  rýna	  vel	  á	  gagnrýninn	  
hátt	  í	  túlkun	  sína	  á	  gögnunum	  (Kvale	  og	  Brinkmann,	  2009;	  Maxwell,	  1992).	  	  

Í	  þessari	   rannsókn	  tengist	  rannsakandinn	  rannsóknarefninu	  á	  þann	  hátt	  
að	  ég	  er	   leikskólakennari	  og	  hef	  starfað	   lengi	  sem	  aðstoðarleikskólastjóri	  á	  
Austurlandi.	   Ég	  þekki	  því	   vel	   til	   starfsumhverfis	   viðmælenda	  minna	  og	  er	   í	  
raun	  hluti	  af	  þeim	  veruleika	  sem	  ég	  túlka.	  Þessi	  reynsla	  og	  þekking	  kom	  að	  
góðum	  notum	  við	  túlkun	  niðurstaðna	  en	  um	  leið	  gerði	  það	  kröfur	  til	  mín	  um	  
að	  vera	  gagnrýnin	  á	  túlkun	  mína	  með	  þessa	  stöðu	  mína	  í	  huga.	  	  

3.7 Samantekt	  

Hér	  hef	  ég	  gert	  grein	  fyrir	  markmiði	  og	  tilgangi	  rannsóknarinnar,	  sem	  var	  að	  
öðlast	  skilning	  á	  upplifun	  leikskólastjóra	  á	  Austurlandi	  á	  innleiðingu	  mennta-‐
stefnunnar	  skóla	  án	  aðgreiningar	  í	  þeim	  tilgangi	  að	  efla	  þekkingu	  á	  sviðinu.	  
Greindi	   ég	   frá	   eigindlegri	   aðferðafræði	   sem	   rannsóknin	   styðst	   við	   svo	   og	  
kenningarlegum	   grunni	   hennar	   sem	   byggist	   á	   félagslegri	   hugsmíðahyggju.	  
Ég	  gerði	  grein	  fyrir	  þeirri	  aðferð	  sem	  valin	  var	  til	  gagnaöflunar,	  en	  það	  voru	  
opin	  viðtöl,	  og	  sagði	  frá	  undirbúningi	  og	  framkvæmd	  gagnaöflunarinnar	  sem	  
skilaði	   samtals	   ellefu	   klukkustundum	   og	   tuttugu	   mínútum	   í	   viðtölum.	   Því	  
næst	   sagði	   ég	   frá	   gagnagreiningunni	   þar	   sem	   ég	   beitti	   aðferðum	   þema-‐
greiningar.	  	  

Ég	  fjallaði	  einnig	  um	  þau	  siðferðilegu	  atriði	  sem	  þurfti	  að	  hafa	  í	  huga	  við	  
vinnu	  við	  rannsóknina	  en	  þau	  eru	  trúnaður,	  traust,	  virðing	  og	  heiðarleiki.	  Að	  
lokum	   fór	   ég	   yfir	   hvernig	   ég	   vann	   með	   réttmæti	   og	   áreiðanleika	   niður-‐
staðnanna	  en	  það	  gerði	  ég	  meðal	  annars	  með	  því	  að	  senda	  viðmælendum	  
mínum	   niðurstöðukaflann	   sem	   hér	   fer	   á	   eftir	   til	   að	   tryggja	   að	   rétt	   hefði	  
verið	  farið	  með	  upplýsingarnar	  sem	  fram	  komu	  í	  viðtölunum.	  Í	  næsta	  kafla	  
verður	  fjallað	  um	  þessar	  niðurstöður	  út	  frá	  þeim	  fimm	  þemum	  sem	  þema-‐
greiningin	   skilaði	   af	   sér	   en	   þau	   eru	   eftirfarandi:	   bakgrunnur	   og	  menntun,	  
viðhorf,	  ábyrgð	  og	  stjórnun,	  samfélagslegt	  hlutverk	  og	  efling	  leikskóla.	  

4 Niðurstöður	  

Í	  þessum	  kafla	  greini	  ég	  frá	  niðurstöðum	  rannsóknarinnar.	  Það	  geri	  ég	  með	  
því	   að	   segja	   frá	   því	   sem	   leikskólastjórarnir	   trúðu	  mér	   fyrir	   í	   viðtölunum	   á	  
milli	  þess	  sem	  þeir	  hafa	  orðið.	  Ég	   flétta	  saman	  frásagnir	   leikskólastjóranna	  
að	   einhverju	   leyti	   en	   það	   geri	   ég	   til	   að	   forðast	   endurtekningu	   og	   til	   að	  
minnka	  líkur	  á	  að	  rekja	  megi	  upplýsingarnar	  til	  viðmælenda	  minna.	  Af	  sömu	  
ástæðu	   gaf	   ég	   leikskólastjórunum	   dulnefni	   og	   ákvað	   að	   fjalla	   ekki	   sér-‐
staklega	   um	   leikskólana	   sem	   þeir	   stýra	   eða	   sveitarfélögin	   sem	   þeir	   starfa	  
hjá.	  Leikskólastjórarnir	  sem	  sögðu	  mér	  sögur	  sínar	  hafa	  mislangan	  starfsferil	  
og	  mismunandi	  menntun	  að	  baki;	  þó	  eru	  þeir	  eins	  og	  lög	  gera	  ráð	  fyrir	  allir	  
leikskólakennarar	   en	   hafa	   hlotið	   sína	   menntun	   á	   misjöfnum	   tímum	   og	   á	  
mismunandi	  skólastigum.	  	  

Niðurstöðurnar	   skiptast	   í	   fimm	   meginþemu	   sem	   mynda	   þráðinn	   í	  
frásögninni	  og	  eru	  eftirfarandi:	  bakgrunnur	  og	  menntun,	  viðhorf,	  ábyrgð	  og	  
stjórnunarstíll	   leikskólastjóra,	   samfélagslegt	   hlutverk	   leikskóla	   og	   efling	  
leikskóla	  á	  Austurlandi	  sem	  skóla	  án	  aðgreiningar.	  	  

4.1 Bakgrunnur	  og	  menntun	  	  

Leikskólastjórarnir,	   sem	   eru	   allir	   konur,	   hafa	   hlotið	   leikskóla-‐
kennaramenntun	  á	  misjöfnum	  tímum	  og	  á	  mismunandi	  skólastigum.	  Flestar	  
þeirra	  eða	  sex	  útskrifuðust	  úr	  Fósturskóla	   Íslands,	  hinar	   fjórar	  útskrifuðust	  
frá	  Háskólanum	  á	  Akureyri.	  Þær	   fjórar	   sem	   farið	  hafa	   í	   framhaldsmenntun	  
hafa	   diplómagráðu	   í	   stjórnun	   menntastofnana	   frá	   Háskóla	   Íslands.	   Einn	  
leikskólastjóri	   hefur	   auk	   þess	   grunnskólakennaramenntun.	   Þær	   sem	   ekki	  
hafa	  farið	  í	  framhaldsnám	  tala	  flestar	  um	  að	  það	  standi	  til,	  að	  þær	  hafi	  lengi	  
ætlað	  sér	  að	  fara	  í	  meira	  nám	  og	  jafnvel	  að	  hafa	  byrjað	  en	  þurft	  að	  hætta.	  
Einn	   viðmælandinn,	   Guðrún,	   sagði	   reyndar	   að	   hún	   hefði	   ekki	   farið	   í	  
framhaldsnám	  því	   að	  hún	  hefði	   aldrei	  ætlað	   sér	   að	   verða	   stjórnandi,	   hún:	  
„...	  svona	  datt	  inn	  í	  þetta	  þegar	  einhver	  hætti	  og	  engin	  vildi	  ...“	  	  	  

Flestir	   leikskólastjórarnir	   urðu	   leikskólastjórar	   vegna	   þess	   að	   þeir	   voru	  
beðnir	   að	   taka	   það	   að	   sér	   af	   ýmsum	   ástæðum.	   Aðalástæðan	   virðist	   hafa	  
verið	   sú	  að	  á	  þeim	  tíma	  voru	   fáir	  eða	  engir	   leikskólakennarar	   til	   staðar	  og	  
því	  erfitt	   að	  neita	  þegar	   leitað	  var	   til	   þeirra.	  Aðeins	  þrír	   leikskólastjóranna	  
sóttu	   sérstaklega	   um	   starfið.	   Leikskólastjórarnir	   hafa	   því	   flestir	   orðið	   leik-‐
skólastjórar	   án	   þess	   að	   hugur	   þeirra,	   þekking	   og	   áhugi	   hafi	   endilega	   verið	  

það	   sem	   réð	   úrslitum	   þar	   um	   þó	   að	   þeim	   líki	   starfið	   ágætlega	   í	   dag.	   Um	  
þetta	  segir	  Dagný:	  	  

Ég	   var	   beðin	   og	   svolítið	   dregin	   og	   svolítið	   pínd	   og	   ýtt	   og	   ég	  
ætlaði	  að	  vera	  í	  eitt	  ár	   ...	  hafði	  aldrei	  áhuga	  á	  stjórnun,	  fannst	  
ég	   svo	   sem	   ekkert	   læra	   um	   það	   enda	   fann	  maður	   það	   þegar	  
maður	  var	  kominn	  í	  þetta	  ...	  .	  

Fríða	  var	  einnig	  beðin	  um	  að	  taka	  að	  sér	  leikskólastjórastöðuna	  á	  sínum	  
tíma	  og	  hún	  sagði:	  

Ja,	   ég	   var	   eiginlega	  beðin	  um	  það	   ...	   það	   voru	  nú	   ekki	  margir	  
leikskólakennarar	  ...	  svo	  ég	  ákvað	  að	  taka	  þetta	  að	  mér	  ...	  en	  ég	  
var	  ekki	  ...	  mér	  fannst	  það	  ekki	  eftirsóknarvert	  þannig	  að	  og	  ...	  
en	  ég	  sé	  ekkert	  eftir	  þessu	  í	  dag	  en	  þetta	  var	  oft	  erfitt,	  maður	  
vissi	  lítið.	  

Leikskólastjórarnir	   voru	   auk	   þess	   flestir	   nýútskrifaðir	   eða	   með	   stutta	  
starfsreynslu	  þegar	  þeir	   tóku	  við	  stjórnunarstöðunum.	  Þeir	   töldu	   leikskóla-‐
kennaranámið	  ekki	  hafa	  undirbúið	  sig	  nægjanlega	  vel	  fyrir	  þetta	  starf.	  Fríða	  
segir	   frá	   því	   að	   þegar	   stjórnun	   hafi	   borist	   í	   tal	   á	   þriðja	   og	   síðasta	   ári	   í	  
skólanum	  hafi	  þeim	  verið	  sagt	  að	  þær	  ættu	  ekki	  að	  hafa	  áhyggjur	  af	  því,	  þær	  
væru	  ekkert	  að	  fara	  í	  stjórnunarstöður	  nýútskrifaðar.	  Um	  þetta	  sagði	  Fríða:	  

Þetta	  að	  vera	   leikskólastjóri	   fannst	  mér	  algerlega	  vanta	   í	   ...	  og	  
ég	   man	   að	   það	   var	   einhver	   sem	   spurði	   um	   þetta	   þegar	   við	  
vorum	  á	  þriðja	  árinu	  og	  það	  var	  eiginlega	  bara	  puffað	  á	  það	  ...	  	  
því	   var	   bara	   sópað	   út	   af	   borðinu	   því	   þetta	   væri	   ekki	   eitthvað	  
sem	  við	  þyrftum	  að	   ...	   við	   værum	  ekkert	   að	   fara	   í	   þetta	   strax	  
eða	  þú	  veist	  eða	  ...	  en	  samt	  var	  gerð	  krafa	  á	  það	  að	  ...	  .	  

Anna	   lýsti	   því	   þegar	   hún	   var	   leiðbeinandi	   og	   fór	   í	   leikskólakennaranám	  
eftir	  hvatningu	  frá	  samstarfskonu.	  Hún	  hefði	  gert	  það	  aðallega	  til	  að	  tryggja	  
starfsöryggi	  sitt	  þar	  sem	  ekki	  var	  um	  auðugan	  garð	  að	  gresja	  þegar	  kom	  að	  
atvinnu	   í	   heimabæ	   hennar.	   Eftir	   útskrift	   var	   hún	   beðin	   að	   taka	   leikskóla-‐
stjórastöðuna	  að	  sér	  og	  hún	  sagði:	  „...	  og	  svo	  bara	  allt	  í	  einu	  er	  maður	  bara	  
orðinn	  leikskólastjóri	  yfir	  þessum	  sama	  leikskóla“.	  

Misjafnt	  er	  hvernig	  leikskólastjórarnir	  telja	  sig	  hafa	  verið	  undirbúna	  fyrir	  
að	  taka	  á	  móti	  fjölbreyttum	  nemendahópum	  þegar	  þeir	  hófu	  störf.	  Nokkuð	  
var	  um	  að	  þeir	  hefðu	  reynslu	  af	  vinnu	  með	  fólki	  með	  fötlun.	  Þá	  reynslu	  telja	  

þeir	   hafa	   gagnast	   sér	   vel	   í	   starfi,	   sérstaklega	   þegar	   kemur	   að	   nemendum	  
með	   sérþarfir	   og	   fatlanir.	   Flestir	   telja	   að	   þeir	   að	   þeir	   hafi	   ekki	   verið	   vel	  
undirbúnar	  fyrir	  að	  mæta	  sérþörfum	  í	  fjölbreyttum	  nemendahópi.	  Það	  hafi	  
verið	  að	  einhverju	  leyti	  fjallað	  um	  börn	  með	  sérþarfir	  í	  náminu	  en	  lítið	  talað	  
um	   skóla	   án	  aðgreiningar	  eða	   fjölbreytta	  nemendahópa.	  Það	  er	  þó	  greini-‐
legt	  að	  í	  gegnum	  tíðina	  hefur	  þetta	  verið	  að	  breytast	  því	  eftir	  því	  sem	  styttra	  
er	   síðan	   þær	   útskrifuðust	   telja	   þær	   sig	   hafa	   fengið	  meiri	   undirbúning	   eða	  
betri	  kynningu	  á	  þessu	  í	  námi.	  Hjá	  þeim	  sem	  elstu	  prófin	  hafa	  var	  áherslan	  
meira	  á	  kynningu	  á	  frávikum	  en	  að	  það	  væri	  í	  höndum	  annarra	  sérfræðinga	  
að	  sjá	  um	  þau	  börn.	  Þær	  sem	  hafa	  elstu	  prófin	  sögðu:	  	  

...	  mér	   fannst	   ekki	  mikið	   talað	  um	  þetta	   sem	  væri	   þá	   á	  okkar	  
sviði	   sko	  …	   en	   svo	   var	   náttúrlega	   talað	   um	  þetta	   að	   fá	   svona	  
fræðinga	  og	  talkennara	  til	  að	  koma	  inn	  í	  skólana.	  

	  ...	  nei,	  ég	  bara	  man	  ekki	  eftir	  því	  ...	  það	  var	  ekkert	  rætt	  held	  ég.	  	  

...	  mjög	  lítið	  held	  ég	  bara	  ...	  ég	  man	  þetta	  kannski	  ekki	  en	  það	  
var	   örugglega	   talað	   um	   hegðun	   og	   svona	   ýmislegt	   þannig	   en	  
ekki	  um	  fatlanir	  ...	  	  

Leikskólastjórarnir	  með	  yngstu	  prófin	  telja	  sig	  hafa	  fengið	  betri	  grunn	  til	  
að	  byggja	  á	  en	  þeir	  sögðu	  þetta:	  

...	  það	  var	  sérfag	  um	  það	  ...	  já	  þar	  var	  það	  ...	  til	  að	  gefa	  manni	  
skilning	  og	  annað	  sem	  er	  svo	  mikilvægt	  í	  dag	  ...	  og	  að	  við	  getum	  
öll	  lært	  en	  kannski	  bara	  með	  öðrum	  hætti.	  

...	  það	  var	  rætt	  um	  einstaklinga	  með	  sérþarfir	  og	  nálgunin	  var	  
sú	  að	  allir	  væru	  með	  sérþarfir	  ...	  og	  það	  væri	  okkar	  hlutverk	  að	  
lesa	  hvern	  og	  einn	  og	  mæta	  honum	  þar	  sem	  hann	  er	  staddur	  ...	  
þannig	  að	  það	  var	  ekki	  talað	  um	  svona	  sérdeildir	  eða	  eitthvað	  
svoleiðis	  svona	  „sér“	  eitthvað	  og	  það	  var	  unnið	   í	  viðhorfunum	  
okkar.	  

...	   en	   svona	   það	   var	   búið	   að	   vinna	   vel	   í	   jarðveginum	   því	  mér	  
fannst	   ég	   hafa	   réttu	   hugsunina	   ...	   viðhorfið	   skiptir	   svo	   miklu	  
máli.	  

Viðhorf	   til	  nemenda	  er	  það	  sem	   leikskólastjórarnir	   tala	  um	  að	  hafi	  ekki	  
síst	  hjálpað	  sér	  að	  takast	  á	  við	  verkefnið.	  Dagný	  talaði	  um	  að	  það	  þyrfti	  að	  
hafa	  hjartað	  í	  þetta.	  Hún	  sagði	  frá	  því	  að	  þegar	  hún	  var	  í	  námi	  hefði	  komið	  
upp	  umræða	  um	  hvaða	  möguleika	  börn	  með	  fötlun	  hefðu	  í	  lífinu.	  Þá	  hefðu	  
viðbrögðin	  verið	  á	  þann	  veg	  hjá	  samnemendum	  hennar	  að	  þau	  hefðu	  líklega	  
ekki	   mikla	   möguleika.	   Einn	   kennarinn	   hefði	   þá	   sagt	   það	   sem	   hefur	   verið	  
Dagnýju	   leiðarljós	   allar	   götur	   síðan:	   „...	   nei,	   ekki	   á	  meðan	   við	  ætlumst	   til	  
þess	   að	   allir	   séu	  eins	   ...	   og	   falli	   inn	   í	   sama	   ramma	   ...	   og	   ...	   þetta	   er	   ein	   af	  
mínum	  bestu	  gjöfum	  í	  skólanum	  ...	  því	  þetta	  er	  svo	  góður	  sannleikur	  ...“	  

Leikskólastjórarnir	   sem	   hafa	   farið	   í	   framhaldsnám	   tala	   um	   að	   þar	   hafi	  
þeir	   fengið	   bæði	   það	   sem	   upp	   á	   vantaði	   í	   stjórnun,	   það	   sem	   snýr	   að	  
mannauðnum,	  og	  einnig	  fræðst	  nánar	  um	  skóla	  án	  aðgreiningar.	  Anna	  sagði	  
þannig	   frá	   því	   að	   það	   hefði	   ekki	   verið	   mikið	   sem	   hún	   vissi	   um	   skóla	   án	  
aðgreiningar	  en	  „...	  svo	  fór	  ég	  náttúrlega	  í	  stjórnunarnám	  og	  fór	  í	  kúrs	  sem	  
heitir	  Nám	  án	  aðgreiningar	  ...	  þannig	  að	  þá	  kom	  þetta	  ...“	  

Í	   þessum	   kafla	   var	   sagt	   frá	   menntun	   og	   bakgrunni	   leikskólastjóranna.	  
Þeir	  hafa	  flestir	  tekið	  að	  sér	  leikskólastjórastöður	  eftir	  að	  hafa	  verið	  beðnir	  
um	  að	   taka	  starfið	  að	  sér.	  Þeir	   telja	  að	  skólinn	  hafi	  ekki	  undirbúið	  sig	   fyrir	  
stjórnunarstarfið	   enda	   var	   ekki	   gert	   ráð	   fyrir	   að	   nýútskrifaðir	   leikskóla-‐
kennarar	  tækju	  að	  sér	  stjórnunarstöður.	  Skólinn	  hafi	  ekki	  heldur	  undirbúið	  
sig	   nægjanlega	   fyrir	   að	   taka	   á	   móti	   fjölbreyttum	   nemendahópi	   en	  
bakgrunnur	   þeirra	   í	   störfum	  með	   fötluðu	   fólki	   hafi	   hjálpað	   þeim	   til	   þess.	  
Eftir	  því	   sem	  styttra	  er	   frá	  því	  að	   leikskólastjórarnir	  útskrifuðust,	  því	  betur	  
telja	   þeir	   sig	   hafa	   verið	   undir	   verkefnið	   búna,	   auk	   þess	   sem	   framhalds-‐
menntun	  hefur	  komið	  þeim	  að	  gagni	  sem	  hana	  hafa	  sótt.	  

4.1.1 Menntun	  starfsmanna	  í	  leikskólum	  á	  Austurlandi	  

Leikskólastjórarnir	  tala	  um	  að	  mikil	  breyting	  hafi	  orðið	  á	  undanförnum	  árum	  
í	   leikskólum	   á	   Austurlandi	   eins	   og	   í	   öðrum	   leikskólum	   á	   landinu.	   Þessar	  
breytingar	   stafa	   meðal	   annars	   af	   breytingum	   á	   lögum	   og	   tilkomu	   nýrrar	  
aðalnámskrár.	   Leikskólakennurum	   hefur	   auk	   þess	   verið	   að	   fjölga	   en	  
leikskólastjórarnir	   telja	  mikilvægt	   að	   fjölga	   þeim	   enn	   frekar.	  Guðrún	   sagði	  
að	  leikskólinn	  hjá	  sér	  væri	  vel	  mannaður	  af	  leikskólakennurum	  í	  dag	  miðað	  
við	  áður	  en	  þó	  er	  hún	  aðeins	  með	  einn	  leikskólakennara	  á	  hverri	  deild	  sem	  
jafnframt	   er	   deildarstjóri.	   Fríða	   telur	   að	   leikskólakennarar	   séu	   oft	   í	   þeirri	  
stöðu	  að	  vera	  deildarstjórar	  án	  þess	  að	  sækjast	  endilega	  eftir	  því,	  þeir	  séu	  
bara	  svo	  fáir	  að	  ekki	  sé	  um	  annað	  að	  ræða.	  Hún	  sagði	  að	  „...	  stundum	  væru	  
þær	  alveg	  til	  í	  að	  vera	  bara	  leikskólakennarar	  inni	  á	  deild	  en	  í	  raun	  hafa	  þær	  
ekki	  val	  ...“	  

Hildur	  bendir	  á	  að	  þessar	  aðstæður	  þar	  sem	  leikskólakennararnir	  eru	  allir	  
í	   deildarstjórastöðum	   leiði	   oft	   til	   þess	   að	   þeir	   sem	   eru	   með	   stuðning	   við	  
börn	   með	   sérþarfir	   séu	   oft	   og	   tíðum	   þeir	   sem	   eru	   með	   tímabundna	  
ráðningu,	  ómenntaðir	  og	  með	  minnstu	  reynsluna.	  Hún	  sagði:	  

...	   það	   er	   oft	   unga	   fólkið	   eða	   einhverjir	   aðrir	   sem	   taka	   þetta	  
tímabundið,	   eru	   að	   fara	   í	   nám	   eða	   eitthvað	   og	   þá	   eru	   þessir	  
einstaklingar	  látnir	  takast	  á	  við	  erfiðustu	  einstaklingana	  ...	  þeir	  
sem	  hafa	  ekki	  skilning	  eða	  þekkingu	  ...	  það	  er	  þetta	  sem	  ég	  hef	  
verið	  að	  reyna	  að	  ...	  breyta.	  

Leikskólastjórarnir	   telja	   að	   á	   sama	   tíma	   og	   leikskólakennurum	   hefur	  
fjölgað	   hafi	   leikskólastarf	   verið	   að	   breytast	  mikið	   frá	   því	   sem	   áður	   var	   og	  
kröfurnar	   eftir	   því.	   Þess	   vegna	   sé	   mjög	   mikilvægt	   að	   fjölga	   leikskóla-‐
kennurum.	   Það	   væri	   hægt	  með	   sérstöku	   átaki	   sem	   til	   dæmis	   gæti	   falist	   í	  
styrk	  og/eða	  stuðningi	   sveitarfélaga	   fyrir	  þá	  starfsmenn	  sem	  þegar	  starfa	   í	  
leikskólum	  og	  hafa	  áhuga	  á	  að	  mennta	  sig.	  Reynsla	  leikskóla-‐stjóranna	  segir	  
þeim	  að	  það	  séu	  starfsmenn	  sem	  skila	  sér	  til	  baka	  og	  efli	  leikskólana	  faglega.	  
Fram	   kom	   að	   slíkt	   átak	   er	   í	   gangi	   á	   einhverjum	   stöðum	   og	   vonast	  
leikskólastjórarnir	  til	  þess	  að	  það	  eigi	  eftir	  að	  skila	  sér	  í	  framtíðinni.	  	  

Að	   mati	   leikskólastjóranna	   getur	   reynst	   erfitt	   að	   hvetja	   ómenntað	  
starfsfólk	  til	  náms	  í	  leikskólakennarafræðum.	  Aðallega	  sé	  ástæðan	  sú	  að	  oft	  
sé	   um	   að	   ræða	   starfsmenn	   sem	   hafa	   einungis	   grunnskólapróf	   eða	   jafnvel	  
einstaklinga	  sem	  hafa	  ekki	  góða	  reynslu	  af	  skólakerfinu	  sjálfir	  og	  hafa	  hætt	  í	  
skóla	  vegna	  þess.	  Anna	  hafði	  þetta	  að	  segja:	  

...	  en	  ég	  heyri	  líka	  að	  eftir	  því	  sem	  námið	  var	  lengt	  og	  launin	  eru	  
eins	  og	  þau	  eru	  þá	  er	  fólk	  ekkert	  að	  hlaupa	  til	  og	  þá	  vantar	  fólk	  
náttúrlega	  ...	  ekkert	  náttúrlega	  fólk	  vantar	  stúdentspróf	  ...	  það	  
eru	  ofboðslega	  margir	  sem	  eru	  bara	  með	  grunnskólapróf	  ...	  	  

Hildur	  ræddi	  líka	  um	  viðhorfið	  til	  menntunar	  leikskólakennara.	  Hún	  telur	  
oft	   erfitt	   að	  hvetja	   til	  menntunar	  þegar	   viðhorfið	   sé	  að	  það	  þurfi	   ekki	   alla	  
þessa	  menntun	  til	  að	  starfa	  í	  leikskóla	  og	  hún	  sé	  enn	  að	  taka	  þessa	  umræðu	  
eftir	   tuttugu	   ár.	   Síðan	   komi	   í	   ljós	   að	   þeir	   sem	  hafa	   farið	   í	   nám	  hafa	   verið	  
hissa	  á	  því	  hvað	  mikil	  fræði	  liggja	  að	  baki	  þessu	  starfi	  og	  telja	  fulla	  þörf	  á.	  	  

Jóna	   telur	   mikilvægt	   að	   fjölga	   leikskólakennurum	   og	  minnist	   á	   lög	   um	  
menntun	  og	   ráðningu	  kennara	  þar	   sem	   fram	  kemur	  að	  mönnun	  skuli	   vera	  
að	  tveimur	  þriðju	  hlutum	  leikskólakennarar	  á	  deild.	  Hún	  sagði:	  	  

	  ...	  að	  ná	  tveimur	  þriðju	  væri	  draumastaðan,	  það	  væri	  rosalega	  
gott	   ...	   það	  þarf	   að	   fjölga	   leikskólakennurum	   ...	   það	  er	  númer	  
eitt,	  tvö	  og	  þrjú	  að	  ná	  í	  tvo	  þriðju.	  

Þegar	  þessu	  er	  náð	   telur	  Katla	   fyrst	  almennilega	  hægt	  að	  gera	   faglegar	  
kröfur	  og	  vinna	  markvisst	  að	  því	  að	  bæta	  starfið.	  

Aðrir	  starfsmenn	   leikskólanna	  eru	   leiðbeinendur,	  ýmist	  ómenntaðir	  eða	  
með	   aðra	   menntun	   en	   leikskólakennaramenntun.	   Það	   kemur	   fram	   hjá	  
leikskólastjórunum	  að	  þó	  að	  þeim	  finnist	  ágætt	  að	  í	  leikskólunum	  starfi	  fólk	  
með	  aðra	  menntun	  eins	  og	  þroskaþjálfar	  og	  iðjuþjálfar	  þurfi	  samt	  að	  fjölga	  
leikskólakennurum.	   Þessir	   starfsmenn	   komi	   ekki	   í	   staðinn	   fyrir	   leikskóla-‐
kennara	  sem	  séu	  best	  til	  þess	  fallnir	  að	  sinna	  þessu	  starfi.	  Anna	  hafði	  þetta	  
að	  segja	  um	  leiðbeinanda	  með	  aðra	  háskólamenntun:	  

...	   og	   ég	   hérna	   setti	   hana	   inn	   sem	   stuðningur	   við	   barn,	   ekki	  
kannski	  út	  af	  þessari	  háskólaprófgráðu	  hennar	  en	  samt	  kannski	  
hjálpaði	  það	  ...	  en	  hún	  er	  bara	  þannig	  manneskja	  að	  ég	  treysti	  
henni	   fyrir	   því	   ...	   en	  það	   væri	   náttúrulega	   stórkostlegt	   ef	   hún	  
væri	   leikskólakennari	   ...	   því	   þá	   væri	   hún	   nánast	   fullkomin	   í	  
starfið	  ...	  það	  væri	  draumur.	  

Hildur	  talar	  um	  að	  ekki	  megi	  gleyma	  því	  að	  þeir	  leiðbeinendur	  sem	  hafa	  
aðra	  háskólamenntun	  en	  leikskólakennaramenntun	  hafi	  ekki	  sömu	  þekkingu	  
á	  námi	  ungra	  barna	  í	  gegnum	  leikinn	  og	  leikskólakennarar	  og	  þetta	  sé	  ekki	  
síst	  mikilvægt	  þegar	  verið	  er	  að	  vinna	  með	  börn	  með	  sérþarfir.	  Leikurinn	  og	  
mikilvægi	  hans	  sem	  náms-‐	  og	  þroskaleið	  ungra	  barna	  megi	  ekki	  gleymast	   í	  
leikskólastarfi	  allra	  barna,	  hvaðan	  sem	  þau	  koma	  og	  hvernig	   sem	  þau	  eru.	  
Hildur	   sagði	   þetta	   um	   reynslu	   sína	   af	   leiðbeinendum	   með	   aðra	   háskóla-‐
menntun:	  „...	  þau	  vantar	  mikið	  inn	  í	  sambandi	  við	  leikinn	  og	  menntun	  í	  leik	  
barna	  og	  sérstaklega	  með	  börnum	  með	  sérþarfir	  ...“	  	  

Dagný	   telur	   að	   hún	   hafi	   ekki	   haft	   nægjanlega	   marga	   fagmenn	   í	  
starfsmannahópnum	   sínum	   í	   gegnum	   tíðina.	   Hún	   telur	   mikilvægt	   að	   þar	  
starfi	   þverfaglegur	   starfsmannahópur	   en	   fyrst	   og	   fremst	   vill	   hún	   byggja	  
starfið	  á	  leikskólakennurum.	  Hún	  sagði:	  

...	  ég	  hef	  verið	  með	  allt	  of	   litla	   fagmenntun	  og	  eins	  og	  ég	  segi	  
þá	  vil	  ég	  hafa	  hana	  þverfaglega	  en	  ég	  vil	  hafa	  leikskólakennara	  
númer	  eitt,	  tvö	  og	  þrjú	  en	  ég	  vil	   líka	  fá	  þroskaþjálfa,	   iðjuþjálfa	  
og	   alla	   þessa	   menntun	   inni	   því	   þetta	   styður	   hvað	   annað	   ...	  
þetta	  vinnur	  allt	  vel	  saman.	  	  

Leikskólastjórarnir	   hafa	   auk	   þess	   skoðun	   á	   inntaki	   þeirrar	   menntunar	  
sem	   leikskólakennarar	   fá	   í	   dag.	   Þeim	   finnst	   mikilvægt	   að	   færa	   hana	   nær	  
vettvangi	  og	  raunverulegum	  starfsaðstæðum.	  Dagnýju	  finnst	  þurfa	  að	  hlúa	  
betur	   að	   menntuninni	   og	   huga	   að	   starfsumhverfi	   leikskólakennara.	   Erlu	  
finnst	   leikskólakennaranámið	   ekki	   búa	   leikskólakennara	   nægjanlega	   vel	  
undir	  að	  takast	  á	  við	  samskipti	  við	  bæði	   foreldra	  og	  börn.	  Hún	  hafði	  þetta	  
að	  segja	  :	  

...	   það	  er	  náttúrlega	  bara	  þessi	  menntun	  okkar	   sko	  og	  ég	  veit	  
ekkert	  hvernig	  hún	  ætti	  að	  vera	  en	  það	  má	  alveg	  vera	  þriggja	  
ára	  nám	  eða	  fimm	  ára	  nám	  fyrir	  mér	  sko	  en	  mér	  finnst	  kannski	  
að	   uppbygging	   menntunarinnar	   ætti	   að	   vera	   öðruvísi	   ...	   mér	  
finnst	   hún	   of	   akademísk	   og	   of	   mikið	   ...	   mér	   finnst	   hún	   hafa	  
breyst	  mikið	  síðan	  ég	  var	  ...	  meira	  komið	  út	  fyrir	  starfið	  okkar	  ...	  
praktíkina	   ...	   þannig	   að	   ég	   hefði	   viljað	   breytingu	   á	   því	   og	   um	  
samskipti	   og	   virðingu	   bæði	   við	   börn	   og	   foreldra,	   það	   er	   lítið	  
kennt	  um	  það	  ...	  

Jóna	   sagði	   að	   krafan	   um	   stúdentspróf	   gæti	   verið	   hamlandi	   fyrir	   það	  
starfsfólk	   sem	   getur	   hugsað	   sér	   að	   fara	   í	   nám,	   hvort	   sem	   er	   í	   leikskóla-‐
kennarafræðum	  eða	  í	  það	  nám	  sem	  kallað	  er	  aðstoðarleikskólakennaranám.	  
Tuttugu	  ára	   reynsla	  af	   starfi	   í	   leikskóla	   telst	  ekki	  með	  ef	  viðkomandi	  hefur	  
ekki	   stúdentspróf.	   Jónu	   finnst	  mikilvægt	   að	  opna	   leið	   fyrir	   þetta	   fólk	   inn	   í	  
nám	  og	   að	   leiðin	   sé	   ekki	   að	   taka	   fyrst	   stúdentspróf,	   það	   sé	   einfaldlega	   of	  
mikið.	  

Hér	   hefur	   verið	   greint	   frá	   upplifun	   leikskólastjóranna	   af	   menntun	  
starfsmanna	  í	  leikskólum	  á	  Austurlandi.	  Þeir	  telja	  að	  til	  að	  uppfylla	  breyttar	  
kröfur	   til	   leikskóla	   í	   kjölfar	   nýrra	   laga	   og	   aðalnámskrár	   þurfi	   að	   fjölga	  
leikskólakennurum	   og	   ekki	   sé	   auðvelt	   að	   halda	   uppi	   faglegu	   starfi	   þegar	  
vantar	  fagmenn.	  Erfitt	  getur	  reynst	  að	  fjölga	  leikskólakennurum	  með	  því	  að	  
hvetja	   ómenntað	   starfsfólk	   leikskólanna	   til	   náms	   vegna	   inntökuskilyrða	  
háskóla.	  Innihald	  menntunar	  er	  leikskólastjórunum	  einnig	  hugleikið	  en	  þeir	  
telja	   mikilvægt	   að	   hún	   undirbúi	   leikskólakennara	   vel	   fyrir	   starfið	   og	   huga	  
þurfi	  að	  því	  að	  færa	  menntunina	  nær	  starfsvettvanginum.	  

4.1.2 Sí-‐	  og	  endurmenntun	  í	  leikskólum	  á	  Austurlandi	  

Leikskólastjórarnir	  telja	  sig	  ekki	  hafa	  mörg	  tækifæri	  til	  að	  efla	  starfsfólk	  sitt	  í	  
starfi	  með	  sí-‐	  og	  endurmenntun	  sem	  leitt	  gæti	  til	  skólaþróunar	  eins	  og	  skóli	  
án	   aðgreiningar	   krefst.	   Inga	   taldi	   mikilvægt	   að	   huga	   betur	   að	   áherslum	   á	  
símenntun	  með	  tilliti	  til	  skóla	  án	  aðgreiningar	  og	  sagði	  um	  það:	  

...	  þá	  er	  svo	  mikil	  áhersla	  á	  símenntun	  og	  að	  menn	  séu	  að	  bæta	  
við	   sig	   þekkingu	   ...	   og	   það	   þarf	   að	   tryggja	   að	   til	   staðar	   sé	   í	  
skólanum	  ...	  sú	  fagþekking	  sem	  þarf	  að	  vera	  til	  ...	  til	  þess	  að	  við	  
getum	   verið	   að	   standa	   okkur	   sem	   fagmenn	   og	   sinnt	   þessu	   af	  
sóma.	  

Það	   sem	   leikskólastjórarnir	   nefna	   helst	   sem	   ástæðu	   þess	   að	   geta	   ekki	  
sinnt	   símenntun	   eins	   og	   þeir	   myndu	   kjósa	   að	   gera	   er	   fjarlægðin	   við	  
fræðasamfélögin.	  Þeir	  eru	  sammála	  um	  að	  erfitt	  sé	  að	  fá	  símenntun	  austur	  
á	   land	  og	  því	  þurfi	  meira	  og	  minna	  að	   sækja	  allt	   suður	   til	   Reykjavíkur	  eða	  
norður	   til	   Akureyrar.	   Það	   sé	   dýrt	   og	   oft	   óhentugt,	   þar	   sem	   tímasetningar	  
námskeiða	  séu	  oft	  ekki	  til	  þess	  fallnar	  að	  auðvelda	  þeim	  að	  senda	  starfsfólk	  
á	  þau.	  Algengt	  er	  að	  um	  tvo	  dagsparta	  sé	  að	  ræða,	  oft	  ekki	   í	   röð,	  það	   líða	  
kannski	  einn	  eða	  tveir	  dagar	  á	  milli	  sem	  þýðir	  að	  leikskólakennari	  gæti	  þurft	  
að	  vera	  frá	  í	  þrjá	  til	  fjóra	  daga.	  	  

Inga	   bendir	   á	   að	   vandinn	   sé	   líka	   sá	   að	   í	   kjölfar	   efnahagshrunsins	   hafi	  
fjármagn	  til	  símenntunar	  verið	  skorið	  niður	  í	  nánast	  ekki	  neitt	  auk	  þess	  sem	  
afleysingastöður	  hafi	  verið	  skornar	  niður.	  Hún	  sagði:	  „...	  en	  það	  er	  ekki	  bara	  
búið	   að	   skera	   niður	   fjármagn	   til	   símenntunar,	   það	   er	   búið	   að	   þrengja	   að	  
afleysingu	   líka	   ...“	  Þetta	  getur	  orðið	  til	  þess	  að	   leikskólastjórarnir	  veigri	  sér	  
við	  því	  að	  hvetja	  leikskólakennara	  til	  að	  sækja	  sér	  símenntun	  því	  það	  munar	  
um	   hvern	   og	   einn	   starfsmann	   sem	   er	   frá	   hverju	   sinni.	   Auk	   þess	   bjóða	  
aðstæður	  leikskólakennaranna	  ekki	  alltaf	  upp	  á	  að	  þeir	  geti	  farið	  að	  heiman	  
þann	  tíma	  sem	  þarf.	  

Leikskólastjórarnir	   telja	   að	   leikskólakennarar	   á	   landsbyggðinni	   búi	   við	  
ákveðinn	  ójöfnuð	  hvað	  þetta	  varðar,	  og	  um	  það	  hafði	  Inga	  þetta	  að	  segja:	  

...	  það	  er	  langt	  að	  sækja	  alla	  símenntun,	  hér	  er	  ekki	  ...	  þú	  veist,	  
við	  búum	  ekki	  við	  sama	  jöfnuð	  og	  aðrir	  ...	  hérna	  aðilar	  sem	  búa	  
á	   höfuðborgarsvæðinu	   sem	   geta	   skroppið	   upp	   í	   háskóla	   eða	  
hvert	  sem	  er	  kannski	  eftir	  hádegið	  ...	  fengið	  frí	  eftir	  hádegið	  til	  
þess	  að	  fara	  eða	  eitthvað	  svoleiðis,	  það	  er	  miklu	  meira	  batterí	  
fyrir	  okkur	  að	  fara	  ...	  .	  	  

Birnu	   finnst	   reyndar	   leikskólakennarar	   duglegir	   að	   sækja	   símenntun	  
miðað	  við	  aðstæður,	  en	  þrátt	  fyrir	  það	  vildi	  hún	  oftar	  geta	  sent	  þá	  á	  gagnleg	  
námskeið	   og	   fyrirlestra	   sem	   eru	   auglýst	   fyrir	   leikskólakennara.	   Framboðið	  
virðist	  vera	  nægjanlegt	  en	  lítið	  um	  að	  reynt	  sé	  að	  gera	  efni	  aðgengilegt	  fyrir	  
dreifðar	  byggðir	  landsins.	  Hún	  hafði	  þetta	  að	  segja:	  



	  

49	  

Oft	   eru	   bara	   stuttir	   en	   gagnlegir	   fyrirlestrar	   sem	   er	   verið	   að	  
bjóða	   í	  Reykjavík	  en	  það	  er	  bara	  of	  dýrt	  að	  senda	   fólk	  á	  þá	   ...	  
það	  er	  skrýtið	  hvað	  erfitt	  sé	  að	  ná	  þeim	  í	  gegnum	  fjarfund	  eða	  
að	  þeir	  séu	  teknir	  upp	  og	  hægt	  að	  nálgast	  þá	  einhvern	  veginn	  
svo	  starfsmenn	  gætu	  hlustað	  ...	  ég	  er	  dugleg	  að	  minna	  á	  að	  allir	  
eigi	  rétt	  á	  styrk	  frá	  stéttarfélögunum	  ...	  en	  það	  dugar	  oft	  ekki	  til	  
...	  það	  er	  bara	  of	  langt	  að	  fara	  og	  ekki	  allir	  tilbúnir	  í	  það.	  	  

Leikskólastjórarnir	  hafa	  reynt	  að	  átta	  sig	  á	  því	  hvað	  það	  sé	  sem	  valdi	  því	  
sem	  þeir	  kalla	  tregðu	  þegar	  kemur	  að	  skipulagi	  símenntunar	  og	  því	  að	  taka	  
tillit	   til	   leikskólakennara	  utan	  af	   landi	  og	  eiga	  erfitt	  með	  að	  átta	   sig	  á	  því	   í	  
hverju	   hún	   liggur.	   Þeir	   telja	   að	   lausnin	   gæti	   legið	   í	   því	   að	   senda	   efni	   út	   á	  
fjarfundi	  eða	  með	  tengli	  í	  slóð	  til	  að	  tryggja	  öllum	  aðgengi.	  Fyrirspurnum	  er	  
ýmist	  ekki	  svarað	  eða	  hver	  bendir	  á	  annan.	  Um	  þetta	  sagði	  Anna:	  	  

Ég	   held	   að	   fólk	   í	   Reykjavík	   fatti	   ekki	   að	   það	   er	   hægt	   að	   nota	  
fjarfundabúnað	   ...	   og	  það	   flæða	  námskeiðin	  og	   kannski	   svona	  
klukkutíma	   hádegisfundir	   eða	   rabb	   ...	   eða	   fullt	   af	   flottum	  
fyrirlestrum	  í	  gangi	  í	  Reykjavík	  sem	  maður	  gæti	  nú	  alltaf	  skotist	  
í	   ef	   maður	   væri	   þar	   en	   það	   er	   eins	   og	   engum	   detti	   í	   hug	   að	  
senda	   þetta	   út	   í	   fjarfundabúnaði	   svo	   við	   hérna	   úti	   á	   landi	  
gætum	  nýtt	  okkur	  þetta	  líka.	  

Hún	  nefndi	  einnig	  þá	  staðreynd	  að	  fólk	  væri	  í	  fjarnámi	  í	  háskólum	  úti	  um	  
allan	   heim	   í	   gegnum	   internetið	   og	   það	   væri	   ekki	   á	   ferð	   og	   flugi	   mörgum	  
sinnum	   á	   önn	   til	   að	   sitja	   fyrirlestra	   og	   hún	   vissi	   dæmi	   þess	   að	   fólk	  
útskrifaðist	  án	  þess	  að	  hafa	  nokkurn	  tíma	  komið	  í	  skólann	  fyrr	  en	  til	  að	  taka	  
við	  prófskírteininu.	  

Hildur	  hefur	  reynt	  að	  fá	  Kennarasambandið	  til	  að	  taka	  þetta	  upp	  hjá	  sér	  
en	  þar	  fékk	  hún	  þau	  svör	  að	  háskólarnir	  stjórnuðu	  þessu	  alfarið	  og	  því	  gætu	  
þau	   ekkert	   gert	   í	   þessu.	   Síðan	   vitnar	   Hildur	   í	   viðtal	   í	   Skólavörðunni,	   blaði	  
Kennarasambands	   Íslands,	   við	   Jóhönnu	   Einarsdóttur,	   deildarforseta	  
Menntavísindasviðs	   Háskóla	   Íslands.	   Þar	   fjallar	   hún	   meðal	   annars	   um	  
kennaranám	  og	  þá	  sýn	  að	  í	  raun	  ljúki	  námi	  kennara	  aldrei.	  Því	  þurfi	  að	  huga	  
vel	   að	   sí-‐	   og	   endurmenntun	   þeirra	   og	   það	   þurfi	   að	   gera	   í	   samvinnu	   við	  
kennara.	   Með	   þessum	   orðum	   Jóhönnu	   telur	   Hildur	   aftur	   vera	   kominn	  
grundvöll	   fyrir	   sig	   til	   að	   fara	   og	   ræða	   þetta	   við	   Kennarasambandið.	   Hún	  
hafði	   þetta	   um	   Kennarasambandið	   að	   segja:	   „...	   KÍ	   er	   bara	   ofsalega	  
Reykjavíkurmiðað	   ...	   mjög	   Reykjavíkurmiðað	   ...	   við	   þurfum	   bara	   að	   láta	   í	  
okkur	  heyra	  og	  benda	  á	  þetta	  ...“	  

Leikskólastjórarnir	   hafa	  einnig	  þurft	   að	   láta	  námskeið	   fram	  hjá	   sér	   fara	  
sem	  þeir	  hefðu	  viljað	   sækja.	  Hildur	   sagði:	   „...	  þú	  hefur	  ekki	   tækifæri	   til	   að	  
fara	  út	   af	   leikskólanum	  þennan	   tíma	   ...	   þannig	   að	  þú	   verður	   að	   láta	  mörg	  
námskeið	  fram	  hjá	  þér	  fara	  ...“	  Katla	  þurfti	  nýlega	  að	  láta	  námskeið	  fram	  hjá	  
sér	   fara,	  og	   sagði	  um	  það:	   „...	  en	  ég	  komst	  ekki	  þó	  ég	  hefði	  gjarnan	  viljað	  
fara,	  það	  kom	  eitthvað	  upp	  á	  hér	  í	  leikskólanum	  og	  ég	  býst	  ekki	  við	  að	  það	  
verði	  aftur	  á	  næstunni	  ...“	  Við	  annað	  tækifæri	  sagði	  hún	  þetta	  um	  námskeið	  
sem	  hún	  var	  að	  hugsa	  um	  að	  sækja:	  

...	   	   og	   mig	   langar	   að	   fara	   suður	   en	   ég	   hefði	   glöð	   bara	   viljað	  
fylgjast	  með	   í	   tölvunni	   ...	  bara	  glöð	   ...	  mér	  finnst	  mikilvægt	  að	  
fólk	  hafi	  tækifæri	  til	  að	  vera	  með	  hérna	  úti	  á	  landsbyggðinni	  ...	  
mér	   finnst	  bara	  allt	   í	   lagi	  að	  þeir	   sem	  ekki	  búa	   í	   kraganum	  fái	  
hlekk	  og	  geti	  fylgst	  með	  ...	  

Fram	   kom	   hjá	   leikskólastjórunum	   að	   þessi	   fjarlægð	   og	   kostnaður	   við	  
ferðalög	   hefur	   haft	   áhrif	   á	   tækifæri	   þeirra	   til	   að	   sækja	   sér	   framhalds-‐
menntun	   í	   stjórnun	  menntastofnana.	   Leikskólastjórarnir	   sem	  hafa	   sótt	   sér	  
þessa	  menntun	  sögðu	  það	  oft	  hafa	  verið	  flókið	  og	  dýrt	  að	  sækja	  þetta	  nám.	  
Þar	   nefndi	   einn	   leikskólastjórinn	   meðal	   annars	   að	   eina	   önnina	   hefði	   hún	  
þurft	  að	  fara	  níu	  ferðir	  suður	  sem	  gera	  átján	  flugferðir.	  Hún	  sagði	  það	  segja	  
sig	  sjálft	  að	  hún	  hefði	  ekki	  haft	  efni	  á	  því	  og	  því	  orðið	  að	  endurskoða	  nám	  
sitt	  þá	  önnina	  sem	  þýddi	  að	  hún	  var	  lengur	  að	  klára,	  sem	  líka	  er	  dýrt.	  	  

Leikskólastjórarnir	   hafa	   velt	   fyrir	   sér	   ástæðum	   þess	   að	   ekki	   sé	   meiri	  
áhugi	  á	  að	  nýta	   tæknina	  til	  að	  koma	  fræðslu	  út	   til	   leikskólakennara	  og	  um	  
það	  hafði	  Inga	  þetta	  að	  segja:	  

...	  kannski	  snýst	  þetta	  um	  að	  þetta	  sé	  of	  mikið	  mál	  fyrir	  of	  fáa	  
eða	  þá	  að	  þetta	  fari	  að	  hafa	  áhrif	  á	  að	  mun	  færri	  komi	  á	  staðinn	  
sem	   væri	   þá	   ekki	   eins	   skemmtilegt	   fyrir	   fyrirlesarann	   því	   það	  
væri	   þá	   lítið	   feedback,	   ég	   bara	   veit	   það	   ekki	   	   ...	   allavega	   er	  
þetta	  að	  hefta	  okkur	  úti	  á	  landi.	  

Leikskólastjórarnir	  telja	  að	  tækifæri	  til	  símenntunar	  auk	  þess	  sem	  of	  fáir	  
leikskólakennarar	   séu	   í	   starfsmannahópunum	   geri	   skólaþróun	   erfiða	   og	  
flókna.	   Sumir	   leikskólastjórarnir	   líkja	   vinnustað	   sínum	   við	   stoppistöð	   þar	  
sem	   stöðugt	   flæði	   starfsmenn	   í	   gegn.	   Erfitt	   sé	   að	   fá	   leikskólakennara	   til	  
starfa	   og	   mikill	   tími	   og	   orka	   fari	   í	   að	   segja	   leiðbeinendum	   til,	   tími	   sem	  
annars	  myndi	  nýtast	  betur.	  Anna	  sagði	  um	  þetta:	  

...	  sérstaklega	  þegar	  maður	  er	  með	  svona	  marga	  ómenntaða	  þá	  
þarftu	  miklu	  meiri	   fræðslu	  og	  miklu	  meira	  utanumhald	  og	  það	  
er	   bara	   ekki	   tími	   en	   samt	  ætlast	   þú	   til	   þess	   að	   allir	   skilji	   það	  
sama	  og	  allir	  vinni	  eins	  ...	  

Þannig	   upplifa	   leikskólastjórarnir	   oft	   að	   starfsmenn	   tali	   ekki	   sama	  
tungumálið	   vegna	   þess	   að	   menntun	   þeirra	   og	   reynsla	   getur	   verið	   svo	  
misjöfn.	   Um	   þetta	   segir	   Erla:	   „...	   við	   ræðum	   líka	   öðruvísi	   við	   þá	   sem	   eru	  
búnir	  að	   læra,	  þeir	  skilja	  mann	  betur,	  mér	  finnst	  stundum	  að	   ...	  ég	  tala	  og	  
fólk	  skilur	  mig	  ekki	  ...“	  	  

Leikskólastjórarnir	   	   nefna	   eina	   undantekningu	   þegar	   kemur	   að	   fræðslu	  
og	   ráðgjöf	   til	   leikskólanna	   en	   það	   er	   sú	   fræðsla	   sem	   Greiningar-‐	   og	  
ráðgjafarstöð	  ríkisins	  veitir	  og	  kemur	  í	  kjölfar	  þess	  að	  barn	  fær	  greiningu.	  Sú	  
fræðsla	   er	   ætluð	   barninu	   en	   um	   leið	   verður	   til	   þekking	   á	   hinum	   ýmsu	  
frávikum	  sem	  nýtist	  leikskólakennurunum	  áfram	  í	  starfi.	  Þetta	  er	  sú	  þekking	  
á	  sérþörfum	  sem	  leikskólastjórarnir	  tala	  um	  að	  sé	  fyrir	  hendi	  í	  leikskólunum.	  
Erla	  hafði	  þetta	  að	  segja	  um	  ferlið	  sem	  fer	  í	  gang	  í	  kjölfar	  þess	  að	  barn	  fær	  
greiningu:	  „...	  þegar	  það	  er	  fer	  allt	  sjálfkrafa	  af	  stað	  ...“	  

Þó	   svo	   að	   Greiningarstöðin	   komi	   inn	   með	   ráðgjöf	   og	   fræðslu	   telja	  
leikskólastjórarnir	   slæmt	   að	   geta	   ekki	   nýtt	   hana	   fyrir	   allt	   starfsfólkið,	   því	  
oftast	   sé	   það	   svo	   að	   einungis	   þeir	   sem	   vinna	   mest	   með	   barnið	   sitja	  
námskeiðin	   og	   fræðslufundina.	   Það	   sé	   svo	   í	   höndum	   þeirra	   að	   miðla	   til	  
hinna,	  hins	  vegar	  séu	  fá	  tækifæri	  til	  þess.	  Um	  þetta	  segir	  Dagný:	  

...	  náttúrlega	  bara	  örfáir	  sem	  komast	  því	  þetta	  er	  náttúrlega	  á	  
vinnutíma	  og	  það	  komast	  ekki	  allir	  ...	  til	  að	  miðla	  þekkingu	  sem	  
þarf	   miklu	  meira	   ...	   þá	   þarf	   meiri	   undirbúningstíma,	   fundi	   og	  
starfsdaga	  og	  eitthvað	  slíkt.	  

Birna	   telur	   að	   þó	   að	   það	   sé	   mjög	   gott	   að	   fá	   ráðgjöf	   og	   fræðslu	   frá	  
Greiningar-‐	   og	   ráðgjafarstöðinni	   dugi	   það	   ekki	   til	   því	   leikskólinn	   þurfi	   að	  
geta	   brugðist	   við	   öðrum	   aðstæðum	   en	   þeim	   sem	   fylgja	   börnum	   sem	   eru	  
með	  greiningu.	  Birna	  sagði:	  

...	   við	   þurfum	   líka	   að	   mæta	   þörfum	   án	   þess	   að	   til	   einhverra	  
greininga	  komi	  því	  stundum	  þurfa	  börnin	  á	  einhverju	  að	  halda	  
jafnvel	   bara	   tímabundið.	   Til	   dæmis	   vegna	   erfiðra	   aðstæðna	  
sem	  skapast	  heima	   fyrir	  eða	  bara	  út	  af	  einhverju	   sem	  þarf	  að	  
mæta	  án	  þess	   að	   senda	   í	   einhverja	   greiningu	  endilega	  þannig	  
að	  ...	  eftir	  því	  sem	  barnið	  fær	  meiri	  greiningu	  því	  meiri	  þekking	  



	  

52	  

kemur	   inn	   í	   leikskólann	   sem	   í	   sjálfu	   sér	   er	   mjög	   gott	   en	   það	  
vantar	  að	  koma	  meiri	  þekkingu	  um	  ýmislegt	  annað	  sem	  fer	  ekki	  
endilega	   í	   greiningu	   en	   þarf	   samt	   að	   vinna	   með	   eins	   og	   til	  
dæmis	  tvítyngi	  og	  tilfinningavanda.	  

Það	  eru	  ekki	  síst	  þessi	  börn	  sem	  leikskólastjórarnir	  hafa	  áhyggjur	  af	  þar	  
sem	  þeim	   fylgir	   oft	   og	   tíðum	  ekkert	   fjármagn	   eða	   stuðningur.	   Lítið	   er	   um	  
ráðgjöf	  en	  leikskólastjórarnir	  sem	  hafa	  sérkennslufræðinga	  starfandi	  í	  sínum	  
leikskólum	  nefna	   sérstaklega	  hvað	  mikill	   stuðningur	   sé	   í	  þeim	  og	  nota	  orð	  
eins	  og	  „heppni“	  í	  því	  sambandi.	  Þeir	  séu	  svo	  heppnir	  að	  hafa	  í	  leikskólanum	  
fólk	  sem	  hefur	  áhuga	  á	  að	  mennta	  sig	  í	  þessum	  fræðum.	  Þeir	  sem	  ekki	  hafa	  
þessa	  sérfræðinga	   í	  starfsmannahópnum	  tala	  um	  að	  það	  myndi	  vera	  mikill	  
stuðningur	   í	  því	  eða	   í	  það	  minnsta	  að	  hafa	  aðgengi	  að	   slíkum	  sérfræðingi,	  
sem	  þeir	  hafi	  ekki.	  

Í	   þessum	   kafla	   hefur	   verið	   sagt	   frá	   sí-‐	   og	   endurmenntun	   starfsmanna	   í	  
leikskólum	  á	  Austurlandi.	   Leikskólastjórarnir	   telja	   sig	  ekki	  hafa	  nægjanlega	  
mörg	   tækifæri	   til	   að	   efla	   starfsfólk	   sitt	   í	   starfi.	   Þar	   er	   fjarlægð	   við	   fræða-‐
samfélög	   talin	   ein	   helsta	   hindrunin.	   Leikskólastjórarnir	   vildu	   geta	   nýtt	  
fjarfundabúnað	   meira	   og	   komið	   þannig	   fyrirlestrum	   og	   námskeiðum	   á	  
þeirra	   fjarenda.	   Fjármagn	   sem	   leikskólar	   hafa	   haft	   til	   ráðstöfunar	   hefur	  
verið	   skorið	   niður,	   bæði	   til	   símenntunar	   og	   afleysinga.	   Nánast	   sjálfkrafa	  
kemur	   inn	   fræðsla	   og	   þekking	   frá	   Greiningar-‐	   og	   ráðgjafarstöð	   ríkisins	   í	  
kjölfar	  greiningar	  leikskólabarns.	  Telja	  leikskólastjórar	  þá	  þekkingu	  ágæta	  en	  
að	  hún	  ein	  og	  sér	  nægi	  ekki,	  það	  þurfi	  að	  gera	  betur	  til	  að	  geta	  mætt	  ólíkum	  
þörfum	   barna	   í	   leikskólum.	   Leikskólastjórarnir	   telja	   skort	   á	   tækifærum	   til	  
símenntunar	   auk	   þess	   hvað	   fáir	   leikskólakennarar	   starfa	   í	   leikskólunum	  
standa	  skólaþróun	  fyrir	  þrifum.	  

4.2 Viðhorf	  	  

Leikskólastjórarnir	  hafa	  allir	  jákvætt	  viðhorf	  til	  skóla	  án	  aðgreiningar	  og	  telja	  
hann	  eiga	  rétt	  á	  sér.	  Erla	  sagði	  þetta:	  „...	  en	  mér	  hefur	  alltaf	  bara	  þótt	  þetta	  
sjálfsagt	   sko	  og	  ég	  er	   jákvæð	   fyrir	  þessu	   ...	  að	  við	  nálgumst	  bara	  hvern	  og	  
einn	  eins	  og	  hann	  er“.	  Dagný	  sagði:	  „...	  mér	  hefur	  alltaf	  fundist	  þetta	  falleg	  
hugsun	  og	  líka	  rétt	  hugsun“.	  Fríða	  hafði	  þetta	  að	  segja:	  „...	  mér	  finnst	  ólíkir	  
einstaklingar	   ekki	   vera	   eitthvað	   til	   að	   setja	   bremsuna	   á,	   alls	   ekki“	   og	   Inga	  
sagði:	   „Ég	   er	   fylgjandi	   þessari	   hugsjón	   og	   hugmyndafræði	   vegna	   þess	   að	  
hérna	  að	  sjálfsögðu	  á	  skólinn	  bara	  að	  endurspegla	  það	  samfélag	  sem	  hann	  
er	  hluti	  af.“	  Fríða	  sagði:	  „Ég	  held	  bara	  að	  við	  séum	  á	  réttri	  leið	  með	  þetta	  allt	  
saman.“	  

Þær	  telja	  þó	  nauðsynlegt	  að	  auka	  fræðslu	  og	  stuðning	  við	  leikskólana	  til	  
að	  stefnan	  nái	  fram	  að	  ganga.	  Þær	  telja	  að	  þar	  sem	  leikskólarnir	  þeirra	  séu	  
úti	  á	  landsbyggðinni	  og	  langt	  frá	  þeim	  sérskólum	  sem	  starfræktir	  hafa	  verið	  
hafi	   aldrei	   komið	   til	   greina	   annað	   en	   að	   taka	   á	  móti	   öllum	   börnum.	   Inga	  
segir	  um	  þetta:	  	  

...	  að	  við	  erum	  ekki	  með	  sérskóla	  í	  næstu	  götu	  eða	  næsta	  hverfi	  
eða	  ...	  þannig	  að	  hérna	  það	  er	  bara	  okkar	  hlutverk	  að	  taka	  við	  
ólíkum	  hópi	  einstaklinga	   inn	   í	   skólann	  og	  mæta	  þeim	  þar	  sem	  
þeir	  eru	  staddir	  og	  vinna	  út	  frá	  því	  ...	  

Segjast	   leikskólastjórarnir	   vilja	   geta	   sagt	   að	   leikskólarnir	   sem	  þeir	   stýra	  
séu	   fyrir	  öll	  börn	  og	   telja	  þá	   líka	  vera	  það.	  Hjá	  þeim	   flestum	  kemur	  einnig	  
fram	  það	  viðhorf	  að	  allir	  græði	  á	  skóla	  án	  aðgreiningar,	  það	  sé	  mikilvægt	  og	  
gott	  fyrir	  alla	  að	  leikskólinn	  endurspegli	  það	  samfélag	  sem	  hann	  er	  hluti	  af.	  
Jónu	  finnst	  áríðandi	  að	  sýna	  að	  í	  leikskólanum	  séu	  ekki	  einhver	  hólf	  sem	  fólk	  
er	  flokkað	  í	  og	  sagði	  af	  því	  tilefni:	  „...	  við	  eru	  öll	  eins	  og	  um	  leið	  ólík	  ...	  bara	  
mismunandi,	  við	  erum	  einn	  hópur	  en	  bara	  með	  ...	  misjafnar	  þarfir...“	  	  

Hildi	  finnst	  að	  í	  leikskólanum	  eigi	  allir	  að	  fá	  að	  vera	  eins	  og	  þeir	  eru,	  þar	  
sé	  ekkert	  rúm	  fyrir	   fordóma.	  Þar	  á	  að	  ríkja	  gleði,	  þar	  á	  að	  vera	  gaman	  og	   í	  
þannig	  umhverfi	  þar	  sem	  öllum	  líður	  vel	  eru	  jafnframt	  allir	  móttækilegir	  og	  
tilbúnir	  til	  að	   læra	  og	  þroskast.	  Birna	  er	  einnig	  sannfærð	  um	  að	  leikskólinn	  
eigi	  að	  vera	  skóli	  án	  aðgreiningar	  og	  hún	  segir	  um	  leikskólann:	  

...	  sem	  sagt	  fyrir	  alla	  og	  þá	  ekki	  endilega	  bara	  þá	  sem	  eru	  með	  
sýnilega	   fötlun	   eða	   greiningar	   heldur	   getur	   verið	   svo	   margt	  
annað	  sem	  ekki	  sést	  utan	  á	  börnunum.	  Svo	  er	   líka	  fjölbreyttur	  
starfsmannahópur,	  það	  getur	   líka	  verið	  að	  það	  þurfi	   að	  mæta	  
þeim	   og	   foreldrum	   líka	   ...	   til	   dæmis	   foreldrar	   sem	   tala	   ekki	  
málið	   okkar	   eða	   starfsmaður	   frá	   öðrum	   menningarheimum,	  
það	  er	  svo	  margt	  sem	  þarf	  að	  huga	  að	  og	  ég	  vil	  að	   leikskólinn	  
minn	  taki	  hér	  jafnt	  á	  móti	  öllum	  ...	  hvert	  barn	  á	  að	  fá	  að	  njóta	  
sín	   á	   sínum	   forsendum	   og	   án	   þess	   að	   þurfa	   að	   bíða	   eftir	  
einhverjum	  greiningum.	  

Það	  kemur	  fram	  hjá	  leikskólastjórunum	  að	  þeir	  telja	  mikilvægt	  að	  komið	  
sé	  til	  móts	  við	  þarfir	  barnanna	  án	  þess	  að	  alltaf	  sé	  kallað	  eftir	  greiningum.	  
Stundum	  þurfi	  að	  taka	  af	  öðru	  eða	  hagræða	  til	  að	  geta	  gert	  það,	  en	  það	  sé	  
eins	  og	  annað	  sem	  þarf	  að	  takast	  á	  við	  í	  þessu	  starfi.	  Þannig	  sé	  börnum	  oft	  
veittur	  stuðningur	  án	  þess	  að	  aukið	  svigrúm	  fáist	   til	  þess,	  enda	  er	  greining	  



	  

54	  

oftast	  forsenda	  þess.	  Í	  þessu	  sambandi	  benda	  þeir	  á	  að	  oft	  sé	  um	  ung	  börn	  
að	   ræða	   sem	  erfitt	   getur	   verið	  að	  greina	  og	   löng	  bið	   sé	  eftir	  niðurstöðum	  
greininga.	  Þeir	  vilja	  ekki	  heldur	  að	  öll	  börn	  fái	  greiningar	  og	  alls	  ekki	  að	  þær	  
séu	   forsenda	   þess	   að	   geta	   komið	   til	  móts	   við	   þau	   strax	   eða	   að	   bíða	   þurfi	  
eftir	  því	  að	  aðrir	  sérfræðingar	  komi	  þar	  að.	  Oftast	  sé	  það	  svo	  að	   leikskóla-‐
kennarar	   viti	   alveg	  hvað	  þarf	   að	   gera	  þegar	  um	  einhver	   frávik	   er	   að	   ræða	  
enda	  felur	  greining	  oftast	  í	  sér	  staðfestingu	  á	  því	  sem	  grunur	  lék	  á	  um.	  Fríða	  
hafði	  þetta	  um	  það	  að	  segja:	  

...	  sálfræðingurinn	  hann	  segir	  þá	  að	  við	  séum	  búnar	  að	  vera	  að	  
vinna	   þú	   veist	   ...	   með	   þetta	   og	   við	   erum	   alveg	   búnar	   að	   sjá	  
þetta	   ...	   við	   byrjum	   bara,	   við	   erum	   ekkert	   að	   bíða	   en	   ég	   segi	  
ekki	   að	   stundum	   hafi	   verið	   börn	   sem	   hafa	   þurft	   og	   maður	  
kannski	  ekki	  alltaf	  strax	  getað	  mætt	  en	  ...	  við	  bíðum	  ekki	  ...	  

Jóna	  telur	  að	  pappírar	  einir	  og	  sér	  geri	  ekkert	   fyrir	  barnið	  og	  hún	  álítur	  
leikskólakennarana	   vera	   sérfræðinga	   sem	   viti	   oft	   og	   tíðum	   hvað	   þarf	   að	  
gera:	  „...	  við	  vitum	  þetta	  og	  þurfum	  bara	  að	  byrja	  að	  vinna,	  við	  þurfum	  ekki	  
alltaf	  að	  bíða	  eftir	  pappírum	  ...“	  

Katla	   talar	  um	  að	  starfsfólkið	   sæki	  það	  stundum	  fast	  að	   fá	  greiningar	  á	  
börnin	  en	  hún	  telur	  það	  ekki	  endilega	  vera	  það	  sem	  er	  mikilvægast	  heldur	  
sé	  mikilvægara	  að	  sinna	  hverju	  barni	  eftir	  þörfum	  hvers	  og	  eins.	  Hún	  sagði:	  

...	  en	  stundum	  er	  maður	  með	  starfsfólk	  sem	  er	  stöðugt	  að	  setja	  
fólk	  í	  einhverja	  flokka	  ...	  þessi	  er	  svona	  og	  þessi	  hinsegin	  ...	  það	  
þarf	   stuðning	   fyrir	   þennan	   og	   það	   þarf	   greiningu	   á	   ...	  meðan	  
aðrir	  kennarar	  ganga	  bara	  til	  verks	  og	  vinna	  með	  þessi	  element	  
í	  sínu	  daglega	  starfi	  og	  eru	  ekki	  endalaust	  að	  greina	  ...	  

Það	  kom	  fram	  hjá	  leikskólastjórunum	  að	  viðhorf	  starfsmanna	  til	  sérþarfa	  
geta	   verið	   allavega.	   Þeir	   finna	   til	   að	  mynda	  mun	   á	   leikskólakennurum	   og	  
öðru	   starfsfólki	   innan	   leikskólans.	   Þeir	   telja	   flestir	   að	   leikskólakennararnir	  
séu	   öruggari	   í	   starfi	   þegar	   kemur	   að	   ólíkum	   nemendahópum	   og	   hafi	  
jákvæðara	  viðhorf	   til	  barna	  með	  sérþarfir.	  Annað	  starfsfólk	  sé	  oft	  óöruggt,	  
veigri	   sér	   við	   að	   taka	   ábyrgð	   og	   telji	   oft	   að	   einhverjir	   aðrir	   eigi	   að	   sinna	  
þessum	  börnum.	  Frá	  þessu	  séu	  að	  vísu	  undantekningar	  og	  þá	  er	  yfirleitt	  um	  
áhugasama	   starfsmenn	   með	   langa	   starfsreynslu	   að	   ræða	   eða	   starfsmenn	  
með	  aðra	  menntun	  sem	  kemur	  að	  gagni	  eins	  og	  þroskaþjálfa.	  	  

Leikskólastjórarnir	   telja	   að	   viðhorf	   til	   sérþarfa	   hafi	   verið	   að	   breytast	   í	  
gegnum	  tíðina,	  ekki	  síst	  með	  aukinni	  þekkingu	  á	  þessu	  sviði	  og	  með	  tilkomu	  

skóla	   án	   aðgreiningar.	   Dagný	  man	   ekki	   hvenær	   hún	   heyrði	   fyrst	   talað	   um	  
skóla	  án	  aðgreiningar	  en	  um	  það	  sagði	  hún:	  „...	  ég	  man	  bara	  ekki	  hvar	  eða	  
hvenær	  ég	  heyrði	  þetta	  fyrst	  en	  einhvers	  staðar	  hefur	  þetta	  verið	  að	  fæðast	  
og	  komið	  inn	  og	  hún	  hefur	  breytt	  rosalega	  sýn	  og	  viðhorfum	  fólks	  ...“	  

Þær	   tala	  um	  að	  áður	  hafi	   stuðningur	  og	  sérkennsla	  verið	  það	  sem	  fyrst	  
var	  fellt	  niður	  ef	  eitthvað	  kom	  upp	  á	  eins	  og	  veikindi	  starfsmanns	  eða	  slíkt.	  
Þetta	   hafi	   verið	   að	   breytast	   og	   í	   dag	   sé	   allt	   reynt	   áður	   en	   til	   þess	   kemur.	  
Ástæðan	  sé	  viðhorfsbreyting	  til	  þessara	  barna	  sem	  þurfa	  á	  stuðningnum	  að	  
halda.	  Jóna	  orðar	  þetta	  svona:	  „Sko,	  ég	  held	  að	  þetta	  sé	  viðhorfið	  en	  ég	  held	  
að	   við	   séum	   dálítið	   að	   eflast	   í	   því	   og	   það	   er	   náttúrlega	   búið	   að	   breytast	  
mikið	  ...“	  

Einn	   leikskólastjórinn	   talaði	   um	   sína	   eigin	   fordóma	   og	   að	   hún	   hefði	  
fengið	  ákveðið	  áfall	  þegar	  hún	  tók	  á	  móti	   fötluðu	  barni	   í	   fyrsta	  skipti.	  Hún	  
telur	  þá	  fordóma	  koma	  til	  vegna	  þess	  að	  þetta	  var	  eitthvað	  sem	  hún	  þekkti	  
ekki.	  Síðan	  þá	  hafi	  hún	  þurft	  að	  takast	  á	  við	  þessa	  fordóma	  í	  sínu	  eigin	  fari	  
sem	  stundum	  hafi	  tekið	  á	  en	  aldrei	  svo	  að	  hún	  hafi	  verið	  á	  móti	  því	  að	  hafa	  
barn	   í	   leikskólanum	   hjá	   sér.	   Þessi	   sami	   leikskólastjóri	   talaði	   einnig	   um	  
mikilvægi	  umhyggjunnar	  og	  kærleikans	  í	  þessu	  starfi,	  að	  láta	  sér	  þykja	  vænt	  
um	   öll	   börn	   og	   að	   bera	   hag	   þeirra	   fyrir	   brjósti	   sem	   hún	   telur	   að	   allir	  
leikskólakennarar	  geri.	  

Hér	   í	   þessum	   kafla	   var	   gerð	   grein	   fyrir	   upplifun	   leikskólastjóra	   af	  
viðhorfum	   til	   skóla	  án	  aðgreiningar.	  Viðhorf	  þeirra	  er	   jákvætt	  og	   telja	  þeir	  
viðhorf	   starfsfólks	   einnig	   frekar	   jákvætt.	   Það	   fer	   þó	   eftir	   menntun	   og	  
reynslu	  hvert	  viðhorfið	  er	  og	  er	  það	  upplifun	  leikskólastjóranna	  að	  leikskóla-‐
kennararnir	   séu	   bæði	   jákvæðastir	   í	   garð	   stefnunnar	   og	   einnig	   öruggastir	   í	  
starfi.	   Leikskólastjórar	   greina	   að	   viðhorf	   í	   samfélaginu	   til	   fjölbreytileikans	  
hafi	  verið	  að	  breytast	  undanfarin	  ár,	  þau	  séu	  að	  verða	  jákvæðari	  og	  þar	  hafi	  
skóli	  án	  aðgreiningar	  haft	  áhrif.	  

4.3 Ábyrgð	  og	  stjórnunarstíll	  leikskólastjóra	  á	  Austurlandi	  

Leikskólastjórar	  á	  Austurlandi	  telja	  að	  þó	  að	  þeir	  dragi	  vagninn	  og	  ábyrgðin	  
sé	  alltaf	  endanlega	  í	  þeirra	  höndum	  sé	  þeim	  mikilvægt	  að	  dreifa	  ábyrgð,	  að	  
hver	   og	   einn	   beri	   ábyrgð	   á	   ákveðnum	   þáttum	   í	   starfinu	   en	   saman	  myndi	  
hópurinn	   teymi	   innan	   skólans.	   Jóna	   sagði	   um	   þetta:	   „...	   ég	   aðhyllist	  
stjórnunarstíl	   sem	   kenndur	   er	   við	   Sergiovanni	   um	   lýðræðisleg	   vinnubrögð	  
og	  að	  vinna	  saman	  ...	  dreifa	  ábyrgð“.	  Erla	  talar	  um	  að	  í	  leikskólanum	  hjá	  sér	  
sé	  áhersla	  á	  samvinnu	  og	  dreifða	  ábyrgð	  og	  sagði:	  	  

...	   ábyrgðin	   er	   hjá	   þeim	   líka,	   við	   pössum	  mikið	   upp	   á	   það	   að	  
hún	   [sérkennslustjórinn]	   taki	   ekki	   ábyrgðina	   ein	   á	   þessum	  
börnum,	   það	   er	   líka	   ábyrgð	   deildarstjórans	   og	   deildarstjórinn	  
leitar	  þá	  til	  hennar	  ef	  honum	  finnst	  eitthvað	  þurfa,	  þú	  veist	   ...	  
dreifð	  ábyrgð,	  erum	  mjög	  hrifin	  af	  því	  konsepti	  hér	  sko.	  

Anna	  sagði	  þetta:	  	  

Einu	  sinni	  fannst	  mér	  ég	  þurfa	  að	  redda	  þessu	  öllu	  saman	  sjálf	  
en	   nú	   er	   ég	   farin	   pínulítið	   svona	   að	   dreifa	   ábyrgðinni	   og	   að	  
þetta	  er	  ekki	  bara	  allt	  mitt	  mál	   sko	  en	  kannski	  þarf	  maður	  að	  
hafa	  fólk	  til	  að	  taka	  við	  ábyrgðinni	  líka	  ...	  

Birna	  hafði	  þetta	  að	  segja:	  	  

...	  ég	   reyni	  að	  dreifa	  ábyrgð	  og	  við	  vinnum	  saman	  að	   flestöllu	  
en	  ég	  er	  samt	  leikskólastjórinn	  og	  ég	  svona	  dreg	  vagninn	  ...	  en	  
ég	   fæ	   deildarstjórana	   í	   lið	   með	   mér	   og	   saman	   vinnum	   við	  
hugmyndir	   að	   því	   hvernig	   við	  mætum	   hinum	   ýmsu	  málum	   ...	  
þeir	  fá	  alveg	  að	  koma	  með	  sitt	  ...	  við	  leggjum	  í	  púkk	  og	  finnum	  
út	  hvað	  er	  best	  að	  gera	  í	  hvert	  skipti.	  

Ýmist	   eru	   það	   sérkennslustjórar,	   leikskólakennarar,	   gjarnan	   aðstoðar-‐
leikskólastjórar,	   þroskaþjálfi	   og	   í	   einu	   tilviki	   ómenntaður	   starfsmaður	   sem	  
sjá	  um	  það	   sem	  snýr	  að	  börnum	  með	  sérþarfir.	  Þeir	  ásamt	  deildarstjórum	  
og	   oftast	   leikskólastjóra	   mynda	   teymi	   þar	   sem	   ákvarðanir	   eru	   teknar	   um	  
hvernig	  skuli	  bregðast	  við	  mismunandi	  þörfum	  barnanna.	  Hildur	  telur	  þetta	  
vera	   mikilvægt	   þar	   sem	   hún	   leggur	   áherslu	   á	   í	   sínu	   hlutverki	   sem	   leik-‐
skólastjóri	  að	  vera	  lausnamiðuð,	  að	  allir	  vinni	  saman	  að	  lausnum	  eða	  eins	  og	  
hún	   sagði:	   „...	   svo	  höfum	  við	  misjafna	   sýn	  á	  hlutina	  og	  misjafnar	  úrlausnir	  
...“	  Hún	  telur	  að	  með	  þessu	  fáist	  besta	  niðurstaðan	  hverju	  sinni	  í	  verkefnum	  
sem	   þarf	   að	   leysa	   og	   hún	   segir:	   „Við	   þurfum	   alltaf	   að	   vera	   á	   vaktinni	   og	  
finna	  nýjar	  námsleiðir	  til	  þess	  að	  þau	  geti	   lært	  en	  bara	  með	  öðrum	  hætti.“	  
Þetta	  telur	  hún	  efla	  skólann	  og	  auka	  víðsýni	  þeirra	  sem	  að	  honum	  standa.	  	  

Inga	  telur	  að	  með	  því	  að	  dreifa	  ábyrgðinni	  og	  vinna	  saman	  í	  hópum	  eða	  
teymum	  að	  lausnum	  skapist	  aðstæður	  þar	  sem	  allir	   læra	  af	  öllum.	  Alltaf	  sé	  
leitað	  leiða	  til	  að	  bæta	  árangur	  og	  bæta	  upp	  þá	  þætti	  sem	  helst	  vantar.	  	  

Leikskólastjórarnir	   telja	   einnig	   að	  það	   sé	   sitt	   hlutverk	   að	   sjá	   til	   þess	   að	  
unnið	  sé	  eftir	  þeim	  námskrám	  sem	  leikskólum	  er	  ætlað	  að	  starfa	  eftir.	  Með	  
tilkomu	   nýrrar	   aðalnámskrár	   hafa	   leikskólastjórar	   stýrt	   vinnu	   að	   nýjum	  

skólanámskrám.	  Einn	   leikskóli	  hefur	   lokið	  þessari	  vinnu,	  hinir	  eru	  staddir	  á	  
mismunandi	  stöðum.	  Þessi	  vinna	  er	  dæmi	  um	  hvernig	  starfsmannahópurinn	  
vinnur	  saman	  sem	  heild.	  Leikskólastjórum	  finnst	  þeir	  ekki	  hafa	  næg	  tækifæri	  
til	  að	  sinna	  þess	  háttar	  verkefnum	  eða	  eins	  og	  Anna	  sagði:	   „...	  þá	  gerir	  þú	  
þetta	  ekkert	  ein	   inni	  á	  skrifstofu,	  þú	  þarft	  að	  taka	  allan	  hópinn	  með	  þér	  til	  
þess	   að	   gera	   þetta,	   þú	   veist	   ...	   að	   þínu	   og	   það	   er	   bara	   ekki	   tími	   til	   þess“.	  
Birnu	   finnst	   ekki	   heldur	  nægur	   tími	   gefinn	   fyrir	   teymisvinnu	  og	  hún	   sagði:	  
„Tími	  fyrir	  teymisvinnu	  er	  bara	  svo	  lítill	  og	  erfitt	  að	  ná	  hópnum	  saman	  eins	  
og	   í	   vinnu	   við	   skólanámskrá	   ...“	   Ingu	   finnst	  mikilvægt	   að	   vinna	   saman	   að	  
skólanámskránni	   vegna	   þess	   að	   eftir	   að	   allir	   hafa	   lesið	   og	   kynnt	   sér	  
aðalnámskrána	   er	   kominn	   umræðugrundvöllur	   sem	   er	   leikskólanum	   svo	  
mikilvægur	   því	   að	   hann	   skapar	   sameiginlega	   túlkun	   og	   sýn	   á	   starfið	   og	  
tryggir	  þar	  með	  faglegt	  starf.	  Anna	  hafði	  eftirfarandi	  um	  þetta	  að	  segja:	  	  

Eins	   og	   þegar	   við	   á	   starfsmannafundi	   fórum	   í	   námskrána	   þá	  
lásum	  við	  yfir	  alla	  námsþættina	  og	  ræddum	  þá	  og	  þá	  er	  maður	  
svona	   að	   læra	   saman,	  mér	   finnst	   það	  mjög	   góð	   leið,	   þú	   lærir	  
alveg	  fullt	  þannig	  og	  ég	  myndi	  vilja	  að	  það	  væri	  meira	  svoleiðis	  
...	  en	  það	  er	  bara	  of	  lítill	  tími	  fyrir	  það	  ...	  	  

Hildur	  talar	  einnig	  um	  að	  sér	  finnist	  mikilvægt	  að	  leikskólinn	  hafi	  tök	  á	  að	  
eiga	  í	  þessu	  samtali.	  Þannig	  nýtist	  best	  til	  dæmis	  haustþing	  leikskólakennara	  
sem	   allir	   starfsmenn	   sækja,	   til	   að	   geta	   farið	   saman	   yfir	   það	   sem	   þar	   kom	  
fram	  og	  setja	  það	  í	  samhengi	  við	  eigin	  störf	  og	  aðstæður.	  	  

Leikskólastjórarnir	   telja	   hlutverk	   sitt	   í	   leikskóla	   án	   aðgreiningar	   vera	  
margþætt.	  Erla	   telur	  eitt	  af	   sínum	  hlutverkum	  vera	  að	  halda	  öllu	  gangandi	  
eins	  og	  hún	  orðar	  það	  og	  passa	  upp	  á	  að	  allir	  séu	  að	  vinna	  vinnuna	  sína.	  Hún	  
fylgi	   deildarstjórum	   og	   sérkennslustjóranum	   eftir	   í	   þeirra	   vinnu	   og	   sjái	   til	  
þess	  að	  allt	  gangi	  eins	  og	  því	  er	  ætlað.	  Hildur	  telur	  það	  vera	  stjórnendanna,	  
þ.e.a.s.	   leikskólastjórans,	   deildarstjórans	   og	   sérkennslustjórans	   eða	  
umsjónarmanns	  sérkennslu	  að	  sjá	  til	  þess	  að:	  „...	  láta	  öll	  ljósin	  skína	  jafnt	  ...“	  
Hún	   telur	   það	   líka	   kost	   að	   vera	   ekki	   alltaf	   að	   stýra	   og	   stjórna,	   það	   sé	  
samvinna	  sem	  hún	  leitist	  eftir.	  

Fyrirmynd	   og	   viðhorf	   leikskólastjórans	   eru	   eitt	   af	   því	   sem	   leikskóla-‐
stjórunum	   finnst	   vera	  mikilvægt	   í	   starfi	   sínu	   í	   skóla	  án	  aðgreiningar.	  Önnu	  
finnst	  í	  þessu	  sambandi	  mikilvægt	  að	  fá	  starfsfólk	  til	  að	  líta	  eftir	  sínum	  eigin	  
fordómum	  og	  ræða	  um	  þá	  til	  að	  reyna	  að	  vinna	  bug	  á	  þeim.	  Eitt	  af	  því	  sem	  
þær	  gera	  til	  að	  hafa	  áhrif	  er	  að	  hvetja	  starfsmenn	  til	  að	  afla	  sér	  þekkingar,	  
lesa	   sér	   til	   eða	   sækja	   námskeið.	   Þær	   reyna	   að	   fá	   fyrirlestra	   eða	  námskeið	  
fyrir	  leikskólann	  um	  þau	  mál	  sem	  eru	  efst	  á	  baugi	  hverju	  sinni.	  Þá	  segja	  þær	  

að	   leikskólakennararnir	  hafi	   frekar	  frumkvæði	  að	  því	  að	   leita	  sér	  þekkingar	  
þegar	  þeir	  standa	  frammi	  fyrir	  einhverju	  sem	  þeir	  þekkja	  ekki.	  Ómenntaðir	  
leiðbeinendur	  hafi	  síður	  sýnt	  áhuga	  og	  frumkvæði	  til	  að	  afla	  sér	  þekkingar,	  
og	  oft	  þurfi	  að	  hafa	  fyrir	  því	  að	  vekja	  hjá	  þeim	  áhuga	  og	  vilja	  til	  að	  efla	  sig	  í	  
starfi.	  Um	  þetta	  sagði	  Birna:	  

Leikskólakennararnir	  eru	  duglegir	  að	  fara	  og	  hafa	  frumkvæði	  að	  
því	   að	   fara	   á	   námskeið	   en	   leiðbeinendur	   hafa	  minni	   áhuga	   ...	  
þeir	  fara	  síður	  og	  þeir	  hafa	  líka	  a...	  sækjast	  ekkert	  eftir	  því	  ...	  

Jóna	  telur	  hindranir	  geta	  falist	  í	  viðhorfum	  starfsfólks,	  til	  dæmis	  til	  barna	  
af	  erlendum	  uppruna,	   frá	  ólíkum	  menningarheimum	  eða	  barna	  með	  veika	  
félagslega	  stöðu.	  Hún	  telur	  því	  að	  viðhorf	  leikskólastjórans	  gegni	  mikilvægu	  
hlutverki	  þar	  sem	  jákvætt	  viðhorf	  hans	  til	   fjölbreytileikans	  smiti	  út	  frá	  sér	   í	  
starfsmannahópinn,	  og	  sagði:	  

...	   ef	   ég	   bæri	   enga	   virðingu	   fyrir	   sérþörfum	   eða	   því	   að	   börn	  
væru	  ekki	  öll	  eins	  og	  að	  sum	  þurfa	  meiri	  aðstoð	  þá	  náttúrlega	  
...	  því	  eftir	  höfðinu	  dansa	  limirnir	  ...	  viðhorfið	  skiptir	  öllu	  máli	  ...	  
það	   er,	   þú	   veist,	   bara	   hindranirnar,	   það	   geta	   líka	   verið	  
innflytjendabörn	   og	   börn	   með	   veika	   félagslega	   stöðu	   ...	   það	  
getur	  oft	  verið	  meira	  mál	  fyrir	  starfsfólkið	  ...	  

Leikskólastjórarnir	   telja	   að	   þegar	   kemur	   að	   foreldrahópnum	   og	   starfs-‐
mönnum	   skipti	   viðhorf	   þeirra	  máli	   og	  mikilvægt	   sé	   að	   sýna	   gott	   fordæmi.	  
Flestir	  leikskólastjórarnir	  höfðu	  til	  að	  mynda	  reynslu	  af	  því	  að	  ráða	  til	  vinnu	  
fólk	  með	  skerta	  starfsgetu	  eða	  frá	  ólíkum	  trúar-‐	  og/eða	  menningarheimum.	  
Þær	   höfðu	   flestallar	   góða	   reynslu	   af	   því	   og	   töldu	  mikilvægt	   að	   leikskólinn	  
þeirra	   sýndi	   ákveðna	   fyrirmynd	   þegar	   kemur	   að	   fjölbreyttu	   samfélagi.	  
Starfsfólk	  leikskólanna	  tók	  þessu	  misjafnlega	  vel	  í	  fyrstu,	  aðallega	  vegna	  ótta	  
við	  það	  sem	  þeir	  ekki	  þekktu,	  en	  með	  góðri	  samvinnu	  gekk	  þetta	  allt	  vel	  og	  
var	   að	   mati	   leikskólastjóranna	   gefandi	   og	   lærdómsríkt	   fyrir	   alla,	   ekki	   síst	  
börnin.	  Dagný	  hafði	  þetta	  að	  segja:	  	  

Svo	   var	   ég	  með	   í	   tvö	   ár	   konu	   á	   örorkuvinnusamningi	   sem	   er	  
bara	   eitt	   flottasta	   verkefni	   sem	   ég	   hef	   tekið	   þátt	   í	   ...	   ég	   held	  
það	  sé	  svolítið	  mikilvægt	  að	  við	  séum	  líka	  með	  starfsfólk,	  ekki	  
bara	  börn,	  sem	  sker	  sig	  úr	  á	  einhvern	  hátt	  af	  því	  við	  þurfum	  að	  
sjá	   fjölbreytileikann	  og	   við	   þurfum	  að	   rækta	  með	  okkur	   að	   ...	  
það	   eru	   allir	   frábærir	   eins	   og	   þeir	   eru	   ...	   við	   erum	   bara	  

mismunandi	   gerð	   ...	   þetta	   eru	   skilaboð	   til	   barnanna	   okkar	   og	  
líka	  út	  í	  samfélagið	  ...	  

Leikskólastjórunum	   finnst	   þeir	   þurfa	   að	   vera	   talsmenn	  barnanna	   og	   að	  
það	  sé	   svolítið	  þeirra	  að	   sjá	   til	  þess	  að	  þau	   fái	  það	   sem	  þau	  þurfa.	  Það	   sé	  
þeirra	   að	  passa	  upp	  á	   að	  borin	   sé	   virðing	   fyrir	   öllum	  börnum,	  að	  allir	   hafi	  
sama	   rétt	   og	   að	   vel	   sé	   komið	   fram	   við	   þau.	   Þetta	   getur	   þýtt	   að	   stundum	  
þurfi	  að	  gera	  eitthvað	  sem	  ekki	  er	  vinsælt.	   Jóna	  sagði	  um	  þetta:	  „...	  en	  þú	  
átt	  að	  vera	  málsvari	  barnanna	  og	  vera	  hörð	  á	  að	  fá	  það	  sem	  þarf	  fyrir	  þau	  
...“	  

Leikskólastjórunum	  finnst	  kostur	  og	  mjög	  mikilvægt	  að	  geta	  tekið	  þátt	   í	  
starfi	   inni	   á	   deild	   öðru	   hvoru.	   Það	   gera	   þeir	  með	   því	   að	   fara	   í	   afleysingar	  
þegar	  mannekla	   segir	   til	   sín	   vegna	   veikinda	   eða	   einhvers	   annars	   sem	  upp	  
getur	   komið	   í	   starfsmannahópnum.	   Kostinn	   við	   þetta	   telja	   leikskóla-‐
stjórarnir	  vera	  að	  með	  því	  kynnist	  þeir	  börnunum	  og	  foreldrunum,	  nái	  betra	  
sambandi	   við	   starfsmenn	  og	   fái	   betri	   yfirsýn	   yfir	   starfsemina.	  Auk	  þess	   fái	  
þeir	   tækifæri	   til	   að	   taka	  þátt	   í	   því	   starfi	   sem	  þeir	   höfðu	   flestir	   upphaflega	  
ætlað	   sér,	   að	   vera	   leikskólakennari	   inni	   á	   deild	   í	   vinnu	  með	   börnum.	   Þeir	  
tala	  um	  að	  þeir	  vilji	  ekki	  loka	  sig	  af	  inni	  á	  skrifstofu	  heldur	  vilji	  vera	  sýnilegir	  
og	  þannig	  hluti	  af	  heildinni.	  

Í	   þessum	   kafla	   var	   farið	   yfir	   ábyrgð	   og	   þann	   stjórnunarstíl	   sem	  
leikskólastjórar	  á	  Austurlandi	  tileinka	  sér.	  Þeir	  eru	  sér	  vel	  meðvitandi	  um	  að	  
höfuðábyrgð	   leikskólastarfsins	   liggur	   hjá	   þeim	   þrátt	   fyrir	   að	   þeir	   kjósi	   að	  
dreifa	   henni	   og	   leggi	   áherslu	   á	   samvinnu	   í	   teymum.	   Þeir	   telja	   sig	   reyndar	  
ekki	  hafa	  næg	  tækifæri	  til	  að	  haga	  vinnu	  sinni	  eftir	  þessari	  hugmyndafræði	  
og	  kemur	  það	  niður	  á	  faglegu	  starfi.	  Leikskólastjórarnir	  telja	  viðhorf	  sitt	  og	  
fordæmi	  skipta	  miklu	  máli	  og	  hafa	  bæði	  áhrif	  á	  starfið	  í	  leikskólanum	  og	  ekki	  
síður	  úti	   í	  samfélaginu.	  Þeir	  líta	  á	  það	  sem	  hlutverk	  sitt	  að	  hvetja	  leikskóla-‐
starfsfólk	   til	   að	   afla	   sér	   þekkingar	   og	   reyna	   að	   stuðla	   að	   því	   að	   koma	   inn	  
þekkingu	  á	  þeim	  málum	  sem	  brenna	  á	  starfsfólkinu	  hverju	  sinni.	  

4.4 Samfélagslegt	  hlutverk	  leikskóla	  

Leikskólastjórarnir	   telja	  að	   leikskólanum	  beri	  að	  endurspegla	  það	  samfélag	  
sem	  hann	  starfar	   í	  og	  því	  megi	   finna	  þar	  sömu	  fjölbreytnina.	   Jóna	  segir	  að	  
leikskólinn	  þurfi	  að	  gefa	  þá	   ímynd	  af	   sér	  að	  þar	   séu	  ekki	  einhver	  hólf	   sem	  
fólk	  er	   flokkað	   í	  heldur	   séum	  við	  ein	  heild	  þótt	  við	   séum	  ólík,	  höfum	  ólíka	  
getu	  og	  komum	  frá	  ólíkum	  stöðum.	  Þetta	  finnst	  flestum	  leikskólastjórunum	  
mikilvægt	   og	   þeir	   tala	   um	   að	   einn	   þáttur	   í	   þessu	   sé	   fjölbreyttur	   starfs-‐
mannahópur.	   Því	   eins	   og	   áður	   hefur	   komið	   fram	   hafa	   flestallir	   leikskóla-‐

stjórarnir	  reynslu	  af	  því	  að	  hafa	  fólk	  með	  skerta	  starfsgetu	  í	  vinnu	  og/eða	  frá	  
ólíkum	   menningarheimum.	   Hildur	   segir	   að	   þar	   sem	   þetta	   fólk	   sé	   hluti	   af	  
samfélaginu	   rétt	   eins	   og	   við	   hin	   sé	   ekkert	   eðlilegra	   en	   að	   það	   sé	   úti	   á	  
vinnumarkaðinum,	   þetta	   sé	   bara	   fjölbreytnin	   og	   hún	   hafi	   góð	   áhrif	   á	  
samfélagið.	  

Fríða	  telur	  reynslu	  sína	  af	  því	  að	  hafa	  starfsmann	  með	  skerta	  starfsgetu	  
góða;	  hann	  hafi	   kannski	  ekki	  getað	  allt	   frekar	  en	  aðrir	  en	  alveg	   lagt	   sitt	  af	  
mörkum.	  Fríða	  hafði	  þetta	  að	  segja	  um	  reynslu	  sína:	  

...	  þetta	  hefur	  góð	  áhrif,	  það	  gerir	  það,	  að	  sjá	  að	  við	  erum	  ekki	  
öll	  eins	  og	  þó	  við	  séum	  ekki	  uppeldisstofnun	  fyrir	  fullorðið	  fólk	  
þá	   er	   samt	   ákveðin,	   já,	   ég	   segi	   bara	   fyrir	   alla	   vinnustaði	   þá	  
hefur	   fólk	   svona	   ...	   hvað	   segir	   maður	   ...	   bara	   ákveðnum	  
skyldum	  að	  gegna	  ...	  við	  samfélagið.	  

Leikskólastjórarnir	   tala	  um	  að	  gæta	  þurfi	   þess	   að	   starfsfólk	  með	   skerta	  
starfsgetu	   skapi	   ekki	   viðbótarálag	   á	   leikskólanum.	   Þeir	   telja	   að	   til	   þess	   að	  
sinna	   þessu	   verkefni	  með	   sóma	   þurfi	   oft	   að	   huga	   að	   svigrúmi	   til	   að	   veita	  
starfsmanninum	  stuðning.	  Þetta	  getur	  skipt	  máli	  þegar	  kemur	  að	  viðhorfum	  
starfsmanna	  til	  viðkomandi	  því	  að	  ef	  hann	  veldur	  aukaálagi	  eru	  starfsmenn	  
líklegri	  til	  að	  vera	  neikvæðir	  og	  þá	  getur	  verið	  erfitt	  að	  láta	  þetta	  ganga	  upp.	  

Erla	   talar	   um	   að	   ekki	   hafi	   gengið	   nógu	   vel	   þegar	   hún	   reyndi	   að	   taka	  
starfsmann	   með	   skerta	   starfsgetu	   í	   vinnu.	   Það	   hafi	   aðallega	   verið	   vegna	  
þess	  að	  hann	  hefði	  þurft	  mikinn	  stuðning	  sem	  olli	  auknu	  álagi	  á	  starfsmenn	  
sem	   höfðu	   þó	   næg	   verkefni	   fyrir.	   Hún	   telur	   reyndar	   að	   það	   geti	   verið	  
misjafnt	  eftir	  einstaklingum	  hvernig	  þeim	  gangi	  að	  fóta	  sig	  í	  starfi,	  það	  geti	  
alveg	   eins	   átt	   við	   um	   annað	   starfsfólk	   þótt	   það	   teljist	   ekki	   með	   skerta	  
starfsgetu.	  

Leikskólastjórunum	  finnst	  umræðan	   í	  samfélaginu	  oft	  ekki	  nógu	   jákvæð	  
gagnvart	   einstaklingum	   sem	   skera	   sig	   á	   einhvern	   hátt	   úr.	   Þeir	   tala	   um	   að	  
það	   sé	  þó	   smám	  saman	  að	  breytast	  og	  þeim	   finnst	  þeir	   að	  einhverju	   leyti	  
gegna	  hlutverki	  í	  því	  að	  breyta	  þessum	  viðhorfum.	  Anna	  leggur	  áherslu	  á	  að	  
leikskólinn	  gefi	  þau	  skilaboð	  út	  í	  samfélagið	  að	  þar	  fái	  allir	  sömu	  tækifærin,	  
og	  slíkt	  getur	  haft	  áhrif	  á	  viðhorf	  til	  einstaklinga:	  	  

...	  þegar	  allt	  samfélagið	  er	  á	  móti	  þér	  og	  þú	  ert	  bara	  fimm	  ára	  ...	  
hann	   á	   allt	   lífið	   framundan	   og	   strax	   er	   allt	   samfélagið	   á	  móti	  
honum	   ...	   við	   getum	   haft	   svo	   mikið	   að	   segja	   með	   okkar	  
viðhorfum	  ...	  

Inga	   talar	   um	  að	  hún	   sé	   ánægð	  með	   að	   taka	   þátt	   í	   því	   að	   hafa	   áhrif	   á	  
viðhorf	   fólks	   úti	   í	   samfélaginu.	   Það	   virki	   hvetjandi	   og	   hún	   fái	   vissu	   um	   að	  
leikskólinn	   sé	   á	   réttri	   leið	   þótt	   það	   gerist	   í	   smáum	   skrefum.	   Leikskóla-‐
stjórarnir	   vilja	   taka	   þátt	   í	   að	   opna	   umræðuna	   og	   hafa	   áhrif	   á	   viðhorfið	   í	  
samfélaginu.	   Það	   gera	   þeir	   með	   því	   að	   gefa	   ákveðin	   skilaboð	   um	   að	  
fjölbreytileikinn	   sé	   raunsönn	  mynd	  af	   samfélaginu	  eða	  eins	  og	   Inga	   kemst	  
að	  orði:	  „...	  þá	  erum	  við	  að	  smita	  það	  yfir	  til	  foreldra	  og	  starfsfólks	  og	  höfum	  
áhrif	  á	  rekstraraðilana	  ...“	  Þannig	  geti	  hún	  haft	  áhrif	  út	  í	  samfélagið.	  

Fram	   kom	   hjá	   leikskólastjórunum	   að	   þeir	   telja	   jafnvel	   viðhorfið	   til	  
fullorðinna	  einstaklinga	  annað	  en	  til	  barna.	  Þeir	  verða	  varir	  við	  þetta	  í	   leik-‐
skólanum	  eins	  og	  starfsmenn	  hafi	  aðra	  sýn	  á	   fullorðna	  en	  börn.	   Inga	  sagði	  
þetta:	  „Það	  virðist	  vera	  meira	  umburðarlyndi	  eða	  hvað	  á	  ég	  að	  segja	  svona,	  
það	  er	  svona	  jákvæðara	  viðhorf	  gagnvart	  börnum	  en	  fullorðnum.“	  Hún	  taldi	  
þetta	   viðhorf	   hafa	   skapað	   aukið	   álag	   í	   starfsmannahópnum	  þegar	   kom	  að	  
starfsmanni	  með	  skerta	  starfsgetu.	  Að	  hafa	  áhrif	  á	  þetta	  viðhorf	  hafi	  verið	  
eitt	  stærsta	  verkefnið	  sitt	  og	  smám	  saman	  hafi	  það	  verið	  að	  breytast	  til	  hins	  
betra.	  

Skilaboðin	   sem	   leikskólastjórarnir	   vilja	   koma	   út	   í	   samfélagið	   er	   að	   allir	  
eigi	  að	  fá	  sömu	  tækifærin.	  Hægt	  sé	  að	  treysta	  fólki	  fyrir	  ýmsum	  verkum	  þó	  
að	   þeir	   séu	   með	   einhverja	   skerðingu	   eða	   komi	   frá	   öðrum	   menningar-‐
heimum.	  Hildur	  telur	  hægt	  að	  koma	  þessum	  skilaboðum	  áfram	  með	  ýmsum	  
hætti	  og	  að	  ein	   leiðin	  sé	   í	  gegnum	  orðræðuna.	  Orðræðan	   í	  kringum	  okkur	  
skipti	  máli	  og	  hægt	  sé	  að	  reyna	  að	  hafa	  áhrif	  á	  hana	  eða	  eins	  og	  hún	  sagði:	  
„...	  við	  getum	  passað	  upp	  á	  orðræðuna	  í	  kringum	  okkur	  ...	  hún	  hefur	  áhrif“.	  	  

Leikskólastjórarnir	   höfðu	   vissar	   áhyggjur	   af	   framtíð	   leikskólabarna	  með	  
sérþarfir	   þar	   sem	   þeir	   telja	   að	   viðhorfið	   breytist	   eftir	   því	   sem	   þau	   eldast.	  
Þess	   vegna	   þurfi	   að	   huga	   vel	   að	   stöðu	   þeirra	   þegar	   upp	   í	   grunnskólana	  
kemur	   og	   svo	   áfram	   út	   í	   lífið.	   Umræðan	   um	   hvernig	   staðið	   sé	   að	  málum	  
þeirra	  sem	  minna	  mega	  sín	  sé	  oft	  flókin	  og	  erfitt	  að	  mynda	  sér	  skoðun	  á	  því	  
hvort	  þau	  eigi	  heima	  í	  sérskólum	  eða	  ekki.	  Hvort	  þau	  eigi	  heima	  á	  sambýlum	  
eða	  ekki.	  Fram	  kom	  að	  leikskólastjórar	  telja	  þessa	  einstaklinga	  einangrast	   í	  
samfélaginu	   og	   eiga	   oft	   erfitt	   félagslega	   eftir	   því	   sem	   þeir	   eldast.	   Í	   þessu	  
sambandi	   benti	   Erla	   á	   að	  mikilvægt	   væri	   að	   eiga	   samtal	   við	   þetta	   fólk	   og	  
spyrja	   það	   sjálft	   hvað	   það	   vilji	   því	   það	   getur	   líka	   verið	   misjafnt	   eftir	  
einstaklingum.	  Það	  er	  bara	  eins	  og	  annað	  fólk	  sem	  hefur	  misjafnar	  þarfir,	  og	  
hún	   sagði:	   „...	   það	   á	   að	   tala	   við	   þetta	   fólk,	   að	   það	   sé	   ekki	   þannig	   að	   það	  
ákveði	  bara	  einhver	  hvar	  það	  á	  að	  búa“.	  

Hér	   hefur	   verið	   greint	   frá	   þeim	   samfélagslegu	   hlutverkum	   sem	   leik-‐
skólastjórarnir	   telja	   leikskólann	   gegna	   í	   vinnu	   að	   innleiðingu	   skóla	   án	  

aðgreiningar.	  Þeir	  líta	  svo	  á	  að	  leikskólinn	  eigi	  að	  gefa	  ákveðin	  skilaboð	  út	  í	  
samfélagið	  um	  að	  þar	  sé	  rúm	  fyrir	  alla,	  hvaðan	  sem	  þeir	  koma	  eða	  hvernig	  
sem	   þeir	   eru,	   allir	   geti	   lagt	   sitt	   af	  mörkum.	   Það	   að	   hafa	   starfsmenn	  með	  
skerta	   starfsgetu	   og/eða	   frá	   ólíkum	   menningarheimum	   auðgi	   starfið	   og	  
samfélagið	   um	   leið.	   Á	   þennan	   hátt	   stuðli	   þeir	   að	   því	   að	   allir	   fái	   sömu	  
tækifærin	  í	  samfélaginu	  og	  hafi	  þannig	  áhrif	  á	  viðhorf	  til	  fjölbreytts	  mannlífs.	  

4.5 Að	  efla	  leikskóla	  á	  Austurlandi	  sem	  skóla	  án	  aðgreiningar	  

Leikskólastjórarnir	   telja	   að	   betur	   hefði	   mátt	   standa	   að	   innleiðingu	  
menntastefnunnar	   skóla	   án	   aðgreiningar.	   Það	   sé	   allt	   of	   algengt	   að	   eina	  
frumkvæðið	  frá	  ríki	  og	  sveitarfélögum	  felist	  í	  því	  að	  afhenda	  leikskólum	  upp	  
í	  hendurnar	  stefnur	  og	  stefnubreytingar	  án	  þess	  að	  þeim	  sé	  fylgt	  eftir	  með	  
fjármagni,	   því	   að	   breytingar	   kosti	   bæði	   tíma	   og	   peninga.	   Inga	   vill	   sjá	   það	  
sem	   samstarfsverkefni	   ríkis	   og	   sveitarfélaga	   að	   efla	   þekkingu	   og	   gera	  
skólana	   hæfa	   til	   að	   takast	   á	   við	   verkefni	   eins	   og	   innleiðingu	   skóla	   án	  
aðgreiningar.	   Hún	   telur	   það	   geta	   haft	   mikil	   áhrif	   á	   viðhorf	   til	   stefnunnar,	  
bæði	   inni	   í	   skólastofnunum	   og	   einnig	   úti	   í	   samfélaginu.	   Hún	   telur	   ábyrgð	  
ríkisins	  sem	  tekur	  ákvarðanirnar	  vera	  mikla,	  og	  sagði:	  	  

...	  það	  þarf	  að	  tryggja	  þekkingu	  svo	  þetta	  virki	  ...	  þessu	  er	  bara	  
HENT	  út	  ...	  þið	  eigið	  að	  fara	  að	  vinna	  eftir	  þessu	  í	  GÆR	  en	  ekki	  
verið	  að	  tryggja	  að	  það	  eigi	  sér	  stað	  þetta	  eðlilega	  samtal	  og	  að	  
það	  verði	  til	  þessi	  þekking	  sem	  þarf	  og	  að	  allir	  séu	  að	  koma	  að	  
þessu	   og	   þar	   af	   leiðandi	   held	   ég	   að	   þetta	   sé	   ekki	   að	   skila	   sér	  
eins	  og	  þetta	  var	  hugsað	  ...	  mér	  finnst	  þetta	  hafa	  verið	  allt	  hálf	  
ómarkvisst	   allt	   saman	   ...	   en	   ákvörðunin	   er	   góð,	   finnst	   mér,	  
þetta	  er	  rétta	  leiðin	  og	  niðurstaðan	  gæti	  verið	  frábær	  ef	  hugað	  
væri	  betur	  að	  framkvæmdinni	  ...	  

Inga	   hefur	   áhyggjur	   af	   því	   að	   fólk	   myndi	   sér	   skoðanir	   á	   skóla	   án	  
aðgreiningar	   án	   þess	   að	   vita	   hvað	   stefnan	   stendur	   fyrir	   vegna	   þess	   að	  
þekkingu	  skorti	  bæði	  í	  skólum	  og	  úti	  í	  samfélaginu.	  Þess	  vegna	  hafi	  skóli	  án	  
aðgreiningar	   oft	   og	   tíðum	   fengið	   neikvæða	   umfjöllun.	   Því	   telur	   hún	   að	  
mikilvægt	  hefði	  verið	  að	  byggja	  upp	  þekkingu	  á	  skóla	  án	  aðgreiningar	  áður	  
en	  farið	  var	  að	  vinna	  eftir	  stefnunni	  og	  sagði	  um	  það:	  

...	   þá	   erum	   við	   ekki	   að	   bera	   virðingu	   fyrir	   þessari	   vinnu,	   allri	  
þessari	   stefnumótunarvinnu	   sem	   er	   búin	   að	   eiga	   sér	   stað	   og	  
sem	   er	   grunnurinn	   að,	   hvað	   á	   ég	   að	   segja	   við	   þig,	   sem	   er	  

grunnurinn	   að	   því	   hvernig	   við	   erum	   að	   byggja	   menntakerfið	  
okkar	  upp	  á.	  

Jóna	   hafði	   svipaða	   skoðun	   á	   þessu	   máli	   og	   hún	   taldi	   að	   innleiðing	   á	  
skólastefnu	   líkt	  og	  skóla	  án	  aðgreiningar	  sem	  kemur	  eins	  og	  hún	  sagði:	  „...	  
að	   ofan	   og	   inn	   sé	   ekki	   eins	   árangursrík	   eins	   og	   þegar	   hún	   kemur	   hina	  
leiðina“.	   Því	   telur	   hún	   að	   byrjað	   hafi	   verið	   á	   vitlausum	   enda.	   Fyrst	   hefði	  
þurft	  að	  ná	  skólunum	  með	  sér	  þannig	  að	  þeir	  hefðu	  tekið	  þetta	  upp	  á	  mun	  
jákvæðari	  nótum.	  	  

Eins	  og	  áður	  hefur	  komið	  fram	  segjast	  leikskólastjórar	  á	  Austurlandi	  vera	  
jákvæðir	   í	   garð	   stefnunnar	   um	   skóla	   án	   aðgreiningar	   og	   telja	   að	   ýmislegt	  
hafi	   áunnist;	   leikskólarnir	   þokist	   í	   rétta	   átt.	   Engu	   að	   síður	   telja	   leikskóla-‐
stjórarnir	   að	   ýmislegt	   hefði	  mátt	   gera	   betur	   fram	  að	  þessu	  og	  margt	   væri	  
hægt	   að	   gera	   til	   að	   styðja	   og	   efla	   leikskóla	   á	   Austurlandi	   sem	   skóla	   án	  
aðgreiningar.	   Eins	  og	  áður	  hefur	   komið	   fram	   telja	  þeir	  mikilvægt	   að	   fjölga	  
leikskólakennurum.	  Guðrún	  telur	  fjölgunina	  nauðsynlega	  svo	  að	  hægt	  sé	  að	  
starfa	   almennilega	   eftir	   því	   sem	   leikskólum	   er	   ætlað,	   þar	   með	   talið	  
stefnunni	  um	  skóla	  án	  aðgreiningar.	  Hún	  sagði:	  „...	  nú	  er	  orðin	  virkileg	  þörf	  
á	  að	  fjölga	  leikskólakennurum“.	  

Fríða	   telur	   einnig	   að	   til	   þess	   að	   gera	   betur	   þurfi	   að	   fjölga	   leikskóla-‐
kennurum	  og	  sagði	  um	  það:	  „...	  er	  bara	  með	  of	  fáa	  leikskólakennara	  ...	  þetta	  
snýst	  um	  að	  fjölga	  þeim	  ...	  “	  Hún	  telur	  þetta	  eina	  helstu	  hindrunina	  í	  dag	  auk	  
þess	   sem	   símenntun	   starfsfólks	   þyrfti	   að	   vera	   öflugri.	   Um	   þetta	   eru	  
leikskólastjórarnir	  sammála	  og	  flestir	   telja	  dýrmætum	  tíma	  varið	   í	  að	  finna	  
og	   ráða	   starfsfólk	   þar	   sem	   mikið	   flæði	   sé	   á	   starfsmönnum	   inn	   og	   út	   úr	  
leikskólanum.	  Auk	  þess	  fari	  mikill	  tími	  og	  orka	  í	  að	  þjálfa	  upp	  ómenntaða	  og	  
óreynda	  starfsmenn.	  Algengt	  sé	  að	  þessir	  starfsmenn	  séu	  ungir	  og/eða	  með	  
lágt	   sjálfsmat	   sem	   kalli	   oft	   á	   mikinn	   stuðning	   frá	   leikskólakennurum	   og	  
stjórnendum.	  

Leikskólastjórarnir	   tala	   um	   að	   litla	   sem	   enga	   ráðgjöf	   sé	   að	   hafa	   þegar	  
kemur	   að	   skóla	   án	   aðgreiningar.	   Börn	   sem	   hafa	   fengið	   greiningu	   séu	   þó	  
undantekning	  þar	  á	  en	  oft	   sé	  þörf	   á	  meiri	   ráðgjöf	   inn	   í	   skólana.	   Leikskóla-‐
stjórarnir	   benda	   á	   að	   löng	   bið	   sé	   eftir	   greiningu	   og	   það	   þurfi	   alls	   ekki	   að	  
greina	  öll	   börn	   sem	  hafa	  þörf	   fyrir	   aðstoð.	  Þetta	  geta	   verið	   tvítyngd	  börn,	  
börn	  með	   tímabundinn	  vanda	  vegna	  aðstæðna	   í	   lífi	  þeirra	  og	  margt	   fleira.	  
Þetta	  eru	  börnin	  sem	  leikskólastjórarnir	  hafa	  ekki	  síður	  áhyggjur	  af	  og	  vildu	  
gjarnan	   geta	   leitað	   eitthvað	   eftir	   ráðgjöf.	   Fríða	   sagði	   að	   í	   skóla	   án	  
aðgreiningar	  væri	  ekki	  verið	  að	  tala	  um	  sum	  börn	  heldur	  öll	  börn.	  

Þeir	   leikskólastjórar	   sem	   hafa	   menntaða	   sérkennslufræðinga	   í	   starfs-‐
mannahópnum	  tala	  um	  að	  þeir	  treysti	  á	  þá	  í	  þessum	  efnum	  en	  almennt	  séu	  
leikskólarnir	   ekki	  með	   sérkennslufræðinga	   í	   starfsmannahópnum.	   Því	   telja	  
þeir	  mikilvægt	  að	  annaðhvort	  fjölga	  sérkennslufræðingum	  í	   leikskólum	  eða	  
tryggja	   leikskólunum	   með	   einhverjum	   hætti	   ráðgjöf	   í	   stoðkerfi	   sveitar-‐
félaganna.	  

Almennt	   segja	   leikskólastjórarnir	   þörf	   á	   að	   efla	   og	   bæta	   stoðkerfi	  
leikskólanna,	  það	   sé	  oft	   tilviljanakennt	  og	   illa	   skipulagt.	  Þeir	  upplifa	  oft	  að	  
þeir	  séu	  einir	  og	  viti	  ekki	  alltaf	  hvert	  skal	  leita.	  Í	  þessu	  sambandi	  nefna	  þeir	  
að	   leikskólafulltrúi	   starfi	   ekki	   hjá	   sveitarfélögunum	   og	   enginn	   með	  
leikskólakennaramenntun	   yfirleitt,	   hvorki	   á	   fræðslusviðum	   né	   á	   skóla-‐
skrifstofum.	  Birna	  hafði	  þetta	  að	  segja:	  „...	  við	  gerum	  bara	  eins	  og	  við	  getum	  
en	   það	   vantar	   svo	   mikið	   ráðgjöf	   ...	   frá	   skólaskrifstofu	   eða	   að	   hafa	  
leikskólasérkennslufulltrúa	  eða	  leikskólafulltrúa	  hjá	  sveitarfélaginu	  eða	  bara	  
einhvern	  sem	  gæti	  veitt	  okkur	  ráðgjöf.“	  

Nokkrir	   leikskólastjórar	  töluðu	  um	  að	  veikindi	  starfsmanna	  hefðu	  einnig	  
áhrif	   á	   að	   leikskólinn	   gæti	   uppfyllt	   það	   sem	   honum	   ber	   samkvæmt	  
Aðalnámskrá	   leikskóla,	   lögum	   og	   reglugerðum.	   Skortur	   væri	   á	   afleysinga-‐
stöðum	   og	   þeir	   lentu	   stundum	   í	   vandræðum	   með	   að	   ákveða	   hvar	   skyldi	  
bera	   niður	   þegar	   kæmi	   að	   því	   að	   leysa	   þann	   vanda.	   Þá	   þyrfti	   að	   fara	   að	  
meta	  hvort	  fella	  ætti	  niður	  undirbúningstíma	  leikskólakennara	  eða	  stuðning	  
við	  börn	  og	  sérkennslu.	  Þeir	  tala	  um	  að	  þeir	  fari	  frekar	  sjálfir	   inn	  á	  deild	  til	  
að	   leysa	   af,	   til	   að	  halda	  öllu	   gangandi,	   en	   stundum	  dugi	   það	  ekki	   til.	   Jóna	  
sagði:	   „...	   við	  megum	   ekki	   láta	   sérkennsluna	   falla	   niður	   ...	   við	   getum	   ekki	  
tekið	  undirbúninginn	  af	  starfsfólkinu	   ...	  ég	   fer	  þá	   frekar	   inn	  á	  deild	  en	  það	  
dugar	  stundum	  ekki	  til“.	  	  

Flestir	  leikskólastjórarnir	  töluðu	  um	  að	  hugmyndafræði	  sem	  leikskólarnir	  
byggja	  starf	  sitt	  á	  þyrfti	  að	  styðja	  við	  skóla	  án	  aðgreiningar.	   Í	  því	  sambandi	  
nefndu	   þeir	   að	   leikskólastarf	   sem	   byggist	   á	   að	   horfa	   eftir	   styrkleikum	  
einstaklinga	  væri	  það	  sem	  þeir	  teldu	  koma	  öllum	  börnum	  vel.	  Leikskólarnir	  
færu	  ýmsar	  leiðir	  að	  því	  markmiði	  en	  þetta	  væri	  grundvallaratriði	  þegar	  litið	  
er	  til	  skóla	  án	  aðgreiningar.	  Um	  þetta	  sagði	  Dagný:	  „...	  að	  allir	  eru	  að	  vinna	  í	  
sínum	  styrkleikum	  og	  taka	  þá	  veikleikana	  og	  vinna	  með	  þá	  með	  styrkleikum	  
sínum“.	  	  

Leikskólastjórunum	   finnst	   virðingu	   fyrir	   leikskólanum	   og	   því	   námi	   sem	  
þar	   fer	   fram	   vera	   ábótavant,	   bæði	   í	   samfélaginu	   og	   einnig	   í	   öðrum	  
stofnunum.	  Leikskólastjórarnir	  segjast	  oft	  þurfa	  að	  minna	  á	  sig,	   til	  dæmis	   í	  
umræðu	   um	   ýmis	   mál	   sem	   snúa	   að	   samskiptum	   og	   samvinnu	   við	   aðrar	  
stofnanir	  og	  stoðkerfi.	  

Erla	  segist	  til	  dæmis	  verða	  vör	  við	  það	  viðhorf	  að	  snemmtæk	  íhlutun	  eigi	  
sér	  ekki	  stað	  fyrr	  en	  í	  fyrstu	  bekkjum	  grunnskóla.	  Hún	  talar	  líka	  um	  að	  hún	  
fái	   oft	   að	   heyra	   að	   það	   sé	   ekki	   mikið	   mál	   að	   sinna	   sérþörfum	   barna	   í	  
leikskóla	   því	   þar	   sé	   hvort	   eð	   er	   bara	   verið	   að	   leika	   og	   föndra.	   Fríða	   telur	  
vandann	  liggja	  í	  því	  að	  enn	  sé	  litið	  á	  leikskóla	  fyrst	  og	  fremst	  sem	  þjónustu	  
en	   ekki	   skóla.	   Fólk	   virðist	   ekki	   sjá	   hvað	   leikskólakennarar	   eru	   að	   gera	  
mikilvæga	   hluti	   og	   allt	   það	   nám	   sem	   fer	   fram	   í	   leikskólum.	   Hún	   viti	   ekki	  
hvernig	   megi	   koma	   þessum	   skilaboðum	   betur	   út	   í	   samfélagið.	   Hún	   telur	  
nauðsynlegt	   að	  þeir	   sem	  bjóðast	   til	   að	   starfa	   á	   pólitískum	  vettvangi	   kynni	  
sér	  hlutina	  nánar	  til	  að	  skilja	  betur	  hvað	  leikskólakennarar	  eru	  að	  gera	  og	  þá	  
hvað	  þeir	  eru	  að	  tala	  um.	  Um	  þetta	  sagði	  Fríða:	  	  

...	  þetta	  er	  ekki	  bara	  þjónusta	  við	   foreldra	   ...	  þetta	  er	   skóli	  og	  
þetta	  er	  skóli	  þar	  sem	  börnum	  á	  að	  líða	  vel	  ...	  þau	  eru	  hér	  átta	  
tíma	   á	   dag	   ...	   ég	   vil	   bara	   að	   það	   sé	   hlustað	   á	   okkur	   ...	   en	   við	  
erum	  kannski	  ekki	  nógu	  duglegar	  að	  básúna	  ...	  

Flestir	  leikskólastjórarnir	  tala	  um	  húsnæði	  leikskólanna	  og	  að	  það	  sé	  oft	  
og	  tíðum	  ekki	  fullnægjandi	  fyrir	  þá	  starfsemi	  sem	  því	  er	  ætlað.	  Þar	  sé	  til	  að	  
mynda	  ekki	  aðstaða	  til	  sérkennslu	  og	  um	  það	  segir	  Guðrún:	  „...	  það	  er	  í	  raun	  
hvergi	  afdrep	  til	  þess	  að	  taka	  börn	  út,	  ekki	  að	  það	  þurfi	  alltaf	  að	  taka	  þau	  út	  
...	  alls	  ekki,	  en	  það	  þarf	  líka	  stundum	  ...“	  	  

Þær	   töluðu	   líka	   um	   að	   aðgengi	   væri	   ekki	   nægjanlega	   gott	   og	   jafnvel	   í	  
nýbyggðum	   leikskólum	   væri	   ekki	   gert	   ráð	   fyrir	   til	   að	   mynda	   líkamlega	  
fötluðu	  barni	  eða	  starfsmanni.	  Það	  eitt	  og	  sér	  væri	  strax	  aðgreinandi	  ef	  barn	  
til	  dæmis	  gæti	  ekki	  notað	  sama	  inngang	  og	  önnur	  börn.	  Jóna	  hafði	  þetta	  að	  
segja:	  „...	  hugsaðu	  þér,	  þetta	  er	  nýr	  leikskóli	  og	  ef	  kæmi	  hér	  fatlað	  barn	  þá	  
kæmist	  það	  ekki	  hér	  inn	  í	  hjólastól	  ...“	  Hún	  talar	  um	  að	  það	  sé	  alltaf	  verið	  að	  
bregðast	   við	   eftir	   að	   barn	   er	   komið	   í	   leikskólann	   í	   stað	   þess	   að	   hafa	  
aðstæður	  þannig	  að	  hægt	  sé	  að	  taka	  á	  móti	  öllum	  börnum.	  Dagný	  taldi	  að	  
huga	  mætti	  að	  rýmum	  í	  leikskólum,	  þau	  væru	  of	  stór	  og	  of	  fá.	  Það	  hefði	  í	  för	  
með	   sér	   að	   yfirleitt	   væru	   börnin	   í	   of	   stórum	   hópum	   sem	   skapaði	   oft	  
óæskilegar	  aðstæður	  fyrir	  þau.	  Börnum	  liði	  best	   í	  smærri	  hópum	  og	  ef	  um	  
viðkvæma	  einstaklinga	  væri	  að	  ræða	  mögnuðust	  upp	  neikvæð	  áhrif	  þess	  að	  
vera	  í	  stórum	  og	  hávaðasömum	  hópi.	  	  

Nokkrir	   leikskólastjórar	   töldu	   húsnæðið	   ekki	   hamlandi	   þótt	   aðgengið	  
væri	  slæmt	  og	  rýmið	  ekki	  alltaf	  eins	  og	  best	  væri	  á	  kosið.	  Þeir	  töldu	  sig	  geta	  
leyst	  málin	  þegar	  og	  ef	  á	  þyrfti	  að	  halda,	  þeir	  hefðu	  gert	  það	  hingað	  til.	  	  

Til	  að	  gera	  betur	  telja	  leikskólastjórarnir	  að	  koma	  þurfi	  til	  breytt	  hugarfar	  
og	  aukið	  fjármagn.	  Guðrún	  velti	  fyrir	  sér	  að	  þó	  svo	  að	  leikskólinn	  tæki	  á	  móti	  
öllum	   börnum	   í	   sveitarfélaginu	   eins	   og	   honum	   ber	   væri	   annað	  mál	   hvort	  
þeim	   tækist	   að	   veita	   öllum	   börnum	   það	   sem	   þau	   þurfa	   á	   að	   halda	   en	  
auðvitað	  væri	  viljinn	  fyrir	  hendi.	  Hún	  persónulega	  vildi	  geta	  gert	  betur.	  	  

Leikskólastjórarnir	   finna	  yfirleitt	   fyrir	   góðum	  vilja	   frá	   yfirmönnum	  til	   að	  
gera	   betur	   en	   það	   vanti	   bara	   fjármagn	   til	   þess.	   Þannig	   telja	   þeir	   fræðslu-‐
fulltrúa	  sveitarfélaganna	  hafa	  góðan	  skilning	  og	  segjast	  finna	  fyrir	  velvilja	  og	  
stuðningi	   frá	  þeim	  en	  það	  hafi	  oft	   lítið	  að	  segja	  þar	  sem	  þeir	  hafi	  ekki	  það	  
fjármagn	   sem	   oft	   og	   tíðum	   þarf	   til	   að	   mæta	   því	   sem	   leikskólann	   skortir	  
hverju	   sinni.	   Þannig	   lýsa	   þeir	   því	   að	   þegar	   þeir	   óska	   eftir	   að	   geta	   uppfyllt	  
þarfir	   einstaklinga	   sé	   þeim	   bent	   á	   að	   hagræða	   og	   búa	   til	   svigrúm	   innan	  
fjárhagsrammans.	  Dagný	  sagðist	  oft	  fá	  þessi	  svör:	  	  

...	  reyndu	  að	  finna	  leið	  þannig	  að	  það	  sé	  hægt	  eða	  skoða	  hvort	  
þú	   gætir	   fært	   til	   ...	   maður	   reynir	   svo	   að	   færa	   og	   toga	   í	   alla	  
spotta,	   gera	   allt	   til	   þess	   að	   geta	   ...	   en	   þá	   er	   það	   yfirleitt	   á	  
kostnað	  einhvers	  annars	  því	  þú	  hefur	  bara	  ákveðið	  budget	  ...	  

Inga	  orðaði	  þetta	  svona:	  	  

Ég	  finn	  alveg,	  það	  er	  alveg	  hvatning	  og	  stuðningur	  eins	  langt	  og	  
það	  nær	   ...	   innan	   fjárhagsrammans	   ...	  það	  er	  svo	   lítið	  svigrúm	  
til	  að	  mæta	  þessu	  ...	  svo	  já	  ...	  

Eftir	  að	  hafa	  reynt	  allt	  sem	  þær	  geta,	  sem	  oft	  reynist	  erfitt	  vegna	  þröngs	  
fjárhagsramma,	  þurfa	  þær	   að	   fara	   aftur	   og	  biðja	  um	  aukafjárframlag.	   Þær	  
telja	   að	   ef	   þær	   hafi	   nógu	   góð	   rök	   sé	   oftast	   á	   endanum	   hægt	   að	   fá	   aukið	  
fjármagn	   en	   þá	   sé	   líka	   gott	   að	   hafa	   stuðning	   fræðslufulltrúans.	   Erla	   segist	  
beita	   fyrir	   sig	   í	   rökfærslum	  nýjum	   lögum	  og	  reglugerðum	  sem	  miða	  að	  því	  
að	  gera	  henni	  kleift	  að	  sækja	  um	  stuðning	  við	  barn	  án	  þess	  að	  koma	  þurfi	  til	  
greiningar.	  Hún	  telur	  mikilvægt	  að	  koma	  þeim	  skilaboðum	  áfram	  að	  það	  eigi	  
ekki	   alltaf	   að	   þurfa	   greiningar	   til	   að	   koma	   til	   móts	   við	   þarfir	   barna.	   Katla	  
talar	  um	  að	  þó	   svo	  að	  hún	  hafi	   fengið	   aukið	   fjármagn	   til	   að	   sinna	  þörfum	  
barns	  sem	  ekki	  var	  komið	  með	  greiningu	  hafi	  hún	  fengið	  á	  tilfinninguna	  að	  
þótt	   það	   hafi	   verið	   samþykkt	   hafi	   hugur	   kannski	   ekki	   fylgt	   máli	   þar	   sem	  
þetta	  þótti	  helst	  til	  mikið	  í	  lagt.	  

Leikskólastjórarnir	  telja	  að	  oft	  og	  tíðum	  ríki	  ekki	  skilningur	  eða	  þekking	  á	  
leikskólamálum	  almennt	  hjá	  því	  fólki	  sem	  býður	  sig	  fram	  til	  að	  starfa	  í	  þeim	  
pólitísku	   nefndum	   og	   ráðum	   sem	   fara	   með	   málaflokkinn	   hjá	   sveitar-‐

félögunum.	  Ör	  mannaskipti	   í	   þessum	  nefndum	  hafa	   líka	   sín	  áhrif	  og	   skapa	  
ákveðna	  óvissu.	  Leikskólastjórarnir	   telja	   sig	  oft	  vera	   rétt	  að	  ná	  þeim	   línum	  
og	   áherslum	   sem	  ætlast	   er	   til	   að	   þeir	   vinni	   eftir	   þegar	   verða	   breytingar.	   Í	  
sumum	   tilvikum	   eru	   þeir	   rétt	   búnir	   að	   koma	   nefndarmanni	   í	   skilning	   um	  
tiltekin	  mál	  þegar	  skipt	  er	  um,	  bæði	  í	  kjölfar	  kosninga	  á	  fjögurra	  ára	  fresti	  og	  
einnig	   oft	   á	   miðju	   kjörtímabili.	   Um	   þetta	   segir	   Erla:	   „...	   mér	   finnst	   oft	  
erfiðast	  öll	   þessi	   skipti	   í	   pólitíkinni	  þegar	  er	  mismunandi	   fólk	  og	   skilningur	  
fólks	  sem	  fer	  með	  þessi	  mál“	  .	  

Leikskólastjórarnir	   eru	   þeirrar	   skoðunar	   að	   leikskólarnir	   þurfi	   meira	  
fjármagn	  til	  að	  geta	  sinnt	  skyldum	  sínum	  betur	  en	  þeir	  gera	  í	  dag.	  Þeir	  eiga	  
erfitt	  með	  að	  átta	  sig	  á	  hvernig	  stendur	  á	  því	  að	  innleiðing	  stefnu	  eins	  og	  um	  
skóla	  án	  aðgreiningar	  sé	  samþykkt	  án	  þess	  að	  því	   fylgi	  trygging	  fyrir	  því	  að	  
inni	  í	  skólunum	  sé	  þekking	  til	  að	  vinna	  að	  henni	  eða	  einhver	  áætlun	  um	  að	  
setja	   aukið	   fjármagn	   í	   að	   fylgja	   henni	   eftir.	   Fríða	   veltir	   fyrir	   sér	   hvort	   þeir	  
sem	  þetta	  samþykktu	  hafi	  ekki	  áttað	  sig	  á	  því	  að	  þetta	  myndi	  auka	  kostnað.	  
Hún	  sagði:	  „...	  þetta	  eykur	  kostnað	  ...	  það	  fylgdi	  ekkert	  frá	  sko	  frá	  ríkinu	  ...“	  
Hún	   segist	   viðbúin	   því	   þegar	   hún	   er	   spurð	   út	   í	   aukinn	   launakostnað	   að	  
benda	  á	  að	  þetta	  kosti	  peninga.	  Inga	  tekur	  í	  svipaðan	  streng	  og	  minnir	  líka	  á	  
að	   sveitarfélög	   eru	   umsagnaraðilar	   lagasetninga:	   „...	   það	   eru	   komnar	  
samþykktir	  og	  það	  er	  eins	  og	  rekstraraðilar	  átti	  sig	  ekki	  á	  skuldbindingunum	  
sem	  eru	  á	  bak	  við	  þær	   ...“	  Erla	  hafði	  þetta	  að	   segja	  um	  mikilvægi	  þess	  að	  
fjármagn	  fylgi	  breyttum	  kröfum:	  „...	  það	  þarf	  að	  fylgja	  fjármagn	  með	  þessu	  
...	  ef	  maður	  nær	  því	  þá	  rúllar	  það	  flott“.	  Dagný	  telur	  að	  þetta	  snúist	  líka	  um	  
viðhorf	   því	   auðvitað	   kosti	   þetta	   peninga,	   sérstaklega	   í	   upphafi,	   en	   þeir	  
peningar	  eigi	  eftir	  að	  skila	  sér	  með	  bættu	  samfélagi.	  

Í	  þessum	  kafla	  hefur	  verið	  greint	   frá	  því	   sem	   leikskólastjórarnir	   telja	  að	  
gæti	   eflt	   leikskólana	   í	   vinnu	   með	   menntastefnuna	   skóla	   án	   aðgreiningar.	  
Þeir	  leggja	  áherslu	  á	  fjölgun	  leikskólakennara	  og	  að	  það	  sé	  í	  raun	  forgangs-‐
mál.	   Þeim	   finnst	   auk	   þess	   að	   efla	   þurfi	   símenntun,	   fræðslu	   og	   ráðgjöf.	  
Leikskólastjórarnir	  telja	  mikilvægt	  að	  staðið	  sé	  faglega	  að	  breytingum	  líkt	  og	  
menntastefnan	  skóli	  án	  aðgreiningar	  hefur	  haft	  í	  för	  með	  sér,	  það	  geti	  haft	  
áhrif	  á	  viðhorf	  fólks	  til	  stefnunnar	  bæði	  innan	  sem	  utan	  skóla.	  	  

Leikskólastjórunum	  finnst	  að	  bæta	  þurfi	  ímynd	  leikskóla	  og	  auka	  virðingu	  
fyrir	  því	  mikilvæga	  starfi	  sem	  þar	  fer	  fram.	  Það	  þurfi	  því	  að	  breyta	  hugarfari	  
til	   leikskólans	   sem	  þarf	  á	  meiri	   stuðningi	  og	   fjármagni	  að	  halda	   til	   að	  geta	  
sinnt	  hlutverkum	  sínum	  sem	  skyldi.	  Ráðamenn	  þurfi	   að	   sýna	   leikskólanum	  
áhuga	   og	   afla	   sér	   þekkingar	   á	   þeim	   menntastefnum	   sem	   honum	   ber	   að	  
vinna	  eftir.	  	  

4.5.1 Hvert	  stefnum	  við?	  

Einn	   leikskólastjórinn,	   Inga,	   hafði	   af	   því	   áhyggjur	   hvert	   við	   stefndum	  
almennt	   í	  menntamálum	  og	  hvaða	  áhrif	  það	  hefði	  á	  skóla	  án	  aðgreiningar.	  
Hún	   taldi	   samkeppni	  um	  starfsfólk	  og	  gæði	   skóla	  vera	  áhyggjuefni.	  Þannig	  
gætu	   sumir	   skólar	   haft	   góða	   aðstöðu	   til	   að	   sinna	   skóla	   án	   aðgreiningar	  
vegna	   þess	   til	   dæmis	   að	   þar	   væri	   góð	   þekking	   til	   staðar	   eða	   aðgengi	   að	  
henni	   gott.	   Þá	   ættu	   aðrir	   skólar	   sem	   ekki	   hafa	   eins	   góðar	   aðstæður	   í	  
erfiðleikum	   með	   að	   vinna	   eftir	   stefnunni.	   Í	   kjölfarið	   gæti	   þetta	   farið	   að	  
snúast	  um	  heppni	  eða	  eins	  og	  Inga	  sagði	  þá	  fara	  foreldrar	  að	  tala	  um	  að	  þeir	  
hafi	   verið	   heppnir	   með	   skóla.	   En	   hún	   sagði:	   „…	   þetta	   á	   að	   snúast	   um	  
eitthvað	   annað	   en	   heppni	   ...“	   Tryggja	   þyrfti	   að	   allir	   byggju	   við	   sömu	  
tækifæri,	  bæði	  kennarar	  í	  skólunum	  og	  nemendur	  þeirra.	  

Inga	  tengir	  þetta	  við	  umræðuna	  um	  markaðsvæðingu	  í	  skólakerfinu	  sem	  
bjóði	  þeirri	  hættu	  heim	  að	  raða	  misjafnlega	  inn	  í	  skólana,	  bæði	  börnum	  og	  
starfsmönnum.	  Því	  sumir	  skólar	  verði	  eftirsóknarverðari	  en	  aðrir	  og	  það	  eigi	  
einnig	   við	   um	   nemendur.	   Hún	   segir:	   „...	   þá	   er	   farið	   að	   tala	   um	   einhverja	  
aðra	   sorteringu	   ...	   og	   hvar	   erum	   við	   þá	   stödd?“	  Hún	   telur	   okkur	   þurfa	   að	  
vera	   vakandi	   og	   gera	   okkur	   grein	   fyrir	   hvaðan	   þessi	   stefna	   kemur	   og	   um	  
hvað	   hún	   snýst.	   Því	   hún	   snýst	   um	   að	   skóli	   eigi	   að	   vera	   þversnið	   af	  
samfélaginu	  og	  þá	  þarf	   að	  passa	  upp	  á	  að	   lenda	  ekki	   í	   einhverri	   flokkun	  á	  
milli	   skóla.	  Hún	  hefur	  því	  áhyggjur	  af	  að	  markaðsvæðing	  og	  sú	  stefna	  sem	  
fylgir	  einkarekstri	  skóla	  geti	  skaðað	  þann	  árangur	  sem	  þegar	  hefur	  þó	  náðst	  
í	  stefnunni	  skóla	  án	  aðgreiningar	  og	  sagði	  af	  því	  tilefni:	  

…	  með	  allar	   þessar	   einkavæðingar	   á	   skólum	  …	  þú	  ert	   kannski	  
með	   einkarekinn	   skóla	   sem	  býður	   kennaranum	  hærri	   laun	   en	  
hann	  er	   kannski	  með	   fleiri	   nemendur	   á	   bak	   við	   sig	   ...	   þá	   spyr	  
maður	   sig:	   ertu	   þá	   að	   ná	   að	   sinna	   fjölbreytileikanum	   eins	   vel	  
eða	  er	  kannski	  ekki	  mikill	  fjölbreytileiki	  í	  þeim	  skóla	  og	  þá	  ertu	  
kannski	   kominn	  með	  skóla	   sem	  er	  einkarekinn	  og	  þú	  velur	  þá	  
inn	  börnin	  …	  þá	  er	  alltaf	  búið	  að	  skekkja	  myndina	  og	  þú	  veist,	  
mér	  finnst	  vanta	  upp	  á	  að	  við	  séum	  að	  tryggja,	  þú	  skilur,	  að	  það	  
sé	  alltaf	  þessi	  heildarhugsun	  sem	  er	  ofan	  á	  en	  ekki	  að	  það	  séu	  
einhverjir	   aðrir	   sem	   geta	   komið	   og	   fleytt	   rjómann	   og	   svo	   á	  
opinberi	  aðilinn	  að	  sjá	  um	  restina	  ...	  

Hér	   hefur	   verið	   sagt	   frá	   hugrenningum	   leikskólastjóra	   um	   hvert	  
skólastarf	   á	   Íslandi	   stefnir	   og	   hvaða	   áhrif	   sú	   stefna	   getur	   haft	   á	   mennta-‐
stefnuna	   skóla	  án	  aðgreiningar.	  Þessi	   leikskólastjóri	   telur	  markaðsvæðingu	  

menntastofnana	   varhugaverða	   og	   að	   hún	   geti	   skaðað	   þann	   árangur	   sem	  
náðst	  hefur	  með	  menntastefnuna	  skóla	  án	  aðgreiningar.	  	  

4.6 Samantekt	  	  

Hér	  hef	  ég	  gert	  grein	   fyrir	  niðurstöðum	  rannsóknarinnar	  sem	  ég	  vann	  upp	  
úr	  gögnum	  sem	  aflað	  var	  með	  viðtölum	  við	  leikskólastjóra	  á	  Austurlandi.	  	  

Niðurstöðurnar	  leiða	  í	  ljós	  að	  leikskólastjórar	  á	  Austurlandi	  eru	  jákvæðir	  í	  
garð	  stefnunnar	  skóla	  án	  aðgreiningar.	  Þeir	  telja	  sig	  leggja	  sitt	  af	  mörkum	  til	  
að	   stefnan	   nái	   fram	   að	   ganga	   sem	   faglegir	   leiðtogar	   í	   leikskólum	   en	   þeir	  
hafa	  upplifað	  miklar	  breytingar	  á	  starfsemi	  leikskóla	  undanfarin	  ár	  og	  þeim	  
hafa	   fylgt	   auknar	   kröfur.	   Leikskólastjórarnir	   upplifa	   einnig	   jákvætt	   viðhorf	  
leikskólakennara	  til	  stefnunnar	  en	  segja	  að	  þeir	  séu	  of	  fáir	  og	  því	  mikilvægt	  
að	   fjölga	   þeim.	  Nauðsynlegt	   sé	   að	   bæta	   símenntun,	   ráðgjöf	   og	   fræðslu	   til	  
handa	  leikskólastarfsfólki,	  þar	  sem	  leikskólastjórarnir	  telja	  sig	  ekki	  hafa	  næg	  
tækifæri	   til	   að	   efla	   sitt	   fólk	   í	   starfi.	   Sú	   fræðsla	   og	   ráðgjöf	   sem	   snýr	   að	  
börnum	  með	   sérþarfir	  hefur	   að	  mestu	  komið	   frá	  Greiningar-‐	  og	   ráðgjafar-‐
stöð	   ríkisins,	   sem	   leikskólastjórum	   finnst	  ágæt	   í	   sjálfri	   sér	  en	   segja	  að	  hún	  
dugi	  ekki	  ein	  og	  sér.	  	  

Leikskólastjórarnir	   telja	   að	   viðhorf	   til	   menntastefnunnar	   skóla	   án	  
aðgreiningar	  sé	  smám	  saman	  að	  breytast	  og	  sé	  mun	  jákvæðara	  en	  það	  var,	  
bæði	  í	  leikskólunum	  og	  í	  samfélaginu.	  Þeir	  telja	  jafnframt	  að	  sem	  leikskóla-‐
stjórar	   hafi	   þeir	   haft	   áhrif	   á	   viðhorfið	   með	   störfum	   sínum.	   Þeir	   eru	   sér	  
meðvitandi	  um	  ábyrgð	  sína	  sem	  leikskólastjórar,	  þeir	  velja	  að	  dreifa	  ábyrgð	  
og	   leggja	   áherslu	   á	   samvinnu	   í	   gegnum	   teymisvinnu.	   Þeir	   telja	   sig	   þó	   ekki	  
hafa	   eins	  mörg	   tækifæri	   til	   þess	   að	   vinna	   eftir	   þessari	   hugmyndafræði	   og	  
þeir	  vildu,	  sem	  þeir	  álíta	  að	  komi	  niður	  á	  faglegu	  starfi.	  

Í	  niðurstöðunum	  kemur	  fram	  að	  leikskólastjórunum	  finnst	  að	  bæta	  þurfi	  
ímynd	  leikskóla	  og	  auka	  virðingu	  fyrir	  því	  mikilvæga	  starfi	  sem	  þar	  fer	  fram.	  
Treysta	   þurfi	   fagfólki	   betur	   til	   að	  meta	   þarfir	   leikskólabarna	   og	   gefa	   þeim	  
tækifæri	  til	  að	  vinna	  með	  þær	  án	  þess	  að	  alltaf	  komi	  til	  greininga	  enda	  eigi	  
það	  í	  mörgum	  tilvikum	  ekki	  endilega	  við.	  Leikskólinn	  þurfi	  meiri	  stuðning	  og	  
fjármagn	   til	   að	   geta	   sinnt	   skyldum	   sínum	   því	   ekki	   nægi	   að	   taka	   við	   öllum	  
börnum	  heldur	  þurfi	   líka	   að	   tryggja	   að	   komið	   sé	   til	  móts	   við	  þarfir	   þeirra.	  
Leikskólastjórunum	   finnst	   að	   ráðamenn	   mættu	   setja	   sig	   betur	   inn	   í	   þá	  
menntastefnu	  sem	  leikskólanum	  ber	  að	  vinna	  eftir.	  Þeir	  greina	  bæði	  áhuga-‐
leysi	  og	  þekkingarskort	  þeirra	  sem	  taka	  að	  sér	  setu	  í	  nefndum	  sem	  fjalla	  um	  
mennta-‐	  og	  fræðslumál	  sveitarfélaganna.	  

Að	   lokum	   greindi	   ég	   frá	   hugrenningum	   leikskólastjóra	   sem	   hafði	  
áhyggjur	  af	  því	  hvert	  stefnir	  í	  menntamálum	  á	  Íslandi	  og	  velti	  fyrir	  sér	  hvaða	  

áhrif	  markaðsvæðing	  menntastofnana	  gæti	  haft	  á	  menntastefnuna	  skóla	  án	  
aðgreiningar.	  	  

Í	  næsta	  kafla	  dreg	  ég	  saman	  helstu	  niðurstöður	  rannsóknarinnar,	  set	  þær	  
í	  fræðilegt	  samhengi	  og	  skoða	  hvaða	  lærdóm	  má	  draga	  af	  þeim.	  	  

5 Umræður	  	  

Í	   þessum	   kafla	   fer	   ég	   yfir	   niðurstöður	   rannsóknarinnar	   í	   ljósi	   þeirrar	  
þekkingar	  sem	  fræðilegur	  bakgrunnur	  hennar	  byggist	  á.	  	  

Markmið	   rannsóknarinnar	   var	   að	   öðlast	   skilning	   á	   upplifun	   leikskóla-‐
stjóranna	   af	   innleiðingu	   skóla	   án	   aðgreiningar.	   Leitað	   var	   svara	   við	  
rannsóknarspurningunni:	  Hver	   er	   upplifun	   leikskólastjóra	   á	   Austurlandi	   af	  
innleiðingu	   skóla	  án	  aðgreiningar?	  Niðurstöður	   rannsóknarinnar	  hafa	  veitt	  
svör	  við	  þeirri	   spurningu,	   sem	  ég	  hef	  dregið	   saman	   í	   fimm	  hluta	  eða	  kafla	  
sem	  verða	  til	  umræðu	  í	  fræðilegu	  samhengi.	  Ég	  fjalla	  fyrst	  um	  auknar	  kröfur	  
til	   leikskóla	   og	   því	   næst	   um	   þekkingu	   sem	   til	   staðar	   er	   í	   leikskólum	   á	  
Austurlandi.	   Þá	   fjalla	   ég	  um	  menntun,	   ráðgjöf	   og	   fræðslu	  þegar	   kemur	   að	  
menntastefnunni	   skóla	   án	   aðgreiningar.	   Ég	   fjalla	   um	   leikskólastjóra	   sem	  
faglega	   leiðtoga	   í	   skóla	   án	   aðgreiningar	   og	   að	   lokum	   um	   stöðuna	   í	   leik-‐
skólum	  á	  Austurlandi	  út	  frá	  menntastefnunni	  skóla	  án	  aðgreiningar.	  	  

5.1 Breytingar	  og	  auknar	  kröfur	  til	  leikskóla	  

Leikskólinn	  hefur	  smám	  saman	  verið	  að	  mótast	  sem	  menntastofnun	  eftir	  að	  
hann	  hlaut	  viðurkenningu	  sem	  fyrsta	  skólastigið	  með	  lögum	  um	  leikskóla	  nr.	  
79/1994.	   Aftur	   urðu	   breytingar	   með	   nýjum	   lögum	   nr.	   90/2008	   og	   þeim	  
fylgdu	  aðalnámskrár	  sem	  leikskólum	  var	  ætlað	  að	  vinna	  eftir.	  Í	  Aðalnámskrá	  
leikskóla	   (2011)	   er	   kveðið	   á	   um	   að	   leikskólar	   skuli	   vinna	   eftir	   mennta-‐
stefnunni	  skóla	  án	  aðgreiningar	  og	  hafa	  leikskólar	  þurft	  að	  laga	  sig	  að	  þeim	  
breytingum.	   Auk	   þess	   hafa	   orðið	   breytingar	   á	   lögum	   um	   málefni	   fatlaðs	  
fólks	   nr.	   59/1992	  með	   áorðnum	  breytingum	  þar	   sem	   segir	   að	   fötluð	  börn	  
eigi	   sama	   rétt	   og	   önnur	   börn	   á	   leikskóladvöl	   í	   almennum	   leikskólum.	   Á	  
þessum	  tíma	  hafa	  einnig	  orðið	  breytingar	  á	  leikskólakennaramenntun	  sem	  í	  
dag	   er	   orðin	   að	   fimm	   ára	   meistaranámi	   (Andrés	   Ingi	   Jónsson	   og	   Oddný	  
Helgadóttir,	  2010).	  Á	  þessu	  sést	  að	   leikskólaumhverfið	  á	  Austurlandi	  hefur	  
þurft	  að	   laga	  sig	  að	  breytingum	  sem	  átt	  hafa	  sér	  stað	  á	  tiltölulega	  stuttum	  
tíma.	   Í	   niðurstöðum	   rannsóknarinnar	   kemur	   fram	   að	   leikskólastjórar	   á	  
Austurlandi	  hafa	  upplifað	  miklar	  breytingar	   á	   leikskólastarfi	   undanfarin	   ár.	  
Leikskólastjórarnir,	  sem	  flestir	  hafa	  langan	  starfsferil	  að	  baki	  eða	  um	  og	  yfir	  
tuttugu	  ár,	  hafa	  þurft	  að	  stýra	  leikskólunum	  í	  gegnum	  þessar	  breytingar	  og	  
lagt	  tíma	  sinn	  og	  orku	  í	  að	  fylgja	  þeim	  eftir.	  

Af	  niðurstöðunum	  má	  sjá	  að	  á	  þeim	  tíma	  sem	  leikskólastjórarnir	  tóku	  við	  
þeim	  stjórnunarstöðum	  sem	  þeir	  gegna	   í	  dag	  var	  mikil	  þörf	   fyrir	   leikskóla-‐
kennara.	  Sjö	  þeirra	  komu	  inn	  í	  starfið	  án	  þess	  að	  sækja	  um	  það	  sérstaklega	  
heldur	   var	   krafan	   sú	   að	   þeir	   tækju	   starfið	   að	   sér.	   Á	   þeim	   tíma	   voru	   þeir	  
flestir	   nýútskrifaðir	   með	   grunnmenntun	   leikskólakennara	   og	   hvorki	   með	  
menntun	  né	  reynslu	  af	  stjórnun.	  Leikskólastjórarnir	  telja	  að	  skólinn	  hafi	  ekki	  
undirbúið	  þá	  sérstaklega	  til	  þess	  að	  taka	  við	  stjórnunar-‐hlutverkinu	  enda	  var	  
ekki	  gert	  ráð	  fyrir	  því	  að	  þeir	  tækju	  við	  því	  nýútskrifaðir.	  

Ein	  af	  þeim	  breytingum	  sem	  leikskólar	  hafa	  þurft	  að	  laga	  sig	  að	  er	  krafa	  
um	   innleiðingu	   menntastefnunnar	   skóla	   án	   aðgreiningar.	   Menntun	   og	  
fræðsla	   til	   kennara	   er	   talinn	  mikilvægur	   þáttur	   þegar	   kemur	   að	   því	   að	   ná	  
árangri	  við	   innleiðingu	  menntastefnunnar,	  þar	  sem	  kennarar	  þurfa	  að	  vera	  
færir	  um	  að	  takast	  á	  við	  krefjandi	  verkefni	  í	  takt	  við	  áherslur	  og	  kröfur	  hvers	  
tíma	  (Corbett,	  2001;	  Earl	  og	  Hargreaves,	  2001;	  Elsa	  Pálsdóttir,	  2010;	  Hafdís	  
Guðjónsdóttir,	  2003;	  Kaplan	  og	  Lewis,	  2013;	  Slee,	  2011).	  Kennaranámið	  eitt	  
og	  sér	  nægir	  ekki	  þegar	  út	  í	  starfið	  er	  komið	  og	  því	  þurfa	  leikskólakennarar	  
stuðning	   og	   tækifæri	   til	   áframhaldandi	   menntunar.	   Því	   má	   segja	   að	  
kennaranámi	   ljúki	   í	   raun	   aldrei	   þar	   sem	   símenntun	   þarf	   að	   vera	   hluti	   af	  
starfsvettvangi	  kennara	  (Jóhanna	  Einarsdóttir,	  2013).	  

Flestir	   leikskólastjórarnir	   töldu	   að	   skólinn	   hefði	   ekki	   undirbúið	   sig	  
nægjanlega	  vel	   til	  að	  mæta	  ólíkum	  þörfum	  barna	   í	   fjölbreyttum	  nemenda-‐
hópum.	   Þessi	   upplifun	   þeirra	   kemur	   heim	   og	   saman	   við	   niðurstöður	  
rannsóknar	  Amalíu	  Björnsdóttur	  og	  Kristínar	  Jónsdóttur	  (2010).	  Þær	  sýna	  að	  
umsjónarkennarar	   í	   grunnskólum	   telja	   sig	   ekki	   hafa	   fengið	   nægjanlegan	  
undirbúning	  til	  að	  geta	  sinnt	  öllum	  börnum.	  Í	  þessu	  sambandi	  má	  velta	  fyrir	  
sér	  hvenær	  kennari	  er	  nægjanlega	  undirbúinn	  fyrir	  þau	  margvíslegu	  verkefni	  
sem	  mæta	  honum	  í	  starfi.	  	  

Í	  niðurstöðum	  rannsóknar	  Hermínu	  Gunnþórsdóttur	  (2010)	  kemur	  fram	  
að	  öll	  reynsla	  kennara	  sem	  tengist	  fjölbreytileika	  hefur	  áhrif	  á	  viðhorf	  þeirra	  
til	  skóla	  án	  aðgreiningar.	  Þar	  koma	  fram	  vísbendingar	  um	  að	  sú	  reynsla	  komi	  
ekki	   í	  gegnum	  kennaramenntun	  heldur	  í	  gegnum	  daglegt	   líf,	   í	  tengslum	  við	  
fólk	  með	  fötlun	  og	  fjölskyldur	  þess.	  Þetta	  kemur	  heim	  og	  saman	  við	  reynslu	  
leikskólastjóra	  á	  Austurlandi	  því	  að	  þeir	   sem	  hafa	  verið	   í	   tengslum	  við	   fólk	  
með	  fötlun	  eða	  hafa	  reynslu	  af	  að	  vinna	  með	  því	  telja	  það	  gagnast	  sér	  einna	  
best	  í	  starfi	  með	  fjölbreyttan	  nemendahóp.	  Öll	  almenn	  reynsla	  af	  fjölbreyttu	  
mannlífi	  virðist	  því	  koma	  að	  góðum	  notum	  í	  leikskólastarfi.	  

Eftir	  því	  sem	  styttra	  er	  frá	  því	  að	  leikskólastjórarnir	  hlutu	  menntun	  sína,	  
því	  betur	  telja	  þeir	  sig	  undirbúna	  fyrir	  vinnu	  eftir	  menntastefnunni	  skóla	  án	  
aðgreiningar.	   Þeir	   telja	   að	   þótt	   þeir	   hafi	   ekki	   verið	   fullkomlega	   undirbúnir	  

hafi	  þeir	  fengið	  þann	  grunn	  sem	  þurfti	  til.	  Þetta	  gefur	  mér	  tilefni	  til	  að	  álykta	  
sem	   svo	   að	   menntun	   leikskólakennara	   hafi	   verið	   að	   breytast	   í	   takt	   við	  
breyttar	  kröfur.	  Engu	  að	  síður	  er	  mikilvægt	  að	  hafa	  í	  huga	  að	  þessi	  menntun	  
er	   í	   takt	   við	   áherslur	   hvers	   tíma	   og	   skóli	   án	   aðgreiningar	   er	   ferli	   sem	   er	   í	  
sífelldri	  endurskoðun.	  Því	  þurfa	  kennarar	  að	  fá	  tækifæri	  til	  að	  ígrunda	  starf	  
sitt	   í	   takt	   við	   aðrar	   breytingar	   samfélagsins	   (Hafdís	   Guðjónsdóttir,	   2004;	  
Slee,	  2011).	  

Leikskólastjórarnir	   minntust	   á	   þá	   stöðu	   sem	   leikskólakennarar	   væru	  
margir	   í	   en	   þeir	   eru	   líkt	   og	   gerðist	   með	   leikskólastjórana	   á	   sínum	   tíma	  
beðnir	  að	  taka	  að	  sér	  stöður	  sem	  þeir	  sækjast	  ekkert	  endilega	  eftir	  en	  það	  
eru	   deildarstjórastöður.	   Leikskólastjórarnir	   eru	   ánægðir	   með	   að	   geta	  
mannað	  deildarstjórastöður	  með	  leikskólakennurum	  en	  vita	  samt	  að	  margir	  
taka	  þetta	  að	   sér	   af	   skyldurækni.	  Oft	   er	  ekki	  um	  aðra	   leikskólakennara	  að	  
ræða	  og	  þess	  vegna	  taka	  þeir	  þetta	  að	  sér.	  Á	  þessu	  má	  sjá	  ákveðna	  þróun	  
þar	  sem	  áður	  voru	  það	  leikskólastjórastöðurnar	  sem	  nýútskrifaðir	  leikskóla-‐
kennarar	  töldu	  sig	  þurfa	  að	  taka	  að	  sér	  en	  nú	  eru	  það	  deildarstjórastöðurnar	  
sem	  um	  ræðir,	  og	  er	  þetta	  til	  marks	  um	  að	  leikskólakennurum	  sé	  að	  fjölga	  á	  
Austurlandi.	   Þrátt	   fyrir	   það	   kemur	   fram	   í	   niðurstöðunum	   að	   greinilega	   er	  
enn	  til	  staðar	  brýn	  þörf	  fyrir	  fleiri	  leikskólakennara.	  	  

5.2 Fagþekking	  í	  leikskólum	  á	  Austurlandi	  	  

Fagmaður	  er	  sá	  sem	  er	  hæfur	  til	  að	  sinna	  verkefnum	  á	  þýðingarmiklu	  sviði	  
byggðu	   á	   fræðilegri	   sérþekkingu	   (Guðmundur	   Heiðar	   Frímannsson,	   Rósa	  
Eggertsdóttir	   og	   Rúnar	   Sigþórsson,	   2013).	   Fagmennska	   kennara	   byggist	  
meðal	   annars	   á	   sérfræðilegri	   starfsmenntun	   þeirra	   og	   þekkingu.	   Gæði	  
menntunar	   og	   árangur	   velta	   á	   vel	  menntaðri	   fagstétt	   á	   öllum	   skólastigum	  
(Aðalnámskrá	   leikskóla,	   2011).	   Sú	   sérfræðiþekking	   sem	   þarf	   að	   vera	   til	  
staðar	   í	   leikskóla	   snýr	   að	   námi	   og	   kennslu	   í	   gegnum	   leik	   ungra	   barna,	   en	  
leikur	   er	   aðalnáms-‐	   og	   þroskaleið	   þeirra	   (Aðalnámskrá	   leikskóla,	   2011;	  
Lillemyr,	   2009).	   Leikskólakennarar	   eru	  þeir	   sem	  hafa	  þá	   sérfræðiþekkingu,	  
hlutverk	   þeirra	   eru	   margvísleg	   og	   velta	   gæði	   leikskólastarfs	   á	   þekkingu	  
þeirra	  og	  hæfni.	  Þar	  með	  er	   talin	  þekking	  þeirra	   til	  að	  starfa	  eftir	  mennta-‐
stefnunni	  skóla	  án	  aðgreiningar.	  

Sérfræðiþekking	   sem	   talin	   er	   styðja	   við	   skóla	   án	   aðgreiningar	   snýr	   að	  
hæfni	  sem	  kennari	  þarf	  að	  búa	  yfir	   til	  að	  geta	  nýtt	  sér	   fjölbreytta	  kennslu-‐
hætti	   við	   að	   ná	   til	   nemenda	   sinna	  með	   nýja	   færni	   og	   þekkingu	   í	   gegnum	  
hæfileika	   þeirra	   og	   áhuga	   (Hafdís	   Guðjónsdóttir,	   2003).	   Þess	   vegna	   eru	  
þekking	  og	  hæfileikar	  kennara	  lykilþættir	  þegar	  kemur	  að	  því	  að	  ná	  árangri	  

með	   menntastefnuna	   skóla	   án	   aðgreiningar	   (Corbett,	   2011;	   Hafdís	  
Guðjónsdóttir,	  2001).	  

Niðurstöður	  rannsóknarinnar	  benda	  til	  að	  leikskólakennurum	  hafi	  fjölgað	  
töluvert	  á	  Austurlandi	  undanfarin	  ár,	  en	  á	  sama	  tíma	  hafi	  breytingar	  átt	  sér	  
stað	   í	   kjölfar	   endurskoðaðrar	   menntastefnu	   og	   innleiðingar	   skóla	   án	   að-‐
greiningar	  ásamt	   lengri	  dvalartíma	   leikskólabarna.	  Við	  þetta	  hafa	  kröfur	   til	  
leikskólakennara	  aukist	  eins	  og	  niðurstöður	  rannsóknarinnar	  gefa	  til	  kynna.	  
Þess	   vegna	   hefur	   ekki	   dregið	   úr	   þörf	   fyrir	   fjölgun	   leikskólakennara	   heldur	  
hefur	  hún	  aldrei	  verið	  brýnni.	  

Þónokkuð	   vantar	   enn	   upp	   á	   að	   stöður	   í	   leikskólum	   á	   Austurlandi	   séu	  
mannaðar	   leikskólakennurum	  að	   2/3	   hlutum	  eins	   og	   lög	   nr.	   87/2008	   gera	  
ráð	  fyrir.	  Þetta	  er	  áhyggjuefni	  þegar	  litið	  er	  til	  mikilvægis	  sérfræðiþekkingar	  í	  
innleiðingu	   skóla	   án	   aðgreiningar	   og	   krafna	   til	   leikskóla	   um	   skólaþróun	   í	  
anda	   stefnunnar.	   Sú	   þróun	   felur	   í	   sér	   að	   færa	   skóla	   nær	   því	   að	   vera	   skóli	  
fyrir	   alla	   og	   tryggja	   lýðræðislega	   þátttöku	   allra	   nemenda	   (Ferguson,	   2006;	  
Ferguson	  o.fl.,	  2012;	  Slee,	  2011).	  	  

Í	  skýrslu	  mennta-‐	  og	  menningarmálaráðherra	  til	  Alþingis	  um	  framkvæmd	  
skólastarfs	   í	   leikskólum	   skólaárin	   2008–2011	   kemur	   fram	   að	   stöðum	   í	  
leikskólum	   hefur	   fjölgað	   töluvert	   í	   takt	   við	   fjölgun	   barna	   og	   dvalarstunda	  
þeirra,	   en	   hlutföll	   leikskólakennara	   og	   annars	   starfsfólks	   hafa	   lítið	   breyst.	  
Þar	  kemur	  fram	  að	  viðvarandi	  skortur	  er	  á	  leikskólakennurum	  og	  talið	  líklegt	  
að	  þeim	  muni	  fækka	  enn	  frekar	  á	  næstu	  árum	  ef	  miðað	  er	  við	  innritanir	  og	  
brautskráningar	   háskóla.	   Í	   skýrslunni	   er	   talað	   um	   að	   bregðast	   þurfi	   við	  
þessari	   þróun	   og	   því	   hafi	   verið	   stofnaður	   starfshópur	   sem	   ætlað	   var	   að	  
koma	  með	  tillögur	  að	  úrbótum	  (mennta-‐	  og	  menningarmálaráðherra,	  2011–
2012).	  

Þessar	   upplýsingar	   koma	   heim	   og	   saman	   við	   upplifun	   leikskólastjóra	   á	  
Austurlandi	  um	  nauðsyn	  þess	  að	  fjölga	  leikskólakennurum.	  Sýnt	  hefur	  verið	  
fram	  á	  mikilvægi	  þess	  að	  í	  leikskólum	  starfi	  vel	  menntað	  starfsfólk	  þar	  sem	  
það	  getur	  haft	  mikið	  að	  segja	  um	  námsframvindu	  allra	  barna	  og	  slíkt	  getur	  
dregið	   úr	   mismunun	   (Karoly	   og	   Gonzalez,	   2011;	   OECD,	   2011).	   Hér	   geta	  
viðhorf	   og	   væntingar	   til	   námsgetu	   barna	   einnig	   haft	   sitt	   að	   segja	   (Nieto,	  
2010;	   Sapon-‐Shevin,	   2007)	   en	   fram	  kemur	   í	   niðurstöðum	   rannsóknarinnar	  
að	   leikskólastjórarnir	  telja	   leikskólakennara	  yfirleitt	  hafa	   jákvæðara	  viðhorf	  
en	  annað	  starfsfólk	  leikskólanna	  þegar	  kemur	  að	  börnum	  með	  sérþarfir.	  

Af	  þessu	  má	  sjá	  að	   leikskólar	  á	  Austurlandi	   líkt	  og	  á	   landinu	  öllu	  standa	  
frammi	   fyrir	   vanda	   sem	  ég	   tel	  mjög	  mikilvægt	   að	   finna	   lausn	   á	   sem	   fyrst.	  
Leikskólastjóri	  ber	  ábyrgð	  á	   faglegu	  starfi	   leikskóla	   (Aðalnámskrá	   leikskóla,	  
2011;	   Kennarasamband	   Íslands,	   e.d.-‐b),	   sem	   starfa	   í	   umboði	   sveitarfélaga	  

sem	   samkvæmt	   lögum	  um	   leikskóla	   nr.	   90/2008	   bera	   fag-‐	   og	   rekstrarlega	  
ábyrgð	   á	   starfsemi	   þeirra.	   Í	   ljósi	   þessa	   mætti	   spyrja	   sig	   hvort	   ábyrgð	  
rekstraraðila	  leikskóla	  á	  að	  stuðla	  að	  fjölgun	  leikskólakennara	  sé	  ekki	  mikil.	  

Starfshópurinn	   sem	   skipaður	   var	   til	   að	   koma	  með	   tillögur	   að	   úrbótum	  
skilaði	  af	  sér	  í	  maí	  2012.	  Tillögur	  hans	  byggjast	  á	  aðgerðaáætlun	  sem	  miðar	  
að	   fjölgun	   leikskólakennara,	   þar	   sem	   bæði	   er	   um	   að	   ræða	   skammtíma-‐
markmið	  og	  langtímamarkmið	  sem	  nær	  til	  ársins	  2050.	  Fela	  tillögurnar	  í	  sér	  
átak	   í	   þremur	   verkþáttum	   sem	   eru:	   kynningar-‐	   og	   upplýsingamál,	   gagna-‐
öflun	   og	   greining	   og	   námskostnaður.	   Þetta	   er	   samvinnuverkefni	   ríkis,	  
sveitarfélaga	   og	   annarra	   hagsmunaaðila	   en	   í	   starfshópnum	   áttu	   sæti	  
fulltrúar	   frá	   Heimili	   og	   skóla,	   háskólum,	   stéttarfélögum	   og	   Sambandi	  
íslenskra	  sveitarfélaga	  (mennta-‐	  og	  menningarmálaráðuneytið,	  2012).	  

Starfshópurinn	   stendur	   allur	   á	   bak	   við	   tillögurnar	   en	   auk	   þess	   skilaði	  
Samband	   íslenskra	  sveitarfélaga	  séráliti.	   Í	   séráliti	   sambandsins	  kemur	   fram	  
sú	   skoðun	   að	   vandinn	   liggi	   í	   ótímabærum	   auknum	   kröfum	   um	   menntun	  
leikskólakennara	   og	   að	   krafa	   um	   fimm	   ára	   háskólanám	   fyrir	   2/3	   hluta	  
starfsmanna	   í	   leikskólum	   sé	   óraunhæf.	   Sambandið	   vill	   horfa	   til	   þess	  
möguleika	   að	   færa	   námið	   aftur	   í	   þrjú	   ár.	   Einnig	   koma	   fram	   áhyggjur	  
sambandsins	   af	   útgjöldum	  sveitarfélaga	   vegna	   tillagna	   starfshópsins	  og	   að	  
þær	  feli	  í	  sér	  töluverða	  bjartsýni	  (Samband	  íslenskra	  sveitarfélaga,	  2012).	  Af	  
þessu	   séráliti	   má	   sjá	   að	   sveitarfélög	   í	   landinu	   eru	   ekki	   tilbúin	   að	   líta	   á	  
menntun	  leikskólakennara	  sömu	  augum	  og	  aðra	  kennaramenntun	  í	  landinu.	  
Af	   einhverjum	   ástæðum	   hafa	   þau	   ekki	   mikla	   trú	   á	   tillögunum	   sem	  munu	  
kosta	  sveitarfélög	  fjármuni	  sem	  þau	  efast	  um	  að	  skili	  tilætluðum	  árangri.	  	  

Athyglisvert	   er	   að	   skoða	   þau	   viðhorf	   sem	   birtast	   í	   þessu	   séráliti	  
Sambands	   íslenskra	   sveitarfélaga	   út	   frá	   niðurstöðum	   rannsóknarinnar	   þar	  
sem	  kemur	  fram	  að	  leikskólastjórar	  á	  Austurlandi	  verða	  varir	  við	  að	  ekki	  sé	  
nægjanleg	   virðing	   borin	   fyrir	   störfum	   leikskólakennara	   og	   ennþá	   sé	   litið	   á	  
leikskólann	  sem	  þjónustu	  eða	  geymslu	  en	  ekki	  skóla.	  Þetta	  kemur	  heim	  og	  
saman	  við	  niðurstöður	  rannsóknar	  sem	  var	  gerð	  til	  að	  varpa	   ljósi	  á	  viðhorf	  
leikskólakennara	   til	   leikskólakennarastéttarinnar	   þar	   sem	   kom	   fram	   að	  
leikskólakennurum	   finnst	   ekki	   borin	  nægjanleg	   virðing	   fyrir	   störfum	   sínum	  
(Hanna	   Rós	   Jónasdóttir,	   2013).	   Báðum	   rannsóknunum	   ber	   saman	   um	   að	  
gera	   þurfi	   þessi	   störf	   sýnilegri	   í	   samfélaginu	   og	   auka	   virðingu	   fyrir	   því	  
mikilvæga	  starfi	  sem	  þar	  fer	  fram.	  	  

Hugsanlegra	  skýringa	  á	  þessari	  upplifun	  gæti	  verið	  að	   leita	   í	  því	  að	   leik-‐
skólinn	  er	  eina	  skólastigið	  sem	  er	  gjaldskylt	  og	  hefur	  verið	  það	  frá	  upphafi.	  
Einnig	  eru	  tengsl	  leikskólans	  við	  réttindabaráttu	  kvenna	  og	  atvinnulífið	  sterk	  

og	   því	   gæti	   verið	   tilhneiging	   til	   að	   líta	   á	   leikskólann	   sem	   þjónustustofnun	  
sem	  þjóna	  eigi	  atvinnulífinu	  (Kristín	  Dýrfjörð,	  2011).	  

Í	  ár	  eru	  tuttugu	  ár	  síðan	  leikskólinn	  var	  gerður	  að	  fyrsta	  skólastiginu	  með	  
lögum	   nr.	   78/1994	   og	   því	   er	   ekki	   úr	   vegi	   að	   leggja	   á	   það	   áherslu	   hér	   að	  
leikskólinn	  er	  menntastofnun	  sem	  er	  hluti	  af	  heild,	   frá	   leikskóla	   til	  háskóla	  
og	   fullorðinsfræðslu,	   sem	  hefur	   það	  meginhlutverk	   að	   stuðla	   að	  menntun	  
þegna	  landsins.	  Á	  hverju	  skólastigi	  fyrir	  sig	  eru	  farnar	  mismunandi	  leiðir	  að	  
þessu	  markmiði,	   allt	   eftir	   aldri,	   þroska	  og	   sérkennum	  hvers	   skólastigs,	   þar	  
sem	   stefnt	   er	   að	   fjölbreyttum	   starfsháttum	   til	   að	   koma	   til	   móts	   við	  
mismunandi	   námsþarfir	   ólíkra	   einstaklinga	   og	   stuðla	   með	   því	   að	   alhliða	  
þroska,	  velferð	  og	  menntun	  hvers	  og	  eins	  (Aðalnámskrá	  leikskóla,	  2011).	  	  

Leikskólakennarar	  gegna	  veigamiklu	  hlutverki	  í	  leikskólastarfi	  líkt	  og	  aðrir	  
kennarar	  gera	  á	  öðrum	  skólastigum	  og	  því	  ætti	  ekki	  að	  gera	  minni	  kröfur	  til	  
menntunar	   þeirra	   en	   annarra	   kennara.	   Í	   niðurstöðum	   rannsóknar	   Hönnu	  
Rósar	   Jónasdóttur	   (2013)	   kom	   fram	   að	   leikskólakennarar	   sem	   rannsóknin	  
náði	   til	   telja	   sig	   þurfa	   að	   búa	   yfir	   víðtækri	   þekkingu	   til	   að	   takast	   á	   við	  
fjölbreytt	  starf.	  	  

Í	   tillögum	   starfshópsins	   má	   finna	   hugmyndir	   að	   þrepaskiptingu	  
menntunar	   í	   leikskólakennarafræðum	   til	   að	   gera	   námið	   aðgengilegra	   og	  
markvissara.	  Með	  því	  er	  opnað	  á	  hugmyndir	  um	  raunhæfnismat	  fyrir	  starfs-‐
fólk	   leikskóla	   þar	   sem	   starfsreynsla	   og	   önnur	   menntun	   en	   stúdentspróf	  
getur	   opnað	   leið	   inn	   í	   nám	   í	   leikskólakennarafræðum	   (mennta-‐	   og	  
menningarmálaráðuneytið,	  2012).	  	  

Í	   niðurstöðum	   rannsóknar	   minnar	   kom	   fram	   að	   eitthvað	   er	   um	   að	  
sveitarfélög	   á	   Austurlandi	   styrki	   ómenntað	   starfsfólk	   leikskóla	   til	   náms.	  
Einnig	   kom	   fram	   að	   leikskólastjórarnir	   telja	   að	   það	   starfsfólk	   sem	   fer	   í	  
leikskólakennaranám	  skili	   sér	   til	  baka	   inn	   í	   leikskólana	  sem	  góðir	   fagmenn.	  
Þó	  kom	  jafnframt	  fram	  að	  leikskólastjórum	  reynist	  erfitt	  að	  hvetja	  sitt	  fólk	  til	  
að	   nýta	   sér	   þennan	   möguleika.	   Þar	   vegur	   einna	   þyngst	   krafan	   um	  
stúdentspróf	  við	   inntöku	  nýrra	  nemenda	  en	   fæstir	  ómenntaðir	  starfsmenn	  
leikskóla	   hafa	   stúdentspróf.	   Þess	   vegna	   tel	   ég	   þá	   leið	   sem	   kemur	   fram	   í	  
tillögum	  starfshópsins	  um	  þrepaskiptingu	   leikskólakennaranáms	  mikilvæga	  
til	  að	  fjölga	  megi	  leikskólakennurum,	  auk	  þess	  sem	  vinna	  þarf	  í	  því	  að	  vekja	  
áhuga	  yngra	  fólks	  á	  svæðinu	  á	  námi	  og	  störfum	  leikskólakennara.	  

Sveitarfélög	  ættu	  að	   leggja	  orku	  sína	  og	  fjármuni	   í	  að	  vinna	  að	  tillögum	  
starfshópsins	   og	   horfa	   fram	   á	   veginn	   í	   stað	   þess	   að	   ætla	   að	   snúa	   þróun	  
leikskólakennaranáms	   við.	   Það	   mun	   vonandi	   að	   lokum	   skila	   þeim	   árangri	  
sem	  stefnt	  er	  að,	  þ.e.	  að	  fjölga	  leikskólakennurum	  til	  að	  auka	  gæði	  leikskóla-‐
starfs.	   Þegar	   má	   sjá	   afrakstur	   tillagna	   starfshópsins	   birtast	   á	   vefsíðunni	  

Framtíðarstarfið	   (e.d.)	   sem	   er	   lifandi	   kynningarsíða	   um	   nám	   og	   störf	  
leikskólakennara.	   Þar	   má	   sjá	   hvernig	   búið	   er	   að	   þrepaskipta	   náminu	   auk	  
þess	  sem	  starfið	  er	  kynnt	  bæði	  af	   leikskólakennurum	  og	  öðrum	  sem	  leggja	  
vilja	  málinu	  lið.	  Sveitarfélög	  á	  Austurlandi	  gætu	  beitt	  sér	  enn	  frekar	  með	  því	  
að	   fara	   í	   svæðisbundið	   kynningarátak	   í	   samstarfi	   við	   framhaldsskóla	   á	  
Austurlandi,	  stéttarfélög	  og	  leikskólastjórnendur.	  

Eins	  og	  áður	  hefur	  verið	  bent	  á	  eru	  leikskólakennarar	  fagmenn	  sem	  búa	  
yfir	  þeirri	  sérfræðiþekkingu	  sem	  nýtist	  best	   í	   leikskólastarfi	  og	  eru	  gæði	  og	  
árangur	   í	   leikskólastarfi	   undir	   þeim	   komin	   (Aðalnámskrá	   leikskóla,	   2011).	  
Niðurstöður	   rannsóknarinnar	   benda	   til	   að	   leiðbeinendum	   með	   aðra	  
háskólamenntun	  hafi	  fjölgað	  í	  leikskólum	  á	  Austurlandi,	  sem	  gefur	  til	  kynna	  
að	  menntunarstig	   starfsmanna	   leikskólanna	   sé	   að	   hækka.	   Sú	   þekking	   sem	  
þessir	   starfsmenn	   koma	  með	   inn	   í	   leikskóla	   er	   að	  mati	   leikskólastjóranna	  
góð	   viðbót	   en	   þeir	   leggja	   þó	   áherslu	   á	   að	   hún	   komi	   ekki	   í	   staðinn	   fyrir	  
þekkingu	  leikskólakennara.	  Þar	  nefna	  þeir	  helst	  að	  vanti	  þekkingu	  á	  þroska-‐
ferli	   ungra	   barna	   og	   námi	   þeirra	   í	   gegnum	   leik.	   Kom	   fram	   að	   þetta	   vildi	  
stundum	  gleymast	  og	  að	  þessi	  þekking	  á	  leiknum	  sem	  náms-‐	  og	  þroskaleið	  
ungra	  barna	   skipti	   ekki	  minna	  máli	   þegar	   kæmi	  að	  börnum	  með	   sérþarfir;	  
þeirra	  námsleið	  ætti	  líka	  að	  vera	  í	  gegnum	  leik.	  

Ákveðnar	   vísbendingar	   komu	   fram	   um	   að	   leiðbeinendur	   með	   aðra	  
háskólamenntun	   væru	   stundum	   skilgreindir	   sem	   fagmenn	   í	   leikskóla	   og	  
þetta	  tel	  ég	  þurfa	  að	  staldra	  við,	  sérstaklega	  í	  ljósi	  þess	  að	  þeim	  eru	  oft	  falin	  
þau	  verkefni	  að	  sjá	  um	  börn	  með	  sérþarfir	  í	  leikskólunum.	  Sérfræðiþekking	  
þeirra	  er	  eins	  og	  kom	  fram	  hjá	  leikskólastjórunum	  góð	  viðbót	  en	  getur	  ekki	  
komið	   í	   staðinn	   fyrir	   sérfræðiþekkingu	   leikskólakennara	  á	   leiknum,	   sem	  er	  
samkvæmt	   Aðalnámskrá	   leikskóla	   (2011)	   og	   Lillemyr	   (2009)	   aðalnáms-‐	   og	  
þroskaleið	  ungra	  barna.	  Leikur	  getur	  bæði	  verið	  markmið	  og	  leið	  í	  leikskóla-‐
starfi	   (Aðalnámskrá	   leikskóla,	   2011),	   þannig	   er	   hægt	   í	   gegnum	   leik	   að	   ná	  
fyrirfram	  settum	  markmiðum	  í	  kennslu	  og	  því	  mikilvægt	  að	  þeir	  sem	  vinna	  
með	   sérþarfir	   barns	   hafi	   þekkingu	   á	   þessari	   námsleið	   auk	   þekkingar	   á	  
sérþörfum	  barnsins.	  	  

Niðurstöður	   starfendarannsóknar	   þar	   sem	   leitað	   var	   leiða	   til	   að	   breyta	  
starfsháttum	   frá	   því	   að	   sinna	   sérkennslu	   í	   einkatímum	  á	   aðgreindum	   stað	  
yfir	  í	  að	  geta	  sinnt	  henni	  í	  daglegu	  starfi	  leikskóla	  benda	  til	  þess	  að	  hægt	  sé	  
að	   ná	   markmiðum	   einstakra	   barna	   í	   sérkennslu	   í	   gegnum	   leik	   og	   daglegt	  
starf	   leikskóla.	  Sú	  vinna	  byggðist	  á	  því	  að	  setja	  einstaka	  börnum	  markmið	  í	  
sérkennslu	  sem	  unnið	  var	  að	  inni	  á	  deild	  í	  hópi	  annarra	  barna	  í	  gegnum	  leik.	  
Kom	  fram	  í	  niðurstöðunum	  að	  auk	  þess	  að	  ná	  markmiðum	  einstakra	  barna	  
urðu	  allir	  starfsmenn	  áhugasamari,	  meðvitaðri	  og	  virkari	  í	  vinnu	  með	  öllum	  

börnunum	  og	  sterkasta	  vopnið	  í	  þessari	  vinnu	  var	  leikur	  og	  leikgleði	  (Sigrún	  
Arna	  Elvarsdóttir,	  2012).	  

Af	  þessu	  sem	  ég	  hef	  dregið	  hér	  fram	  má	  sjá	  mikilvægi	  þess	  að	  tryggja	  að	  í	  
leikskólum	   starfi	   fólk	   með	   ríka	   fagþekkingu	   á	   leikskólastarfi	   og	   mennta-‐
stefnunni	  skóla	  án	  aðgreiningar	  svo	  það	  sé	  fært	  um	  að	  veita	  öllum	  börnum	  
menntun	   í	   samræmi	   við	   ríkjandi	   menntastefnu	   og	   viðurkennda	   námsleið	  
(Aðalnámskrá	  leikskóla,	  2011).	  	  

5.3 Menntun,	  ráðgjöf	  og	  fræðsla	  

Eins	  og	  áður	  hefur	  komið	  fram	  er	  menntun	  og	  fræðsla	  til	  kennara	  mikilvæg	  
þegar	  kemur	  að	  því	  að	  ná	  góðum	  árangri	   í	   skóla	  án	  aðgreiningar	   (Corbett,	  
2001;	  Earl	  og	  Hargreaves,	  2001;	  Elsa	  Pálsdóttir,	  2010;	  Hafdís	  Guðjónsdóttir,	  
2003;	  Kaplan	  og	  Lewis,	  2013;	  Slee,	  2011).	  Mikilvægt	  er	  í	  þessu	  sambandi	  að	  
átta	  sig	  á	  því	  að	  skóli	  án	  aðgreiningar	  er	  ferli	  sem	  er	  í	  sífelldri	  endurskoðun	  
(Hafdís	  Guðjónsdóttir,	   2004;	   Slee,	  2011)	  og	  honum	   fylgja	   starfshættir	   sem	  
krefjast	   sérfræðiþekkingar	   (Hafdís	   Guðjónsdóttir,	   2003;	   Trausti	  
Þorsteinsson,	  2003).	  Fræðsla	  og	  menntun	  kennara	  í	  skóla	  án	  aðgreiningar	  er	  
ekki	   síst	  mikilvæg	   vegna	   þeirra	   áhrifa	   sem	   læknisfræðileg	   sjónarhorn	   hafa	  
haft	  á	  menntakerfið.	  Þau	  hafa	  leitt	  til	  þess	  að	  í	  stað	  þess	  að	  takast	  á	  við	  þær	  
áskoranir	   sem	   fylgja	   því	   að	   breyta	   starfsháttum	   skóla	   í	   takt	   við	   áherslur	  
stefnunnar	  er	  reynt	  að	  laga	  hana	  að	  þeim	  hugmyndum	  um	  sérkennslu	  sem	  
fyrir	  eru	  í	  skólum	  (Slee,	  2011).	  

Leikskólastjóri	   ber	   ábyrgð	   á	   að	   starfsmenn	   fái	   tækifæri	   til	   að	   bæta	  
þekkingu	  sína,	  þróa	  sig	  í	  starfi	  og	  að	  kynna	  fyrir	  þeim	  nýjungar	  (Aðalnámskrá	  
leikskóla,	   2011;	   Kennarasamband	   Íslands,	   e.d.-‐b).	   Í	   niðurstöðum	  
rannsóknarinnar	  kemur	  fram	  að	   leikskólastjórar	  á	  Austurlandi	  telja	  sig	  ekki	  
hafa	   næg	   tækifæri	   til	   að	   efla	   starfsfólk	   sitt	   í	   starfi	   og	   auka	   þannig	  
fagþekkingu	   innan	   leikskólanna.	   Fjarlægð	   frá	   fræðasamfélögum	  á	  Akureyri	  
og	  í	  Reykjavík	  hafa	  þar	  mikil	  áhrif.	  Fram	  kom	  hjá	  leikskólastjórunum	  að	  það	  
væri	  bæði	  dýrt	  og	  tímafrekt	  að	  sækja	  símenntun	  og	  fræðslu	  um	  langan	  veg.	  
Búið	  væri	  að	  skera	  niður	  fjármagn	  til	  símenntunar	  og	  fyrir	  afleysingastöður	  
sem	   gerði	   það	   enn	   erfiðara	   að	   hvetja	   fólk	   til	   símenntunar.	   Skipulag	  
námskeiða	  hentaði	  auk	  þess	  oft	  ekki	  þar	  sem	  uppbygging	  og	  tímasetningar	  
væru	  ekki	  til	  þess	  fallnar	  að	  auka	  möguleika	  leikskólakennara	  utan	  af	  landi	  á	  
að	  nýta	  sér	  þau.	  

Samkvæmt	   skilgreiningu	   Sameinuðu	   þjóðanna,	   UNESCO	   (2009–2014)	   á	  
menntastefnunni	   skóla	   án	   aðgreiningar	   er	   ein	   lykiláhersla	   stefnunnar	  
réttindi	   allra	   til	   náms.	   Hún	   byggist	   á	   lýðræðislegri	   hugsun	   og	   félagslegu	  
réttlæti	  þar	  sem	  lögð	  er	  áhersla	  á	  að	  ryðja	  úr	  vegi	  hindrunum	  sem	  kunna	  að	  

stuðla	   að	   hvers	   kyns	  mismunun.	   Leikskólastjórar	   á	   Austurlandi	   upplifa	   að	  
leikskólastarfsfólk	  utan	  af	  landi	  hafi	  ekki	  sama	  aðgengi	  að	  símenntun	  og	  þeir	  
sem	   starfa	   nær	   háskólasamfélögunum	   og	   með	   því	   telja	   þeir	   að	   skapist	  
mismunun	  til	  náms	  eftir	  búsetu.	  Ég	  velti	  því	  fyrir	  mér	  hvort	  þetta	  gæti	  snert	  
félagslegt	  réttlæti	  menntunar	  eða	  félagslega	  mismunun	  en	  það	  snýst	  meðal	  
annars	   um	   hverjir	   hafi	   aðgang	   að	   menntun	   og	   hverjir	   ekki	   (Ólafur	   Páll	  
Jónsson,	   2011).	   Það	   mætti	   einnig	   í	   ljósi	   þessa	   velta	   því	   fyrir	   sér	   hvort	  
börnum	   á	   Austurlandi	   séu	   tryggð	   sömu	   tækifæri	   og	   öðrum	   börnum	   til	  
menntunar	   þar	   sem	   menntun	   kennara	   og	   þekking	   hafa	   áhrif	   á	   gæði	  
skólastarfs	   (Aðalnámskrá	   leikskóla,	   2011;	   Karoly,	   L.A.,	   og	   Gonzalez,	   G.C.,	  
2011;	  OECD,	  2011).	  Það	  sé	  því	  ekki	  nóg	  að	  tryggja	  sömu	  aðalnámskrá	  heldur	  
þurfi	  að	  huga	  vel	  að	  þekkingu	  þeirra	  leikskólakennara	  sem	  koma	  til	  með	  að	  
vinna	   eftir	   henni.	   Túlkun	   og	   skilgreining	   á	   menntastefnunni	   skóla	   án	  
aðgreiningar	  getur	  verið	  misjöfn	  eftir	  viðhorfum	  til	  menntunar	  og	  sérþarfa,	  
ólík	   eftir	   menningu,	   stéttum	   og	   einnig	   eftir	   landshlutum	   (Ainscow,	   2005;	  
Ekins,	   2013).	   Þetta	   gæti	   því	   orðið	   til	   þess	   að	   þarfir	   leikskólabarna	   í	   leik-‐
skólum	   sumstaðar	   á	   landsbyggðinni	   séu	   skilgreindar	   á	   annan	   hátt	   en	  
annarra	   leikskólabarna.	   Þennan	   þátt	   þyrfti	   að	   skoða	   sérstaklega	   til	   að	   fá	  
betri	   skilning	   á	   aðstæðum	   í	   ólíkum	   samfélögum	   með	   áherslu	   á	   dreifðar	  
byggðir	  landsins.	  

Mikilvægt	   er	   að	   leikskólastjórar	   í	   samvinnu	   við	   rekstraraðila,	   stéttar-‐
félög	   og	   símenntunarstofnanir	   taki	   símenntunarmál	   leikskólakennara	   á	  
Austurlandi	   til	   skoðunar	   og	   finni	   viðunandi	   lausn	   sem	   skilar	   leikskólum	  
öflugri	   símenntun	   sem	   eykur	   gæði	   leikskólastarfs.	   Leikskólastjórarnir	   telja	  
lausnina	   felast	   í	   því	   að	   nýta	   betur	   tækni	   í	   gegnum	   veraldarvefinn.	   Í	   öllum	  
byggðarlögum	  á	  Austurlandi	  sé	  búnaður	  og	  aðstaða	  til	  að	  sitja	  fjarfundi	  auk	  
þess	   sem	   hægt	   sé	   að	   fylgjast	  með	   í	   gegnum	   tölvur	   bæði	   í	   rauntíma	   og	   á	  
öðrum	  tímum.	  	  

Kennaranámi	  lýkur	  í	  raun	  aldrei	  og	  hluti	  af	  starfsvettvangi	  kennara	  er	  sí-‐
menntun	  og	  starfsþróun.	  Kennarar	  þurfa	  tækifæri	  til	  símenntunar	  og	  til	  að	  
taka	   þátt	   í	   þróunarverkefnum	   og	   starfendarannsóknum	   (Jóhanna	  
Einarsdóttir,	   2013).	   Það	   eru	   kennarar	   sem	   þurfa	   að	   vinna	   að	   framþróun	   í	  
skólastarfi	  og	  árangurinn	  fer	  eftir	  hæfni	  þeirra	  og	  þekkingu	  til	  að	  takast	  á	  við	  
þær	  breytingar	  sem	  þróuninni	  fylgja	  (Earl	  og	  Hargreaves,	  2001).	  

Leikskólastjórar	  á	  Austurlandi	  telja	  leikskóla	  hafa	  fá	  tækifæri	  til	  að	  vinna	  
að	   þróunarverkefnum	   og	   rannsóknum.	   Lítið	   svigrúm	   sé	   gefið	   til	   þess	   auk	  
þess	   sem	   skortur	   á	   leikskólakennurum	   hafi	   hamlandi	   áhrif.	   Þetta	   er	  
áhyggjuefni	   þegar	   kemur	   að	   innleiðingu	   menntastefnunnar	   skóla	   án	   að-‐
greiningar	   þar	   sem	   hún	   krefst	   endurskipulags	   út	   frá	   nýjum	   viðmiðum	   og	  

ígrundunar	  starfshátta	   (Ekins,	  2013;	  Hafdís	  Guðjónsdóttir,	  2003;	  Kaplan	  og	  
Lewis,	   2013;	   Slee,	   2011).	   Fram	   kom	   í	   niðurstöðunum	  að	   leikskólastjórar	   á	  
Austurlandi	   hafa	   áhuga	   á	   og	   vilja	   til	   að	   efla	   leikskólana	   sem	   skóla	   án	   að-‐
greiningar	  og	  því	  er	  mikilvægt	  að	  skapa	  þeim	  tækifæri	  til	  að	  mæta	  breyttum	  
kröfum	  sem	  fylgja	  menntastefnunni.	  	  

Starfendarannsóknir	  (e.	  action	  research)	  eru	  vel	  til	  þess	  fallnar	  að	  vinna	  
að	  þróun	   skóla	   án	   aðgreiningar	   í	   leikskólum	  á	  Austurlandi.	   Þær	  byggjast	   á	  
rannsóknum	  kennara	  á	  eigin	  störfum	  í	  þeim	  tilgangi	  að	  bæta	  og	  þróa	  eigið	  
starf.	  Þannig	  skapa	  þeir	  nýja	  þekkingu	  byggða	  á	  þeirri	  þekkingu	  sem	  fyrir	  er	  í	  
skólum	  auk	  þess	  að	  halda	  vel	  utan	  um	  hana.	   Í	  starfendarannsóknum	  beina	  
kennarar	  athyglinni	  að	  starfsháttum	  sínum,	  prófa	  nýjar	  leiðir	  sem	  þeir	  taka	  
þátt	  í	  að	  móta	  og	  er	  afraksturinn	  greindur	  og	  túlkaður	  með	  því	  að	  afla	  gagna	  
á	  meðan	  á	  rannsókninni	  stendur	  (Jóhanna	  Einarsdóttir,	  2009).	  

Í	   niðurstöðum	   rannsóknar	  minnar	   kom	   fram	   hjá	   leikskólastjórunum	   að	  
leikskólakennarar	   hafa	   haft	   frumkvæði	   að	   því	   að	   leita	   sér	   þekkingar	   og	  
lausna	   þegar	   þeir	   standa	   frammi	   fyrir	   nýjum	   verkefnum.	   Starfenda-‐
rannsóknir	   myndu	   styðja	   vel	   við	   þá	   vinnu	   og	   opna	   leið	   til	   að	   nýta	   nýja	  
þekkingu	  í	  starfinu.	  

Starfendarannsóknir	  fela	  í	  sér	  leið	  til	  valdeflingar	  (e.	  empowerment)	  sem	  
færir	  kennurum	  vald	  til	  að	  ráða	  sjálfir	  yfir	  því	  fagi	  sem	  þeir	  nýta	  í	  starfi	  sínu	  
og	  gerir	  þá	  færari	  um	  að	  taka	  þátt	  í	  hugmyndafræðilegri	  umræðu	  um	  eigin	  
starfshætti.	  Þeir	  styrkja	  fagvitund	  sína	  og	  stöðu	  í	  samfélaginu	  og	  fá	  tækifæri	  
til	   að	   þróa	   sig	   áfram	   í	   þágu	   nemenda	   sinna.	   Starfendarannsóknir	   skila	  
öflugra	  skólastarfi	  auk	  þess	  sem	  þær	  byggjast	  á	  hugsjónum	  um	  réttlæti	  og	  
lýðræði	   og	   geta	   þannig	   verið	   sterkt	   afl	   í	   samfélaginu.	   Þær	   geta	   fært	  
kennurum	  þekkingu	  og	  vald	  til	  að	  verjast	  ráðandi	  öflum	  og	  þannig	  orðið	  að	  
öflugu	   pólitísku	   afli.	   Til	   verður	   þekking	   sem	   er	   eign	   kennaranna	   og	   veitir	  
þeim	   tækifæri	   til	   að	   hafa	   eitthvað	   um	   sín	   eigin	   störf	   að	   segja	   svo	   að	   þeir	  
þurfi	  ekki	  að	  láta	  aðra	  sérfræðinga	  stýra	  sér	  (Edda	  Kjartansdóttir,	  2010).	  

Skóli	   án	   aðgreiningar	   er	   menntastefna	   sem	   felur	   í	   sér	   samfélagslega	  
þróun	   þar	   sem	   skólar	   eru	   í	   fararbroddi	   og	   kennarar	   veita	   henni	   forystu	  
(Slee).	   Þekking	   kennara	   á	   stefnunni	   er	   því	   mikilvæg	   þegar	   kemur	   að	   inn-‐
leiðingunni,	  sérstaklega	  í	  því	  skyni	  að	  vinna	  bug	  á	  læknisfræðilegum	  áhrifum	  
í	  skólakerfinu	  (Kristján	  Kristjánsson,	  2009;	  Slee,	  2011).	  Starfendarannsóknir	  
og	  valdefling	  falla	  vel	  að	  þeim	  markmiðum	  þar	  sem	  þær	  geta	  eflt	  þekkingu	  
kennara	  á	  stefnunni,	  fært	  þeim	  völd	  yfir	  sérfræðiþekkingu	  sinni	  og	  þar	  með	  
gert	   þeim	   kleift	   að	   stýra	   innleiðingunni	   í	   samfélaginu.	   Því	   gæti	   verið	  
áhugavert	  að	  sjá	  hverju	  sú	  leið	  til	  skólaþróunar	  gæti	  skilað	  í	  þessu	  ferli	  í	  leik-‐
skólum	  á	  Austurlandi.	  	  

Eins	  og	  áður	  hefur	  komið	  fram	  eru	   leikskólakennarar	   fagmenn	   leikskóla	  
og	   fræðsla	   og	   þekking	   á	   skóla	   án	   aðgreiningar	   er	   mjög	   mikilvæg	   við	  
innleiðingu	  menntastefnunnar	   (Earl	  og	  Hargreaves,	  2001;	  Kaplan	  og	  Lewis,	  
2013;	   Slee,	   2011).	   Fram	   kom	   í	   niðurstöðum	   rannsóknarinnar	   að	   þörf	   er	   á	  
bættum	   aðgangi	   að	   sérfræðiþekkingu	   og	   ráðgjöf	   þegar	   kemur	   að	   inn-‐
leiðingu	  menntastefnunnar	   skóla	   án	   aðgreiningar	   á	  Austurlandi.	   Leikskóla-‐
stjórarnir	   upplifa	   að	  þegar	  þeir	   þurfa	   að	   fá	   sérfræðiráðgjöf	  hafi	   þeir	   ekki	   í	  
nein	  hús	  að	  venda.	  Á	  Austurlandi	  starfar	  enginn	  leikskólakennaramenntaður	  
ráðgjafi,	   hvorki	   á	   skólaskrifstofu	   né	   á	   fræðsluskrifstofum	   sveitarfélaganna,	  
þrátt	   fyrir	   að	   í	   lögum	   um	   leikskóla	   nr.	   90/2008	   komi	   fram	   að	   á	   vegum	  
sveitarfélaga	   eigi	   að	   starfa	   sérfræðingar	   í	   leikskólamálum	   til	   að	   veita	   leik-‐
skólum	  ráðgjöf	  og	  stuðning	  við	  nýbreytni	  og	  skólaþróun.	  

Í	  kjölfar	   laga	  um	  leikskóla	  nr.	  90/2008	  fylgdi	  reglugerð	  nr.	  584/2010,	  og	  
samkvæmt	   henni	   er	   hlutverk	   sérfræðiþjónustunnar	   að	   veita	   skólum	   og	  
starfsmönnum	   stuðning	   og	   ráðgjöf,	   auk	   þess	   sem	   lögð	   er	   áhersla	   á	   að	  
símenntun	  leikskólakennara	  eigi	  að	  miða	  að	  því	  að	  gera	  þá	  hæfa	  til	  að	  leysa	  
verkefni	  innan	  skóla.	  Benda	  niðurstöður	  rannsóknar	  minnar	  til	  þess	  að	  leik-‐
skólar	   á	   Austurlandi	   fái	   ekki	   þann	   stuðning	   og	   ráðgjöf	   sem	   reglugerðin	  
kveður	  á	  um.	  Fram	  kom	  hjá	   leikskólastjórunum	  að	  þar	  sem	  sérfræðingar	  á	  
sviði	  skóla	  án	  aðgreiningar	  starfa	  í	  leikskólum	  væri	  treyst	  á	  ráðgjöf	  þeirra	  og	  
þekkingu.	  Þar	  kom	  einnig	  fram	  að	   leikskólastjórarnir	  töldu	  sig	  vera	  heppna	  
að	   hafa	   í	   sínum	   röðum	   leikskólakennara	   sem	   höfðu	   áhuga	   og	   vilja	   til	   að	  
mennta	  sig	  í	  þessum	  fræðum.	  Það	  væri	  alfarið	  tilkomið	  að	  þeirra	  frumkvæði	  
og	  rekstraraðilar	  styrktu	  þá	  ekki	  sérstaklega	  til	  náms	  í	  því	  augnamiði	  að	  efla	  
leikskóla	  til	  að	  leysa	  verkefni	  innan	  skóla.	  

Með	   þessar	   niðurstöður	   rannsóknarinnar	   í	   huga	   dreg	   ég	   þá	   ályktun	   að	  
sveitarfélög	   á	   Austurlandi	   uppfylli	   ekki	   skyldur	   laga	   nr.	   90/2008	   og	   reglu-‐
gerðar	   nr.	   584/2010.	   Það	   er	   að	   minnsta	   kosti	   upplifun	   leikskólastjóra	   á	  
Austurlandi	  að	  ýmislegt	  megi	  þar	  betur	  fara.	  Hér	  þyrfti	  að	  stefna	  að	  því	  að	  
fjölga	  sérfræðingum	  á	  sviði	  skóla	  án	  aðgreiningar	  inni	  í	  leikskólum	  á	  Austur-‐
landi	  og/eða	  sjá	  til	  þess	  að	  leikskólar	  hafi	  aðgang	  að	  slíkum	  sérfræðingi	  sér	  
til	  ráðgjafar.	  

Jákvætt	  viðhorf	  og	  væntingar	  til	  námsgetu	  barna	  geta	  haft	  áhrif	  á	   líðan	  
þeirra	   og	   námsframvindu.	   Því	   er	   mikilvægt	   að	   skólasamfélag	   horfi	   á	  
styrkleika	  nemenda	  sinna	  í	  stað	  þess	  að	  einblína	  á	  veikleika	  þeirra	  (Kristján	  
Kristjánsson,	  2009;	  Nieto,	  2010).	  Upplifun	  nemenda	  af	  skólanum	  hefur	  áhrif	  
á	   sjálfsmynd	   þeirra	   og	   hugmyndir	   þeirra	   um	   samfélagið	   auk	   þess	   að	   hafa	  
mótandi	   áhrif	   á	  það	   (Sapon-‐Shevin,	   2007).	   Það	  er	  því	  mikilvægt	   í	   skóla	   án	  
aðgreiningar	  að	  rækta	  með	  starfsfólki	  jákvætt	  viðhorf	  til	  margbreytileikans.	  

Leikskólastjórar	   á	   Austurlandi	   telja	   mikilvægt	   að	   líta	   til	   viðhorfa	   og	  
væntinga	  starfsfólks	  leikskólanna	  til	  nemendahópsins.	   Í	  niðurstöðunum	  má	  
greina	  að	  þeir	  leggja	  mikið	  upp	  úr	  því	  að	  ræða	  um	  viðhorf	  innan	  leikskólans	  
til	  nemenda	  en	  einnig	  til	  foreldra	  og	  starfsmanna.	  Þeir	  telja	  sig	  leggja	  sitt	  af	  
mörkum	  til	  að	  fá	  starfsmannahópinn	  til	  að	  horfast	  í	  augu	  við	  eigin	  fordóma	  
og	  benda	  á	  leiðir	  til	  að	  takast	  á	  við	  þá,	  og	  líta	  á	  þetta	  sem	  eitt	  mikilvægasta	  
hlutverk	  sitt	  sem	  stjórnenda	  í	  skóla	  án	  aðgreiningar.	  

Í	  niðurstöðunum	  kemur	  einnig	  fram	  að	  leikskólastjórarnir	  telja	  leikskóla-‐
kennara	   hafa	   jákvætt	   viðhorf	   til	   skóla	   án	   aðgreiningar	   og	   nemenda	   með	  
sérþarfir,	   og	   viðhorfið	   sé	   	   jákvæðara	   hjá	   menntuðum	   starfsmönnum	   en	  
ómenntuðum.	   Þetta	   vakti	   mig	   til	   umhugsunar,	   sérstaklega	   í	   ljósi	   þess	   að	  
einnig	  kom	   fram	   í	  niðurstöðum	  rannsóknarinnar	  að	  það	  eru	   sjaldnast	   leik-‐
skólakennarar	   sem	   sinna	   stuðningi	   við	   börn	   með	   sérþarfir.	   Tilhneigingin	  
virðist	   vera	   sú	   að	   ómenntaðir	   starfsmenn	   eða	   leiðbeinendur	   með	   aðra	  
háskólamenntun	  sem	  jafnvel	  hafa	  litla	  reynslu	  af	  leikskólastarfi	  séu	  þeir	  sem	  
sjá	  um	  stuðning	  við	  börn	  með	  sérþarfir.	  	  

Þetta	  tel	  ég	  renna	  enn	  frekari	  stoðum	  undir	  mikilvægi	  þess	  að	  fjölga	  leik-‐
skólakennurum	  og	  efla	  starfsmenn	  leikskóla	  í	  starfi.	  Huga	  þarf	  að	  símenntun	  
sem	   miðar	   að	   því	   að	   gera	   þá	   betur	   í	   stakk	   búna	   til	   að	   takast	   á	   við	   þau	  
fjölmörgu	  verkefni	  sem	  snúa	  að	  menntastefnunni	  skóla	  án	  aðgreiningar.	  	  

5.4 Störf	  leikskólastjóra	  

Leikskólastjóri	  ber	  ábyrgð	  á	  að	  leikskólinn	  starfi	  eftir	  lögum	  um	  leikskóla	  nr.	  
90/	  2008	  og	  að	  framfylgja	  menntastefnu	  Aðalnámskrár	  leikskóla	  (2011),	  þar	  
sem	  lögð	  er	  áhersla	  á	  að	  leikskólinn	  sé	  skóli	  án	  aðgreiningar.	  Þetta	  felur	  í	  sér	  
að	   leikskólastjóri	  ber	   faglega	  ábyrgð	  á	   leikskólastarfinu	  og	  er	   faglegur	   leið-‐
togi	  skólans	  (Aðalnámskrá	  leikskóla,	  2011;	  Kennarasamband	  Íslands,	  e.d.-‐b).	  
Stuðningur	   og	   viðhorf	   leikskólastjóra	   við	   menntastefnuna	   skóla	   án	   að-‐
greiningar	   eru	   mikilvæg	   til	   þess	   að	   ná	   árangri	   við	   innleiðingu	   stefnunnar	  
(Corbett,	   2001;	   Hafdís	   Guðjónsdóttir,	   2003).	   Áður	   hefur	   verið	   fjallað	   um	  
mikilvægi	  þess	  að	  í	  skóla	  ríki	  trú	  á	  styrkleika	  og	  getu	  nemenda	  þar	  sem	  það	  
hefur	  áhrif	  á	  líðan	  og	  árangur	  þeirra	  í	  námi	  (Nieto,	  2010).	  

Í	   niðurstöðum	   rannsóknarinnar	   kemur	   fram	   að	   leikskólastjórar	   á	  
Austurlandi	   eru	   hlynntir	  menntastefnunni	   skóla	   án	   aðgreiningar.	   Þeir	   hafa	  
jákvætt	   viðhorf	   til	   margbreytileikans	   og	   trú	   á	   getu	   allra	   barna	   í	   leik-‐
skólunum.	   Þessar	   niðurstöður	   koma	   heim	   og	   saman	   við	   niðurstöður	  
rannsóknar	  þar	  sem	  skoðuð	  var	  þátttaka	  nemenda	  með	  sérþarfir	  í	  grunn-‐	  og	  
framhaldsskólum	   inni	   í	   almennum	   bekkjardeildum	   í	   Bandaríkjunum.	   Þar	  

kom	   fram	   í	   niðurstöðum	   að	   skólastjórnendur	   hafa	   jákvætt	   viðhorf	   til	  
nemenda	  með	  sérþarfir	  (Idol,	  2006).	  	  

Dreifð	   forysta	   er	   stjórnunarstíll	   sem	   talinn	   er	   árangursríkur	   í	   leikskóla-‐
stjórnun	   (Elsa	   Pálsdóttir,	   2010;	   Rannveig	   Jónsdóttir,	   2012;	   Rodd,	   2006;	  
Sigríður	   Björk	   Gylfadóttir,	   2011).	   Hún	   felur	   í	   sér	   samvinnu	   starfsmanna-‐
hópsins	   sem	   vinnur	   að	   markmiðum	   á	   skilvirkan	   hátt	   og	   einkennist	   af	  
stuðningi,	  virðingu,	  umhyggju	  og	  hlýju.	  Hlutverk	  stjórnandans	  er	  að	  byggja	  
upp	   liðsheild	   þar	   sem	   allir	   bera	   sameiginlega	   ábyrgð	   og	   ákvarðanataka	   er	  
sameiginleg	   og	   hann	   leggur	   sig	   fram	  um	  að	   finna	  út	   hvar	   sérfræðiþekking	  
hvers	  og	  eins	  nýtist	  best	  í	  þágu	  heildarinnar	  (Rodd,	  2006).	  	  

Fram	   kom	   í	   niðurstöðum	   rannsóknarinnar	   að	   leikskólastjórar	   á	  
Austurlandi	   aðhyllast	   stjórnunarstíl	   sem	   einkennist	   af	   dreifðri	   forystu	   og	  
samvinnu.	  Þetta	  sést	  á	  áhuga	  þeirra	  og	  áherslum	  á	  að	  vinna	  í	  teymum,	  leit	  
að	   sameiginlegum	   lausnum	   og	   að	   dreifa	   verkefnum	   til	   þeirra	   sem	   hafa	  
mestu	   þekkinguna	   og	   áhugann	   á	   þeim.	   Þeir	   sýna	   einnig	   vilja	   til	   þess	   að	  
skapa	   sameiginlega	   sýn	   innan	   skólans.	   Allt	   eru	   þetta	   einkenni	   dreifðrar	  
forystu.	  Til	  að	  mynda	  fela	  leikskólastjórarnir	  þeim	  sem	  hafa	  mestan	  áhuga,	  
reynslu	   og	   þekkingu	   á	   sérþörfum	   barna	   umsjón	   með	   sérkennslu	   í	  
leikskólunum.	   Þessir	   starfsmenn	   vinna	   í	   samvinnu	   við	   annað	   starfsfólk	   að	  
lausnum	  til	  handa	  hverjum	  og	  einum.	  

Markmið	   dreifðrar	   forystu	   er	   að	   skapa	   faglegt	   námssamfélag	   með	  
framfarir	   í	  menntun	  og	   námi	   nemenda	   að	   leiðarljósi	   (Rannveig	   Jónsdóttir,	  
2012;	  Stoll	  og	  Louis,	  2007).	  Faglegt	  námssamfélag	  er	  samfélag	  eða	  skóli	  þar	  
sem	  hver	  lærir	  með	  og	  af	  öðrum	  með	  það	  að	  markmiði	  að	  ná	  sem	  bestum	  
árangri	  í	  takt	  við	  áherslur	  á	  hverjum	  tíma	  (Anna	  Kristín	  Sigurðardóttir,	  2013;	  
Fullan,	  Cuttress	  og	  Kilcher,	  2005;	  Stoll	  o.fl.,	  2006;	  Rodd,	  2006).	  Forysta	  sem	  
skapar	   aðstæður	   faglegs	   lærdómssamfélags	   er	   talin	   styðja	   við	  
menntastefnuna	   skóla	   án	   aðgreiningar	   (Ekins,	   2013).	   Því	   falla	   markmið	  
dreifðrar	  forystu	  vel	  að	  innleiðingu	  stefnunnar	  en	  hún	  byggist	  að	  miklu	  leyti	  
á	   samvinnu	   kennara	   og	   færni	   til	   að	   takast	   á	   við	   áherslur	   og	   kröfur	   hvers	  
tíma	  (Corbett,	  2001;	  Earl	  og	  Hargreaves,	  2001;	  Elsa	  Pálsdóttir,	  2010;	  Hafdís	  
Guðjónsdóttir,	   2003;	   Kaplan	   og	   Lewis,	   2013;	   Slee,	   2011).	   Auk	   þess	   er	  
mikilvægt	  að	  leikskólastjóri	  í	  skóla	  án	  aðgreiningar	  sjái	  til	  þess	  að	  þekking	  og	  
hæfni	  starfsmanna	  fái	  notið	  sín	  og	  úthluti	  verkefnum	  til	  þeirra	  sem	  hæfastir	  
eru	  til	  að	  vinna	  þau.	  Hann	  gætir	  þess	   jafnframt	  að	  hugmyndafræðin	  nái	   til	  
allra	   í	   skólanum,	   bæði	   í	   hugsun	   og	   verki	   (Edmunds	   og	   Macmillan,	   2010;	  
Ekins,	  2013).	  

Í	  niðurstöðum	  rannsóknarinnar	  kemur	  fram	  að	  leikskólastjórar	  á	  Austur-‐
landi	  vildu	  hafa	   tök	  á	  því	  að	  vinna	  betur	  eftir	  þeim	  stjórnunarstíl	   sem	  þeir	  

helst	  kjósa,	  þ.e.a.s.	  með	  dreifðri	  forystu.	  Þeir	  telja	  starfsrammann	  sem	  þeim	  
er	  ætlað	  að	  vinna	  eftir	  ekki	  styðja	  nægjanlega	  vel	  við	  þau	  vinnubrögð.	  Ekki	  
sé	  gefinn	  nægur	  sameiginlegur	  tími	  fyrir	  ígrundun,	  samvinnu	  og	  umræður	  til	  
að	   skapa	   aðstæður	   faglegs	   námssamfélags,	   þar	   sem	   starfsmannafundir	   og	  
starfsdagar	   séu	   einfaldlega	   of	   fáir	   til	   að	   hægt	   sé	   að	   virkja	   starfsfólk	   sem	  
skyldi.	   Undirbúningstímar	   leikskólakennara	   nýtast	   ekki	   í	   þessa	   vinnu	   þar	  
sem	  þeir	  eru	  oft	  og	  tíðum	  einir	  eða	  mjög	  fáir	  við	  undirbúningsvinnu	  á	  sama	  
tíma.	   Enda	   eru	   undirbúningstímar	   leikskólakennara	   skilgreindir	   til	   annarra	  
verkefna	   eins	   og	   að	   skipuleggja	   kennslu,	   foreldrasamvinnu	   og	   til	   atferlis-‐
skráninga	  (Kennarasamband	  Íslands,	  e.d-‐a).	  

Í	   lögum	   um	   leikskóla	   nr.	   90/2008	   kemur	   fram	   að	   leikskólastjórar	   og	  
leikskólakennarar	  skulu	  eiga	  kost	  á	  símenntun	  eftir	  ákvörðun	  sveitarstjórnar	  
og	  því	  sem	  mælt	  er	  fyrir	  um	  í	  kjarasamningum.	  Í	  kjarasamningum	  leikskóla-‐
kennara	   kemur	   fram	   að	   leikskólastjóri	   og	   leikskólakennarar	   bera	  
sameiginlega	  ábyrgð	  á	   að	  bæta	   fagþekkingu	   sem	  nauðsynleg	  þykir	   í	   starfi.	  
Þar	  er	  fjallað	  um	  starfsþróunaráætlun	  sem	  leikskólastjóra	  ber	  að	  vinna	  í	  takt	  
við	   umbótastarf	   leikskólans	   og	   um	   launaflokkahækkanir	   sem	   fylgja	   þegar	  
starfsþróunaráætlun	  hefur	  verið	  framfylgt	  (Kennarasamband	  Íslands,	  e.d-‐a).	  	  

Hvergi	  er	  hægt	  að	  finna	  skilgreiningu	  á	  þeim	  tíma	  sem	  ætlaður	  er	  til	  að	  
uppfylla	   þessi	   skilyrði.	   Það	   virðist	   því	   undir	   sveitarfélögum	   komið	   hvað	  
leikskólastjórar	  hafa	  marga	  starfsmannafundi	  eða	  starfsdaga	  til	  ráðstöfunar	  
til	  að	  sinna	  þessum	  mikilvægu	  þáttum	  leikskólastarfsins.	  Leikskólastjórarnir	  
kalla	   eftir	   fleiri	   starfsdögum	  og	   starfsmannafundum	   sem	  myndu	   auðvelda	  
þeim	  að	  haga	  stjórnunarstarfi	  sínu	  með	  árangursríkari	  hætti	  en	  tök	  eru	  á	   í	  
dag.	   Þetta	   myndi	   auka	   gæði	   leikskólastarfs	   á	   Austurlandi	   og	   styðja	   við	  
menntastefnuna	  skóla	  án	  aðgreiningar.	  	  

Samkvæmt	   Aðalnámskrá	   (2011)	   ber	   hverjum	   skóla	   að	   gera	   sína	   skóla-‐
námskrá	   sem	   mótar	   starfsaðferðir	   eftir	   hugmyndafræði	   skólans	   að	   teknu	  
tilliti	   til	   þeirrar	   stefnu	   sem	  birtist	   í	   lögum	  og	   aðalnámskrá.	   Í	   skólanámskrá	  
kemur	   fram	   sameiginleg	   sýn	   þeirra	   sem	   að	   skólanum	   standa.	   Sergiovanni	  
(2009)	  telur	  sameiginlega	  sýn	  vera	  eitt	  af	  aðaleinkennum	  faglegs	  lærdóms-‐
samfélags	  og	   í	  niðurstöðum	  rannsókna	  Corbett	   (2001)	  kemur	   fram	  að	  hún	  
er	   einn	   af	   þeim	   þáttum	   sem	   einkenna	   skóla	   sem	   hafa	   náð	   árangri	   í	   inn-‐
leiðingu	  menntastefnunnar	  skóla	  án	  aðgreiningar.	  

Skólanámskráin	  er	  dæmi	  um	  verkefni	   sem	   leikskólar	  á	  Austurlandi	  hafa	  
verið	  að	  vinna	  að	  og	  fram	  kom	  í	  niðurstöðum	  rannsóknarinnar	  að	  leikskóla-‐
stjórar	   nýta	   sér	   hugmyndafræði	   faglegs	   lærdómssamfélags	   og	   dreifðrar	  
forystu	  í	  þeirri	  vinnu.	  Leikskólastjórarnir	  telja	  að	  með	  því	  að	  vinna	  saman	  að	  
námskránni	  megi	  tryggja	  að	  allir	  hafi	  sama	  skilning	  og	  sýn	  á	  leikskólastarfið.	  

Einnig	   kom	   fram	   hjá	   leikskólastjórunum	   að	   þeir	   telja	   mikilvægt	   að	  
hugmyndafræðin	   sem	   leikskólinn	   starfar	   eftir	   styðji	   við	   menntastefnuna	  
skóla	   án	   aðgreiningar	   og	   að	   hún	   nái	   til	   allra	   starfsmanna.	   Verkefnið	   er	  
komið	  mislangt	  á	   veg	  hjá	   leikskólunum	  og	  aðeins	  einn	   leikskóli	  hafði	   lokið	  
þessari	  vinnu.	  

Niðurstöður	   rannsóknarinnar	   leiddu	   í	   ljós	   að	   leikskólastjórar	   telja	   að	  
annars	   vegar	   sé	   tími	   til	   ráðstöfunar	   í	   verkefni	   af	  þessu	   tagi	  of	   lítill	   og	  hins	  
vegar	  sé	  fagþekking	  sumstaðar	  af	  skornum	  skammti	  sem	  gerir	  verkefnið	  enn	  
flóknara.	  Hér	  gæti	  verið	  vert	  að	  velta	  fyrir	  sér	  hvernig	  fundir	  og	  starfsdagar	  
eru	   nýttir	   en	   samkvæmt	   niðurstöðum	   rannsóknar	   Önnu	   Kristínar	  
Sigurðardóttur	   (2008)	   þarf	   að	   huga	   að	   innihaldi	   samstarfs-‐	   og	   fagfunda.	  
Fram	  kom	  í	  niðurstöðum	  hennar	  að	  grunnskólakennarar	  nýttu	  fundi	  lítið	  til	  
kennslufræðilegrar	  umræðu	  eða	  umræðu	  um	  nám.	  Þess	  í	  stað	  fóru	  fundirnir	  
í	  að	  miðla	  verkefnum	  og	  hafa	  samráð	  um	  yfirferð	  kennslubóka.	  Anna	  Kristín	  
telur	   því	   þörf	   á	   að	   opna	   fyrir	  meira	   svigrúm	   fyrir	   aukið	   samstarf	   þar	   sem	  
kennarar	  deila	   ábyrgð.	  Umræða	  á	   fagfundum	  þurfi	   að	   snúast	  um	  kennslu-‐
fræðileg	  málefni	  með	  nám	  nemenda	   í	   forgrunni	   en	   ekki	   kennslubækur	   og	  
námsefni.	   Samstarf	   er	   mikilvægt	   en	   skilar	   mismiklum	   árangri	   og	   þannig	  
getur	  sterkt	  samstarf	  um	  ranga	  hluti	  skilað	  minni	  árangri	  en	  veikt	  samstarf	  
um	  réttu	  hlutina.	  	  	  

Leikskólastjórar	  á	  Austurlandi	  telja	  að	  mikill	  hluti	  þess	  tíma	  sem	  þeir	  hafa	  
til	  umráða	   fyrir	   fundi	  og	  starfsdaga	   fari	   í	   að	  halda	  utan	  um	  ómenntaða	  og	  
óreynda	   starfsmenn,	   en	   annars	   gæti	   tíminn	   nýst	   til	   faglegrar	   umræðu	   og	  
ígrundunar	  um	  kennslufræðileg	  málefni.	  Þörf	  er	  á	  meira	  svigrúmi	  fyrir	  aukið	  
samstarf	   og	   telja	   má	   líklegt	   að	   fjölgun	   leikskólakennara	   gæti	   aukið	   gæði	  
samstarfs-‐	  og	  fagfunda	  í	  leikskólum	  á	  Austurlandi.	  

Forysta	   um	   faglegt	   námssamfélag	   skapar	   þær	   aðstæður	   sem	   þurfa	   að	  
vera	  fyrir	  hendi	  að	  mati	  Ekins	  (2013)	  og	  Edmunds	  og	  Macmillan	  (2010)	  við	  
þróun	  og	  innleiðingu	  menntastefnunnar	  um	  skóla	  án	  aðgreiningar.	  Þau	  telja	  
einnig	   að	   stjórnandi	   í	   skóla	   án	   aðgreiningar	   þurfi	   að	   vera	   öflugur	   faglegur	  
leiðtogi.	   Rannsóknarniðurstöður	   Elsu	   Pálsdóttur	   (2010)	   benda	   til	   þess	   að	  
leikskólastjórar	  séu	  einmitt	  lykilpersónur	  þegar	  kemur	  að	  skólaþróun	  og	  þar	  
skipta	   þættir	   eins	   og	   viðhorf,	   áhugi,	   vilji	   og	   jákvæðni	   mestu	   máli.	   Ég	   tel	  
niðurstöður	  rannsóknar	  minnar	  benda	  til	  þess	  að	   leikskólastjórar	  á	  Austur-‐
landi	  búi	  að	  mörgu	  leyti	  yfir	  þessum	  eiginleikum	  en	  þá	  skorti	  fleiri	  tækifæri	  
til	  að	  nýta	  sér	  þá	  í	  þágu	  leikskólastarfs.	  Leikskólastjórarnir	  gera	  sér	  einnig	  vel	  
grein	  fyrir	  hlutverki	  sínu	  sem	  faglegir	  leiðtogar.	  Þeir	  sýna	  vilja	  og	  áhuga	  á	  að	  
leiða	  starfsfólk	  sitt	  í	  þeim	  breytingum	  sem	  orðið	  hafa	  á	  undanförnum	  árum	  
enda	   er	   það	   hlutverk	   þeirra	   og	   skylda	   (Aðalnámskrá	   leikskóla,	   2011;	  

Kennarasamband	   Íslands,	  e.d.-‐b).	  Að	  mati	  Rodd	   (2006)	  er	   faglegur	   leiðtogi	  
sá	  sem	  fær	  fólk	  til	  að	  vinna	  að	  sameiginlegum	  markmiðum	  og	  hvetur	  starfs-‐
menn	  til	  að	  breyta	  og	  byggja	  upp	  nýja	  þekkingu.	  

Þegar	   horft	   er	   til	   stjórnunarstíla	   leikskólastjóra	   á	   Austurlandi	   benda	  
niðurstöður	   rannsóknarinnar	   til	   þess	   að	   þeir	   einkennist	   fremur	   af	   þeirri	  
forystu	   sem	   Ottesen	   (2013b)	   kallar	   umbreytingarforystu	   (e.	  
transformational	   leadership)	   en	   ummyndandi	   forystu	   (e.	   transformative	  
leadership).	   Þessir	   stjórnunarstílar	   byggjast	   á	   líkum	   kenningum	   og	   grunn-‐
gildum	   eins	   og	   réttlæti	   og	   sanngirni.	   Munurinn	   felst	   í	   því	   að	  
umbreytingarforystan	  tekur	  mið	  af	  kennsluhefðum	  og	  skólaþróun	  og	  felur	  í	  
sér	  skipulagsbreytingar	  sem	  ætlað	  er	  að	  koma	  til	  móts	  við	  alla	  nemendur	   í	  
núverandi	  kerfi	  með	  skilvirkni	  að	  leiðarljósi.	  Ummyndandi	  forysta	  er	  aftur	  á	  
móti	  aðgerðasinnaðri	  nálgun	  sem	  miðar	  að	  því	  að	  brjóta	  upp	  hefðir,	   finna	  
nýjar	  nálganir	  og	  hafa	  áhrif	  á	  samfélagið	  þar	  sem	  skólinn	  starfar.	  

Bent	  hefur	  verið	  á	  að	  til	  að	  menntastefnan	  skóli	  án	  aðgreiningar	  nái	  fram	  
að	   ganga	   þurfi	   að	   brjóta	   upp	  menningarlegar	   hefðir	   sem	   ríkja	   í	   núverandi	  
menntakerfi	   (Ekins,	   2013;	   Kristján	   Kristjánsson,	   2009;	   Slee,	   2011).	  
Umbreytingarforysta	  gengur	  út	  á	  að	  vinna	  með	  sérþarfir	  barna	  í	  núverandi	  
menntakerfi	  en	  skóli	  án	  aðgreiningar	  snýst	  ekki	  um	  það	  heldur	  um	  öll	  börn	  
og	   hvað	   almennur	   skóli	   stendur	   fyrir	   (Allan,	   2006;	   Ferguson,	   2006;	  Ólafur	  
Páll	   Jónsson,	  2011;	  Sapon-‐Shevins,	  2007).	   Skóli	   án	  aðgreiningar	   snertir	  allt	  
samfélagið	   því	   að	   menntastefnan	   felur	   í	   sér	   þróun	   með	   almennar	   sam-‐
félagsumbætur	   að	   markmiði	   (Slee,	   2011).	   Þess	   vegna	   er	   mikilvægt	   að	  
nálgast	   framkvæmd	   skóla	   án	   aðgreiningar	   með	   nýjum	   hugmyndum	   eða	  
nýrri	  nálgun.	  

Stjórnunarstílar	  leikskólastjóra	  á	  Austurlandi	  mótast	  af	  því	  umhverfi	  sem	  
þeim	   er	   skapað	   og	   það	   stýrir	   þeim	   í	   átt	   til	   umbreytingarforystu.	   Hér	   á	   ég	  
bæði	  við	  þann	  ytri	  ramma	  sem	  sveitarfélögin	  og	  kjarasamningar	  setja	  þeim	  
og	  ekki	   síður	  þann	  mannauð	  og	  þekkingu	  sem	  til	   staðar	  er	   í	   leikskólunum.	  
Ummyndandi	  forysta	  styður	  betur	  við	  innleiðingu	  skóla	  án	  aðgreiningar	  og	  í	  
niðurstöðum	   rannsóknarinnar	   mátti	   greina	   að	   hugur	   flestra	   leikskóla-‐
stjóranna	  er	  ekki	  svo	  langt	  frá	  þeim	  stjórnunarstíl;	  þeir	  vilja	  finna	  lausnir	  og	  
brjóta	   upp	   hefðir	   en	   þá	   skortir	   tækifæri	   til	   róttækra	   aðgerða.	   Þeir	   eru	  
staddir	   í	   klemmu	  þar	   sem	   starfsrammi	   og	   skortur	   á	   leikskólakennurum	  og	  
sérfræðiþekkingu	   hamla	   frekari	   aðgerðum.	   Leið	   leikskólastjóranna	   út	   úr	  
þeirri	   klemmu	   gæti	   eins	   áður	   hefur	   komið	   fram	   falist	   í	   starfenda-‐
rannsóknum	  til	  valdeflingar	  (Edda	  Kjartansdóttir,	  2010).	  

Starfendarannsókn	   gæti	   fært	   leikskólastjórum	   upp	   í	   hendurnar	   tæki	   til	  
að	  efla	  faglegt	  starf	  innan	  leikskólansog	  aukið	  með	  því	  virðingu	  fyrir	  störfum	  

leikskólakennara,	  gert	  nám	  í	   leikskólakennarafræðum	  þar	  með	  eftirsóknar-‐
verðara	   og	   þannig	   stuðlað	   að	   fjölgun	   leikskólakennara.	   Auk	   þess	   myndi	  
starfendarannsókn	  gera	  leikskólastjóra	  og	  leikskólakennara	  hæfari	  til	  að	  tala	  
máli	  leikskólans	  og	  móta	  þannig	  ytri	  rammann	  að	  þörfum	  hans	  og	  þar	  með	  
gera	   þeim	   kleift	   að	  uppfylla	   þær	   kröfur	   sem	  Aðalnámskrá	   leikskóla	   (2011)	  
gerir	   til	   þeirra	  eins	  og	  að	  vinna	  að	   innleiðingu	  menntastefnunnar	   skóla	  án	  
aðgreiningar.	  	  

5.5 Leikskólar	  á	  Austurlandi	  	  

Í	   gegnum	   tíðina	   hafa	   viðhorf	   til	   fötlunar	   í	   samfélaginu	   byggst	   á	   læknis-‐
fræðilegum	  sjónarhornum	  sem	  einkennast	  af	  þeirri	   sýn	  að	   fólk	  með	  fötlun	  
séu	   hjálparlaus	   fórnarlömb	   sem	   þurfi	   á	   umönnun	   og	   lækningu	   að	   halda.	  
Þessi	   sýn	   hefur	   haft	   víðtæk	   áhrif,	   meðal	   annars	   í	   menntakerfinu	   þar	   sem	  
enn	   má	   greina	   áhrif	   hennar	   (Rannveig	   Traustadóttir,	   2003;	   Barnes	   og	  
Marcer,	   2005).	   Menntastefnan	   skóli	   án	   aðgreiningar	   á	   rætur	   að	   rekja	   til	  
réttindabaráttu	   fatlaðs	   fólks	   sem	  snýr	  meðal	  annars	  að	  því	  að	  hafa	  áhrif	  á	  
þessa	  hefðbundnu	  sýn	  á	  fötlun	  og	  að	  rétti	  allra	  barna	  til	  að	  njóta	  menntunar	  
í	   almennum	   skólum	   (Sapon-‐Shevins,	   2007).	   Í	   kjölfar	   baráttunnar	   urðu	   til	  
önnur	   sjónarhorn	   sem	   hafa	   félagslegar	   nálganir	   og	   beina	   athyglinni	   að	  
umhverfinu.	   Þar	   er	   litið	   á	   fötlun	   sem	   afleiðingu	   félagslegra	   hindrana	   sem	  
koma	   í	   veg	   fyrir	  eða	   takmarka	  þátttöku	   fólks	  með	  skerðingu	   í	   samfélaginu	  
(Rannveig	  Traustadóttir,	  2006).	  Í	  niðurstöðum	  rannsóknar	  minnar	  má	  greina	  
áhrif	  hefðbundinna	  viðhorfa	  læknisfræðilegra	  sjónarhorna	  á	  leikskólastarf	  á	  
Austurlandi.	  

Í	   Aðalnámskrá	   leikskóla	   (2011)	   er	   lögð	   áhersla	   á	   að	   unnið	   sé	   eftir	  
hugmyndafræði	  um	  skóla	  án	  aðgreiningar	  og	  að	  það	  feli	   í	   sér	  að	   litið	  sé	  til	  
félagslegra	  líkana.	  Í	  niðurstöðum	  rannsóknarinnar	  kemur	  fram	  hjá	  leikskóla-‐
stjórunum	   að	   í	   flestum	   tilvikum	   þurfi	   að	   greina	   sérþarfir	   barns	   með	  
klínískum	  hætti	  til	  að	  tryggja	  að	  komið	  sé	  til	  móts	  við	  þarfir	  þess	  og	  er	  þetta	  
skýrt	   dæmi	   um	   að	   læknisfræðileg	   viðhorf	   ráði	   þar	   ferðinni.	   Fram	   kom	   að	  
leikskólarnir	  fá	  nánast	  skilyrðislaust	  fjármagn,	  ráðgjöf	  og	  fræðslu	  til	  að	  geta	  
sinnt	  þörfum	  barns	  þegar	  greining	  þess	   liggur	  fyrir.	  Þetta	  gæti	  skapað	  þörf	  
fyrir	   að	   koma	   börnum	   í	   greiningu	   enda	   komu	   fram	   vísbendingar	   í	  
niðurstöðunum	  um	  að	  kallað	  væri	  eftir	  greiningum	  þó	  að	  leikskólastjóri	  teldi	  
ekki	  þörf	  á	  því,	  þar	  sem	  leikskólakennarar	  sæktu	  það	  stundum	  fast	  í	  leit	  að	  
lausn	  til	  að	  geta	  mætt	  þörfum	  barns.	  

Þessar	  niðurstöður	  eru	  til	  marks	  um	  að	  það	  séu	  greiningarviðmið	  læknis-‐
fræðilegra	  sjónarhorna	  sem	  ráða	  ferðinni	  þegar	  kemur	  að	  því	  að	  veita	  barni	  
aðstoð	   í	   leikskólum	   á	   Austurlandi.	   Viðmiðin	   gera	   ráð	   fyrir	   að	   til	   sé	  

„venjulegt“	  barn	  sem	  fylgir	  fyrirfram	  skilgreindum	  námsmarkmiðum	  en	  það	  
þýðir	   að	   einnig	   sé	   til	   barn	   sem	   fellur	   undir	   hið	   gagnstæða	   eða	   er	  
„óvenjulegt“	   og	   fylgir	   því	   ekki	   „venjulegum“	   börnum	   eftir	   í	   náms-‐
markmiðum.	   Mikilvægt	   er	   fyrir	   innleiðingu	   menntastefnunnar	   skóla	   án	  
aðgreiningar	  að	  breyta	  þessari	  hugsun	  því	  í	  raun	  er	  þetta	  barn	  sem	  miðað	  er	  
við	   ekki	   til.	   Börn	   hafa	   ólíka	   hæfileika	   sem	   einkennast	   bæði	   af	   veik-‐	   og	  
styrkleikum	   sem	   hvorir	   um	   sig	   krefjast	   athygli	   svo	   þeir	   megi	   þroskast	   og	  
dafna	   (Nussbaum,	   2006).	   Kennarar	   í	   skóla	   án	   aðgreiningar	   þurfa	   að	   beina	  
kröftum	  sínum	  að	  því	  að	   laga	  nám	  og	  kennslu	  að	  þörfum	  nemenda	  sinna	   í	  
stað	  þess	  að	   leitast	  við	  að	  greina	  takmarkanir	  og	   laga	  sérkennslu	  að	  þeim.	  
Skipuleggja	   þarf	   nám	   í	   skóla	   án	   aðgreiningar	   út	   frá	   lausnum	   til	   handa	  
hverjum	   og	   einum	   sem	   byggjast	   á	   styrkleikum	   þeirra	   og	   hæfileikum	  
(Ferguson	  o.fl.,	  2012,	  Slee,	  2011).	  

Þessar	   niðurstöður	   mínar	   koma	   heim	   og	   saman	   við	   niðurstöður	  
rannsóknar	  Hermínu	  Gunnþórsdóttur	  (2010)	  þar	  sem	  hún	  var	  skoðaði	  störf	  
kennara	  í	  tilteknum	  íslenskum	  og	  hollenskum	  grunnskólum	  án	  aðgreiningar.	  
Þar	   kom	   fram	   að	   þótt	   skólar	   tækju	   orðið	   á	   móti	   fjölbreyttum	   nemenda-‐
hópum	   og	   til	   staðar	   væri	   vilji	   til	   að	   koma	   til	   móts	   við	   ólíkar	   þarfir	   þeirra	  
væru	   vísbendingar	   um	   að	   inni	   í	   skólunum	   ríktu	   nútímaleg	   læknisfræðileg	  
sjónarmið	  þar	  sem	  greiningarviðmið	  réðu	  ferðinni	  í	  skólum	  sem	  þó	  telja	  sig	  
vinna	  eftir	  hugmyndafræði	  skóla	  án	  aðgreiningar.	  	  

Leikskólastjórar	  á	  Austurlandi	   telja	   samkvæmt	  niðurstöðum	  rannsóknar	  
minnar	   að	   þessi	   greiningarviðmið	   virki	   hamlandi	   á	   viðleitni	   þeirra	   til	   að	  
mæta	   þörfum	   allra	   barna	   í	   leikskólanum.	   Skoðun	   þeirra	   er	   sú	   að	   treysta	  
þurfi	   leikskólakennurum	   betur	   fyrir	   því	   að	   meta	   þarfir	   barna	   án	   þess	   að	  
koma	  þurfi	   til	  greininga	  utanaðkomandi	   sérfræðinga.	  Með	  aukinni	   ráðgjöf,	  
samvinnu	   og	   svigrúmi	   til	   að	  mæta	   þörfum	   allra	   barna	   væri	   hægt	   að	   gera	  
betur.	   Fram	   kom	   að	   leikskólastjórarnir	   leggja	   á	   það	  mikla	   áherslu	   að	   gera	  
hvað	  þeir	  geta	  til	  að	  bregðast	  við	  þörfum	  allra	  barna	  en	  það	  er	  oft	   flókið	   í	  
framkvæmd	  þar	  sem	  lítið	  svigrúm	  er	  til	  þess	  og	  ráðgjöf	  af	  skornum	  skammti	  
nema	  þegar	  barn	  hefur	  hlotið	  greiningu.	  	  

Leikskólastjórar	  og	   leikskólakennarar	  á	  Austurlandi	  þurfa	  að	  fá	  tækifæri	  
til	  að	  veita	  barni	  stuðning	  í	  námi	  sem	  byggist	  á	  innsýn	  þeirra	  og	  þekkingu	  í	  
anda	  hugmyndafræði	  menntastefnunnar	  skóla	  án	  aðgreiningar.	  Til	  þess	  að	  
svo	  megi	  verða	  þurfa	  þeir	  þó	  einnig	  að	  hafa	  aðgang	  að	  fræðslu	  og	  þekkingu	  
á	   hugmyndafræðinni	   sem	   gerir	   kröfur	   til	   endurskipulagningar	   en	   ekki	   að-‐
lögunar	   að	   fyrri	   hugmyndum	   um	   sérkennslu	   út	   frá	   læknisfræðilegum	  
sjónarhornum	   (Ekins,	   2013;	   Ottesen,	   2013a;	   Slee,	   2011).	   Þegar	   kemur	   að	  
þessum	   skipulagsbreytingum	   eru	   kennarar	   í	   lykilstöðu	   til	   að	   vinna	   gegn	  

áhrifum	   hefðbundinna	   viðhorfa	   (Kristján	   Kristjánsson,	   2009;	   Slee,	   2011).	  
Þess	   vegna	   er	   mikilvægt	   að	   horft	   sé	   til	   sérfræðiþekkingar	   kennara.	   Slee	  
(2011)	   telur	   að	   þessar	   breytingar	   þurfi	   að	   ná	   til	   kennaranáms	   og	   sí-‐
menntunar	  því	  að	  læknisfræðilegar	  nálganir	  hafi	  haft	  sín	  áhrif	  á	  menntun	  og	  
störf	  kennara,	  og	  því	  gangi	  viðhorfsbreytingar	  og	  endurskipulag	  skóla	  í	  anda	  
hugmyndafræðinnar	  hægt.	  	  

Í	   niðurstöðum	   rannsóknarinnar	   kemur	   fram	   að	   leikskólar	   á	   Austurlandi	  
byggja	   sérfræðiþekkingu	   sína	   á	   sérþörfum	   barna	   mikið	   til	   á	   ráðgjöf	   og	  
fræðslu	   frá	   Greiningar-‐	   og	   ráðgjafarstöð	   ríkisins.	   Sú	   fræðsla	   kemur	   nær	  
sjálfkrafa	  inn	  í	  leikskólann	  þegar	  barn	  fær	  formlega	  greiningu	  frá	  Greiningar-‐	  
og	   ráðgjafarstöðinni.	   Leikskólastjórarnir	   telja	   hana	   ekki	   eingöngu	   gagnast	  
viðkomandi	   barni	   vel	   heldur	   sitji	   eftir	   þekking	   sem	   leikskólakennarar	   nýta	  
sér	   til	   að	   takast	   á	   við	   sérþarfir	   annarra	   barna	   í	   leikskólanum.	   Þannig	   hafi	  
smám	  saman	  myndast	  þekking	  á	  ýmsum	  röskunum	  og	   leiðum	  til	  að	  mæta	  
sérþörfum	   sem	   þær	   skapa.	   Hér	   tel	   ég	   vera	   komið	   annað	   dæmi	   um	   áhrif	  
læknisfræðilegra	   sjónarhorna	   og	   að	   greiningarviðmið	   ráði	   ferðinni	   í	   leik-‐
skólum	  á	  Austurlandi	  sem	  mikilvægt	  er	  að	  gefa	  gaum	  út	  frá	  hugmyndafræði	  
skóla	  án	  aðgreiningar.	  

Leikskólum	   er	   ætlað	   að	   líta	   til	   félagslegra	   sjónarhorna	   fötlunar	   þegar	  
hugað	  er	  að	  þörfum	  barna	  (Aðalnámskrá	  leikskóla,	  2011)	  en	  þau	  falla	  vel	  að	  
hugmyndafræði	   skóla	   án	   aðgreiningar.	   Félagsleg	   sjónarhorn	   hafa	   verið	  
gagnrýnd	   fyrir	   að	   gera	   of	   lítið	   úr	   fötlunum	   og	   að	   sniðganga	   greiningar	  
ákveðinna	   tegunda	   skerðinga	   (Rannveig	  Traustadóttir,	   2006).	  Hér	  er	  mikil-‐
vægt	  að	  hafa	  í	  huga	  að	  félagsleg	  sjónarhorn	  fela	  ekki	  í	  sér	  afneitun	  á	  læknis-‐
fræðilegum	   inngripum,	   endurhæfingu	   eða	   stuðningi	   í	   námi.	   Aftur	   á	   móti	  
hjálpa	   þau	   til	   við	   að	   skoða	   samfélagið	   með	   það	   í	   huga	   að	   ryðja	   úr	   vegi	  
hindrunum,	   breyta	   venjum	   og	   stefna	   í	   átt	   til	   réttlátara	   samfélags	   án	   að-‐
greiningar	  (Barnes	  og	  Marcer,	  2005).	  	  

Ráðgjöf	  og	   fræðsla	   frá	  Greiningar-‐	  og	   ráðgjafarstöð	   ríkisins	  er	  eftir	   sem	  
áður	   leikskólum	   á	   Austurlandi	   mikilvæg.	   Spurningin	   er	   aftur	   á	   móti	   hvort	  
leikskólar	  sem	  ætla	  sér	  að	  vinna	  eftir	  hugmyndafræði	  skóla	  án	  aðgreiningar	  
geta	  byggt	  nálgun	  sína	  við	  að	  uppfylla	  þarfir	  allra	  barna	  á	  þeim	  grunni.	  Eins	  
og	   áður	   hefur	   verið	   nefnt	   snýst	   skóli	   án	   aðgreiningar	   ekki	   um	   að	   koma	  
börnum	  með	   sérþarfir	   fyrir	   inni	   í	   almennum	   skólum	   heldur	   um	   rétt	   allra	  
barna	   til	   náms	   og	   skilgreiningu	   á	   almennum	   skóla	   (Allan,	   2006;	   Ferguson,	  
2006;	  Ólafur	  Páll	   Jónsson,	  2011;	  Sapon-‐Shevins,	  2007).	  Því	  er	  mikilvægt	  að	  
leikskólinn	  búi	   yfir	   víðtækri	   þekkingu	  á	  hugmyndafræði	  menntastefnunnar	  
til	   viðbótar	   við	   þá	   fræðslu	   sem	   kemur	   frá	   Greiningar-‐	   og	   ráðgjafarstöð	  
ríkisins.	  	  

Fram	   kemur	   í	   niðurstöðum	   rannsóknarinnar	   að	   engin	   hefð	   er	   fyrir	  
sérdeildum	  eða	  sérskólum	  á	  Austurlandi	  og	  því	  er	  ekki	  þörf	  á	  að	  brjótast	  út	  
úr	  þeim	  aðstæðum.	  Hefðin	  er	  sú	  að	  öll	  börn	  séu	  velkomin	   í	   leikskólann	  og	  
þar	  er	  áhugi	  á	  og	  vilji	   til	   að	   sinna	  þörfum	  þeirra.	  Þó	  komu	  einnig	   fram	  hjá	  
leikskólastjórunum	  efasemdir	   um	  að	   leikskólarnir	   væru	   í	   stakk	  búnir	   til	   að	  
mæta	  þeim	  þörfum	  eins	  og	  skóli	  án	  aðgreiningar	  gerir	  ráð	  fyrir.	   Í	   ljósi	  þess	  
tel	  ég	  nauðsynlegt	  að	  styðja	  betur	  við	   innleiðingu	  og	  framkvæmd	  mennta-‐
stefnunnar,	   og	   þar	   er	   ráðgjöf	   og	   fræðsla	   fyrir	   starfsmenn	   um	  
hugmyndafræðina	   afar	   mikilvæg.	   Þetta	   á	   sérstaklega	   við	   í	   því	   ábyrgðar-‐
mikla	   verkefni	   leikskólakennara	   að	   ryðja	   úr	   vegi	   hindrunum	   fyrir	   áhrif	  
læknisfræðilegra	  nálgana	  á	  starfshætti	  í	  leikskólum	  á	  Austurlandi.	  

Niðurstöður	  rannsóknarinnar	  benda	  til	  þess	  að	  í	  leikskólum	  á	  Austurlandi	  
sé	   beitt	   ólíkum	   nálgunum	   við	   skipulag	   náms	   eftir	   því	   hvort	   barn	   er	   með	  
formlega	  greiningu	  á	  sérþörfum	  eða	  ekki.	  Þessar	  niðurstöður	  hafa	  ákveðinn	  
samhljóm	   við	   niðurstöður	   rannsóknar	   sem	   ætlað	   var	   að	   svara	   því	   hvers	  
vegna	  foreldrar	  sérkennslunemenda	  væru	  ekki	  eins	  ánægðir	  með	  kennsluna	  
og	  foreldrar	  annarra	  nemenda	  í	  Grundaskóla	  á	  Akranesi.	  Hún	  leiddi	  í	  ljós	  að	  
við	   skipulag	  náms	   sérkennslunemenda	  gilti	   önnur	  nálgun	  en	   fyrir	   almenna	  
nemendur.	   Hugmyndafræði	   skóla	   án	   aðgreiningar	   náði	   til	   þeirra	   en	   við	  
skipulag	   náms	   nemenda	   með	   sérþarfir	   ríktu	   aðrar	   áherslur	   eða	   nálganir	  
læknisfræðilegra	  sjónarhorna	  (Sigurður	  Arnar	  Sigurðsson,	  2013).	  

Við	  skipulagningu	  náms	  fyrir	  alla	  er	  eins	  og	  áður	  segir	  mikilvægt	  að	  litið	  
sé	   til	   styrkleika	   nemenda	   og	   hæfileika	   fremur	   en	   veikleika.	   Þar	   koma	   að	  
gagni	  fjölbreyttir	  kennsluhættir	  þar	  sem	  hæfileikum	  og	  reynslu	  nemenda	  er	  
gert	  hátt	  undir	  höfði	  (Corbett,	  2001;	  Hafdís	  Guðjónsdóttir,	  2003).	  Mikilvægt	  
er	  í	  þessu	  sambandi	  að	  kennarar	  láti	  ekki	  niðurstöður	  greininga	  koma	  í	  veg	  
fyrir	  að	  þeir	  nýti	  hæfileika	  sína	   til	  að	  styðja	  nemendur	   í	  gegnum	  styrkleika	  
þeirra	  (Kristján	  Kristjánsson,	  2009).	  	  

Samkvæmt	   niðurstöðum	   rannsóknar	   minnar	   telja	   leikskólastjórar	   á	  
Austurlandi	   að	   sú	   hugmyndafræði	   sem	   leikskólarnir	   velja	   að	   tileinka	   sér	   í	  
leikskólastarfi	   og	   kennsluháttum	   þurfi	   að	   styðja	   við	   hugmyndafræði	  
menntastefnunnar	   skóla	   án	   aðgreiningar.	   Þetta	   sést	   meðal	   annars	   á	  
áherslum	  þeirra	  á	  að	  gert	  sé	  ráð	  fyrir	  að	  allir	  fái	  notið	  sín	  út	  frá	  styrkleikum,	  
áhuga	   og	   hæfileikum	   hvers	   og	   eins,	   enda	   komi	   það	   öllum	   börnum	   vel.	  
Samkvæmt	  Aðalnámskrá	   leikskóla	  (2011)	  er	  mikilvægt	  að	  öll	  börn	  fái	  notið	  
styrkleika	   sinna	   og	   reynslu.	   Það	   eflir	   trú	   þeirra	   á	   eigin	   getu	   og	   styrkir	  
jákvæða	   sjálfsmynd	   þeirra.	   Þessar	   áherslur	   koma	   vel	   heim	   og	   saman	   við	  
skilgreiningu	  UNESCO	  (2009–2014)	  á	  skóla	  án	  aðgreiningar	  þar	  sem	  lögð	  er	  
áhersla	  á	  réttindi	  allra	  barna	  til	  náms	  sem	  byggist	  á	  lýðræðislegri	  hugsun	  og	  

félagslegu	  réttlæti,	  og	  að	  tryggja	  skuli	  öllum	  jöfn	  tækifæri	   innan	  skólans	  til	  
að	  nýta	  hæfileika	  sína	  óháð	  því	  hvernig	  ástatt	  er	  fyrir	  þeim	  og	  hvaðan	  þeir	  
koma	  (Ólafur	  Páll	  Jónsson,	  2011).	  	  

Leikskólakennarar	  og	  aðrir	   starfsmenn	   leikskóla	  þurfa	  að	  vera	   færir	  um	  
að	  mæta	  þörfum	  barna	  á	  fjölbreyttan	  hátt	  óháð	  greiningarviðmiðum	  utan-‐
aðkomandi	   sérfræðinga.	   Mikilvægt	   er	   að	   þeir	   sem	   fara	   með	   málaflokk	  
leikskóla	   hjá	   sveitarfélögum	  hverju	   sinni	   hafi	   á	   honum	  þekkingu	   og	   áhuga	  
þar	   sem	   sveitarfélög	   hafa	   þar	   hlutverkum	   og	   skyldum	   að	   gegna.	   Þessar	  
skyldur	   koma	   fram	   í	   lögum	   um	   leikskóla	   nr.	   90/2008,	   lögum	   um	   málefni	  
fatlaðs	   fólks	  nr.	   59/1992	  og	   í	   reglugerð	  um	  sérfræðiþjónustu	   sveitarfélaga	  
nr.	   584/2010,	   sem	   fjallar	   um	   sérfræðiþjónustu	   sveitarfélaga	   við	   leik-‐	   og	  
grunnskóla.	  

Reglugerðin	   leggur	   grundvöll	   að	   þeim	   stuðningi	   sem	   starfsmenn	  
leikskóla	  þurfa	  á	  að	  halda	  til	  að	  leysa	  verkefni	  innan	  skólans	  til	  að	  stuðla	  að	  
breytingum	   sem	   lög	   um	   leikskóla	   (2008)	   og	   Aðalnámskrá	   leikskóla	   (2011)	  
fela	  í	  sér.	  Þau	  verkefni	  sem	  um	  ræðir	  snúa	  meðal	  annars	  að	  því	  að	  stuðla	  að	  
jafnrétti	  og	  virkri	  þátttöku	  barna	  í	  skóla	  án	  aðgreiningar.	  Sérfræðiþjónustan	  
leggur	   áherslu	   á	   að	   stuðla	   að	   velferð	   nemenda	   með	   viðeigandi	   stuðningi	  
fyrir	   þá	   sem	   þurfa	   þess	   með	   í	   anda	   skóla	   án	   aðgreiningar,	   að	   styðja	   við	  
skólann	  og	  starfsmenn	  hans	  á	  fjölbreyttan	  hátt	  og	  að	  þjónustan	  skuli	  óháð	  
starfsstéttum	  mótast	  með	  heildarsýn	  á	  aðstæður	  og	  hagsmuni	  nemenda	  að	  
leiðarljósi	   (Reglugerð	   um	   sérfræðiþjónustu	   sveitarfélaga	   við	   leik-‐	   og	  
grunnskóla	  og	  nemendaverndarráð	  í	  grunnskólum	  nr.	  584/2010).	  	  

Í	   niðurstöðum	   rannsóknar	   minnar	   kemur	   fram	   að	   leikskólastjórar	   á	  
Austurlandi	   telja	   að	   bæta	   þurfi	   ímynd	   leikskóla	   og	   auka	   virðingu	   fyrir	   því	  
mikilvæga	   starfi	   sem	   þar	   fer	   fram.	   Miklar	   breytingar	   hafa	   átt	   sér	   stað	   í	  
leikskólum	   á	   undanförnum	   árum	   og	   þeim	   hafa	   fylgt	   auknar	   kröfur	   líkt	   og	  
vinna	  að	   innleiðingu	  menntastefnunnar	   skóla	  án	  aðgreiningar	   krefst.	   Fram	  
kom	   að	   leikskólastjórarnir	   telja	   mikilvægt	   að	   staðið	   sé	   faglega	   að	   þeirri	  
vinnu	  en	  til	  þess	  þurfi	  leikskólinn	  aukinn	  skilning,	  stuðning	  og	  fjármagn	  til	  að	  
geta	  sinnt	  hlutverkum	  sínum	  og	  skyldum.	  	  

Einnig	   kom	   fram	   að	   leikskólastjórarnir	   telja	   mikilvægt	   að	   þeir	   fulltrúar	  
sem	  kjörnir	  eru	  í	  sveitafélögunum	  til	  að	  fara	  með	  málefni	  leikskóla	  sýni	  leik-‐
skólanum	   áhuga	   og	   nauðsynlegt	   sé	   að	   þeir	   afli	   sér	   þekkingar	   á	   þeim	  
menntastefnum	  sem	  leikskólum	  ber	  að	  vinna	  eftir.	  Þeim	  finnst	  oft	  skorta	  á	  
áhuga	  og	  skilning	  þeirra	  sem	  fara	  með	  málaflokkinn	  á	   leikskólamálum,	  auk	  
þess	  sem	  ör	  skipti	  fulltrúa	  skapi	  óvissu	  og	  visst	  óöryggi	  um	  leikskólastörf	  því	  
nýju	   fólki	   fylgi	  oft	  nýjar	  áherslur.	  Þessar	  niðurstöður	  gefa	  vísbendingar	  um	  
skort	   á	   sameiginlegri	   sýn	   þeirra	   sem	   að	   leikskólunum	   standa.	   Sameiginleg	  

sýn,	  samstaða	  og	  samvinna	  kennara,	  foreldra	  og	  stjórnvalda	  eru	  þættir	  sem	  
eru	  taldir	  skipta	  máli	  þegar	  kemur	  að	  því	  að	  ná	  árangri	  í	  innleiðingu	  skóla	  án	  
aðgreiningar	   (Corbett,	   2011;	   Hafdís	   Guðjónsdóttir,	   2003;	   Rodd,	   2006;	  
Sergiovanni,	   2009).	   Til	   að	   tryggja	   góðan	   árangur	   við	   innleiðingu	   mennta-‐
stefnunnar	  skóla	  án	  aðgreiningar	  á	  Austurlandi	  ætti	  að	  vera	  forgangsmál	  að	  
vinna	   að	   stefnu	   sem	   felur	   í	   sér	   sameiginlega	   sýn	   allra	   þeirra	   sem	   að	   leik-‐
skólunum	  standa.	  

Hér	  má	  geta	  þess	  að	  ég	  skoðaði	  heimasíður	  sveitarfélaganna	  fimm	  sem	  
leikskólastjórarnir	   starfa	   hjá	   í	   leit	   að	  menntastefnum	   sveitarfélaganna.	   Ég	  
fann	  tvær	  stefnur	  og	  í	  tveimur	  tilvikum	  kemur	  fram	  að	  menntastefnur	  séu	  í	  
vinnslu.	   Í	   stefnunum	   tveimur	   sem	   ég	   fann	   var	   ekkert	   minnst	   á	   skóla	   án	  
aðgreiningar	  þó	  að	  finna	  megi	  ýmis	  gildi	  hennar	  eins	  og	  um	  velferð	  og	  líðan	  
allra	  barna	  auk	  þess	  sem	  í	  annarri	  þeirra	  er	  talað	  um	  að	  efla	  þurfi	  úrræði	  til	  
að	  mæta	  sérþörfum	  barna.	  Lítið	  sem	  ekkert	  var	  minnst	  á	  leikskóla	  í	  þessum	  
stefnum	  (Fjarðabyggð,	  e.d.;	  Fljótsdalshérað,	  2008–2014;	  Hornafjörður,	  e.d.;	  
Seyðisfjörður,	  e.d.;	  Vopnafjörður,	  e.d.).	  	  

Í	   niðurstöðum	   rannsóknar	   þar	   sem	   skoðaðar	   voru	   stefnur	   skóla	   og	  
yfirlýsingar	  skólayfirvalda	  í	  fjórum	  stærstu	  sveitarfélögum	  landsins	  um	  skóla	  
án	   aðgreiningar	   út	   frá	   alþjóðasamþykktum,	   íslenskum	   lögum	   og	   aðal-‐
námskrá	  grunnskóla	  kemur	  fram	  að	  í	  menntastefnum	  þessara	  sveitarfélaga	  
er	   lítið	   fjallað	   um	   skóla	   án	   aðgreiningar	   og	   að	   stefnur	   skólanna	   sem	  
skoðaðar	   voru	   eru	   ekki	   í	   samræmi	   við	   menntastefnur	   sveitarfélaganna	  
(Hafdís	  Guðjónsdóttir	  og	  Jóhanna	  Karlsdóttir,	  2009).	  	  

Þessar	   niðurstöður	   koma	   heim	   og	   saman	   við	   yfirferð	   mína	   um	  
heimasíður	   sveitarfélaga	   á	   Austurlandi	   í	   leit	   að	   menntastefnum	   og	  
sameiginlegri	   sýn	   sveitarfélaganna	  að	  því	   leyti	   að	   í	   báðum	   tilvikum	  virðast	  
sveitarfélögin	   skorta	   skýra	   hugmyndafræðilega	   sýn	   á	   það	   hvernig	   þau	  
hyggjast	   uppfylla	   stefnu	   menntamálayfirvalda	   og	   alþjóðasamþykktir	   um	  
skóla	  án	  aðgreiningar.	  

Mikilvægt	   er	   að	   hugmyndafræði	   menntastefnunnar	   skóla	   án	   að-‐
greiningar	  nái	  til	  samfélagsins	  alls	  og	  því	  krefst	  hún	  ígrundunar	  og	  samvinnu	  
allra	  aðila	  sem	  að	  skólanum	  standa	  (Hafdís	  Guðjónsdóttir,	  2003;	  Kaplan	  og	  
Lewis,	  2013;	  Slee,	  2011).	  Þetta	  er	  ekki	  síst	  mikilvægt	  þar	  sem	  breytingar	  líkt	  
og	   fylgja	   innleiðingu	   skóla	   án	   aðgreiningar	   eru	   flóknar,	   krefjast	   tíma	   og	  
vandaðra	  vinnubragða,	  stöðugrar	   ígrundunar	  og	  endurskoðunar	   í	   ljósi	  þess	  
að	  skóli	  án	  aðgreiningar	  er	  ferli	  sem	  tekur	  örum	  breytingum	  (Slee,	  2011).	  

Sveitarfélög	   á	   Austurlandi	   gætu	   lagt	   sitt	   af	   mörkum	   til	   að	   uppfylla	  
skyldur	   sínar	   og	   hlutverk	   í	   innleiðingu	   skóla	   án	   aðgreiningar	   með	   því	   að	  
stuðla	   að	   sameiginlegri	   sýn	   þeirra	   sem	   að	   leikskólanum	   standa	   og	   móta	  

skýra	  sameiginlega	  menntastefnu	  sveitarfélaganna.	  Sú	  stefna	  þarf	  að	   fela	   í	  
sér	   aðgerðaáætlun	   um	   hvernig	   sveitarfélög	   og	   skólar	   ætla	   sér	   að	   nálgast	  
skóla	  án	  aðgreiningar	  og	  gætu	  niðurstöður	  þessarar	  rannsóknar	  gagnast	  við	  
að	  móta	  slíka	  menntastefnu.	  

Hlutverk	  menntunar	   er	   að	   gera	   einstaklinga	   hæfa	   til	   að	   lifa	   og	   starfa	   í	  
flóknu	   samfélagi	   þar	   sem	   fjölbreytileikanum	   er	   fagnað	   (Aðalnámskrá	  
leikskóla,	   2011;	   Ferguson	   o.fl.,	   2012).	   Hugmyndafræði	   skóla	   án	   að-‐
greiningar	   felur	   í	   sér	   samfélagslegar	   breytingar	  með	   það	   lokamarkmið	   að	  
bæta	  samfélagið	  (Ekins,	  2013;	  Hafdís	  Guðjónsdóttir,	  2003;	  Kaplan	  og	  Lewis,	  
2013;	   Ottesen,	   2013a).	   Breytingarnar	   sem	   stefnunni	   fylgja	   hefjast	   hjá	  
kennurum	  í	  skólum	  og	  hafa	  þaðan	  áhrif	  á	  samfélagið	  sem	  þeir	  starfa	  í	  til	  að	  
færa	  það	  nær	   samfélagi	   án	  aðgreiningar	   (Kristján	  Kristjánsson,	   2009;	   Slee,	  
2011).	  

Í	   niðurstöðum	   rannsóknar	   minnar	   komu	   fram	   skoðanir	   leik-‐
skólastjóranna	   á	   því	   hvernig	   leikskólinn	   getur	   haft	   áhrif	   á	   samfélagið	   sem	  
hann	   starfar	   í.	   Þeir	   telja	   að	   viðhorf	   til	   fjölbreytts	   mannlífs	   sé	   að	   verða	  
jákvæðara	   og	   þar	   hafi	   leikskólinn	   og	  menntastefnan	   skóli	   án	   aðgreiningar	  
haft	  sitt	  að	  segja.	  Niðurstöðurnar	  benda	  til	  þess	  að	  leikskólarnir	  taki	  virkan	  
þátt	  í	  því	  að	  hafa	  áhrif	  á	  viðhorf	  samfélagsins	  til	  fjölbreytileikans.	  Þetta	  sést	  
á	   viðhorfum	   leikskólastjóranna	   til	   þess	   að	   hafa	   áhrif	   á	   umhverfið	   sem	  
leikskólarnir	   starfa	   í.	   Þeir	   telja	   til	   að	   mynda	   mikilvægt	   að	   leikskólinn	   sýni	  
þversnið	   af	   fjölbreyttu	   samfélagi	   og	   það	   gildi	   ekki	   bara	   um	   barnahópinn	  
heldur	  nái	  einnig	  til	  starfsmannahópsins.	  	  

Leikskólastjórarnir	  telja	  mikilvægt	  að	  senda	  þau	  skilaboð	  út	  í	  samfélagið	  
að	  allir	  geti	  lagt	  sitt	  af	  mörkum	  og	  að	  í	  leikskólanum	  starfi	  fjölbreyttur	  hópur	  
barna	   og	   fullorðinna,	   og	   þannig	   geti	   leikskólinn	   haft	   sín	   áhrif	   á	   að	   móta	  
jákvæð	  viðhorf	  til	  fjölbreytts	  mannlífs.	  

Fram	   kom	   í	   niðurstöðum	   rannsóknarinnar	   að	   flestir	   leikskólastjórar	   á	  
Austurlandi	   vilja	   stuðla	   að	   því	   að	   í	   leikskólunum	   starfi	   fólk	   frá	   ólíkum	  
menningarheimum	   og	   einnig	   með	   ólíka	   starfsgetu.	   Þeir	   telja	   það	   hafa	  
jákvæð	  áhrif	  á	  viðhorf	  fólks	  til	  fjölbreytts	  mannlífs	  og	  einnig	  á	  viðhorf	  starfs-‐
manna	  og	  foreldra	  auk	  þess	  sem	  það	  sendi	  börnunum	  mikilvæg	  og	  jákvæð	  
skilaboð.	  Af	  þessu	  má	  sjá	  að	  leikskólastjórar	  á	  Austurlandi	  sýna	  samfélagi	  án	  
aðgreiningar	  stuðning	   í	  verki	  út	   fyrir	  það	  sem	  snýr	  að	   lögboðnum	  skyldum	  
gagnvart	   nemendum	  og	   foreldrum	  þeirra.	   Hér	  má	   greina	   einkenni	   forystu	  
sem	  Ottesen	   (2013b)	   telur	   skóla	  án	  aðgreiningar	  þurfa	  á	  að	  halda	  og	  áður	  
hefur	   verið	   fjallað	   um	   hér.	   Þetta	   er	   aðgerðasinnuð	   forysta	   sem	   Ottesen	  
kallar	  ummyndandi	  forystu	  og	  hefur	  að	  markmiði	  að	  hafa	  áhrif	  á	  samfélagið	  
sem	  skólinn	  starfar	  í,	  menningu	  þess	  og	  viðhorf.	  	  

5.5.1 Skóli	  án	  aðgreiningar	  og	  einkavæðing	  leikskóla	  

Menntastefnan	   skóli	   án	   aðgreiningar	   er	   stefna	   sem	   íslenskum	   leikskólum	  
ber	  að	  vinna	  eftir	  (Aðalnámskrá	  leikskóla,	  2011).	  Stefnan	  miðar	  að	  því	  að	  öll	  
börn	  fái	  náms-‐	  og	  félagslegum	  þörfum	  sínum	  fullnægt	  í	  almennum	  skólum	  í	  
sínu	   heimahverfi	   og	   hefur	   manngildi,	   lýðræði	   og	   félagslegt	   réttlæti	   að	  
leiðarljósi	  (Hafdís	  Guðjónsdóttir	  og	  Jóhanna	  Karlsdóttir,	  2009;	  Reglugerð	  um	  
nemendur	  með	  sérþarfir	  í	  grunnskóla	  nr.	  585/2010).	  	  

Í	   niðurstöðum	   rannsóknar	   minnar	   koma	   fram	   áhyggjur	   eins	   leikskóla-‐
stjórans	   af	   markaðs-‐	   og	   einkavæðingu	   skóla	   á	   Íslandi	   og	   hvaða	   áhrif	   hún	  
gæti	  haft	  á	  almennt	  menntakerfi	  og	  menntastefnuna	  skóla	  án	  aðgreiningar.	  
Leikskólastjórinn	   telur	   að	   ákveðnar	   hættur	   gætu	   fylgt	   þeim	   sem	   þurfi	   að	  
vera	   vakandi	   fyrir.	   Hún	   telur	   að	   í	   skólum	   gætu	   skapast	   þær	   aðstæður	   að	  
eftirspurn	   yrði	   eftir	   nemendum	   og	   foreldrum	   sem	   falla	   vel	   að	   tilteknu	  
skipulagi	   ákveðinna	   skóla.	   Þessar	   aðstæður	   gætu	   gert	   það	   að	   verkum	   að	  
kennurum	  gæti	  þótt	  eftirsóknarverðara	  að	   starfa	   í	  þeim	  skólum	  en	  öðrum	  
skólum.	   Leikskólastjórinn	   telur	   þetta	   geta	   haft	   neikvæð	   áhrif	   á	   aðra	   skóla	  
þar	  sem	  erfiðara	  gæti	  reynst	  að	  byggja	  upp	  faglegt	  starf,	  þar	  yrði	  ekki	  eins	  
eftirsóknarvert	   að	   starfa	   og	   þar	   væru	   nemendur	   sem	   ekki	   væru	   eins	  
eftirsóknarverðir.	   Þar	   með	   gæti	   skapast	   samkeppni	   sem	   leikskólastjórinn	  
telur	   að	   gæti	   stuðlað	   að	  mismunun	   sem	   sé	   ekki	   í	   takt	   við	   hugmyndir	   um	  
skóla	   án	  aðgreiningar	  og	  með	  þessu	   sé	  hugsanlega	  að	   verða	   til	   ný	   tegund	  
aðgreiningar	   á	   Íslandi.	   Í	   þessari	   samkeppni	   gætu	   opinberir	   skólar	   á	  
viðkvæmum	   svæðum	   orðið	   undir,	   þar	   með	   taldir	   skólar	   á	   landsbyggðinni	  
þar	  sem	  ekki	  er	  grundvöllur	  fyrir	  einkarekstri	  skóla	  eða	  samkeppni.	  

Í	   ljósi	   þessara	   hugrenninga	   leikskólastjórans	   skoðaði	   ég	   rannsókn	  
Kristínar	  Dýrfjörð	  (2011)	  þar	  sem	  hún	  greindi	  áhrif	  nýfrjálshyggju	  á	  íslenskt	  
leikskólakerfi,	   með	   orðræðugreiningu	   á	   lykilskjölum	   sem	   tengjast	   leik-‐
skólum.	  Niðurstöður	  Kristínar	  gefa	   til	  kynna	  greinileg	  áhrif	  nýfrjálshyggju	  á	  
umgjörð	   leikskólastarfs	   og	   að	   hún	   hafi	   haft	   mótandi	   áhrif	   á	   starfið.	  
Áhrifanna	  gætir	  í	  nýjum	  lögum	  um	  leikskóla	  frá	  2008	  og	  þau	  hafa	  nú	  þegar	  
komið	  fram	  í	  framkvæmd	  þeirra.	  Kristín	  fjallar	  um	  aðkomu	  Viðskiptaráðs	  að	  
leikskólamálum	   þar	   sem	   fram	   kemur	   það	   viðhorf	   að	   þar	   fari	   þjónustu-‐
stofnun	   en	   ekki	   menntandi	   skóli;	   leikskólinn	   sé	   þjónustufyrirtæki	   sem	  
þjónar	  atvinnulífinu.	  Viðskiptaráð	  líti	  svo	  á	  að	  leikskólinn	  sé	  í	  vanda	  þar	  sem	  
skilvirkni	  hafi	   ekki	  miðað	   sem	  skyldi	   og	  þar	   sé	   rekstrarformið	  og	   skortur	   á	  
frumkvöðlum	  vandamálið,	  einkavæðing	  sé	  lausnin.	  	  

Kristín	   Dýrfjörð	   (2011)	   segir	   nýfrjálshyggju	   í	   menntakerfinu	   haldast	   í	  
hendur	  við	  einstaklingsvæðingu	  sem	  hún	  telur	  ólýðræðislega	  og	  vinna	  gegn	  
hugmyndum	  um	  samfélag	  sem	  byggist	  á	  samkennd,	  samvinnu	  og	  samstarfi.	  

Við	  fyrstu	  sýn	  geti	  þessar	  hugmyndir	  verið	  heillandi	  þar	  sem	  þær	  hafa	  verið	  
færðar	   í	   fallegar	  umbúðir	  en	  undir	  niðri	   leynist	   tilgangur	  sem	  er	  að	  búa	   til	  
gróða.	  Á	  þann	  hátt	  fari	  umræðan	  um	  skóla	  að	  snúast	  um	  hagnað	  sem	  skila	  
þarf	  eigendum	  sínum	  og	  sá	  sem	  ekki	  nær	  að	  gera	  það	  sé	  ekki	   lífvænlegur.	  
Almennt	   hafi	   fólk	   ekki	   áttað	   sig	   á	   þessum	   áhrifum	   á	   starfsumhverfi	   leik-‐
skóla	  vegna	  þess	  að	  þau	  hafi	   læðst	  inn	  með	  því	  sem	  Kristín	  kallar	  orðskrúð	  
um	   lýðræði,	   valdeflingu,	   jafnrétti,	   einstaklingsvæðingu	   og	   sjálfstæði.	  
Undirliggjandi	  hafi	  verið	  hugmyndafræði	  sem	  breytir	  leikskólum	  í	  viðskipti	  í	  
nafni	   lýðræðis	  þar	  sem	  hagnaðarsjónarmið	  ráða	   ferðinni.	  Kristín	  hafnar	  þó	  
ekki	  aðkomu	  einkaaðila	  að	  rekstri	  leikskóla	  en	  hún	  telur	  að	  gæta	  verði	  þess	  
að	   tilgangurinn	   sé	   skýr.	   Það	   getur	   opinber	   rammi	   gert	  með	  því	   að	   tryggja	  
hugmyndafræðilega	   leiðsögn	   sem	   veitir	   jafnframt	   rými	   fyrir	   sjálfstæði	   og	  
fjölbreytileika.	  

Þessi	  hugmyndafræðilega	  leiðsögn	  sem	  Kristín	  talar	  um	  er	  innrömmuð	  í	  
lögum	  um	  leikskóla	  nr.	  90/2008	  sem	  taka	  meðal	  annars	  mið	  af	  alþjóðlegum	  
sáttmálum	   sem	   Íslendingar	   hafa	   samþykkt	   eins	   og	   Barnasáttmála	   Sam-‐
einuðu	   þjóðanna	   (1992)	   og	   Salamanca-‐yfirlýsingunni	   (1994).	   Aðalnámskrá	  
leikskóla	   (2011)	  er	  það	  stefnumótandi	  gagn	  sem	  ætlað	  er	  að	  tryggja	  góðar	  
námsaðstæður	   í	   samræmi	   við	   ríkjandi	   lög	   og	  menntastefnu.	   Í	   námskránni	  
má	  finna	  áherslur	  á	  menntastefnuna	  skóla	  án	  aðgreiningar	  og	  jafnrétti,	  sem	  
tekur	   til	   þeirra	   þátta	   sem	   skapað	   gætu	   mismunun	   eða	   stuðlað	   að	  
forréttindum	  og	  skóla	  ber	  að	  hafa	   í	  huga	   í	  öllu	  sínu	  starfi.	  Þetta	  eru	  þættir	  
eins	  og	  kyn,	  búseta,	  litarháttur,	  þjóðerni,	  tungumál,	  ætterni,	  trúarbrögð	  og	  
fötlun.	  	  

Aðalnámskráin	  á	  því	  að	  tryggja	  að	  unnið	  sé	  í	  anda	  skóla	  án	  aðgreiningar,	  
sama	   hvert	   rekstrarform	   skólans	   er.	   Í	   niðurstöðum	   rannsóknarinnar	   koma	  
fram	  áhyggjur	  eins	  leikskólastjórans	  af	  því	  að	  með	  aðkomu	  markaðsafla	  og	  
einkarekstri	   leikskóla	   standi	   stefnan	  höllum	   fæti	   og	  það	   geti	   haft	   neikvæð	  
áhrif	  á	  þann	  árangur	  sem	  nú	  þegar	  hefur	  náðst.	  	  

Annars	   staðar	  á	  Norðurlöndunum	  þar	  sem	   líkt	  og	  á	   Íslandi	  er	  ekki	  hefð	  
fyrir	   einkaskólum	  má	  greina	   sambærilega	  þróun	  og	  Kristín	  Dýrfjörð	   (2011)	  
greindi	   í	   rannsókn	   sinni	   á	   íslensku	   leikskólastarfi.	   Þar	   hafa	   markaðsöflin	  
smám	  saman	  komið	   í	  auknum	  mæli	  að	  skólaþróun	  og	  er	  þetta	  sérstaklega	  
áberandi	  í	  Svíþjóð.	  Þar	  hefur	  einkareknum	  skólum	  fjölgað	  mikið	  undanfarin	  
ár	  og	  afleiðingar	  þess	  má	  sjá	  í	  auknum	  ójöfnuði.	  Einkavæðingin	  hefur	  haft	  í	  
för	  með	  sér	  markaðssetningu	  þar	  sem	  markmiðið	  er	  að	  laða	  að	  sér	  tiltekinn	  
hóp	  nemenda	  úr	  millistétt	  og	  með	  því	  er	  stuðlað	  að	  félags-‐	  og	  menningar-‐
legri	  aðgreiningu	  (Volckmar	  og	  Wiborg,	  2013).	  	  

Á	  Íslandi	  varð	  efnahagshrun	  í	  október	  2008	  og	  á	  árunum	  þar	  á	  undan	  átti	  
sér	   stað	   samfélagsþróun	   sem	   byggðist	   á	   tækniframförum	   og	   markaðs-‐
væðingu.	  Um	  leið	  var	  slakað	  á	  opinberu	  regluverki	  sem	  leiddi	  af	  sér	  aukna	  
samkeppni	  og	  valfrelsi	  sem	  bæta	  átti	  samfélagið	  og	  stuðla	  að	  framförum.	  Í	  
kjölfarið	   fylgdi	   einkavæðing	   í	   opinberri	   þjónustu	   og	   áhugi	   á	   einkavæðingu	  
skólastofnana	   jókst.	   Efnahagshruninu	   fylgdi	   þörf	   fyrir	   endurskoðun	  á	   sam-‐
félaginu	   auk	   þess	   sem	   í	   hönd	   fór	   tími	   niðurskurðar	   og	   sameininga	   skóla-‐
stofnana.	   Þetta	   varð	   til	   þess	   að	   áhugi	   á	   einkavæðingu	   og	   því	   sem	   henni	  
fylgir	   dvínaði	   og	   hægði	   því	   á	   þessari	   þróun	   um	   sinn	   (Anna	   Kristín	  
Sigurðardóttir,	  Hafdís	  Guðjónsdóttir	  og	  Jóhanna	  Karlsdóttir,	  2014).	  

Hér	   virðast	   afleiðingar	   hrunsins	   hafa	   gefið	  okkur	   tækifæri	   til	   að	   staldra	  
aðeins	  við	  og	  hugsa	  málið	  betur.	  Í	  ljósi	  afleiðinga	  aukins	  einkareksturs	  skóla	  
í	  Svíþjóð	  þar	  sem	  greina	  má	  meiri	  ójöfnuð	  í	  kjölfarið	  tel	  ég	  mikilvægt	  að	  líta	  
til	   reynslu	   Svía	   og	   læra	   af	   henni.	   Stefnumótandi	   ákvarðanir	   þurfa	   að	   taka	  
mið	  af	  faglegri	  umræðu	  og	  menntarannsóknum	  sem	  geta	  gefið	  vísbendingar	  
um	  hvaða	   áhrif	   ákvarðanirnar	   geta	   haft	   á	  menntastefnur	   eins	   og	   skóla	   án	  
aðgreiningar.	  	  

Gæta	   þarf	   þess	   að	   með	   auknum	   einkarekstri	   skóla	   sé	   ekki	   stuðlað	   að	  
aðgreiningu	   á	   sama	   tíma	   og	   skólum	   ber	   að	   vinna	   gegn	   henni.	   Markaðs-‐
væðing	  getur	  haft	  þær	  afleiðingar	  að	  hinn	  almenni	  skóli	  án	  aðgreiningar	  nái	  
ekki	  að	  þróast	  og	  staðið	  í	  vegi	  fyrir	  að	  hugmyndafræðin	  nái	  fram	  að	  ganga,	  
og	  því	   í	   raun	  strítt	  gegn	  menntastefnu	   í	   landinu.	  Skólar	  á	   stöðum	  þar	   sem	  
ekki	   þykir	   lífvænlegt	   að	   reka	   skóla	   eins	   og	   fyrirtæki	   gætu	   orðið	   afgangs-‐
stærð.	   Þetta	   geta	   verið	   skólar	   í	   ákveðnum	  hverfum	   í	   þéttbýli	   og	   fámennir	  
skólar	  í	  dreifbýli.	  Hingað	  til	  hafa	  mörg	  fyrirtæki	  ekki	  séð	  sér	  fært	  að	  stunda	  
rekstur	  á	  landsbyggðinni	  vegna	  þess	  að	  markhópurinn	  er	  einfaldlega	  of	  lítill.	  
Hér	   vantar	   fleiri	   íslenskar	   rannsóknir	   til	   að	   skoða	   þessa	   hluti	   betur	   til	   að	  
reyna	  að	  sjá	  og	  skilja	  hvaða	  áhrif	  nýfrjálshyggja	  og	  markaðsvæðing	  hefur	  á	  
skólastarf	  á	  landsbyggðinni	  og	  öðrum	  viðkvæmum	  búsetustöðum.	  Áhyggjur	  
leikskólastjórans	  eiga	  fullan	  rétt	  á	  sér	  og	  ég	  tel	  líkt	  og	  hún	  mikilvægt	  að	  vera	  
vakandi	  þegar	  kemur	  að	   skóla	  án	  aðgreiningar	  og	  þeim	  árangri	   sem	  þegar	  
hefur	  náðst.	  

Þeir	   sem	   vinna	   að	  menntamálum	   og	   skólaþróun	   þurfa	   að	   gera	   sér	   vel	  
grein	   fyrir	   því	   hvaða	   áhrif	   rekstrarform	   geta	   haft	   á	   skólastarf	   og	  mennta-‐
stefnur	   sem	  skólum	  ber	  að	  vinna	  eftir.	  Þekking	  á	  hugmyndafræði	   skóla	  án	  
aðgreiningar	   er	   hér	   eitt	   af	   lykilatriðunum,	   að	   kennarar	   og	   rekstraraðilar,	  
hverjir	  sem	  þeir	  kunna	  að	  vera,	  séu	  sér	  vel	  meðvitandi	  um	  hvað	  hugmynda-‐
fræðin	  felur	  í	  sér.	  	  

Sveitarfélög	   bera	   ábyrgð	   á	   rekstri	   leikskóla	   og	   þau	   þurfa	   að	   stuðla	   að	  
skýrri	  sameiginlegri	  sýn	  þeirra	  sem	  að	  leikskólamálum	  standa	  á	  það	  hvernig	  
uppfylla	   skuli	   þá	  menntastefnu	   sem	   þeim	   ber	   lögum	   samkvæmt	   að	   fram-‐
fylgja.	  Tryggja	  þarf	  að	  ákvarðanir	  séu	  teknar	  að	  vel	  ígrunduðu	  máli	  þar	  sem	  
markmið	  eru	  skýr	  og	  í	  samræmi	  við	  gildandi	  lög	  og	  alþjóðasamþykktir.	  

Kennurum	   er	   ætlað	   það	   hlutverk	   að	   halda	   hugmyndafræði	   mennta-‐
stefnunnar	  skóla	  án	  aðgreiningar	  á	  lofti	  og	  það	  er	  þeirra	  að	  vinna	  að	  skóla-‐
þróun	   í	   anda	   stefnunnar	   (Earl	   og	  Hargreaves;	   Kaplan	  og	   Lewis	   2013;	   Slee,	  
2011).	  Það	  er	  mikilvægt	  að	  kennarar	  standi	  vörð	  um	  störf	  sín	  og	  þá	  mennta-‐
stefnu	   sem	   þeim	   ber	   að	   vinna	   eftir.	   Starfendarannsóknir	   eru	   vel	   til	   þess	  
fallnar	   að	   vinna	   að	   skólaþróun	   og	   valdeflingu	   kennara.	   Hún	   eykur	   meðal	  
annars	  þekkingu	  kennara	  á	  störfum	  sínum	  og	  gefur	  þeim	  það	  vald	  sem	  þeir	  
þurfa	  á	  að	  halda	   til	  að	  standa	  vörð	  um	  þau	  og	  hugmyndafræði	   skóla	  gegn	  
ráðandi	  öflum	  í	  samfélaginu	  (Edda	  Kjartansdóttir;	  2010).	  	  

5.6 Lokaorð	  

Markmið	  rannsóknarinnar	  var	  að	  leita	  svara	  við	  því	  hvernig	  leikskólastjórar	  
á	   Austurlandi	   upplifa	   innleiðingu	   menntastefnuna	   skóla	   án	   aðgreiningar.	  
Rannsóknin	  var	  afmörkuð	  við	  tíu	  leikskólastjóra	  á	  Austurlandi	  og	  því	  er	  ekki	  
hægt	  að	  alhæfa	  út	   frá	  niðurstöðunum	  um	  upplifun	  annarra	   leikskólastjóra	  
eða	   önnur	   leikskólasamfélög,	   en	   þær	   gefa	   þó	   athyglisverðar	   vísbendingar	  
um	   hvernig	   leikskólastjórar	   á	   þessu	   landsvæði	   upplifa	   innleiðingu	  
menntastefnunar.	  Upplifun	   leikskólastjóranna	  var	  svipuð	  þrátt	   fyrir	  að	  þeir	  
starfi	   hjá	   fimm	   mismunandi	   sveitarfélögum	   en	   hugsanlega	   hefur	   mikil	  
samvinna	   og	   tengsl	   á	   milli	   sveitarfélaganna	   og	   leikskólastjóranna	   einhver	  
áhrif	   þar	   á.	   Niðurstöðurnar	   komu	   að	   mörgu	   leyti	   heim	   og	   saman	   við	  
niðurstöður	  annarra	  rannsókna	  og	  það	  sem	  sérfræðingar	  á	  sviðinu	  hafa	  sett	  
fram.	  Ég	  vonast	   til	  að	   leikskólastjórar,	   rekstraraðilar	   leikskóla	  og	  aðrir	   sem	  
láta	  leikskólamál	  sig	  varða	  geti	  nýtt	  sér	  þetta	  verk	  til	  að	  efla	  leikskóla	  í	  vinnu	  
að	  skóla	  án	  aðgreiningar.	  	  

Rannsókn	   sú	   sem	   hér	   var	   unnin	   gaf	   svör	   við	   rannsóknarspurningunni	  
sem	   lagt	   var	   upp	   með	   en	   auk	   þess	   skildu	   niðurstöðurnar	   eftir	   nýjar	  
spurningar	   sem	  gagnlegt	   væri	   að	   fá	   svör	   við	  með	  nýjum	  rannsóknum.	  Hér	  
má	  nefna	  rannsóknir	  á	  símenntunartækifærum	  kennara	  á	  landsbyggðinni	  og	  
áhrifum	   þeirra	   á	   skilgreiningar	   og	   þarfir	   barna,	   rannsóknir	   á	   læknis-‐
fræðilegum	  nálgunum	  í	  skólum	  sem	  telja	  sig	  vinna	  eftir	  hugmyndafræði	  um	  
skóla	   án	   aðgreiningar	   og	   rannsóknir	   á	   áhrifum	   frjálshyggju	   og	   markaðs-‐
væðingar	  á	  menntastefnuna	  skóla	  án	  aðgreiningar	  á	  ólíkum	  stöðum.	  

Á	   undanförnum	   árum	   hef	   ég	   stundað	   nám	   í	   uppeldis-‐	   og	   menntunar-‐
fræðum	  með	  áherslu	  á	  sérkennslufræði	  við	  Háskóla	  Íslands.	  Á	  þessum	  tíma	  
hef	  ég	  lesið	  mikið	  og	  hlustað	  á	  ýmsa	  fræðimenn	  en	  síðast	  en	  ekki	  síst	  mátað	  
fyrri	   hugmyndir	   mínar	   um	   nám	   og	   kennslu	   við	   nýja	   þekkingu.	   Hugmyndir	  
mínar	   hafa	   tekið	  miklum	  breytingum	  og	   hugur	  minn	   smám	   saman	   opnast	  
fyrir	   hugmyndafræði	   skóla	   án	   aðgreiningar	   og	   þá	   hefur	   vinnan	   að	   þessu	  
verkefni	  ekki	  síst	  haft	  mikil	  áhrif	  á	  mig.	  Ég	  hef	   lesið	  aftur	  margt	  af	  því	  efni	  
sem	  fylgt	  hefur	  einstökum	  námskeiðum	  og	  með	  því	  að	  setja	  það	  í	  samhengi	  
við	   rannsóknina	  hef	  ég	  öðlast	  annan	  og	  dýpri	   skilning.	  Ég	  hef	  einnig	  kynnt	  
mér	  ýmsar	  aðrar	  heimildir	  í	  gegnum	  þessa	  vinnu	  og	  með	  því	  fengið	  innsýn	  í	  
fræðasvið	  stjórnunar	  menntastofnana.	  Ég	   tel	  mig	  því	  ekki	  bara	  hafa	  öðlast	  
betri	  skilning	  á	   leikskólasamfélaginu	  á	  Austurlandi	  heldur	  hefur	  þessi	  vinna	  
dýpkað	  og	  aukið	  skilning	  minn	  á	  faginu	  og	  þar	  með	  eflt	  mig	  sem	  fagmann.	  
Þrátt	   fyrir	   það	   tel	   ég	   á	   þessum	   tímamótum	  mikilvægt	   að	   hafa	   í	   huga	   orð	  
Jóhönnu	  Einarsdóttur	  (2013,	  bls.	  43)	  sem	  sagði:	  „Lok	  formlega	  námsins	  eru	  í	  
raun	   og	   veru	   nýtt	   upphaf.“	   Þó	   að	   þessum	  áfanga	  mínum	   sé	   lokið	   held	   ég	  

áfram	  að	  máta	  hugmyndir	  mínar	  við	  nýja	  þekkingu	  með	  framfarir	  í	  menntun	  
og	  nám	  allra	  barna	  að	  leiðarljósi.	  	  

Viðauki	  A	  

Þátttökubréf 
Staður, dags. 2014 

 
Varðandi upplýsingar vegna þátttöku í rannsókn um upplifun leikskólastjóra 
á Austurlandi af faglegu hlutverki sínu í skóla án aðgreiningar. 
 
 
Kæri viðtakandi.                                                                             
 
Ég heiti Margret Björk Björgvinsdóttir og er meistaranemi í Háskóla Íslands 
í uppeldis- og menntunarfræðum með áherslu á sérkennslufræði. Ég er að 
vinna M.Ed.-verkefni til lokaprófs í sérkennslufræðum þar sem ég hef valið 
mér að skoða upplifun leikskólastjóra á Austurlandi af innleiðingu skóla án 
aðgreiningar þar sem rannsóknarspurningin er: Hver er upplifun 
leikskólastjóra á Austurlandi af innleiðingu skóla án aðgreiningar?  
Til að svara spurningunni hef ég ákveðið að taka viðtöl við leikskólastjóra á 
Austurlandi og óska hér með eftir viðtali við þig. Viðtalið, sem verður 
hljóðritað, tekur 40–50 mínútur. Ef upp koma spurningar við úrvinnslu 
gagna gæti ég þurft að leita aftur til þín til að fá nánari svör. Farið verður 
með allar upplýsingar sem trúnaðarmál og eftir þeim lögum og reglugerðum 
sem Persónuvernd setur um slíkar upplýsingar. Þess verður sérstaklega gætt 
að ekki sé hægt að rekja upplýsingarnar til þátttakenda og öllum gögnum 
verður eytt að úrvinnslu lokinni. Þátttakandi getur dregið þátttöku sína til 
baka hvenær sem er á meðan á rannsókninni stendur. 
 
 
 
Virðingarfyllst með þakklæti,  
Margret Björk Björgvinsdóttir 

Viðauki	  B	  

Viðtalsrammi 
 
Segðu mér frá menntun þinni.  
• útskriftarár og skóli 
Hvað ertu búin að starfa lengi í leikskóla?  
• Sem leikskólastjóri? 
• Hvernig stóð á því að þú varðst leikskólastjóri? 
Segðu mér hvernig var fjallað um börn með sérþarfir í þínu námi. 
• Var fjallað um skóla án aðgreiningar? 
• Segðu mér hvernig þér finnst þú hafa verið undirbúin til að taka við    
fjölbreyttum nemendahópi. 
Segðu mér frá hugmyndum þínum um skóla án aðgreiningar. 
• Hvernig hefur þú upplifað þessa innleiðingu skóla án aðgreiningar? 
• Hvernig upplifir þú viðhorf starfsmanna til skóla án aðgreiningar? 
Segðu mér frá því hvernig sérkennslumálum er háttað í þessum leikskóla. 
• Hvernig mætið þið fjölbreyttum nemendahópum? 
• Ertu með sérkennslustöðugildi/sérkennara eða sérkennslustjóra? 
Nú er eitt af hlutverkum þínum sem leikskólastjóra að vera faglegur leiðtogi. 
Segðu mér frá hlutverkum þínum sem slíkum í skóla án aðgreiningar. 
• Hvernig er stuðningi frá þínum yfirmönnum/skólanefnd háttað? 
• Hvernig er skilningur og þekking þeirra? 
• Hvað hefur verið gert til að styðja sérstaklega við stefnuna? 
• Segðu mér frá tækifærum þínum til að efla þekkingu 
starfsmanna/leikskólakennara á SÁA. 
Segðu mér hvernig þú sérð fyrir þér draumaleikskólann án aðgreiningar. 
• Staðan eins og þú vilt sjá hana? 
• Hvað stendur í vegi fyrir því að það sé mögulegt? 
Segðu mér frá hvernig ykkur gengur með vinnu við skólanámskrá. 
• Hvernig mun áhersla á skóla án aðgreiningar koma fram í henni? 
Hefur þú einhverju við að bæta að lokum? 
• Eitthvað sem við höfum ekki rætt en þú vilt koma á framfæri? 

Viðauki	  C	  

Upplýst samþykki 
 

Staður, dags. 2014 
 
 
Upplýst samþykki vegna þátttöku í rannsókn á upplifun leikskólastjóra á 
Austurlandi af innleiðingu skóla án aðgreiningar. 
 
 
Ég undirrituð/undirritaður samþykki hér með undirritun minni þátttöku í 
rannsókn Margretar Bjarkar Björgvinsdóttur á upplifun leikskólastjóra af 
innleiðingu skóla án aðgreiningar. Samþykkið veiti ég eftir að hafa fengið 
um rannsóknina upplýsingar á kynningarblaði sem ég hef í minni vörslu. 
Mér hefur verið gert kunnugt um að ég geti dregið þátttöku mína til baka 
hvenær sem er á meðan á rannsókninni stendur. 
 
 
 
 
 
 
 
______________________________________________  
Undirskrift 
 
 
___________________ 
dags. 
	  


